
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᖁᑉᐱᕐᓂᓖᑦ 2043ᒥᒃ 2114ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2043 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 5, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑐ ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓄᓇᕗᑦᒥᐅᑕᐃᑦ, 

ᒪᓕᒐᓕᐅᕐᕕᐅᑉ ᐃᓗᐊᓃᑦᑐᑦ, ᒪᓕᒐᓕᐅᖅᑏᑦ, 

ᒥᓂᔅᑕᐃᑦ, ᓯᕗᓕᖅᑎ, ᐃᖅᑲᓇᐃᔭᖅᑎᕗᓪᓗ ᐊᒻᒪᓗ 

ᑐᓵᔩᑦ. ᑐᓐᖓᓱᑦᑎᐊᕆᑦᑎ ᐊᒻᒪ 

ᐱᔨᑦᑎᕋᖅᑎᑯᓗᑉᐳᑦ ᑐᓐᖓᓱᑦᑎᐊᕆᑦᑎ. 

 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) 

ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 109 - 4(2): ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑎᑎᕋᖅᑎᖏᑦ 

ᐃᓕᓐᓂᐊᖅᑎᑕᐅᓂᖏ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ ᑖᒃᑯᐊ ᒪᓕᒐᓕᐅᖅᑎᒃᑯᑦ ᐅᓪᓗᒥ  

ᑕᑯᔪᓐᓇᕐᒥᒐᒃᑭᑦ ᐊᒻᒪᓗ ᓄᓇᖅᑲᑎᒃᑲ ᐊᒡᒍᕐᒥᐅᑦ, 

ᐃᒡᓗᓕᖕᒥᐅᑦ ᑕᒪᕐᒥᒃ ᐅᓪᓗᖃᑦᑎᐊᕆᑦᑎ. 
 

ᐅᖃᖅᑎᑦᑎᔩ, ᐅᑉᓗᒦᓛᒃ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᕙᒃᑲ ᑕᒪᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᐃᑦ 

ᑕᒪᒃᑯᐊ ᐱᒻᒪᕆᐅᖃᑦᑕᕐᒪᑕ ᐃᑲᔪᕐᔪᐊᖅᐸᒃᖢᑎᒡᓗ 

ᑕᕝᕙᓂ ᓄᓇᑦᑎᓐᓂ ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ. 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᓕᖕᓂ 

ᑕᐃᒫᒃ ᓴᓇᖃᑎᖃᖃᑦᑕᕐᒪᑕ ᑕᕝᕙᓂ 

ᐃᓕᓐᓂᐊᕐᕕᐅᑉ ᐃᓕᓴᐃᔨᖏᑦᑕ ᐊᖏᔪᖅᑳᖏᓐᓂᒃ, 

ᓄᓇᓕᖁᑎᖏᓐᓂᒡᓗ. ᑕᒪᒃᑯᐊ ᐃᓕᓐᓂᐊᕐᕕᖕᒥ 

ᐊᑐᖅᑕᐅᓂᐊᖅᑐᐃᑦ ᐃᓕᓐᓂᐊᕈᑏᑦ ᑕᒪᒃᑯᓂᖓ 

ᐋᖅᑭᒃᓱᐃᔨᐅᖃᑦᑕᕐᒪᑕ ᐊᒻᒪᓗ ᑖᒃᑯᐊ ᐃᓅᑉ 

ᐃᓕᖅᑯᓯᐊᓂᒃ ᐃᓕᓐᓂᐊᕐᕕᑦᑎᓐᓂ 

ᑕᑯᒃᓴᐅᑎᑦᑎᓪᓚᕆᖃᑦᑕᕐᒪᑕ. 
 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᐃᑲᔪᕈᒪᖃᑦᑕᕋᑦᑎᒍᑦ 

ᖃᓄᑐᐃᓐᓇᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᒻᒪᓗ ᓴᓇᔨᖏᑦ ᖃᐅᔨᒪᑦᑎᐊᖁᓪᓗᒋᑦ 

ᐊᔪᓐᖏᑦᑎᐊᖁᓪᓗᒋᓪᓗ ᑕᒪᒃᑯᐊ ᖃᓄᖅ ᑎᒥᐅᔪᐃᑦ 

ᐊᐅᓚᑕᐅᓲᖑᖕᒪᖔᑕ. ᐊᒻᒪᓗ ᐊᐅᓚᑦᑎᐊᕈᓐᓇᕐᒪᖔᑕ. 

ᑕᒫᓂ ᐊᕐᕌᒍᒋᔭᑦᑎᓐᓂ ᖁᕕᐊᓱᑦᑎᐊᕐᒥᔪᖓᐃᓛᒃ 

ᑕᐃᒪ ᑮᓇᐅᔭᖃᓕᕐᒥᖕᒪᑦ ᑕᒪᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑎᑎᕋᕐᕕᖏᑦᑕ 

ᐊᒡᓚᒡᕕᖏᑦᑕᐃᓛᒃ ᓴᓇᔨᖁᑎᖏᓐᓂᒃ 

ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᖅᑐᑦ. ᑕᕝᕘᓇ ᖁᔭᓕᔭᕗᑦ 

ᓯᕗᓕᐅᖅᑎᑦᑕ ᑎᑎᕋᕐᕕᐊᓃᓐᖔᖅᓯᒪᔪᒥᒃ ᑕᒪᓐᖓᑦ 

ᑮᓇᐅᔭᖅᑖᖅᓯᒪᒐᑦᑕ. 
 

ᑕᐃᒪ ᑕᒫᓂ ᐅᓪᓗᖅᓯᐅᑎᒋᔭᑦᑎᓐᓂ ᒫᑦᓯᒥ 

ᐃᓕᓐᓂᐊᖅᑎᑕᐅᑲᑕᖕᓂᐊᖅᑐᐃᑦ ᑮᓇᐅᔭᐃᑦ ᖃᓄᖅ 

ᐊᐅᓚᑕᐅᓲᖑᖕᒪᖔᑕ. ᑖᒃᑯᓄᖓᐃᓛᒃ 

ᐅᖃᖅᑲᐅᑎᓪᓗᖓ ᐃᓕᓐᓂᐊᖅᑐᓕᕆᔩ ᑲᑎᒪᖏᑦᑕ 

ᑎᑎᕋᖅᑎᖏᓐᓄᑦ. ᑕᕝᕙᓂ ᐱᖓᓱᓂᒃ ᐊᕕᒃᑐᖅᓯᒪᔪᓂ. 

ᑕᐃᒪ ᐅᑯᐊ ᐃᓕᓐᓂᐊᖅᑕᐅᓗᐊᓐᖑᐊᕐᓂᐊᖅᑐᐃᑦ 

ᑕᒫᓂ ᐃᓕᓐᓂᐊᖅᑎᓪᓗᒋ ᒫᑦᓯᒥ 

ᐃᓕᓐᓂᐊᖅᑎᑕᐅᓂᐊᖅᑎᓪᓗᒋᑦ ᐅᑯᓂᖓ: 
 

 ᑮᓇᐅᔭᐃᑦ ᖃᓄᖅ ᐊᐅᓚᑕᐅᕙᒻᒪᖔᑕ, 

 ᑎᑎᕋᕐᕕᒻᒥ ᐃᓕᖅᑯᓰᑦ, 

 ᑎᑎᕋᕐᕕᐅᑉ ᑐᑭᒧᐊᑦᑎᑦᑎᔨᖓᑕ 

ᐱᓕᕆᔨᒃᓴᖏᓐᓂᒃ ᐱᔭᒃᓴᖏᓪᓗ, ᐊᒻᒪᓗ 

 ᐊᐅᓚᑦᑎᓂᖅ ᐱᓕᕆᕖᑦ 

ᑮᓇᐅᔭᖅᑖᕆᕙᑦᑕᖏᑦ ᐊᖏᖃᑎᒌᒍᑎᑎᒍᑦ. 

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᖁᒋᕙᔅᓯᑦᑕᐅᖅ ᑖᓐᓇ 

ᐃᓕᓐᓂᐊᖅᑐᓕᕆᔨᖁᑎᒃᑲ ᐊᒻᒪᓗ 

ᑲᑐᔾᔨᖃᑎᒌᖑᔪᐃᑦ Coalition of Nunavut 

District Education Authorities ᑕᐃᔭᐅᕙᑦᑐᑦ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2044 

ᓴᓇᖃᑎᒌᑦᑎᐊᕋᑦᑕ ᑖᓐᓇ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᐊᐅᓚᔾᔪᑎᒃᓴᖏᓐᓂᑦ 

ᐃᓕᓐᓂᐊᕈᑎᒥᒃ ᑖᒃᑯᐊ ᓴᓇᖃᑎᒋᑦᑎᐊᓚᐅᕋᑦᑎᒍᑦ 

ᐊᒻᒪᓗ ᑖᓐᓇ ᓇᓗᓇᐃᔭᖅᓯᒪᑦᑎᐊᖅᑐᖅ ᑭᒃᑯᓐᓄᑦ 

ᐊᑐᖅᑕᐅᖃᑦᑕᕐᓂᐊᕐᓂᖓᓂᑦ ᖃᕆᓴᐅᔭᒥᓪᓗ ᑕᕝᕙᓂ 

ᑎᑎᕋᖅᓯᒪᓪᓗᑎᒍᑦ ᐊᒻᒪ ᑖᒃᑯᐊ 

ᓇᒃᓯᐅᑎᔭᐅᑦᑎᐊᕐᓂᐊᖅᑐᑦ ᑖᑯᓄᖓ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ.  
 

ᑕᐃᒪᐃᓛᒃ ᑕᒪᓐᓇ ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ 

ᐱᐅᑦᑎᐊᖅᑐᓂ ᐃᒻᒪᓐᓇ ᐊᔪᕈᓐᓃᕈᑎᑦᑎᐊᕙᓐᓂᑦ 

ᐃᓕᓐᓂᐊᖅᑎᑦᑎᖃᑦᑕᕋᑦᑕ ᑕᒪᒃᑯᐊ 

ᐱᒻᒪᕆᐅᑎᓪᓗᒋᓪᓗ ᐊᐅᓚᑦᑎᐊᕆᐊᖃᕐᒪᑕ ᐊᒻᒪᓗ 

ᒪᓕᑦᑎᐊᖃᑦᑕᕆᐊᖃᕐᓂᖏᓐᓂᑦ ᑕᕝᕙᓂ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᓂ ᐊᒻᒪ ᑖᒃᑯᐊ 

ᑮᓇᐅᔭᓕᕆᓂᕐᒧᑦ ᒪᓕᒐᓕᐅᔪᖅ ᑖᓐᓇ 

ᒪᓕᒃᑕᐅᑦᑎᐊᕆᐊᖃᖃᑦᑕᕐᒪᑦ.  
 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᑐᖓ ᑕᒪᓐᓇ 

ᐃᓕᓐᓂᐊᕈᑕᐅᓂᐊᖅᑐᖅ ᐊᒻᒪᓗ ᐊᑐᖅᑕᐅᓂᐊᖅᑐᖅ 

ᑖᑯᓇᓐᖓᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ 

ᓄᓇᓕᖕᓂ ᑕᒪᓐᓇ ᐱᒻᒪᕆᐅᖕᒪᑦ 

ᐃᑲᔫᑎᖃᑦᑎᐊᕐᓂᐊᖅᖢᓂᓗ ᓄᓇᖁᑎᑦᑎᓐᓄᑦ ᑕᒫᓂ 

ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᕐᓇᓄᑦ ᐃᓕᓴᕆᔭᐅᔪᓄᑦ ᑲᑎᒪᔨᓄᑦ ᒥᓂᔅᑕᐅᔪᖅ, 

ᒥᓯᔅ ᐅᒡᔪᒃ.  
 

ᐊᖓᔪᖅᑳᑉ ᐅᖃᐅᓯᖓ 110 - 4(2): ᓯᓚᕐᔪᐊᒥ 

ᐊᕐᓇᐃᑦ ᐅᓪᓗᖓᑦ - ᒫᑦᓯ 8, 2015 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᖃᒍᐊᓂ ᐅᖓᑖᓂ ᐅᓪᓗᕆᑎᓪᓗᒍ ᐊᕐᓇᓄᑦ 

ᓯᓚᕐᔪᐊᕐᒥᐅᓄᑦ ᐅᓪᓗᕆᔭᐅᓂᐊᕐᒪᑦ. ᐊᖃᒍ 

ᑲᑎᒪᓂᒃᑯᑦ Committee of the Whole-

ᒧᖔᕈᒫᕋᑦᑕ. ᐅᓇ ᐊᑐᕐᓂᐊᓵᖅᑎᓪᓗᒍ ᐅᓪᓗᕆᓂᕐᒥᑦ 

ᐅᖃᐅᓯᕆᓂᐊᕋᒃᑯ.  
 

ᐅᖃᖅᑎᑦᑎᔩ, ᐅᓪᓗᕆᓂᕐᒥᒃ ᒫᓯ 8 ᓯᓚᕐᔪᐊᕐᒥᐅᓄᑦ 

ᐊᕐᓇᓄᑦ ᐅᓪᓗᕆᔭᐅᓂᐊᕐᒪᑦ. ᑖᒃᑯᐊ ᒐᕙᒪᒃᑯᑦ 

ᑭᒡᒐᖅᑐᕐᓗᒋᑦ ᓄᓇᕗᑦᒥ, ᑖᓐᓇ ᐅᓪᓘᓂᐊᖅᑐᖅ 

ᐃᓕᑕᕆᔭᐅᖁᕙᕋ ᐊᕐᓇᐃᑦ ᑕᒪᕐᒥᑦᑎᐊᖅ ᐱᔪᒥᒋᓗᒋᑦ. 
 

ᑕᕝᕙᓂ ᓯᓚᕐᔪᐊᕐᒥᐅᑦ ᐊᕐᓇᐃᑦ ᐅᓪᓗᕆᓂᐊᖅᑎᓪᓗᒍ, 

ᐊᕐᓇᐃᑦ ᖁᕕᐊᓲᑎᒋᕙᒃᑯ ᐃᓅᓰᑦ, ᐃᑲᔪᖃᑦᑕᕐᓃᓪᓗ 

ᐃᓪᓗᒥ ᐃᓗᐊᓂ ᓄᓇᖅᑲᑎᒥᓪᓗ ᓄᓇᖅᑲᑎᒥᓂᓪᓗ. 
 

(ᑐᓵᔨᑎᒍᑦ) ᓄᓇᕗᑦ ᐊᕐᓇᖅᑕᖃᕐᖓᓂᓛᒃ 

ᐊᒥᓱᐊᓗᓐᓂᑦ ᐱᓕᕆᕙᑦᑐᓂᑦ ᐃᓄᐃᑦ 

ᐃᓕᖅᑯᓯᖏᑎᒍᑦ, ᐋᓐᓂᐊᖃᕐᓇᖏᖅᑐᓕᕆᓂᕐᓂ, 

ᒪᓕᒐᓕᕆᓂᕐᒥᑦ ᓂᕈᐊᖅᑕᐅᓯᒪᔪᓂᓗ ᐊᒻᒪᑦᑕᐅᖅ  

ᓄᑖᓂ ᐅᔭᕋᓐᓂᐊᕐᕕᓐᓂ. ᐃᓕᓴᕆᔭᕆᐊᖃᖅᑕᕗᑦ 

ᑕᒪᒃᑯᐊ ᐊᕐᓇᐃᑦ ᐱᕈᖅᓴᐃᓯᓐᓈᑦ ᕿᑐᕐᖓᒥᓂᒃ 

ᑮᓇᐅᔭᓴᒐᑎᓪᓗ ᐃᑲᔪᖅᐸᑦᑐᑎᑦ ᓄᓇᒥᓂᒃ, ᐊᒻᒪ 

ᐃᑲᔪᖅᐸᑭᓪᓗᑎᑦᑕᐅᖅ ᐃᓚᔮᑐᐃᓐᓇᒥᓂᒃ 

ᐃᓐᓇᑐᖃᖁᑎᒥᓂᓪᓗ.  
 

ᐅᖃᖅᑏ, ᐅᓪᓗᒥ ᐊᒻᒪ ᐅᓪᓗᕆᓛᖅᑕᖓᓂᑦ 

ᐊᕐᕌᒍᓕᒫᖅ ᑖᒃᑯᐊ ᒐᕙᒪᒃᑯᑦ ᐃᓕᓴᖅᓯᔪᐃᑦ 

ᐊᕐᓇᐃᑦ ᐱᔪᓐᓇᐅᑎᖃᕐᖓᑕ 

ᐃᑉᐱᒋᔭᐅᑦᑎᐊᕆᐊᖃᖅᑐᑎᑦ ᐃᓅᓂᖏᓐᓄᑦ, 

ᐊᒻᒪᑦᑕᐅᖅ ᑕᐃᒫᔅᓴᐃᓐᓇᖅ ᐊᔾᔨᒌᒥᒃ 

ᑲᒪᒋᔭᐅᖃᑦᑕᕆᐊᖃᖅᑐᑎᑦ ᐃᖅᑲᓇᐃᔭᕐᕕᒻᒥ, 

ᐃᑲᔪᖅᓰᖃᑦᑕᕐᖓᑕ ᒪᑭᒪᐅᑎᓄᑦ, 

ᐱᖅᑯᓯᓕᕆᓂᕐᒧᑦ, ᓂᕈᐊᖅᑕᐅᓯᒪᕕᓐᓄᓪᓗ ᐅᕙᒍᑦ 

ᐃᓅᓯᖏᓐᓂ.  
 

ᐅᖃᖅᑏ, ᐱᓕᕆᕕᒐ ᑲᔪᓰᓐᓇᖅᑐᑎᑦ 

ᐱᓕᕆᖃᑎᖃᐃᓐᓇᖅᑯᑦ ᖁᓪᓕᖅ ᐊᕐᓇᐃᑦ 

ᑲᑐᔾᔨᖃᑎᒌᖏᓐᓂᑦ. ᑖᒃᑯᐊᓕ ᐋᖅᑭᒃᑎᕆᖃᑦᑕᕐᖓᑕ 

ᑐᓴᖅᓴᐅᑎᑦᑎᒐᓱᐊᖅᑐᑎᑦ ᐊᕐᓇᐃᑦ 

ᐱᔪᓐᓇᐅᑎᖏᓐᓂᑦ, ᐱᖃᓯᐅᑎᓪᓗᒋᑦ ᑲᓇᑕᓕᒫᒥ 

ᐃᖅᑲᐅᒪᔭᐅᓂᕆᖃᑦᑕᖅᑕᖏᑦ, 

ᓱᒋᐊᖅᑕᐅᓂᕆᖃᑦᑕᖅᑕᖏᓪᓗ ᐋᓐᓂᑎᖅᑕᐅᓯᒪᔪᒥᓃᑦ 

ᐊᕐᓇᐃᑦ ᓂᕕᐊᖅᓯᐊᓪᓗ. ᑖᓐᓇ ᐱᒻᒪᕆᐊᓘᓱᒋᒐᑦᑎᒍ 

ᐃᓚᐅᓯᒪᓂᖓ ᐃᓄᐃᑦ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓂᑦ ᓴᖅᑭᔮᖅᑎᑦᑎᑎᓪᓗᒋᑦ ᐊᕐᓇᐃᑦ. 

ᑖᒃᑯᐊ ᖁᓪᓕᖅ 6-ᓂᑦ ᑕᖅᑭᓂᑦ ᑲᑐᔾᔨᖃᑎᒌᓂᑦ 

ᑲᑎᑎᑦᑎᖃᑦᑕᖅᓯᒪᔪᑦ ᐸᕐᓇᐅᓯᓕᐅᖅᑐᑎᒃ 

ᖃᑦᑏᓐᓇᕈᖅᐹᓪᓕᑎᑦᑎᒐᓱᐊᖅᑐᑎᑦ 

ᐋᓐᓂᖅᑎᕆᓂᐅᖃᑦᑕᖅᑐᓂᑦ, 

ᐊᖏᖅᓯᒪᓂᖃᐅᑦᑎᐊᖅᑐᑎᓪᓗ ᑕᒪᑐᒧᖓ. 
 

ᓯᓚᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ ᐱᓪᓗᒍ ᖁᓪᓕᖅ 

ᐋᖅᑭᑦᑎᕆᓯᒪᕗᑦ ᓄᓇᕗᑦᓕᒫᒥ 

ᐊᔾᔨᓕᐅᕆᓂᑭᓴᐅᑎᔪᓂᒃ ᐊᕐᓇᐃᑦ 

ᐃᖅᑲᓇᐃᔭᖅᑎᓪᓗᒋᑦ ᓴᖅᑭᔮᖅᑎᑕᐅᓗᑎᑦ 

ᐊᔾᔨᒌᓐᖏᑦᑐᕈᓗᔭᕐᓂᒃ ᐃᖅᑲᓇᐃᔭᕐᕕᖕᓂ 

ᑕᑯᒃᓴᐅᑎᑕᐅᓗᑎᒃ ᓄᓇᕗᒻᒥ. ᖃᐅᖁᔭᐅᔪᓯ 

ᐊᔾᔨᓐᖑᐊᑦ ᑖᒃᑯᐊ ᑕᑯᒃᓴᐅᑎᑕᐅᓕᖅᑲᑕ ᓄᓇᑦᑕ 

ᓱᓇᒃᑯᑖᖏᑦᑕ ᑕᑯᔭᒐᖃᕐᕕᖓᓂ ᐃᖃᓗᓐᓂ, 

ᓈᑦᑏᖑᔭᖅᑑᓛᖅᑐᒥ ᒫᑦᓯ 8-ᒥ, 2015-ᒥ 1:00-

ᒨᖅᐸᑦ ᐅᓐᓄᓴᒃᑯᑦ. 
 

ᑭᖑᓪᓕᖅᐹᒥᓕ ᐅᖃᖅᑏ, ᖃᐃᖁᕙᒃᑲ 

ᓄᓇᕗᒻᒥᐅᓕᒫᑦᑎᐊᑦ ᑖᔅᓱᒥᖓ ᐅᓪᓗᒥ 

ᐱᒻᒪᕆᐊᓗᔪᒥᒃ ᖁᕕᐊᓲᑎᖃᕆᐊᖅᑐᖁᓪᓗᒋᑦ ᐊᒻᒪ 

ᐃᖅᑲᐅᒪᑦᑎᔭᖅᑐᖁᓪᓗᒋᑦ ᐱᒻᒪᕆᐅᖕᒪᑕ ᐊᕐᓇᐃᑦ 

ᐃᓅᓯᖏᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2045 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᐅᑲᓕᖅ. 

ᐱᐅᓯᒋᐊᖅᑕᐅᓂᖏᑦ ᐋᓐᓂᐊᕕᓕᐊᕈᔾᔭᐅᔪᑦ 

ᐃᓄᒃᑎᑐᐃᓐᓈᖅᑐᓄᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓪᓗᒃᑯᑦ. ᓂᑯᕕᒍᓐᓇᖅᓯᒻᒥᔪᖓ 

ᖁᔭᓕᕗᖓ, ᐅᓂᒃᑳᕆᐊᕈᓐᓇᖅᓯᔪᖓ ᑖᔅᓱᒥᖓ 

ᐋᓐᓂᐊᕐᕕᓕᐊᖅᐸᒃᑐᓄᑦ ᐃᖏᕐᕋᔪᒃᓴᐅᕙᒃᑐᖅ, 

ᑖᓐᓇ ᐊᑐᒐᖅ ᕿᒥᕐᕈᕙᓪᓕᐊᓕᓚᐅᕋᑦᑎᒃᑯᑦ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓂ. ᑕᐃᒪᐃᒻᒪᑦ, ᐅᓪᓗᒥ 

ᐊᑐᓕᕐᓗᓂ ᓇᓕᐊᑐᐃᓐᓇᖅ ᐃᓐᓇᖅ 65-ᓂᒃ 

ᐊᕐᕌᒍᓂᒃ ᐅᖓᑖᓂᓪᓗ ᖃᓪᓗᓈᑎᑑᕈᓐᓇᓐᖏᑉᐸᑦ 

ᐃᓄᑑᖃᑦᑕᔾᔮᒍᓐᓃᖅᑐᖅ. ᑕᐃᒫᒃ 

ᐃᓄᑑᔪᒪᓐᖏᑐᐊᖅᑲᑦ ᐃᓚᖃᐃᓐᓇᓂᐊᖅᑐᖅ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᐹᓪ ᐅᑲᓕᖅ: ᑕᐃᒫᒃ 

ᐃᓄᑑᔪᒪᓐᖏᑐᐊᖅᑲᑦ ᐃᓚᖃᐃᓐᓇᓂᐊᖅᑐᖅ. 

 

ᐅᖃᖅᑎᑦᑎᔩ, ᑖᓐᓇ ᐋᓐᓂᐊᕐᕕᓕᐊᖅᐸᑦᑐᓄᑦ 

ᐃᖏᕐᕋᔾᔪᑕᐅᕙᑦᑐᖅ ᐊᓯᖏᑦᑕᐅᓚᐅᖅᓯᒪᒻᒪᑦ ᔫᓐ 

2013-ᒥ ᑭᓯᐊᓂᓕ ᑖᓐᓇ ᐊᖓᔪᖅᑳᑯᓗᓚᐅᖅᑐᖅ 

ᐅᖃᓚᐅᕐᖓᑦ ᑖᓐᓇ ᕿᒥᕐᕈᔪᒪᓪᓗᓂᐅᒃ ᐊᕐᕌᒍ 

ᐊᓂᒍᖅᓯᒪᓕᖅᑎᓪᓗᒍ. ᑕᐃᒪᐃᒻᒪᑦ ᑖᓐᓇ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ 

ᕿᒥᕐᕈᕙᓪᓕᐊᓕᓚᐅᕐᖓᑕ. ᑕᐃᓐᓇᒎᖅ 

ᐅᓂᒃᑳᕆᔭᐅᓚᐅᖅᓯᒪᔪᖅ ᑖᓐᓇ ᐃᓐᓇᕐᓄᑦ ᑖᒃᑯᐊ 

ᖃᐅᔨᓴᖅᑕᐅᓪᓗᑎᒃ ᑕᐃᔅᓱᒪᓂ ᑐᓵᔨᖃᖅᐸᓚᐅᕐᒪᑕ 

ᓇᒥᑐᐃᓐᓇᖅ ᐅᐸᑦᑕᖏᓐᓂᒃ. 

 

ᑭᓯᐊᓂᓕ ᖃᐅᔨᕙᓪᓕᐊᓕᓚᐅᕋᑦᑕ ᐅᓪᓗᒥ 

ᐊᑐᖅᑕᕗᑦ ᑖᒃᑯᐊ ᐃᓐᓇᕆᔭᕗᑦ 

ᐃᓚᒋᔭᐅᖏᓐᓇᕆᐊᖃᕋᓗᐊᕐᖓᑕ 

ᐋᓐᓂᐊᕐᕕᓕᐊᕐᓂᐊᖅᑲᑕ ᓇᐅᒃᑯᓕᒫᑦ. 

ᐃᓚᓕᐅᑎᔪᒪᓐᖏᓐᓇᑦᑕ ᑖᒃᑯᐊ 

ᐊᒃᓱᕈᕐᓇᕆᕙᒃᑕᖏᓐᓄᑦ ᐱᓗᐊᖅᑐᒥ 

ᐃᖏᕐᕋᑎᓪᓗᒋᑦ ᐊᒻᒪᓗ ᓇᓕᐊᑐᐃᓐᓇᖅ  

ᐅᑕᖅᑭᓇᓱᒃᑎᓪᓗᒍ ᐊᒻᒪᓗ ᑕᑯᔭᐅᒋᐊᖃᖅᑎᓪᓗᒍ 

ᐊᓂᒍᔾᔭᐅᑎᓪᓗᒍ ᐃᓄᑑᖁᔨᓐᖏᓐᓇᑕ. 

 

ᑕᐃᒪᐃᒻᒪᑦ ᐅᖃᖅᑎᑦᑎᔩ, ᑖᒃᑯᐊ ᐊᓪᓚᒡᕕᒋᔭᒃᑲ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᖃᐅᔨᓴᐃᓐᓇᓂᐊᖅᑐᑦ 

ᑕᒪᓐᓇ ᐊᑐᓕᖅᑎᑕᑦᑎᓐᓂᒃ ᐋᖅᑭᒋᐊᕈᑎᔅᓴᓐᓂᒃ 

ᕿᒥᕐᕈᓇᓱᐃᓐᓇᕐᓗᑕ ᓄᓇᕗᒻᒥᐅᑕᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 112 - 4(2): ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᖃᓄᖅᑑᕆᐅᕈᑎᑦ 

ᐅᑭᐅᖅᑕᖅᑐᒥ ᐋᖅᑮᔩᑦ 

ᐃᓕᓐᓂᐊᕈᑎᒃᓴᖓᓄᑦ (ᒪᐃᑦ) 

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐅᖃᖅᑎᑦᑎᔩ. ᓄᓇᕗᒻᒥᐅᑦ 

ᐅᓪᓗᖃᑦᑎᐊᕆᔅᓯ.  

 

ᐅᖃᖅᑏ, ᖁᕕᐊᓴᓪᓕᕆᑦᑐᖓ ᖃᐅᔨᒃᑲᐃᕗᖓ 

ᑖᔅᓱᒥᖓ ᓄᑖᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᓱᒋᐊᕐᓂᐅᒐᓱᓐᓂᐊᖅᑐᒥᒃ ᐋᖅᑭᑦᑕᐅᓯᒪᔪᒥᒃ 

ᐅᑭᐅᖅᑕᖅᑐᒥ ᐊᕙᑎᓕᕆᔨᒃᑯᓐᓄᑦ 

ᐋᖅᑭᑎᖅᑕᐅᓯᒪᔪᒥᒃ ᐃᓕᓐᓂᐊᕐᓂᐅᒐᔭᖅᑐᒥᒃ. 

 

ᑖᓐᓇ ᐃᓕᓐᓂᐊᑎᑦᑎᓂᖅ ᖃᐅᔨᒃᑲᐃᓲᖅ 

ᑭᒃᑯᑐᐃᓐᓇᕐᓂᒃ ᐃᓕᓐᓂᐊᖃᑕᐅᔪᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᖃᓄᖅ ᐊᑦᑐᐃᔪᓐᓇᕐᒪᖔᑦ 

ᐊᒻᒪᓗᑦᑕᐅᖅ ᖃᓄᖅ 

ᐃᓱᒪᔅᓴᖅᓯᐅᕈᑎᒋᔭᐅᒋᐊᖃᕐᒪᖔᑦ 

ᐋᖅᑮᒐᓱᓕᕋᐃᒃᐸᑕ ᒐᕙᒪᒃᑯᑦ. ᑖᓐᓇ 

ᑐᓐᖓᓱᑦᑎᑕᐅᑦᑎᐊᓚᐅᖅᑐᖅ. ᐃᓕᓐᓂᐊᖅᑐᐃᑦ 

ᑖᒃᑯᐊ ᓯᕗᓪᓕᐹᑦᑎᐊᑦ ᓅᕕᕝᕙᒥ 

ᑐᓐᖓᓱᑦᑎᑎᑦᑎᐊᓚᐅᖅᑐᑦ ᐃᓚᖃᔪᓪᓗᑎᒃ ᐊᒥᓱᓂᒃ 

ᒐᕙᒪᒃᑯᑦ ᐱᓕᕆᕝᕕᖏᓐᓂᓐᖓᖅᑐᓂᒃ 

ᐊᒻᒪᓗᑦᑕᐅᖅ ᓄᓇᕗᒃᑯᓂᒃ ᐊᒻᒪᓗᑦᑕᐅᖅ 

ᓄᓇᕗᒃᑯᑦ ᐱᓕᕆᕝᕕᓪᓗᐊᑕᖏᓐᓂᒃ ᐃᖃᓗᓐᓂᓗ 

ᐸᕐᓇᐃᔨᖏᓐᓂᑦ ᓄᓇᓕᐸᐅᔭᒃᑯᖏᑦᑕ. 

 

ᑖᓐᓇ ᐃᓕᓐᓂᐊᕐᓂᖅ ᓴᓇᔭᐅᓚᐅᖅᓯᒪᔪᖅ 

ᐃᑲᔪᖅᓱᖅᑕᐅᓪᓗᓂ 

ᓄᓇᖃᖅᑳᖅᑐᒥᓂᓕᕆᔨᒃᑯᖏᓐᓄᑦ ᒐᕙᒪᑐᖃᒃᑯᑦ, 

ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᒌᓂᕆᒐᓱᑦᑕᖏᓐᓄᑦ, ᑕᐃᒫᓪᓗ 

ᐋᖅᑭᑎᖅᑕᐅᓚᐅᖅᓯᒪᓪᓗᓂ ᓄᓇᕗᑦ ᒐᕙᒪᒃᑯᖏᑦ 

ᐃᓕᓐᓂᐊᑎᑦᑎᖃᑦᑕᓂᐊᕐᓗᑎᒃ ᐱᖃᑎᖃᕐᓗᑎᒃ 

ᔫᑳᓐᑯᓐᓂᒃ ᓄᓇᑦᓯᐊᕐᒥᐅᑕᓂᒡᓗ. ᑕᒪᔅᓱᒪ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ. ᐊᑲᐅᓈᖅᑐᑯᓪᓗ ᐊᒻᒪᓗ 

ᐊᑲᐅᓈᓐᖏᑐᒃᑯᑦ ᐊᑦᑑᑎᓯᒪᔪᓂᒃ ᑕᒫᓂ ᓄᓇᕗᒻᒥ. 

 

(ᑐᓵᔨᑎᒍᑦ) ᐱᓕᕆᔪᒍᑦ ᑐᑭᓯᑦᑎᐊᕋᓱᑦᑐᑎᒍᑦ 

ᑕᒪᒃᑯᐊ ᖃᓄᖅ ᐊᑦᑐᐃᓂᖃᖅᐸᒻᒪᖔᑕ ᐊᒻᒪᑦᑕᐅᖅ 

ᐊᑐᐃᓐᓇᕈᖅᓴᐃᒐᓱᑦᑐᑕ ᖃᓄᖅ 

ᐊᑦᑐᐃᓂᕆᖃᑦᑕᖅᑕᖏᑦ 

ᐱᓕᕆᐊᕆᓂᐊᕐᒪᖔᑦᑎᒍᑦ, ᑕᐃᒫᒃ ᓴᓇᓗᑕ 

ᐃᓕᓐᓂᐊᕈᑎᔅᓴᓂᒃ ᑖᔅᓱᒥᖓ ᐊᔾᔨᖓᓂᑦ 

ᐃᓕᓐᓂᐊᑎᑦᑎᔾᔪᑎᒋᓚᐅᖅᑕᑦᑕ ᑖᒃᑯᐊ ᓄᓇᕗᒃ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ 

ᑐᑭᓯᑦᑎᐊᖅᓯᒪᓂᖅᓴᐅᓂᐊᕐᖓᑕ ᐃᖅᑲᓇᐃᔮᖏᓐᓂ 

ᐊᒻᒪ ᐃᓱᒪᓕᐅᓕᕋᐃᑉᐸᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ.  

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖓ ᓵᑦ ᐃᑦᑐᓗᒃ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐅᐱᒍᓱᒍᒪᓪᓗᖓ 

ᓂᕈᐊᖅᑎᒋᓯᒪᔭᕋᓛᓐᓂᒃ ᓵᑦ ᐃᑦᑐᓗᒃ.  

 

ᐅᖃᖅᑏ, ᑖᓐᓇ ᓵᑦ ᐊᒃᓱᕈᖅᑲᕕᔾᔪᐊᕌᓗᒃ ᒍᕋᐃᑦ 8-

ᒥᒃ ᐃᓕᓐᓂᐊᖅᑎᐅᔪᖅ ᐅᖅᓱᖅᑑᒥ ᐊᒻᒪ ᑖᓐᓇ 

ᐱᖃᑎᖃᑦᑐᓂ ᓅᓚᓐ ᓄᐊᐴᒡᒥᑦ, ᖁᓪᓗᖅᑑᕐᒥᐅᒥᒃ. 

ᓵᓚᖃᔪᒻᒪᑎᒃ ᕿᑎᕐᒥᐅᓂ Shoot for Success 

ᐊᔪᓐᖏᓐᓂᑭᓴᐅᑎᑎᓪᓗᒋᑦ. ᑖᒃᑯᐊ ᑕᒪᒃᑮᒃ 

ᐃᐊᑦᒪᑕᒻᒧᑦ ᐊᑭᓕᖅᑕᐅᓯᒪᔪᐃᓐᓇᑦᑎᐊᖑᓪᓗᑎᒃ 

ᑕᐅᓄᖓ ᐊᐅᓚᕈᓐᓇᖅᑎᑕᐅᓂᐅᓴᔫᒃ ᐊᒻᒪ NHL 

ᕼᐋᑭᑦᑎᓂᒃ ᐃᐊᑦᒪᓇ Oilers-ᓂᒃ 

ᑕᑯᕋᓐᓈᕆᐊᕈᓐᓇᖅᑎᑕᐅᒻᒪᕆᒃᑐᑎᒃ. 

 

>>ᐸᑦᑕᑐᖅᑐᑦ 

 

ᑖᓐᓇ ᐱᓂᑭᓴᐅᑎᓂᐅᓚᐅᖅᑐᖏᓛᒃ 

ᓴᖅᑭᔮᖃᑕᐅᕗᖅ ᑕᐃᒫᒃ 

ᐱᓇᓱᐊᕈᒥᓇᑦᑎᐊᖅᑐᑯᓘᓪᓗᓂ ᓄᓇᕗᑦᒥᐅᓄᑦ 

ᐃᓕᓴᐃᓐᓇᕈᒪᑦᑎᐊᕐᓗᓂ, ᐃᓕᓴᕕᒻᒥᓗ 

ᐱᒍᒪᑦᑎᐊᕐᓗᓂ ᑕᕝᕗᖓ ᑐᕌᖓᕗᖅ.  

 

ᓵᑦ ᐃᑦᑐᓗᒃ ᐅᐸᓐᓂᖃᖃᑦᑕᖅᐸᓚᐅᖅᑐᖅ 95-ᐳᓴᓐ 

ᐅᕝᕙᓘᓐᓃᑦ ᖁᑦᑎᓂᖅᓴᒻᒪᕆᒻᒥᒃ. ᐊᒻᒪᑦᑕᐅᖅ 

ᐊᖏᖅᓯᒪᓂᖃᑦᑎᐊᓪᓚᕆᑦᑑᔮᖅᑐᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᐅᖃᖅᑏ, ᑲᔪᖏᖅᓴᕈᒪᔭᒃᑲ ᓄᓇᕗᑦᒥ 

ᐃᓕᓐᓂᐊᖅᑎᓕᒫᑦᑎᐊᑦ ᐱᑦᑎᐊᕖᓐᖓᕋᓱᖁᓪᓗᒋᑦ 

ᐃᓕᓐᓂᐊᕐᕆᐊᖃᑦᑕᑎᓪᓗᒋᑦ ᐊᒻᒪᑦᑕᐅᖅ 

ᑕᐃᒪᐃᑦᑐᓂᒃ ᓴᖅᑭᖅᑕᐅᕙᓪᓕᐊᔪᐊᐱᓐᓂᒃ 

ᐃᑲᔪᖅᓰᒍᒪᓪᓚᕆᒃᑲᒪ ᒥᑭᔫᑎᐅᑉᐸᑕ 

ᐊᖏᔫᑏᐅᑉᐸᑕᓘᓐᓃᑦ ᐊᒻᒪᓗ ᐃᓕᓴᐃᔨᕗᑦ 

ᐊᖏᖅᓯᒪᓂᖃᑦᑎᐊᖅᑐᑯᓘᒻᒪ 

ᐃᓕᓐᓂᐊᖅᑎᖁᑎᑦᑎᓐᓄᑦ ᓄᓇᕘᒧᓪᓗ 

ᖁᔭᒋᒻᒥᔭᒃᑲ. 

 

ᐊᒻᒪ ᑭᖑᓪᓕᖅᐹᒥᒃ ᑲᔪᖏᖅᓴᐃᔪᒪᔪᖓ 

ᐊᓈᓇᒃᑯᒋᔭᐅᔪᓂᒃ ᐊᑖᑕᒃᑯᒋᔭᐅᓂᒃ 

ᐱᖃᑕᐅᖁᓪᓗᒋᑦ ᕿᑐᕐᖓᖏᑕ 

ᐃᓕᓐᓂᐊᖅᑐᓕᕆᓂᖓᓂᒃ. ᐃᓕᓐᓂᐊᖅᑐᓕᕆᓂᖅ 

ᐊᖏᕐᕋᒥ ᐱᒋᐊᓲᖑᒻᒪᑦ.  

 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᐅᐱᒍᓱᖃᑎᒋᓚᒃᑲ 

ᓵᑦ ᐃᑦᑐᓗᒃᒥᑦ ᑖᒃᓱᒥᖓ ᐱᒻᒪᕆᐊᓗᒻᒥᒃ 

ᐱᔭᕇᖅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐅᒡᔪᒃ. 

ᖁᔭᓕᓂᖅ ᐊᕐᓇᓂᑦ 

ᐃᓅᓯᕐᒥᓃᖃᑦᑕᖅᓯᒪᔪᓂᒃ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᑦᑎᓕᖕᒥᐅᑉᓗ ᐅᑉᓗᑰᑦᑎᐊᖅᐸᒃᑲ. ᐊᓈᓇᒐᓗ, 

ᖃᑕᓐᖑᑎᒃᑲᓗ. 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᕆᓂᕐᒥ ᐊᕐᓇᐃᑦ ᕼᐃᓚᕐᔪᐊᕐᒥ 

ᐃᖅᑲᐅᒪᔭᐅᓂᐊᖅᑎᓪᓗᒋᑦ ᓂᖏᐅᕋᓗᐊᒃᑲ, 

ᐊᓈᓇᑦᑎᐊᕋᓗ ᐃᖅᑲᐅᒪᔪᒪᑦᑎᐊᖅᐸᒃᑲᓐ. 

ᐊᓈᓇᒐᓗ, ᖃᑕᓐᖑᑎᒃᑲᓗ, ᐊᖏᔫᒃᑲ, ᓄᑳᒃᑲᓪᓗ, 

ᐊᕐᓇᐅᖃᑕᐅᒻᒪᑕ ᐃᖅᑲᐅᒪᖃᑎᒋᔪᒪᕙᒃᑲ. 

 

ᓂᖏᐅᕋᓗᐊᒃᑲ ᑲᑭᐊᒻᒥᐅᑦ ᐊᓈᓇᓐᓂᒃ 

ᐱᕈᖅᕼᐊᐃᔪᖅ, 

ᐃᒫᓐᓈᖅᑐᐃᑦᑎᐊᕐᒪᕆᖃᑦᑕᖅᕼᐃᒪᓕᒡᒪᓐ 

ᐅᕙᑦᑎᓐᓂᒃ ᐊᕐᓇᐅᔪᓂᒃ, ᐊᕐᓇᐅᑉ 

ᐃᓕᖅᑯᕼᐃᐊᓂᒃ. ᕼᐊᓐᖏᔫᖁᔨᑉᓗᓂ ᐅᕙᑦᑎᓐᓂᒃ 

ᑲᒪᒋᔪᓐᓇᑦᑎᐊᕈᓐᓇᕼᐃᖁᑉᓗᑕ ᐅᐃᖃᓕᕈᑉᑕ ᑕᐃᒪ 

ᕿᑐᓐᖓᓄᐊᖃᓕᕈᑦᑕ, ᓄᑕᕋᓐᓄᐊᖃᓕᕈᑉᑕ. 

ᖁᔭᒋᔭᒻᒪᕆᑉᐸᕋ ᑲᑭᐊᓐᓂᐅᑎᐅᒐᓗᐊᖅ.  

 

ᖃᑯᖅᑎᓄᓪᓗ ᐊᓈᓇᒪ ᐊᓂᕕᐊ 

ᕼᐊᓇᑐᕕᓂᐸᓇᓘᒡᒪᑦ ᒥᒃᓱᖅᓯᐊᒐᔫᓪᓗᓂ, 

ᒥᖅᓱᕐᓂᐅᑉᓗ ᒥᒃᓵᓄᑦ ᐃᒪ’ᓈᖅᕼᐃᖃᑦᑕᖅᖢᓂ 

ᐊᖏᔪᓐᓂᒃ ᐅᕙᑦᑎᓐᓕᑉᓗ ᐊᖑᒐᑉᑎᒍ ᑖᑉᑯᐊ. 

 

ᐊᓈᓇᑦᓯᐊᕋᓗᐊ ᓇᐸᑦᓯᒃᑯᐊᓘᒐᓗᐊᖅ ᐊᖑᖏᓇᒃᑯ 

ᓄᑕᕋᐅᕙᓪᓛᑎᑉᓗᓂ ᐃᓅᒍᐃᒻᒪᑦ. ᑭᕼᐃᐊᓂ 

ᐅᖃᐅᕼᐃᐅᖃᑦᑕᕐᒪᑦ ᐊᑖᑕᒐᓗᐊᓐᓂᒃ ᐊᑖᑕᒐᓗᐊᕋ 

ᐅᖄᓚᖃᑦᑕᕼᐃᒪᒋᕗᖅ ᓇᓪᓕᒍᕼᐅᒻᒪᕆᑦᑐᖅ 

ᒥᕼᐃᒋᕼᐃᒪᓕᕐᖏᒻᒪᕆᑉᐹ ᐊᓈᓇᒃᓴᕆᒐᓗᐊᕋᒥᐅᒃ. 

ᐊᖏᔪᒃᑲᓪᓗ ᐅᖄᓪᓚᖃᑦᑕᖅᑐᑎᒃ ᐊᖑᒐᒥᔾᔪᒃ 

ᓇᓪᓕᒍᕼᐅᒃᑎᒻᒪᕆᒃ. 

ᓇᓪᓕᒍᕼᐅᓪᓗᐊᖃᑦᑕᕐᓂᖓᓄᑦ ᐅᕙᒍᑦ 

ᑕᐃᒪᓐᓇᐃᑦᑐᒥᒃ ᐱᕼᐃᒪᔪᒍᑦ ᐊᑖᑕᑦᑎᓐᓂᒃ 

ᐱᖓᑉᑎᒍ.  

 

ᑖᒃᑯᐊ ᐅᖃᐅᓯᕆᔪᒪᕙᓪᓛᕋᒃᑭᑦ ᖁᔭᒋᒻᒪᕆᑦᑐᒋᓪᓗ 

ᐃᖅᑲᐅᒪᐃᓐᓇᖅᑕᒃᑲ ᓴᓐᖏᓂᕆᔭᒃᑲ ᑕᕝᕙᓂ 

ᓇᖏᖅᑐᖓ. 

ᑕᐃᑲᓂ ᐅᓪᓗᕆᑎᓪᓗᒍᒃᑕᐅᖅ ᓄᑲᓐᓄᐊᕋ 

ᓇᓪᓕᐅᑎᓂᐊᕐᒪᑦ ᓇᓪᓕᐅᓂᖅᓯᐅᕕᐊ 

ᖁᕕᐊᓱᒃᑎᐊᖅᑐᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᒪᐃᒃ.  

ᐸᓐᓂᖅᑑᑉ ᓄᑖᖅ Hᐋᒻᒪᓚᒃᑯᖓᑕ 

ᐊᐅᓚᑦᑎᔨᒻᒪᕆᐊ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐸᓐᓂᖅᑑᒥᐅᑦ 

ᐅᓪᓗᒃᑰᑦᑎᐊᖃᒃᑲ ᐃᓱᒪᒋᕙᑉᐸᔅᓯ, ᑕᒪᔅᓯ.  

 

ᐃᓛᒃ ᐅᓪᓗᒥ ᖁᕕᐊᓱᑦᑐᖓ 

ᓇᖏᖅᓯᔾᔪᑎᒋᓂᐊᖅᑕᕋ ᑖᓐᓇ ᐱᔾᔪᑎᒋᓪᓗᒍ. 

ᑖᒃᑯᐊᓗ ᐸᓐᓂᖅᑑᕐᒥᐅᖑᖃᑎᒃᑲ 

ᖁᕕᐊᓱᖃᑎᒋᔪᒪᕙᒃᑲ ᑖᒃᑯᐊ ᐸᓐᓂᖅᑑᒥ 

Hᐋᒻᓚᒃᑯᑦ ᑲᑎᒪᔨᖏᑦ, ᐊᓪᓚᑦᑎᖃᓕᕐᖓᑕ, 

ᓂᕈᐊᖅᓯᒪᓕᖅᑐᑎᓪᓗ ᐃᖅᑲᓇᐃᔭᓕᖅᑐᓂᓗ. 

ᑖᒃᑯᐊ Hᐋᒻᓚᒃᑯᑦ ᑲᑎᒪᔨᖏᑦ ᐸᓐᓂᖅᑑᒥ 

ᐊᓪᓚᑦᑎᖃᕈᓐᓇᐃᓕᓯᒪᓚᐅᖅᑎᓪᓗᒋᑦ. 

 

ᐊᒻᒪᑦᑕᐅᖅ ᑕᐃᓐᓇ ᓯᕗᓪᓕᕐᒥ ᖁᔭᓐᓇᒦᖅᑲᕈᒪᓪᓗᒍ 

ᐃᐅᑦ ᒨᕐᕕ ᐃᑲᔪᕆᐊᖅᓯᒪᑎᑕᐅᖃᑦᑕᓚᐅᕐᖓᑦ 

ᑖᑯᓄᖓ CGS-ᑯᓐᓄᑦ ᑕᕝᕗᖓ ᐸᓐᓂᖅᑑᒧᑦ, 

ᐸᓐᓂᖅᑑᕐᒥᐅᑦ ᐊᓪᓚᒃᑎᖃᖅᑎᓐᓇᒋᑦ.  

 

ᑖᓐᓇ ᑐᓐᖓᓱᒃᑎᑦᑎᐊᕈᒪᓪᓗᒍᑦᑕᐅᖅ ᑕᒪᐅᖓ 

ᐅᑭᐅᖅᑕᖅᑐᒧ ᓄᑖᖑᖏᒻᒥᔪᖅ 

ᐊᓪᓚᑦᑎᒋᔭᐅᓂᐊᓕᖅᑐᖅ ᐸᓐᓂᖅᑑᒥ, ᓵᓐ 

ᑐᕋᐹᓐᓂᐊᐃ ᑕᓐᓇ ᓄᓕᐊᖃᖅᑐᓂ. ᑕᐃᒪ ᑖᒃᑯᐊ 

ᐸᓐᓂᖅᑑᒥ ᐱᔭᕆᐊᑐᔪᒃᑰᖅᓯᒪᒻᒪᑕᑦᑕᐅᖅ 

Hᐋᒻᓚᒃᑯᑦ ᑲᑎᒪᔨᖏᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ. 

ᑕᐃᒪ ᐱᔭᔅᓴᖃᕐᓂᐊᒥᒻᒪᑦ ᐱᔭᕐᓂᖏᑦᑐᒥᒃ.  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2048 

ᑕᒪᒃᑯᐊ ᑐᓐᖓᓱᒃᑎᖃᑦᑕᕐᓚᕗᑦ ᐃᖅᑲᓇᐃᔭᖅᑎᐅᔪᑦ 

ᐱᒻᒪᕆᐊᓗᓐᓂᑦ ᐃᖅᑲᓇᐃᔭᖅᑐᑦ. ᑕᒪᒃᑯᐊ 

ᑲᔪᓯᑦᑎᐊᑲᓐᓂᕈᓐᓇᖁᓪᓗᒋᑦ ᑖᒃᑯᓄᖓ 

ᑲᒪᒋᔭᐅᖃᑦᑕᖅᑐᐃᑦ ᓄᓇᓕᓐᓂ.  

 

ᑐᓐᖓᓱᒃᑎᑕᐅᑦᑎᐊᖁᔭᕋ ᑖᓐᓇ ᓄᑖᖑᓪᓗᓂ 

ᐊᓪᓚᑦᑎᒋᔭᐅᓕᖅᑐᖅ Hᐋᒻᓚᒃᑯᑦ ᐸᓐᓂᖅᑑᒥ 

ᑲᑎᒪᔨᖏᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗ, ᒥᔅᑐ Hᐃᒃᔅ.  

ᐅᑭᐅᖅᑕᖅᑐᒥᐅᑦ ᑖᒃᓰᔭᕈᑎᓄᑦ 

ᐃᓚᓐᖓᐃᓂᕐᒧᑦ ᐃᑲᔫᑎᒃ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑰᖅᐸᒃᑲ ᐃᖃᓗᐃ-ᑕᓯᓗᒻᒥᐅᑦ 

ᓄᓇᕗᒥᐅᓕᒫᓪᓗ. 

 

ᐅᖃᖅᑏ, ᖃᐅᔨᒪᒐᑦᑕ ᐊᑭᑐᓂᖅᐹᓂ 

ᓂᐅᕕᐊᔅᓴᖃᕐᒪᑕ ᑕᒫᓂ ᑲᓇᑕᒥ 1987-ᖑᑎᓪᓗᒍ 

27 ᐊᕐᕌᒎᓕᖅᑐᑦ ᒐᕙᒪᑐᖃᒃᑯᑦ ᑖᒃᓰᔭᐃᔭᖅᑎᒃᑯᑦ 

ᓴᖅᑭᑎᑦᑎᓚᐅᖅᓯᒪᒻᒪᑦ ᐃᑲᔫᑎᔅᓴᓂᒃ, ᓲᕐᓗ 

ᑖᒃᓰᔭᐃᔭᕈᑎᑎᒍᑦ ᓄᓇᕗᑦᒥᐅᓄᑦ.  

 

ᐅᖃᖅᑏ, ᐊᖏᔫᓐᖏᒃᑲᓗᐊᖅᑎᓪᓗᒍ ᑖᒃᑯᐊ 

ᐅᑭᐅᖅᑕᖅᑐᒥ ᐲᖅᓯᐅᖃᑦᑕᖅᑐᑦ ᑕᐃᒪᓐᓇ 

ᐊᑭᑐᔪᕐᔪᐊᕌᓗᓐᓂᑦ ᐃᑲᔪᐊᔪᖃᑦᑕᕐᒪᑦ, ᐃᒪᓐᓇ 

ᐃᑉᐱᐊᕐᔪᒃ ᐃᓄᐃᑦ ᐃᑉᐱᐊᔪᖏᓐᓅᖅᑕᐅᓪᓗᑎᒃ. 

ᑖᒃᑯᐊ ᒐᕙᒪᑐᖃᒃᑯᑦ ᐃᓕᓴᖅᓯᓯᒪᒻᒪᑕ ᑕᒪᑐᒥᖓ 

ᐊᑭᑐᔪᒻᒪᕿᐊᓘᓂᖓᓂᑦ ᓂᖀᑦ.  

 

ᐅᖃᖅᑏ, ᑕᐃᒪ ᓴᖅᑭᖅᑐᖃᕋᑖᓚᐅᕐᒪᑦ 

ᐅᖃᖃᑎᖃᖅᓯᒪᓪᓗᖓ ᑖᒃᑯᓂᖓ 

ᓂᕈᐊᖅᑕᐅᓯᒪᓂᒃᑲᓐᓂᑦ ᐃᓱᒫᓘᑎᒥᓂᒃ 

ᓴᖅᑭᑎᓯᓚᐅᕐᒪᑕ ᑕᒫᓂ 

ᐊᑭᑐᓗᐊᖅᑐᒻᒪᕆᐊᓘᓂᖓᓂᑦ ᓄᓇᕗᑦᒥ.  

ᓂᕈᐊᖅᑕᐅᓯᒪᔪᖁᑎᒃᑲ ᑐᑭᓯᐅᒪᔪᑦ 1987-ᒥᓂᒃ 

ᑕᒪᓐᓇ ᐊᖏᔪᑲᓪᓛᓗᒻᒥᑦ. ᑖᓐᓇ 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᓯᐊᖑᕙᑦᑐᖅ 

ᐊᖑᑎᑎᑕᐅᒋᐊᖃᓕᖅᑑᒐᓗᐊᖅ. ᐃᑲᔪᖅᓱᖅᑕᒃᑲ 

ᓂᕈᐊᖅᑕᐅᓯᒪᕕᒃᑲ ᑕᒪᑐᒥᖓ. ᐊᖏᕐᕋᓚᐅᕋᒪ 

ᑕᒪᓐᓴ ᖃᐅᔨᓴᖅᐸᓪᓕᐊᓗᒍ.  

 

ᐅᖃᕐᕕᒋᓚᐅᕐᒥᔭᒃᑲ ᑖᒃᑯᐊ ᓄᓇᕗᑦᒥ 

ᑮᓇᐅᔭᓕᐅᕈᑎᔅᓴᓄᑦ ᑲᑎᒪᔩᑦ 2007-ᒥᓂᒃ ᓄᓇᕗᑦ 

ᑐᓐᖓᕕᒃᑯ ᖃᕋᓴᐅᔭᖓᓂ ᐃᑭᐊᖅᑭᕕᖓᓂ 

ᑕᒪᒃᑯᐊ ᑕᑯᔭᔅᓴᐅᔪᑦ. ᐅᖃᐅᓯᐅᖃᑎᒌᒍᑎᔅᓴᐃ 

ᑎᑎᕋᐃᑦ, 64%-ᖑᒻᒪᑕ ᓲᕐᓗ ᐃᒪᓐᓇ. ᐅᖃᖅᑏ 

ᑖᒃᑯᐊ ᐅᑭᐅᖅᑕᖅᑐᒥᐅᓄᑦ ᐃᑲᔫᓯᐊᖏᑦ 64 

ᐳᓴᓂᒃ 1987-ᒥᓂᒃ 2007-ᒧᑦ ᓱᕐᕋᒃᓯᒪᓐᖏᒻᒪᑕ.  

 

ᐅᖃᕐᕕᒋᓚᐅᕐᒥᒐᒃᑯ ᑖᒃᑯᐊ ᑲᓇᑕᒥ Bank of 

Canada ᐃᓛᒃ ᐃᑭᐊᕿᕕᐊ, ᖃᓄᖅ 

ᓈᓴᐃᓯᒪᒻᒪᖔᑕ. ᑕᐃᒪ ᑮᓇᐅᔭᓕᕆᔨᒃᑯᑦ ᑕᐃᓐᓇ 

ᓈᓴᐃᓱᔪᑎᖃᕐᒪᑦ ᑖᒃᑯᐊ ᐃᓅᒐᓱᐊᕐᓂᕐᒧᑦ 

ᖃᐅᔨᒋᐊᕈᑎᒋᒐᓱᐊᓚᐅᕋᒃᑯᑦ ᒪᓕᑦᑐᒍ 

ᑮᓇᐅᔭᒃᑯᕕᓕᕆᔩᑦ ᐅᑭᐅᖅᑕᖅᑐᒥ ᑕᐃᒃᑯᐊ 

ᐅᓄᖅᓯᒋᐊᖅᑕᐅᒋᐊᖃᓚᐅᕋᓗᐊᕐᒪᑕ 20 ᐳᓴᒥᒃ 

2007-ᒥᓂᑦ ᐅᓪᓗᒥᒧᑦ.  

 

ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ ᑖᓐᓇ 

ᐱᐊᓂᒍᒪᓪᓗᒍ ᐅᖃᐅᓯᕋ. 

 

ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᓪᓗᓂ 

ᐊᐱᖅᓱᕐᖓᑦ, ᐋᒃᑳᖅᑐᖃᖅᐸ? ᐱᑕᖃᓐᖏᒻᒪᑦ 

ᑲᔪᓯᒋᐊᑐᐃᓐᓇᕆᑦ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ ᒪᓕᒐᓕᐅᖅᑏᑦ, 

ᐅᖃᖅᑎᓗ.  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2049 

ᐃᒪᓐᓇᐃᒻᒪᑦ ᐅᖃᖅᑏ, ᑕᐃᒪᓐᖓᑦ 1987-ᒥᓂᑦ 

ᑕᒪᒃᑯᐊ ᐊᑭᑦᑐᕆᐊᖅᑐᑦ ᐊᑭᑦᑐᕆᐊᖅᓯᒪᒻᒪᕆᓕᕐᒪᑕ 

84 ᐳᓴᒥᒃ. 

 

ᐅᖃᖅᑏ, ᐊᐱᕆᖃᑦᑕᕐᒪᑦ ᐊᐱᕆᒐᒪ ᐅᕙᓐᓂᒃ 

ᖃᓄᐃᓕᐅᕈᓐᓇᖅᐱᑕ? ᑖᒃᑯᐊ ᑕᐅᑐᒃᓱᒋᑦ 27 

ᐊᕐᕌᒍᐃᑦ ᓂᓪᓕᐅᑎᖃᓚᐅᖅᓯᒪᓐᖏᓐᓇᑦᑕ 

ᑕᒪᑐᒥᖓ ᐊᑭᑦᑐᖅᐸᓪᓕᐊᓂᐅᔪᒥᒃ. ᑕᒪᓐᓇ 

ᐃᑲᔫᑕᐅᖃᑦᑕᖅᑐᖅ ᓄᓇᕗᒻᒥᐅᓄᑦ ᐱᒻᒪᕆᐅᓪᓗᓂ 

ᑭᓯᐊᓂ ᐋᒥᑕᐅᓯᒪᖅᑰᕐᒪᑦ ᐃᒪᓐᓇ 

ᐃᓱᒪᒋᔭᐅᓚᖅᓯᒪᓐᖏᒻᒪᑦ ᒐᕙᒪᒃᑯᓐᓄᑦ ᑖᒃᑯᐊ. 

 

ᑕᒡᕙᓂ ᑲᑎᒪᔩᑦ ᐃᓕᓴᖅᓯᓯᒪᒻᒪᑕ ᑕᒪᓐᓇ 

ᐃᑲᔫᑎᖃᑦᑕᕐᓂᖓᓂᒃ ᐃᓚᒌᓂᒃ, 

ᐃᓕᓴᖅᓯᔪᐃᓐᓇᐅᒐᑦᑕ ᑭᓱ ᒥᑭᔫᒐᓗᐊᖅᐸᑦ 

ᐃᑲᔫᑎᖃᑦᑕᕐᒪᑦ ᐊᑭᑐᔪᐊᓗᖕᓄᑦ 

ᓂᐅᕕᐊᒃᓴᖃᕐᕕᐅᑎᓪᓗᑕ. 

 

ᐅᖃᖅᑏ, ᖃᐅᔨᒪᔪᒍᑦ ᒐᕙᒪᑐᖃᒃᑯᑦ 

ᓯᕗᓪᓕᐅᑎᔭᒃᓴᒥᓂᒃ ᐋᖅᑭᒃᓱᐃᓚᐅᕐᒪᑕ ᑕᒪᑐᒥᖓ. 

ᑕᒪᓐᓇ ᐃᑲᔫᑎᒻᒪᕆᖕᓂᐊᖅᑐᖅ 

ᓂᕈᐊᖅᑕᐅᓯᒪᕕᑦᑎᓐᓃᑦᑐᖅ. 

 

ᑕᐃᒪ ᓈᒻᒪᒃᓯᒃᐸᑦ ᑖᑦᓱᒥᖓ ᐊᐱᖅᓲᑎᖃᕐᓂᐊᕋᒪ 

ᑮᓇᐅᔭᓕᕆᔩᑦ ᐊᖓᔪᖅᑳᖓᓐᓄᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 

4. (ᑐᓵᔨᑎᒍᑦ) ᑭᐅᔾᔪᑏᑦ, ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᓴᖅᓯᓂᖅ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 398 - 4(2): ᐃᓄᐃᑦ 

ᐃᓕᖅᑯᓯᖓᓐᓂᒃ ᐊᔪᕆᖅᓲᔾᔭᐅᓂᖏᑦ 

ᐃᓄᓕᕆᔩᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᐱᕆᔪᒪᔪᖓ ᐃᓄᓕᕆᔨᒃᑯᑦ, ᐃᓅᓯᓕᕆᔨᒃᑯᑦ  

ᐊᖓᔪᖅᑳᖓᓄᑦ.  

 

ᐅᖃᖅᑏ, ᑕᐃᒪ ᖃᐅᔨᒪᒐᑦᑕ ᑕᒪᒃᑯᐊ ᐃᓄᓕᕆᔨᑦ 

ᐃᓅᓯᓕᕆᔨᖃᖅᐸᒻᒪᑕ ᐃᓄᓕᕆᔨᒃᑯᖅᑲᐃ ᑖᒃᑯᐊ 

ᑕᒪᒃᑯᐊ ᐃᓅᓯᓕᕆᔨᐅᓂᕋᖅᑕᐅᕙᑦᑐᓂᒃ 

ᐃᓄᓕᕆᔨᕙᑦᑐᓂᒃ ᐱᓕᕆᖃᑕᐅᒻᒪᖔᑕ ᑖᒃᑯᐊ 

ᑕᒪᒃᑯᓂᖓ ᐃᓅᓯᓕᕆᔭᐅᔭᖅᑐᖃᑦᑕᖅᑐᓂᒃ ᐃᓄᐃᑦ 

ᓄᓇᖓᓐᓄᑦ, ᐃᓛᒃ ᑎᑭᖃᑦᑕᐸᑦᑐᑦ ᑕᐃᒃᑯᐊ 

ᐃᓅᓯᓕᕆᔨᐅᓂᕋᖅᑕᐅᔪᑦ ᐃᓄᓕᕆᔩᑦ 

ᐃᓄᓕᕆᔨᒃᑯᑦ ᐊᖓᔪᖅᑳᖓᑦ ᑕᒪᒃᑯᓂᖓᑦ 

ᐱᓕᕆᖃᑕᐅᖃᑦᑕᕐᒪᖔᑦ ᓯᕗᓪᓕᕐᒥ ᐊᐱᕆᔪᒪᔪᖓ 

ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᓯᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ, 

ᐊᐃᔅᓯᕋᓗᐊᕋᒪ ᐊᐱᕆᓵᕈᓐᓇᖅᐸᓐᖓ 

ᑐᑭᓯᑦᓯᐊᕐᓂᐊᕋᑉᑯ, ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑎ ᖁᑦᑎᒃᑐᒧᑦ ᒥᔅᑐ 

ᕿᔪᒃᑖᖅ, ᐊᐱᖅᑯᑏᑦ ᐅᖃᓕᒫᒃᑲᓐᓂᕈᓐᓇᖅᐱᐅᒃ? 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᐱᕆᔪᖓ ᐃᓄᓕᕆᔨᒃᑯᑦ ᐊᖓᔪᖅᑳᖓᑦ 

ᐱᓕᕆᖃᑕᐅᖃᑦᑕᕐᒪᖔᑦ ᑕᒪᒃᑯᓂᖓ 

ᐃᓅᓯᓕᕆᔨᐅᓂᕋᖅᑕᐅᕙᑦᑐᑦ ᐃᓄᓕᕆᔩᑦ, ᐃᓄᐃᑦ 

ᓄᓇᖓᓐᓄᑦ ᑎᑭᑉᐸᑦᑐᑦ, ᓲᕐᓗ ᐳᓛᖅ-, 

ᐃᑲᔪᕆᐊᕐᓂᕋᖅᑕᐅᕙᑦᑐᑦ ᑕᒪᒃᑯᐊ 

ᓄᓇᑦᑎᓅᖅᐸᑦᑐᑦ. ᑕᒪᒃᑯᓂᖓ ᐱᓕᕆᖃᑕᐅᒻᒪᖔᑦ 

ᐃᓅᓯᓕᕆᓂᕐᒧᑦ ᐊᖓᔪᖅᑳᖑᔪᖅ ᐊᐱᕆᔪᒪᔭᕋ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑐ, 

ᒥᓯᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᑯᑎᖃᕐᒪᑦ. ᐄ, ᑐᓴᖅᑎᑕᐅᖃᑦᑕᖅᑐᒍᑦ 

ᖃᓄᕆᓕᐅᖅᐸᓪᓚᐃᔮᖏᑦᑕ ᐃᓄᓕᕆᔩᑦ 

ᓄᓇᕗᒻᒧᓐᖓᐅᖃᑦᑕᖅᑐᓂ, ᐃᓚᐃᑦ 

ᑎᑭᑲᓐᓄᐊᖅᓯᓐᓇᖃᑦᑕᖅᑐᑦ 

ᕼᐊᓇᑲᓐᓄᐊᖅᓯᓐᓇᖃᑦᑕᖅᑐᑦ ᐃᓄᓕᕆᔨᓂᑦ 

ᐊᑐᕆᐊᖃᕐᒪᑕ ᓄᓇᓖᑦ. ᑖᒃᑯᐊ ᐃᓄᓕᕆᔨᓂᒃ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2050 

ᑲᒪᔪᖅ, ᑐᑭᒧᐊᒃᑎᑦᑎᔨ ᐃᓄᓕᕆᔨᓄᑦ ᑖᑉᑯᓂᖓᓐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑕᐅᖃᑦᑕᕋᑦᑕᐃᓛᒃ ᑕᒪᒃᑯᓂᖓ 

ᐃᓄᓕᕆᔨᓂᒃ ᑎᑭᑉᐸᑦᑐᓂᒃ ᐃᓅᓯᑦᑎᓐᓂᒃ 

ᖃᐅᔨᒪᖏᑎᐊᒻᒪᕆᑦᑐᓂᒃ ᑕᒪᐅᖓᖅᑐᖃᖃᑦᑕᕐᖓᑦ.  

 

ᑕᒪᓐᓇᖃᐃ ᐸᕐᓇᑕᐅᕙᓪᓕᐊᖏᓚᖅ ᐅᕝᕙᓘᓐᓃᑦ 

ᐃᓱᒪᒋᔭᐅᓯᒪᖏᑎᐊᒻᒪᕆᑉᐸ ᑕᒪᒃᑯᐊ 

ᐃᓄᓕᕆᔪᓐᓇᕐᔫᒥᔪᓂᒃ, 

ᐃᓅᓯᖃᑎᒋᔪᓐᓇᕐᔫᒥᔭᑦᑎᓐᓂᒃ 

ᐃᓄᓕᕆᔨᑖᖅᐸᓪᓕᐊᔪᓐᓇᕐᒪᖔᑕ. ᐱᔾᔪᑎᒋᓪᓗᒍ 

ᑕᐃᒃᑯᐊ ᓄᓇᑦᑎᓐᓄᑦ ᑎᑭᑉᐸᑦᑑᒐᓗᐊᑦ 

ᐅᖃᐅᓯᐅᖃᑦᑕᖅᓯᒪᒻᒪᑕ ᐃᓅᓯᖏᓐᓂᒃ ᐃᓄᐃᑦ 

ᖃᐅᔨᒪᖏᑎᐊᒻᒪᕆᑦᑐᑎᒃ ᑕᒪᐅᖓᖃᑦᑕᕐᒪᑕ. 

 

ᑕᒪᓐᓇ ᖃᓄᖅ 

ᐊᓯᕈᖅᑕᐅᕙᓪᓕᐊᔪᒫᖏᒻᒪᖔᕐᓘᓐᓃᑦ 

ᐃᓄᓕᕆᔨᒃᑯᓐᓂᑦ ᐃᓄᓕᕆᔨᐅᕙᑦᑐᑦ ᑕᐃᒃᑯᐊ 

ᐃᓄᓐᓂᒃ ᖃᐅᔨᒪᔫᒥᔪᓂᒃ 

ᐃᓄᓕᕆᔨᑖᖅᐸᓪᓕᐊᔪᒫᓐᓂᐊᕐᒪᖔᑦᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓄᓕᕆᓂᕐᒧᑦ, ᒥᔅ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᒃᓱᒥᖓ 

ᐊᐱᖅᑯᑎᖃᒻᒪᑦ. ᑕᐃᒃᑯᐊ ᐃᓄᓕᕆᔩᑦ 

ᑎᑭᖃᑦᑕᖅᑐᑦ ᐃᓕᕼᐊᖅᑕᐅᖃᑦᑕᕐᒪᑕ ᐃᓄᐃᑦ 

ᐃᓕᖅᑯᕼᐄᑦ ᑕᐃᒃᑯᐊ ᐃᓕᑕᕆᔭᐅᕼᐃᒪᔪᑦ ᒐᕙᒪᐅᑉ  

ᐃᓗᐊᓂ. ᑕᐃᒃᑯᐊ ᐱᒃᑯᑦ ᐃᓕᖅᑯᓯᓕᕆᔨᒃᑯᑦ 

ᐃᑲᔪᖅᑎᒋᓪᓗᑎᒍ ᐃᓕᕼᐊᖅᑕᐅᖃᑦᑕᖅᑐᑦ.  

 

ᑕᐃᒃᑯᐊᑉᓗ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᑲᑎᒪᖃᑎᒋᖃᑦᑕᑕᒃᑯᑦ ᐃᓕᕼᐊᐅᑎᒃᓴᐃᑦ ᑖᒃᑯᐊ 

ᐃᓄᓕᕆᓂᕐᒧᑦ ᓴᓐᖏᑎᖅᑕᐅᕚᓪᓕᖁᑉᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ 

ᑐᓵᖃᑦᑕᖅᓯᒪᒐᑦᑕ ᓈᓚᐅᑎᒃᑯᓪᓗ ᓰᕖᓰᒃᑯᑦ 

ᐅᖄᓚᖃᑦᑕᑎᑦᑎᔪᖃᑦᑎᓪᓗᒍ ᑕᒪᒃᑯᐊ ᒦᒃᓵᓄᑦ. 

ᑐᓵᖃᑦᑕᓚᐅᖅᓯᒪᒐᑦᑕ ᐃᓚᖏᑦ ᐅᖄᓚᖃᑦᑕᖅᑐᑦ 

ᑕᐃᒃᑯᐊ ᐃᓄᐃᓪᓕ ᖃᓄᖅ ᐃᓱᒪᒋᔭᖃᒻᒪᖔᑕ 

ᑕᒪᑐᒪ ᒥᒃᓵᓄᑦ. 

 

ᐅᖄᓚᖃᑦᑕᖅᑐᓂᒃ ᑭᐅᔪᖃᖃᑦᑕᖅᓯᒪᒻᒪᑦ 

ᑐᓵᖃᑦᑕᖅᓯᒪᒐᒪ ᐃᓄᓕᕆᔨᑕᖃᖏᑎᐊᒻᒪᕆᑦᑐᕉ 

ᑕᒫᓂ ᐃᓄᐃᑦ ᓄᓇᖓᓐᓂ. ᑕᒪᓐᓇ ᐱᔾᔪᑎᒋᓪᓗᒍ 

ᐊᐱᖅᓲᑎᒋᕙᕋ ᐸᕐᓇᐅᑕᕙᓪᓕᐊᒻᒪᖔᑦ ᐃᓄᐃᑦ 

ᓄᓇᖓᓐᓃᖔᕐᔫᒥᔪᓂᒃ 

ᐃᓄᓕᕆᔨᑖᖃᑦᑕᕆᐊᖃᓐᓂᖅ.  

 

ᐃᓄᓕᕆᔨᐅᓂᕋᖅᑕᐅᔪᓂᒃ ᑎᑭᑕᐅᕙᒃᑲᑦᑕ 

ᐊᕙᓐᖓᑦ ᐅᖅᑰᐊᔪᐊᓘᒻᒦᖔᖅᓯᒪᔪᑦ 

ᐃᓅᓯᖃᑎᒋᖏᑎᐊᒻᒪᕆᑦᑕᕗᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕿᔪᒃᑖᖅ: ᑕᒪᓐᓇ ᑕᐃᒪᐃᓐᓂᖓᓄᑦ ᑕᐃᒃᑯᐊ 

ᐅᖄᓚᖃᑦᑕᖅᓯᒪᔪᑦ ᓈᓚᐅᑎᒃᑯᑦ 

ᐅᖃᖃᑦᑕᖅᓯᒪᒻᒪᑕ 

ᐃᓄᓕᕆᔨᐅᖏᓐᓂᕋᐃᑦᑎᐊᒻᒪᕆᑦᑐᑎᒃ ᐅᐱᓐᓇᕋᓂ 

ᐃᓅᓯᖃᑎᒋᖏᓇᑦᑎᒍ.  

 

ᐃᓅᓯᖃᑎᒋᔫᒥᔭᑦᑎᓐᓂᒃ ᐃᓄᓕᕆᔨᑖᖃᑦᑕᕈᑦᑕᖃᐃ 

ᑕᒪᓐᓇ ᒥᓂᔅᑑᑉ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2051 

ᑲᒪᒋᒋᐊᖅᐸᓪᓕᐊᒃᑲᓐᓂᕈᓐᓇᖅᑳᐅᖃᐃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᕼᐋᒥᖓ 

ᐃᕼᐅᒪᒋᔭᐅᔪᓂᒃ ᐅᖃᕋᕼᐅᐊᕐᒪᓐ. ᐄ, ᑖᑉᑯᐊ 

ᐃᓄᓕᕆᔨᒃᑯᑦ ᐃᓄᓕᕆᔨᑖᖅᐸᓪᓕᓂᐊᕐᓂᕐᒥᒃ 

ᐃᓄᓐᓂᒃ ᐃᕼᐅᒪᕙᓪᓕᐊᔪᑦ.  

 

ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᑲᔪᖅᑎᒋᑉᓗᑎᒍ 

ᑕᐃᒃᑯᐊ ᐃᓕᕼᐊᑕᐅᔪᑦ ᓴᓐᖏᑎᑉᐹᓪᓕᒋᐊᖁᑉᓗᑎᒍ 

ᐃᖃᓗᒃᑑᑦᑎᐊᕐᒥ ᐃᓄᓕᕆᔨᐅᓂᕐᒥᒃ 

ᐃᓕᕼᐊᖃᑦᑕᑉᒪᑕ ᒪᕐᕉᓐᓂᒃ ᐅᑭᐅᓂᒃ.  

 

ᑖᒃᑯᐊ ᐊᔪᕈᑕᐅᔪᑦ 

ᕼᐊᓐᖏᑎᖅᐹᓪᓕᕆᐊᕋᕼᐅᐊᖅᑐᑎᒍ ᐃᓄᓕᕆᓂᐅᑉ 

ᒥᒃᓵᓄᑦ. ᑕᐃᒪᑦᑕᐅᖅ ᐅᓇ ᐃᓱᒪᒋᔭᐅᕚᓪᓕᕆᐊᓕᒃ 

ᐃᓄᓕᕆᔩᑦ ᐃᓚᐃᑦ ᐱᔭᒃᓴᖃᑉᐹᓪᓛᓂᕐᒥᒃ 

ᐃᑦᑕᕆᒍᕼᐅᑉᐹᓛᖃᑦᑕᖅᑐᑎᒃ ᕼᐊᓇᐅᒃᑲᒥᖕᓂᒃ 

ᐊᑯᓂᒃ ᓄᓇᒦᖃᑦᑕᖏᒻᒪᑦ. ᐆᑦᑑᑎᒋᓐᖑᐊᕐᑉᓗᒍ 

ᓄᓇᓕᓐ ᒪᕐᕉᓐᓂᒃ ᐸᖡᕼᐃᒪᖃ’ᒪᑦ. ᓄᓇᓕᓐᓂ 

ᐊᑕᐅᕼᐃᓐᓄᐊᕐᒥᒃ ᐃᓄᓕᕆᔨᖃᖃᖅᖥᒃᑐᓂ. ᑖᒃᑯᐊ 

ᕼᐊᓇᐅᒐᐃᑦ ᐊᔾᔨᒌᒡᒐᒻᒪᕆᒃᑎᓪᓗᒋᑦ 

ᐱᔭᕆᐊᖃᑦᑕᖏᑦ ᒪᓕᒐᓐᓂᒃ ᒪᓕᒋᐊᖃᑉᑐᑎᒃ.  

 

ᑖᑉᑯᐊ ᐊᔾᔨᒌᖏᑦᑐᑦ ᐃᕼᐅᒪᒋᕙᓪᓕᐊᔭᒃᑯᑦ 

ᕼᐊᓐᖏᑎᑉᐹᓪᓕᕋᕼᐅᐊᖅᑕᒃᑯᑦ 

ᐃᓄᓕᕆᔨᖃᑦᑎᐊᓂᕐᒥᒃ. ᑖᒃᑯᐊ 

ᕼᐊᒻᒥᓇᕼᐅᐊᕋᑦᑎᒍ ᑕᐃᒪᓐᓇ 

ᒪᓕᒐᓕᐅᖅᑎᐅᖃᑎᒐ ᑭᐅᔪᓐᓇᖅᑕᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᓲᔪᖅ.  

 

ᐊᐱᖅᑯᑦ 399 - 4(2): ᐱᖃᓯᐅᔾᔭᐅᓂᖓ 

ᐃᓄᐃᑦ ᖃᐅᔨᒪᔭᑐᖃᖏᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᓄᓇᕗᑦᒥᐅᑦ. ᖃᐅᔨᒪᒋᔅᓯ ᖁᕕᐊᓱᒃᑐᖓ 

ᐊᐱᕆᔪᓐᓇᖅᑎᑕᐅᒐᒪ.  

 

ᓱᓕ ᐊᐱᕆᒃᑲᓐᓂᕐᓂᐊᕋᒪ ᐊᐱᖅᑯᑎᒋᓚᐅᖅᑕᓐᓂᒃ 

ᐃᑉᐸᒃᓴᖅ. ᑕᒪᓐᓇ ᐊᒃᓱᕉᑎᒋᓪᓚᑦᑖᕋᒃᑯ. 

ᐊᖓᔪᖅᑳᖅ ᒥᓂᔅᑕᒧᑦ ᑐᕌᖅᑎᑕᕋ ᑖᓐᓇ ᐃᓄᐃᑦ 

ᖃᐅᔨᒪᓂᑐᖃᖏᓐᓂᑦ.  

 

ᐃᑉᐸᒃᓴᖅ ᑕᐃᒪ ᐅᖃᐅᓯᖃᓚᐅᕋᕕᑦ ᑕᒪᑐᒥᖓ 

ᐊᐱᖅᓱᖅᑎᓪᓗᖓ 2003-ᒥᑦ ᑕᒪᓐᓇ ᐸᕐᓇᒃᓯᒪᔪᖅ, 

ᑭᓱᒥ ᐃᓗᓕᖃᕐᓂᖓᓂᒃ ᑐᑭᓯᒐᓗᐊᖅᑐᖓ. 

ᑐᑭᓯᑎᑦᑎᐊᒃᑲᓐᓂᕈᓐᓇᖅᐱᖔ ᑖᔅᓱᒥᖓ ᑕᐃᒃᑯᐊ 

ᐸᕐᓇᐅᑕᐅᓯᒪᔪᑦ ᖃᓄᖅ ᑐᑭᖃᖅᐸᑦ? ᑐᑭᓯᓇᕈᒪ, 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᕐᒧᑦ ᐊᒻᒪ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ, ᐊᒻᒪᓗ ᓄᓇᕗᑦᒥᐅᖑᖃᑎᒃᑲ 

ᐅᓪᓗᒃᑰᖅᑐᒋᑦ. 

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᖁᑦᑎᒃᑐᒧᑦ 

ᒪ`ᓈᓪᓚᕆᑉᐸᕋ, ᐊᐱᖅᑯᑎᑦᑎᐊᕙᓪᓚᕆᖕᒧᑦ 

ᐊᐱᖅᑯᐸᕐᒪᑦ, ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓ 

ᐱᔾᔪᑎᒋᓪᓗᒍ. ᑕᐃᒪᓐᖓᑦ ᐅᖃᖅᑎᑦᑎᔩ,  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2052 

ᒪᓕᒐᓕᐅᖅᑎᐅᖃᑎᒋᓕᕋᒃᑯ ᑕᒪᓐᓇ 

ᐱᒻᒪᕆᐅᓂᖓᓂᑦ ᐊᒻᒪᓗ ᐅᕙᓂ ᐃᒡᓘᑉ ᐃᓗᐊᓂ 

ᓇᓗᓇᓐᖏᑦᑐᖅ ᑕᒪᔅᓱᒥᖓ ᐃᓄᐃᑦ ᐱᖅᑯᓯᖓᓂᑦ 

ᐃᓕᖅᑯᓯᖓᓂᑦ ᖃᐅᔨᒪᓂᖅᐹᓪᓚᕆᐅᓪᓗᓂᓗ 

ᑐᑭᓯᕚᓪᓕᕐᕕᑦᑕᕋᒃᑯᓗ ᖁᔭᓐᓇᒦᖅᐸᒃᐸᕋ 

ᐊᐱᖅᑯᑎᖃᕌᖓ ᑕᒪᒃᑯᓂᖓ.  

 

ᐅᖃᖅᑎᑦᑎᔩ, ᑖᒃᑯᐊ ᐊᐱᕆᔪᑎᒋᔭᖓ 

ᐊᔾᔨᒌᓐᖏᑦᑐᓂᑦ ᐃᓗᓕᖃᕐᓂᖏᓐᓂᑦ 

ᐅᖃᐅᓯᖃᓚᐅᖅᓯᒪᒐᒪ ᐃᑉᐸᒃᓴᖅ ᐊᒻᒪ ᒫᓐᓇ 

ᐊᐱᖅᑯᑎᒋᖅᑰᕐᒪᒍ ᑕᐃᓐᓇ ᖃᓄᖅ ᑐᑭᖃᕐᒪᖔᑦ.  

 

ᑕᒪᒃᑯᐊ ᒐᕙᒪᐅᑉ ᐃᓗᐊᓂ ᐃᓅᑉ ᖃᐅᔨᒪᔭᑐᖃᖓ 

IQ ᐅᕝᕙᓘᓐᓃᑦ ᐅᖃᐅᓯᓕᕆᓂᖅ ᐱᔾᔪᑎᒋᓗᒍ 

ᐅᖃᐅᓯᓕᕆᓂᕐᓘᓐᓃᑦ ᐊᑐᕐᓗᒍ ᑕᐃᔅᓱᒪᓂ 

ᐊᑐᐊᒐᒃᓴᕆᖁᔭᐅᓯᒪᓪᓗᑎ 

ᐋᖅᑭᒃᓱᖅᑕᐅᓚᐅᖅᓯᒪᓕᖅᑎᓪᓗᒋᑦ 

ᑲᑎᒪᔨᖃᓕᖅᖢᑎᒡᓗ ᑕᒪᒃᑯᐊ ᓲᕐᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᐅᕝᕙᓘᓐᓃᑦ ᐃᓅᑉ ᑕᐃᒎᓯᖏᓂᑦ 

ᐃᓅᑉ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᑕᒪᔾᔭᐅᒪᑕ. 

ᑕᒪᒃᑯᐊ ᑖᔅᓱᒪ ᒐᕙᒪᐅᑉ ᐃᓗᐊᓂ 

ᐊᑐᖅᑕᐅᔭᕆᐊᖃᖅᑐᓂᑦ ᓇᓗᓇᐃᖅᑐᐃᓯᒪᔪᑦ 

ᐊᒻᒪᓗ ᑖᒃᑯᐊ ᐱᓕᕆᕕᐅᔪᑦ ᐊᔾᔨᒌᓐᖏᑦᑑᖕᒪᑕ 

ᐃᓄᓕᕆᔩᓪᓗ, ᐱᕙᓪᓕᐊᔪᓕᕆᔩᑦ ᐊᔾᔨᒌᓐᖏᑦᑐᑦ 

ᑕᒪᒃᑯᓂᖓ. 

 

IQ ᖃᓄᓗᒃᑖᖅ ᑖᓐᓇ ᑐᑭᖃᕐᒪᑦ ᐊᔾᔨᒌᓐᖏᑦᑐᓂᑦ 

ᐃᓗᓕᖃᕐᒪᑦ ᑕᒪᓐᓇ ᐃᓅ ᖃᐅᔨᒪᓂᖓ ᑕᓐᓇ 

ᓇᓗᓇᐃᕆᐊᓚᐅᖅᐸᕋ. ᐊᔾᔨᒌᓐᖏᑦᑐᓄᑦ 

ᑐᕌᒐᖃᖅᖢᓂᑦ ᐃᓄᓕᕆᓂᐅᒃᐸᑦ, 

ᐃᓕᓐᓂᐊᖅᑐᓕᕆᓂᐅᒃᐸᑦ ᑕᐃᑲᓂ ᐃᓗᓕᖏᓐᓂᑦ 

ᑲᔪᓯᑎᑕᐅᖁᔭᐅᓯᒪᔪᑦ ᐊᑐᐊᖅᑕᐅᖁᔭᐅᓯᒪᔪᓂᑦ 

ᒐᕙᒪᐅᑉ ᐃᓗᐊᓂ ᐊᑐᖅᐸᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ.  

 

ᓲᔪᖅ: ᐊᒻᒪᓗ ᑕᐃᓐᓇ ᐊᖓᔪᖅᑳᖅ ᒥᓂᔅᑕ 

ᖁᔭᓐᓇᒦᑦᑎᐊᖅᐸᕋ ᑕᒪᑐᒥᖓ ᑐᑭᓯᑎᑉᐹᓪᓕᕐᒪᖓ, 

ᐊᒻᒪᓗ ᑐᑭᓯᓇᑦᑎᐊᖅᑐᒥᑦ ᑐᑭᓯᕚᓪᓕᖅᑐᖓ.  

 

ᑭᓯᐊᓃᓛᒃ ᐊᒃᓱᕉᑎᖃᐃᓐᓇᕋᒪ ᑕᒪᑐᒥᖓ 

ᐊᒃᓱᕉᑎᒋᓪᓚᑦᑖᖅᖢᒍᓗ ᑕᒪᒃᑯᐊ ᐃᓐᓇᖁᑎᕗᑦ 

ᐃᓅᓂᖏᓐᓂᑦ ᑕᒪᓐᓇ ᑕᑯᔪᒥᓇᕐᒪᑦ. ᒪᔾᔭᐅᖕᒪᑕ 

ᐃᓗᓕᖏᑦ, ᐃᓄᓕᕆᓂᖅ ᐱᑐᖄᓘᖕᒪᑦ. 

 

ᓄᓇᑦᑎᐊ ᒐᕙᒪᖏᓐᓂᑦ ᑖᓐᓇ ᒪᓕᒃᑲᑦᑎᒍᑦ 

ᐅᓪᓗᒥ, ᑖᓐᓇ ᐅᕙᒍᑦ ᒪᓕᒍᓐᓇᕐᔫᒥᔭᑦᑎᓐᓂᒃ 

ᐃᓗᓪᓕᕆᐊᖃᕐᒪᑦ ᑖᓐᓇ ᒪᓕᒐᖅ ᐊᓯᔾᔨᕐᓗᓂᓗ. 

ᑕᐃᒪᐃᑦᑑᑎᓪᓗᒍ ᒪᑯᐊ ᐱᔾᔪᑎᒋᕙᒃᑲ ᐊᐃᑉᐸᕇᑦ 

ᓈᒻᒪᓐᖏᓕᐅᓕᖅᑐᑦ ᑕᐃᔅᓱᒪᓂ 

ᐱᓕᕆᐊᖑᔪᓐᓇᑦᑎᐊᓚᐅᕐᒪᑕ ᐃᓐᓇᐃᑦ ᑕᒪᒃᑯᐊ 

ᒪᒃᑯᒃᑐᑦ.  

 

ᑕᒪᓐᓇ ᐸᕐᓇᐅᑎ ᖃᓄᕐᓕ ᐃᑲᔪᖅᑐᖅᐱᐅᒃ 

ᐸᕐᓇᐅᑎᒋᓯᒪᕕᐅᒃ ᖃᖓᒃᑯᑦ ᑕᒪᓐᓇ ᐊᕐᕌᒎᓕᖅᐸᑦ 

ᐸᕐᓇᒃᑕᐅᕙᓪᓕᐊᓂᖓ ᐱᒋᐊᕈᒫᖅᐸ 2020 

ᓇᓪᓕᐊᒃ ᓇᓂᑭᐊᖅ, ᑕᒪᓐᓇ ᖃᓄᖅ 

ᑐᑭᑖᖅᓯᒪᓐᖏᓚᓰ ᑕᒪᑐᒧᖓ ᐃᓄᐃᑦ 

ᖃᐅᔨᒪᓂᑐᖃᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᒻᒧᑦ, 

ᐅᖃᐅᓯᓕᕆᓂᒻᒧᑦ ᒥᓂᔅᑑᔪᖅ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᒪ’ᓈᖅᖢᒍᓗᒍ ᑖᓐᓇ ᐊᐱᖅᑯᑎᒋᔭ 

ᒪᓕᒐᓕᐅᖅᑎᐅᖃᑎᖓ ᑐᑭᕼᐃᓐᓇᑦᓯᐊᖅᖢᓂ. ᐄ, 

ᑕᐃᖕᓇᐃᓛᒃ ᐅᖃᐅᕼᐃᕆᔭᑦ ᐃᒡᔭᖓ ᐊᑕᐅᕼᐃᖅ 

Act ᑕᐅᕙᓂ ᓄᓇᑦᓯᐊᒥ, 

ᓄᓇᑦᓯᐊᖑᓚᐅᖅᕼᐃᒪᑎᑉᓗᒍ ᑕᐃᒪᓐᓇ ᕼᐅᓕ 

ᑕᒪᓐᓇ ᐊᕼᐃᔾᔨᖅᕼᐃᒪᔫᔭᖏᒻᒪᑦ. 

 

ᐊᖏᖃᑎᒋᑉᓯᐊᖅᐸᒋᑦ ᕿᒥᕐᕈᔭᐅᔭᕆᐊᓕᒃ, 

ᑕᑯᔭᐅᑦᓯᐊᕆᐊᓕᒃ ᐅᕙᑉᑎᓐᓄᑦ ᒫᓐᓂ ᓄᓇᕘᒻᒧᑦ 

ᐆᒪ ᒐᕙᒪᒋᔭᑦᑕ ᐃᓗᐊᓂ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓ ᐊᑐᖅᑕᐅᖁᔭᐅᓂᖓᓄᑦ. 

ᐋᖅᑭᐅᒪᔪᒥᒃ ᕿᒥᕐᕈᔭᐅᔭᕆᐊᖃᒻᒪᓐ 

ᐊᖏᖃᑎᒋᑦᓯᐊᖅᐸᕋ. ᑭᕼᐃᐊᓂ ᑖᒃᑯᐊ 

ᒐᕙᒪᐅᖃᑎᒋᔭᒃᑲᓗ ᑕᒪᓐᓇ ᐱᓕᕆᖃᑎᒋᓗᒍ 

ᐊᒻᒪᓗ ᒪᓕᒐᓕᐅᖅᑎᐅᖃᑎᕗᑦ ᑕᒪᓐᓇ 

ᑕᑯᔭᐅᔪᓐᓇᕆᐊᖅᑑᓪᓗᐊᒻᒪᑦ 

ᐸᕐᓇᒍᑕᐅᕼᐃᓐᓇᑐᐃᓐᓇᕆᐊᖃᖅᑐᖅ 

ᐊᐱᖅᑯᑎᒋᔭᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᓱᔪᒃ. 

 

ᓱᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᑦᑎᐊᖅᑐᖓ 

ᐃᑲᔪᖅᑐᕐᓂᐊᓐᓃᓪᓗ ᑕᐅᕙᓂ ᓯᕗᓂᑦᑎᓐᓂ 

ᑐᑭᓯᔪᖓ.  

 

ᑖᓐᓇ ᐊᒃᓱᕉᑎᒋᒐᒃᑯ. ᒐᕙᒪᐅᓪᓗᑕ ᐅᖃᖃᑦᑕᕋᑦᑕ 

ᑕᒪᑐᒥᖓ ᐃᓄᐃᑦ ᐱᔾᔪᑎᔪᒪᔭᕗᑦ. 

ᒪᓕᒍᓐᓇᕐᔫᒥᔭᖏᓐᓂᒃ ᐱᔾᔪᑎᔪᒪᔭᕗᑦ. 

 

ᒥᓂᔅᑕᐃᑦ ᐊᑭᕋᖅᑐᓐᖏᑦᑎᐊᖅᑕᒃᑲ ᐱᐅᒋᔭᒃᑲ 

ᐱᓕᕆᓂᕆᔭᖏᓐ, ᑕᐃᓐᓇ ᐱᑐᖄᓗᒃ ᑭᓯᐊᓂ 

ᐊᑭᕋᖅᑐᕋᒃᑯ ᖃᐅᔨᒪᒋᑦᑎ. 

ᐊᓯᔾᔨᕆᐊᖃᓪᓚᑦᑖᖅᖢᓂᓗ. ᑕᐃᒪᐃᑦᑑᑎᓪᓗᒍ, 

ᐃᓕᔅᓯᓐᓂᒃ ᐊᑭᕋᖅᑐᓐᖏᑦᑐᖓ ᑭᓯᐊᓂ ᐅᓪᓗᖃᕋᒪ 

ᐅᓪᓗᒥ ᑕᐃᓐᓇ ᒪᓕᒐᑐᖄᓗᒃ ᐱᔾᔪᑎᒋᓪᓗᒍ 

ᓄᑖᓐᖑᕆᐊᖃᕐᓂᖓ ᐱᔾᔪᑎᒋᓪᓗᒍ 

ᐅᔾᔨᕆᔭᐅᔪᓐᓇᖅᑐᒃᑯᑦ ᑕᐅᑐᒃᑐᓄᓪᓗ. 

 

ᒫᓐᓇ ᑕᕝᕙᓐᖓᑦ ᐃᖏᓚᐅᑲᒡᓗᖓ ᐅᓪᓗᒥ 

ᐅᑎᔾᔮᖏᓐᓇᒪ ᑕᕝᕗᖓ. ᑕᒪᓐᓇ 

ᖃᐅᔨᒪᔭᐅᓂᐊᕐᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᕆᔭᐅᔪᖅ 

ᐃᓕᖅᑯᓯᓕᕆᓂᕐᒧᑦ. ᒥᔅᑕ ᖁᒃᓱᒃ 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ ᐊᒻᒪᓗ ᐅᖃᐅᕼᐃᕆᔭᖓ 

ᑐᑭᕼᐃᑦᓯᐊᖅᐸᕋ. ᑭᕼᐊᓂ ᐅᖃᖅᑎᑦᓯᔩ, 

ᐊᐱᖅᑯᑎᒥᒃ ᑐᕼᐊᓐᖏᓐᓇᒪ ᑕᕝᕙᓂ. 

ᑐᕼᐊᓐᖏᓐᓂᕈᒪ ᑐᑭᕼᐃᓐᓂᖏᒃᑯᒃᑯ ᒪᒥᐊᓇᖅᑐᖅ 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 400 - 4(2): ᑎᒥᒥᒍᑦ 

ᐊᒃᓱᕉᑎᖃᖅᑐᓅᖅᑐᖅᓯᐅᑦ ᓄᓇᓯᐅᑦ 

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᓇᓗᖅᑯᑎᓐᖏᑦᑐᖓ ᑖᓐᓇ 

ᒥᓂᔅᑕᕆᔭᐅᔪᖅ ᖃᐅᔨᒪᔪᒃᓴᐅᕗᖅ ᑕᐃᒃᑯᐊ 

ᑲᖏᖅᖠᓂᒻᒥ ᐋᓐᓂᐊᕕᓕᐊᖅᐸᒃᑐᓐ ᑲᐃᓪᓗᐊᓂᒃ 

ᐊᑐᖃᑦᑕᖅᑐᑦ ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᓖᑦ 

ᓄᓇᓯᐅᑎᖃᖅᑎᑕᐅᖃᑦᑕᖏᒻᒪᑕ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2054 

ᐊᒡᔭᖅᑐᖅᑎᒋᓂᐊᖅᑕᒥᓐᓂᒃ ᑲᖏᖅᖠᓂᐅᑉ 

ᐋᓐᓂᐊᕕᖓᓐᓄᑦ ᐅᕙᑦᑎᖓᓄᓪᓗ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐹ 

ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ 

ᑲᐃᓪᓗᐊᕈᑎᓂᓪᓘᓐᓃᑦ ᐊᑐᖅᑐᑦ 

ᐊᒡᔭᖅᑐᖅᑕᐅᖃᑦᑕᕈᓐᓇᓐᓂᐊᒻᒪᑕ ᑲᖏᖅᖠᓂᐅᑉ 

ᐋᓐᓂᐊᕕᖓᓐᓄᑦ ᐅᐸᒡᕕᒃᓴᖓ 

ᓈᒻᒪᒃᓯᓚᐅᖅᑎᓐᓇᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇᐃᓛᒃ ᖃᐅᔨᒋᐊᒃᑲᓐᓂᕈᒪᓂᐊᖅᑕᕋ 

ᖃᓄᐃᓕᖓᓪᓚᕆᒻᒪᖔᖅ. ᒫᓐᓇ ᑭᐅᔪᓐᓇᓐᖏᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑲᖏᖅᖠᓂᐅᑉ ᐋᓐᓂᐊᕕᖓᐃᓐᓇ ᓇᖕᒥᓂᖅ 

ᑎᒥᒥᒍᑦ ᐊᔪᕈᑎᓕᓐᓄᑦ ᓄᓇᓯᐅᑎᒥᒃ ᐊᑐᖃᑦᑕᕐᒪᑕ, 

ᑕᐃᒃᑯᐊ ᐊᐅᓚᒡᒐᖅᑐᑦ 

ᐊᒡᔭᖅᑐᖅᑕᐅᖃᑦᑕᕈᓐᓇᕐᓂᐊᕐᒪᑕ ᑭᓯᐊᓂ 

ᑕᐃᒪᐃᑦᑑᒐᓗᐊᖅᑎᓪᓗᒍ ᓄᓇᓕᖕᓂ 

ᓄᓇᓯᐅᑎᑕᖃᕈᒥᓇᖅᑐᖅ 

ᐊᑐᖅᑕᐅᓚᐅᖃᑦᑕᖅᑐᓂᒃ. ᐊᔾᔨᓐᖑᐊᓂᒃ 

ᓴᖅᑭᑦᑎᔪᓐᓇᖅᑐᖓ ᓱᖕᒪᓪᓕᑭᐊᖅ ᐅᓇ 

ᐊᑐᖅᑕᐅᖃᑦᑕᓐᖏᓚᖅ ᓄᓇᓯᐅᑦ ᑕᐃᒃᑯᓄᖓ 

ᐋᓐᓂᐊᕐᕕᓕᐊᕆᐊᓕᖕᓄᑦ ᑲᐃᓪᓗᐊᓂᒃ ᐊᑐᖅᑐᑦ 

ᐅᕝᕙᓗᓐᓃᑦ ᐊᔪᕈᑎᓖᑦ ᐃᖕᒥᓂᒃ 

ᓄᒃᑎᕈᓐᓇᓐᖏᑦᑐᓄᑦ ᓱᖕᒪᑭᐊᖅ ᐅᓇ 

ᐊᑐᖅᑕᐅᖃᑦᑕᕈᓐᓇᓐᖏᓚᖅ? 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᖑᔪᖅ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᖅᑕᕋ ᑖᓐᓇ  

ᓂᕈᐊᖅᑕᐅᖃᑎᒋᓯᒪᔭᕋ ᓇᓗᓇᐃᖅᓯᑦᑎᐊᕐᖓᑦ 

ᐊᑐᐃᓐᓇᖅᑕᖃᕐᖓᑦ ᑕᒪᓐᓇᐃᓛᒃ 

ᖃᐅᔨᒋᐊᑦᑎᐊᕈᒪᓂᐊᖅᑕᕋ 

ᖃᓄᐃᓕᖓᓪᓚᕆᒻᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑏ, ᐄ, ᖃᐅᔨᒪᔪᖓ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑎᑦ ᐃᒃᑯᐊ ᐋᓐᓂᐊᕕᓕᐊᕆᐊᓕᖕᓂᒃ 

ᐊᒡᔭᖅᑐᐃᖃᑦᑕᖅᑎᓪᓗᒋᑦ ᑕᒪᓐᓇ 

ᐊᑲᐅᒋᔭᐅᓐᖏᒻᒪᑦ. ᑕᐃᒪᖃᐃ ᑖᓐᓇ 

ᐊᖓᔪᖅᑳᕆᔭᐅᔪᖅ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᓯᐅᕈᓐᓇᖅᐸ ᐅᕝᕙᓗᓐᓃᑦ ᑳᓐᑐᕌᒃᓂᒃ 

ᐋᖅᑭᒃᓯᓗᓂ ᑭᓇᒥᒃ ᑲᒻᐸᓂᐅᔪᒥᒡᓗᓐᓃᑦ 

ᐊᒡᔭᖅᑐᐃᔨᒋᔭᐅᓂᐊᖅᑐᒥᒃ ᐱᑕᖃᓕᕐᓂᐊᕐᒪᑕ 

ᑲᖏᖅᖠᓂᕐᒥ, ᑲᐃᓪᓗᐊᕈᑎᓂᒃ ᐊᑐᖅᐸᑕ 

ᐅᕝᕙᓗᓐᓃᑦ ᑎᒥᒥᒍᑦ ᐊᔪᕈᑎᖃᖅᐸᑕ 

ᓄᒃᑎᕈᓐᓇᓐᖏᑉᐸᑕᓗᓐᓃᑦ ᐃᒻᒥᒃᑯᑦ? 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇᐃᓛᒃ ᕿᒥᕐᕈᑦᑎᐊᕈᓐᓇᓂᐊᖅᑕ 

ᖃᓄᐃᓕᐅᒃᑲᓐᓂᕈᓐᓇᓂᐊᕐᒪᖔᑦᑕ ᓯᕗᓂᑦᑎᓐᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕼᐊᑦᓴᓐ ᐸᐃᒧᑦ, ᒥᔅᑐ ᕋᒻᐴᑦ: 

 

ᐊᐱᖅᑯᑦ 401 - 4(2): ᐱᓕᕆᐊᕆᔭᐅᔪᐃᑦ 

ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᐊᑕ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᐅᓐᓄᓴᒃᑯᑦ. ᐅᓇ ᐊᐱᖅᑯᑎᒋᓂᐊᖅᑕᕋ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᒃᑯᐊ



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2055 

ᑲᒪᔪᒃᓴᐅᑕᐅᓯᒪᖕᒪᑕ ᑐᖁᖓᔪᓕᕆᓂᕐᒧᑦ ᒪᓕᒐᖅ 

ᐊᐅᓚᑕᐅᓂᖏᓐᓄᑦ.  

 

ᐃᑉᐸᒃᓴᖅ ᑲᑎᒪᑎᓪᓗᑕ ᐊᖓᔪᖅᑳᖅ ᐅᖃᓚᐅᕐᒪᑦ 

ᒫᓐᓇᒎᖅ 23-ᓂᒃ ᑐᖑᖓᔪᓕᕆᔨᑦ ᓄᓇᕗᒻᒥ. 

ᐃᓚᖏᑦ ᐊᑕᐅᓯᐅᓐᖏᑦᑐᒥᒃ 

ᑐᖁᖓᔪᓕᕆᔨᖃᖅᑐᒃᓴᐅᔪᑦ ᐃᓚᖏᓪᓗ 

ᐱᖃᓐᖏᑦᑎᐊᒻᒪᕆᒃᖢᑎᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓇᓕᐊᒃ ᓄᓇᓖᑦ 

ᑐᖁᖓᔪᓕᕆᔨᖃᓐᖏᒻᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒥ ᕿᒥᕐᕈᓪᓗᒋᑦ ᑖᒃᑯᐊ 

ᑐᖁᖓᔪᓕᕆᔨᖃᓐᖏᑦᑐᑦ ᖁᓖᑦ ᓄᓇᓖᑦ 

ᑐᖁᖓᔪᓕᕆᔩᑦ, ᑖᒃᑯᐊ ᑐᖁᖓᔪᓕᕆᔨᖃᓐᖏᑦᑐᑦ 

ᑕᕝᕙᓂ ᑐᖁᖓᔪᓕᕆᔨᕐᔪᐊᒧᑦ ᑲᒪᒋᔭᐅᕙᑦᑐᑦ 

ᑕᒫᓂ ᐃᖃᓗᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ 

ᐊᖓᔪᖅᑳᖃᐃ ᑕᐃᓯᔪᓐᓇᖅᐸ ᑕᐃᒃᑯᐊ ᖁᓖᑦ 

ᓄᓇᓖᑦ ᓇᓕᐊᖑᖕᒪᖔᑦ?  

 

ᐅᖃᖅᑏ, ᒫᑦᓯ 19, 2014-ᖑᑎᓪᓗᒍ 

ᐊᖓᔪᖅᑳᕆᔭᐅᔪᖅ ᑐᖁᖓᔪᓕᕆᔨᐅᑉ 

ᐊᖓᔪᖅᑳᖏᑦᑕ ᑎᑎᕋᕐᕕᖓᓐᓂᓐᖓᖅᑐᖅ 

ᒪᓕᒐᓕᐅᕐᕕᖕᒧᑦ ᓴᖅᑎᑦᑎᓚᐅᖅᓯᒪᔪᖅ 2011-ᒥ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐃᑲᔪᖅᓱᖅᑕᐅᖃᑦᑕᕐᒪᖔᑦ ᑐᖁᖓᔪᓕᕆᔨᒃᑯᑦ  

ᑎᑎᕋᕐᕕᖓᑦ ᐊᒻᒪᓗ ᓄᓇᓕᖕᓂᕐᒥᐅᑕᓂᒃ ᖃᓄᖅ 

ᑐᖁᖓᔪᓕᕆᔨᓂᒃ ᕿᓂᖃᑦᑕᕐᒪᖔᖏᑦ? 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑐᖓᑦ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᑖᒃᑯᐊᖕᐃᓛᒃ ᑐᖁᖓᔪᓕᕆᔨᒃᑯᑦ 

ᐃᑲᔪᕋᓱᑉᐸᑦᑎᒍᑦ ᖃᓄᑐᐃᓐᓇᖅ. ᑖᓐᓇ ᐊᓪᓚᕝᕕᖓ 

ᐊᕐᕌᒍᑕᒫᑦ ᑐᔪᐃᕙᑦᑐᖅ ᕿᓂᕈᑎᓂᒃ ᕼᐋᒻᓚᒃᑯᓐᓄᑦ 

ᑕᒪᒃᑯᓄᖓᓗ ᐋᓐᓂᐊᕕᓐᓄᑦ, ᐸᓖᓯᒃᑯᓐᓄᑦ, 

ᐃᓇᑦᑎᓪᓗᓂ ᑭᒃᑯᓐᓂᒃ ᑐᖁᖓᔪᓕᕆᔨᓂᒃ 

ᐃᓇᑦᑎᓪᓗᓂ ᓇᓪᓕᒫᓂᒃ ᕿᓂᖅᑐᓂ ᑭᒃᑯᑦ 

ᐆᑦᑐᕋᒪᒐᔭᕐᒪᖔᑕ ᑖᓐᓇ ᐊᕐᕌᒍᑕᒫᑦ ᐅᐱᕐᖔᖅ 

ᑕᐃᒪ ᑐᔪᐃᓚᐅᖅᓯᒪᔪᖅ ᐊᕐᕌᒍᑕᒫᑦ ᑐᔪᐃᕙᒃᑲᑦᑕ 

ᑕᒪᒃᑯᓂᖓ ᑐᒃᓯᕋᐅᑎᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ, 

ᖃᐅᔨᒪᔪᖓ ᐱᒻᒪᕆᐅᖕᒪᑦ ᑖᒃᑯᐊ ᑐᖁᖓᔪᓕᕆᔩᑦ 

ᐱᓕᕆᔨᒋᖃᑦᑕᖅᑕᕗᑦ ᓄᓇᕗᒻᒥ ᐊᒻᒪᓗ 

ᐱᕐᔪᐊᖑᒋᓪᓗᑎᒃ ᓄᓇᓕᓕᒫᒥ, ᓄᓇᖅᑲᑎᖓᓂᒃ 

ᑐᖁᖓᔪᓕᕆᔨᑕᖃᕐᓗᓂ ᖃᐅᔨᓴᐃᖃᑦᑕᕐᓂᐊᖅᑐᒥᒃ 

ᑕᐃᒪᐃᑦᑕᕆᐊᖃᕌᖓᑦ.  

 

ᑖᓐᓇ ᑐᖁᖓᔪᓕᕆᔨᑦ ᐊᖓᔪᖅᑳᖓᑦ 

ᐃᒻᒥᒃᑰᖅᑑᒐᓗᐊᖅ ᖃᐅᔨᒪᔪᖓ ᐊᒻᒪᓗ ᑖᓐᓇ 

ᐸᒡᕕᓴᖅᑕᐅᖁᓐᖏᖦᖢᒍ ᒥᓂᔅᑕᒧᑦ. 

 

ᓇᓗᓇᐃᔭᐃᔪᓐᓇᖅᐹ ᓲᕐᓗ 

ᖃᐅᔨᓴᕐᓂᖅᑕᖃᕆᐊᖃᑉᐸᑦ 

ᑐᖁᖓᔪᓕᕆᔨᖃᖏᑦᑐᒥᒃ ᖃᓄᐃᓕᐅᕋᔭᕐᒪᖔᑦ 

ᑕᐃᓐᓇ ᑐᖁᖓᔪᓕᕆᔨ ᒥᓂᔅᑕᖓᑦ. ᖁᔭᓐᓇᒦᒃ 

ᐅᖃᖅᑏ. 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᑖᓐᓇᐃᓛᒃ 

ᐊᖏᔪᖅᑳᕆᔭᖓᓐ ᑐᖁᖓᔪᓕᕆᔨᒃᑯᑦ ᑖᓐᓇ ᑕᕝᕙ 

ᑭᒡᒐᖅᑐᐃᓯᖃᑦᑕᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 402 - 4(2): ᐅᑭᐅᖅᑕᖅᑐᒥᐅᑦ 

ᑖᒃᓰᔭᕈᑎᓄᑦ ᐃᓚᓐᖓᐃᓂᕐᒧᑦ ᐃᑲᔫᑎᒃ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐊᐱᖅᑯᑎᖃᕋᒪ ᑮᓇᐅᔭᓕᕆᓂᕐᒧᑦ. 

 

ᐅᖃᖅᑏ, 2008-ᖑᑎᓪᓗᒍ Conservative 

ᒐᕙᒪᒃᑯᖏᑦ ᐃᓕᑕᖅᓯᔪᒻᒪᑕ ᐅᑭᐅᖅᑕᖅᑐᒥ 

ᐃᑲᔫᑎᐅᖃᑦᑕᖅᑐᑦ ᑖᒃᓰᔭᐃᔭᕐᓂᒃᑯᑦ ᑕᒪᓐᓇ 10-

ᐳᓴᓐᒥᒃ ᐋᖅᑭᒋᐊᖅᑕᐅᒃᑐᑎᒃ ᓇᓗᓇᕈᓐᓃᕐᖓᑦ 

ᐋᖅᑭᒋᐊᖅᑕᐅᔭᕆᐊᖃᓐᓂᖓᓂᒃ. 

 

ᑕᐃᒪᓕ ᐅᖃᖃᑎᒋᓚᐅᖅᓯᒪᕕᐅᒃ ᒐᕙᒪᑐᖃᒃᑯᓪᓗ 

ᑕᐃᒃᑯᐊ ᒥᓂᔅᑕᐅᖃᑎᑎᑦ ᒪᓐᓇ 

ᐋᖅᑭᒋᐊᖅᑕᐅᒋᐊᖃᓐᓂᖓᓂᒃ ᑖᒃᑯᐊ ᐃᓐᑲᒻ 

ᑖᑦᓯᒧᑦ ᐃᑲᔫᑎᐅᖃᑦᑕᖅᑐᐃ ᐅᓪᓗᒥᒧᑦ. ᓇᑯᕐᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓇᑯᕐᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᐅᖃᖃᑎᒋᓚᐅᖅᓯᒪᖏᑕᕋ ᓱᓕ  

ᑕᐃᒪᓐᖓᓂᒃ ᐊᒻᒪᓗ ᑖᒃᓱᒧᖓᖓᔪᒥᓪᓗ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᕙᖓ ᐅᖃᐅᓯᕆᒋᐊᑦᑎᐊᑲᓐᓂᓚᖓᔭᕋᓗᐊᕋ 

ᐃᓱᒪᒋᔭᕋ. 

 

ᑭᓯᐊᓂ ᐊᐱᕆᑲᐃᓐᓇᕐᓚᖓᐃ ᑖᒃᑯᐊ 

ᑐᑭᓯᒋᐊᕈᑎᓂᒃ ᕿᓂᓚᐅᕋᒥ ᑕᐃᒃᑯᐊ ᐊᕐᕌᒍᐃᑦ 

27-ᓂᒃ ᐃᓚᓪᓗᒍ ᑲᓇᑕᒥ ᖃᐅᔨᓴᕐᓂᐅᖃᑦᑕᖅᑐᖅ 

ᑕᒫᓂᖃᐃ 84 ᐳᓴᒥ ᑭᖑᕙᓯᑦᑑᒐᑦᑕ. 

ᐊᓐᖑᑎᓯᒪᓇᑎᒃ ᐅᓪᓗᒥᓯᐅᑏᑦ ᐊᑭᑦᑐᐸᓪᓕᐊᓃᑦ 

ᒪᓕᓪᓗᒋᑦ ᐋᖅᑭᒋᐊᖅᑕᐅᒋᐊᖃᓐᓂᖏᓐᓂᒃ 

ᐅᑭᐅᖅᑕᖅᑐᒥ ᐃᑲᔫᑎᐅᖃᑦᑕᖅᑐᐃᑦ Income 

Tax-ᑰᖓᔪᐃᑦ ᑖᒃᑭᐊ ᑕᐃᒪᓐᓇ $13.78. $8.25-

ᖑᓪᓗᐊᑕᕋᔭᕋᓂ ᑖᓐᓇ 

ᑐᓐᖓᕕᒋᔭᐅᓪᓗᐊᑕᖃᑦᑕᖅᑐᖅ. 

 

ᑕᐃᓐᓇ ᒫᓐᓇ ᐅᖃᑦᑕᖔᓐ ᓴᓇᑦᑎᐊᑲᐃᓐᓇᕋᒪ 

ᐃᓱᒪᒐ ᐃᓱᒪᔅᓴᖅᓯᐅᒃᑲᓐᕋᓱᐊᖅᑕᖓ 

ᐊᑭᑦᑐᕆᐊᓚᐅᖅᓯᒪᖏᒻᒪᑦ ᓱᓕ ᑕᒪᓐᓇ ᐊᒻᒪᓗ 

ᐋᖅᑭᒋᐊᖅᑕᐅᓚᐅᖏᓐᓂᖓᓂ ᐊᒃᓱᐊᓗᒃ 

ᑕᐸᐃᒐᓚᓐᓂᕆᔭᖓᓄᑦ ᐃᖅᑲᔅᓴᑲᐃᓐᓇᕋᑖᕋᒪ. 

 

ᑕᐃᒪ ᐅᖃᖃᑎᒋᓚᐅᖅᓯᒪᓐᖏᒃᑯᒃᓯᐅᒃ 

ᖃᓄᒃᑲᓐᓂᖅ ᐅᖃᖃᑎᒋᔪᓐᓇᕋᔭᖅᐱᒌᑦ. 

ᐅᖃᖅᑲᐅᒻᒥᒐᒪ ᐃᓱᒫᓘᑎᖃᕋᓗᐊᕋᒪᐃᓛᒃ ᑖᒃᑯᐊ 

ᓂᐸᐃᑦᑑᔭᑐᐃᓐᓇᕈᑦᑕ ᑕᒪᓐᓇ ᐃᑲᔫᑎᐅᖃᑦᑕᖅᑐᖅ 

ᐅᑭᐅᑦᑕᖅᑐᒨᖓᔪᖅ Income Tax-ᓄᑦ 

ᐊᑐᖅᑕᐅᓪᓗᐊᑕᖅᑐᖅ ᓱᒋᐊᖅᑕᐅᖏᑉᐸᑦ 

ᐊᓐᓇᐃᔭᐅᓯᒪᑐᐃᓐᓇᓚᖓᒻᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖃᐃ ᓄᓇᕗᑦᒥᐅᑦ 

ᖁᔭᓕᔪᒃᓴᐅᕗᑦ ᒥᔅᑕ ᕼᐃᒃᔅᒥᒃ 

ᐊᐱᖅᑯᑎᒋᒃᑲᓐᓂᕐᒪᒍ ᑕᒪᓐᓇ. 

 

ᐅᖃᖃᑎᖃᖃᑦᑕᖅᓯᒪᔪᖓᐅᒐᓗᐊᖅ 2012-ᒥᓂᑦ 

ᑮᓇᐅᔭᓕᕆᔩᑦ ᐊᕕᑦᑐᖅᓯᒪᔪᐃᑦ 

ᐅᑭᐅᖅᑕᖅᑐᒨᖓᔪᐃᑦ ᑖᒃᑯᐊ 

ᐅᖃᐅᓯᖃᖃᑦᑕᖅᓯᒪᓂᑰᒐᓗᐊᑦ ᐊᒻᒪ 

ᐱᖓᓲᑦᑕᖅᑯᐃᓐ ᑖᒃᑯᐊ ᐅᕙᒍᑦ ᐊᕕᑦᑐᖅᓯᒪᔪᑎᒍᑦ 

ᐅᑭᐅᖅᑕᖅᑐᒧᑦ. ᐊᒻᒪᓗ ᑐᑭᒧᐊᑦᑎᑦᑎᔨᒋᔭᕗᑦ 

ᐊᖓᔪᖅᑲᐅᑎᒐᓚᕗᓪᓗ ᒪᓕᒋᐊᖃᑦᑕᖏᓐᓂᒃ 

ᑎᓕᐅᕆᓯᒪᓪᓗᑕ. ᐃᓱᒪᔅᓴᖅᓯᐅᕈᑎᒋᓚᐅᖅᐸᕗᓪᓕ 

ᑖᒃᑯᐊ ᑮᓇᐅᔭᓕᕆᔨᑎᒍᑦ ᐅᕙᒍᑦ 

ᐊᒃᓱᕈᖅᓯᒪᓂᕆᔭᕗᑦ. ᑕᒪᓐᓇᑦᑕᐅᖅ 

ᐱᖁᑎᕐᔪᐊᓅᖓᔪᐃᑦ ᐊᒻᒪᓗ 

ᑐᓴᖅᑎᖃᑦᑕᖅᓯᒪᓪᓗᑎᒍ ᓯᕗᓕᐅᖅᑏᑦ 

ᐊᕕᑦᑐᖅᓯᒪᔪᓂ ᑲᓇᑕᒥ. ᑕᒪᓐᓇᑦᑕᐅᖅ ᒐᓴᓖᒧᑦ 

ᐃᑲᔫᑎᐅᖃᑦᑕᖅᑐᖅ ᑲᓇᑕᐅᑉ ᐃᑲᔫᑎᖏᓐᓄᑦ, 

ᖃᖓᑕᔪᐃᓪᓗ ᐋᓐᓂᐊᕐᕕᓕᐊᕐᓂᕐᒧᑦ, 

ᐃᓪᓗᓕᕆᓂᕐᒧᑦ, ᒪᑯᐊ ᐅᔭᕋᓐᓂᐊᕐᓂᕐᒧᑦ 

ᑐᕌᖓᔪᐃᓪᓗ. ᑕᒪᒃᑯᐊᒐᓚᐅᒻᒪᑕᐃᓛᒃ, 

ᐊᒻᒪᓗᒃᑕᐅᖅ ᐃᖅᑲᓇᐃᔮᖃᒻᒪᕆᒃᓯᒪᔪᒎᒐᓗᐊᖅ. 

 

ᒥᔅᑕ ᕼᐃᒃᔅ ᑕᒪᒃᑯᓂᖓᕈᔪᒃ ᐊᒃᓱᕉᓴᖅᓯᒪᕗᖅ. 

ᐃᖅᑲᐅᒪᔪᖓ ᑕᐃᔅᓱᒪᓂ 2007-ᖑᑎᓪᓗᒍ ᐅᕙᓂ 

ᐊᖏᓚᐅᖅᓯᒪᒐᑦᑕ ᐱᖁᔨᕗᖔᕈᑎᒥᒃ 

ᐊᔭᐅᖅᑐᖅᑕᐅᖁᓪᓗᒋᑦ ᒐᕙᒪᑐᖃᒃᑯᑦ 

ᐃᓚᒋᐊᕆᖁᓪᓗᒋᑦ ᐅᑭᐅᖅᑕᖅᑐᒥᐅᑕᐅᓂᕐᒧᑦ 

ᑖᒃᓰᔭᐅᑎᓂᒃ ᐲᔭᐃᒍᑕᐅᕙᒃᑐᓂᒃ. ᒥᔅᑕ ᕼᐃᒃᔅ 

ᐅᖃᐅᓯᕆᔭᖓᓂᒃ 2008-ᒥᓂᒃ ᑕᒪᓐᓇᖃᐃ 2012-

ᖑᑎᓪᓗᒍ ᐅᕙᒍᑦ ᖃᐅᔨᒍᑎᒋᓯᒪᔭᖏᓐᓂ 

ᐅᔾᔨᕈᓱᒃᓯᒪᓕᕋᑦᑕ ᐱᕖᕈᑎᖃᑦᑕᒻᒥᒐᑦᑕᑦᑕᐅᖅ. 

ᑕᒪᓐᓇ ᑮᓇᐅᔭᖅᑎᒍᓐ ᐅᕙᒍᑦ 

ᐊᔭᐅᖅᑐᐃᒍᓐᓇᕋᓗᐊᖅᖢᑕ ᓄᓇᕘᒥᐅᓄᑦ 

ᐃᑲᔪᓪᓗᑕ, ᑕᐃᒪᐃᒍᓐᓇᕋᓗᐊᕆᓪᓗᑕ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᓯᔩ. 

ᐅᕙᖓᐃᓛᒃ ᐅᖃᖅᑲᐅᒐᓗᐊᕋᒪ ᑐᑭᓯᐅᒪᑦᓯᐊᖅᑐᒍᑦ  

ᓯᕗᓪᓕᐅᑎᓯᒪᔭᓯᓗ ᑖᒃᑯᓄᖓ ᒐᕙᒪᑦᑕ 

ᐱᓕᕆᓂᖃᑎᒋᔭᖏᑦ ᒐᕙᒪᑐᖃᒃᑯᓐᓂᒥᐅᑕᓂᒃ 

ᐃᑲᔫᑎᖃᒻᒪᕆᓐᓂᐊᕐᒪᑕ ᓂᕈᐊᖅᑎᖁᑎᑦᑎᓐᓄᑦ. 

 

ᑕᕝᕘᓇᔅᓴᐃᓐᓇᕐᓗ ᑐᑭᓯᐊᔪᖓ ᑮᓇᐅᔭᓪᓚᑦᑖᑎᒍᑦ 

ᑐᓂᕐᕈᓯᐊᖑᒐᔭᓐᖏᒻᒪᑦ ᖃᓄᓕᒫᑦᑎᐊᖅ; ᑕᒪᓐᓇᓕ 

ᐃᒪᐃᖔᕐᒪᑦ ᓄᓇᕗᒻᒥᐅᑦ ᑖᒃᓰᔭᐅᑎᒋᕙᑦᑕᒥᓂᒃ 

ᐱᓯᒪᓂᖅᓴᐅᔪᓐᓇᖁᓪᓗᒋᑦ. 

 

ᒫᓐᓇᒃᑯᑦ ᒥᓂᔅᑕ ᐊᐱᕆᔪᒪᓪᓗᒍ ᐊᖏᕈᓐᓇᕐᒪᖔᖅ 

ᑕᒪᓐᓇ ᓄᐃᑎᒃᑲᓐᓂᖁᓪᓗᒍ ᒥᓂᔅᑕᓪᓗᐊᑕᓄᑦ 

ᒐᕙᒪᑐᖃᒃᑯᓐᓂ ᕿᓄᕕᒋᓗᒋᓪᓗ ᐃᑲᔪᖁᓪᓗᒋᑦ 

ᓄᓇᕗᒥᐅᑦ ᐃᖅᑲᓇᐃᔭᖅᑎᖁᑎᖏᓐᓂᒃ. ᒥᓂᔅᑕᓗ 

ᓴᖅᑮᖁᒐᓗᐊᖅᐸᕋ ᑎᑎᖅᑲᓂᒃ ᑕᒪᑐᒧᖓ 

ᑐᕌᖓᔪᒥᒃ ᐱᔪᓐᓇᖅᓯᑐᐊᕈᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᒃᑰᓕᖅᑐᖅ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᒥᔅᑕ ᕼᐃᒃᔅ ᐃᑉᐸᒃᓴᖅ ᐅᖃᓚᐅᒻᒥᒪᑦ 

ᑕᐃᒪᓐᓇᒃ ᐊᖏᖃᑦᑕᕈᒪᓲᒍᓐᖏᓐᓇᒪ ᓱᓖᓛᒃ 

ᑕᐃᒪᐃᔾᔮᓇᖓ. 

 

ᖃᐅᔨᒪᒐᓗᐊᖅᑐᖓ ᑕᐃᒪᓐᖓᓂ 2012-ᖑᔪᒥᑦ 

9,300 ᓄᓇᕗᒻᒥᐅᑦ ᑮᓇᐅᔭᓂᒃ $18 ᒥᓕᐊᓂᒃ 

ᐊᑭᓖᓐᖏᓂᖅᓴᐅᓚᐅᖅᓯᒪᒻᒪᑕ ᑖᒃᓰᔭᐅᑎᑎᒍᑦ 

ᐃᑲᔫᑎᒋᓪᓗᓂᔾᔪᓪᓗ. ᑭᓯᐊᓂ ᒐᕙᒪᒃᑯ ᑮᓇᐅᔭᓂᒃ 

ᐊᑐᒃᑲᓐᓂᖃᑦᑕᓐᓂᖏᓐᓂᒃ ᐊᓯᐅᓯᒪᔪᓪᓗ $4 

ᒥᓕᐊᖏᓐᓂ ᖃᐅᔨᖃᑦᑕᖅᑐᒍᑦ. ᑭᓯᐊᓂ 

ᐃᑉᐱᐊᔾᔪᒻᒥᐅᑕᐅᓂᐊᖅᑐᓂᒃ ᑮᓇᐅᔭᓂᒃ 

ᓴᖅᑭᑦᑎᒃᑲᓐᓂᖁᔨᑐᐃᓐᓇᕋᓗᐊᖅᑐᒍᑦ ᐊᒻᒪᓗ 

ᑕᒪᓐᓇ ᐅᕙᒃᑯᑦ ᒥᑭᑦᑑᑕᐅᓐᖏᒻᒪᑕ ᑕᑯᓐᓇᓪᓗᑎᒍᑦ. 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐊᔭᐅᖅᑐᐃᑦᓯᐊᕋᑦᑕ ᐊᒥᓱᓂᒃ 

ᑕᒪᐃᓐᓅᖓᔪᓂᒃ ᐊᒃᑐᖅᑕᐅᒋᐊᖃᖅᑐᓂᒃ 

ᑭᓱᒐᓚᓐᓂᒃ ᓄᓇᕘᒻᒧᑦ ᑐᕌᖅᑐᓂᒃ. ᐃᒡᓗᓕᕆᓂᖅ 

ᐊᒻᒪᓗ ᒪᑯᐊ ᐊᑭᓕᒃᓴᐃᑦ ᓲᓪᓗ ᑮᓇᐅᔭᑖᖏᑦ 

ᐊᑭᓕᒃᓴᕆᔭᖏᑦ ᒐᕙᒪᑐᖃᒃᑯᑦ ᑐᒃᓯᕋᓐᓂᕆᔭᖏᓪᓗ 

ᐃᒪᐃᑦᑑᖃᑦᑕᒻᒪᑕ. ᐋᑐᐋᒥᐅᑦ ᐅᖃᓕᒫᓲᖑᒻᒪᑕ 

ᑲᑎᒪᔾᔪᑎᒥᓂᑦᑎᓐᓂᒃ ᑕᕝᕘᓇ ᖃᐅᔨᒐᔭᓐᖑᐊᖅᐳᑦ 

ᒥᔅᑕ ᕼᐃᒃᔅ ᐅᖃᖅᑕᖏᓐᓂᒃ. 

 

ᐅᖃᖃᑎᒋᓂᐊᖅᐸᒃᑲ ᐃᖅᑲᓇᐃᔭᖅᑎᖁᑎᒃᑲ 

ᑭᓯᐊᓂ ᐊᖏᕈᓐᓇᔾᔮᖏᓐᓇᒪ 

ᑎᑎᕋᕐᓂᐊᕐᓇᕋᕐᓗᖓ. ᑕᒪᒃᑯᐊ ᐃᒪᐃᒻᒪᑕ 

ᐊᒃᓱᕉᑎᒋᕕᔾᔪᐊᕆᐊᖃᕐᓇᖅᑐᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 403 - 4(2): ᖃᓄᐃᓕᖓᓂᖓ ᓄᑖᖅ 

ᑭᓐᖓᕐᓂ ᐃᑯᒪᓕᐅᕐᕕᖃᕐᕕᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ 

ᓄᓇᕗᒻᒥᐅᑦ ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑏ, ᐊᐱᕆᔪᒪᔭᕋ ᖁᓪᓖᑦ ᐅᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᑦ. 

 

ᒥᓂᔅᑕ ᖃᐅᔨᒪᒻᒪᑦ ᑖᓐᓇ 

ᐊᐱᖅᑯᑎᒋᕙᓪᓕᐊᓚᐅᖅᓯᒪᒐᒃᑯ ᑕᕝᕙᓂ 

ᒪᓕᒐᓕᐅᕝᕕᒻᒥ ᐱᒋᐊᖅᐸᓪᓕᐊᓚᐅᖅᓯᒪᑎᓪᓗᑕ. 

ᑭᓐᖓᓐᓂ ᐅᒻᒪᖅᑯᑎᓕᕆᕝᕕᐅᑉ ᒥᒃᓵᓄᑦ. 

 

ᐊᒻᒪ ᑖᓐᓇ ᐆᒻᒪᖅᑯᑎᓕᕆᕕᒃ ᑭᓐᖓᓐᓂ 

ᓴᓇᔭᐅᓚᐅᖅᓯᒪᒻᒪᑦ 1964-ᖑᑎᓪᓗᒍ. ᑖᓐᓇ 60-

ᓄᑦ ᐅᑭᐅᓄᑦ ᐅᖓᑖᓄᑦ ᐊᑐᖅᑕᐅᓯᒪᓪᓗᓂ.  

 

ᐊᒻᒪ ᑖᒃᑯᐊ ᖃᐅᔨᒪᑦᓯᐊᖅᑕᒃᑲᐅᒐᓗᐊᖅ ᓄᓇᕗᒻᒥ 

ᐅᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩ ᐊᖏᓚᐅᖅᓯᒪᒻᒪᑕ 

ᓄᑖᒻᒥᒃ ᓴᓇᔭᐅᖁᔨᑎᓪᓗᒋᑦ ᐊᒻᒪᑦᑕᐅᖅ 

ᖃᐅᔨᒪᑦᑎᐊᖅᑕᒃᑲ ᖁᓪᓕᒃᑯᑦ 

ᐊᑭᑐᔪᖅᑐᕈᑎᔅᓴᖏᓐᓂ ᐸᓐᓇᐅᑎᖏᓃᒻᒪᑕ ᑖᓐᓇ. 

 

ᒥᓂᔅᑕ ᐆᒥᖓ ᐊᐱᕆᔪᒪᕙᕋ, ᓱᓇᓂ 

ᐱᔾᔪᑎᖃᓗᐊᖅᑲᑦ ᑖᓐᓇ ᑭᓐᖓᐃᑦ 

ᐆᒻᒪᖅᑯᑎᓕᕆᕝᕕᔅᓴᖓ ᓴᓇᔭᐅᒐᓱᐊᓐᓂᖓ 

ᑭᖑᕙᕆᐊᔾᔪᑎᖃᖅᓯᒪᕙ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᒻᒪᖅᑯᑎᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᒃ ᑖᒃᑯᐊ ᐅᖃᐅᓯᕆᒍᓐᓇᕐᖓᒋᑦ, 

ᐊᒻᒪᓗ ᑕᐃᓐᓇ ᐱᕙᓪᓕᐊᔪᓕᕆᔨᑎᒍᑦᑕᐅᖅ 

ᓴᖅᑭᑕᐅᓯᒪᓚᐅᖅᑐᖅ ᓂᐅᔅ ᓄᐊᑦᑯᑦ ᑖᒃᑯᐊ 

ᑭᓐᖓᕐᓂ ᐱᖁᑎᓕᕆᓂᕐᒥᒃ ᓄᓇᕘᒥ. ᑭᓐᖓᐃᑦ 

ᐃᑯᒪᓕᐅᕐᕕᐊᑕ ᑕᐅᖅᓯᖅᑕᐅᓂᒃᓴᖓ 

ᐅᖃᐅᓯᐅᖃᑕᐅᓚᐅᖅᐳᖅ ᑕᐃᔅᓱᒪᓂᓗ 

ᐊᑭᖃᕐᓂᐊᕋᓱᒋᔭᐅᓚᐅᖅᑐᖅ ᐃᒻᒪᖄ $12.5 

ᒥᓕᐊᓂᒃ. ᑭᖑᕙᖅᓯᒪᔫᔮᓕᖅᑐᓂᓗ ᐱᖓᓱᓂᑦ 

ᐊᕐᕌᒍᓂ ᓯᕗᒧᐊᕈᑕᐅᒃᑲᓐᓂᖅᓯᒪᒐᓂᓗ. 

 

ᐅᑉᐱᕆᔭᕋᓕ ᑭᖑᕙᕆᐊᖅᓯᒪᓂᖓᓂᑦ ᐱᔾᔪᑎᖃᕐᒪᑦ 

ᓄᓇᒃᓴᖓ ᓄᓇᓕᓐᓂ. Hᐋᒻᓚᒃᑯᓪᓗ 

ᕿᓂᕆᓪᓗᑎᓪᓗ ᐃᖅᑲᖅᑐᐃᕕᒃᑰᖅᑕᐅᓂᖏᓐᓂᑦ 

ᒪᓐᓇ ᓄᓇᒥ ᓴᖅᑭᑐᖃᕈᓐᓇᕋᔭᕆᐊᖓ 

ᐊᑐᖅᑕᐅᔪᔅᓴᒥᑦ ᐊᒻᒪᓗ ᑐᓂᖁᑕᐅᒍᓐᓇᕋᔭᖅᑐᒥᑦ 

ᑯᐊᐳᕇᓴᒃᑯᓐᓄᑦ ᑲᔪᓯᒍᓐᓇᕋᔭᕐᒪᑖ ᐸᕐᓇᓐᓂᕐᒥᑦ 

ᓴᖅᑭᑎᑦᑎᕙᓪᓕᐊᒍᓐᓇᕋᔭᕐᖓᑕ ᑖᓐᓇ ᑕᒡᒐ 

ᐅᖃᐅᕆᒍᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ 

ᑭᐅᒋᐊᕐᒪᖓ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᑕᕝᕗᖓ 

ᐊᑎᓕᐅᖅᓯᒪᔪᓂᒃ ᓴᖅᑭᑦᑎᓚᐅᖅᓯᒪᒐᒪ 

ᒪᓕᒐᓕᐅᕐᕕᒻᒧᑦ ᐊᑎᓕᐅᖅᑕᐅᓯᒪᓚᐅᖅᑐᓂ 

ᑭᒡᒐᖅᑐᖅᑕᓐᓅᕙᖓ ᑖᓐᓇ ᐱᔾᔪᑎᒋᑦᑐᒍ ᓄᑖᒥᒃ 

ᐆᒻᒪᖁᑎᓕᕆᕕᒃᑖᕋᓱᐊᕐᓂᖅ ᐊᒻᒪᓗ ᑕᐃᒃᑯᐊ 

ᐊᑎᓕᐅᖅᓯᒪᔪᑦ ᑭᐅᔪᑎᒋᓚᐅᖅᑕᖏᓐᓂᑦ ᖁᓪᓕᒃᑯᑦ 

ᐅᖃᓚᐅᕐᒪᑕ ᑖᓐᓇ ᐃᓂᔅᓴᖃᑦᑎᐊᓕᖅᐸᒡᒎᖅ 

ᑭᓯᐊᓂ ᓴᓇᔭᐅᒐᓱᐊᖅᑐᖅ, ᐊᒻᒪᓗ ᑭᐅᕋᑖᕐᒪᑦ 

ᐃᖅᑲᖅᑐᐃᕕᒃᑰᕈᔭᐅᓯᒪᓂᖓ ᓄᓇᐃᑦ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2059 

ᐱᔾᔪᑎᒋᓪᓗᒋᑦ ᐅᑕᖅᑭᒻᒪᑕ. ᑭᓯᐊᓂ ᑖᓐᓇ 

ᐱᒋᐊᓚᐅᓐᖏᓐᓂᖓᓂᑦ 

ᐸᕐᓈᕆᒋᐊᑲᓐᓂᕈᓐᓇᖏᒻᒪᒍ. ᑖᓐᓇ 

ᐊᕐᕌᒍᓪᓗᐊᑲᓴᐅᓕᖅᓯᒪᑎᓪᓗᒍ ᖃᓄᖅ 

ᐅᖃᖃᑎᒌᑉᐸᓪᓕᐊᓯᒪᕙᑦ ᐅᓪᓗᒥᒧᑦ ᑕᒪᓐᓇ 

ᓄᓇᐅᑉ ᐊᑲᐅᓐᖏᓕᐅᕈᑎᒋᓯᒪᔭᖓ, ᓲᕐᓗ 

ᐋᖅᑭᒃᑕᐅᒐᓱᐊᖅᑎᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃ 

ᐃᑯᒻᒪᖁᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᖃᐅᔨᒪᒐᑦᑕ ᒪᓕᒐᓕᐅᕐᕕᒻᒥ 

ᒪᓕᒐᓕᐅᖅᑏᓪᓗ ᑖᒃᑯᐊ ᒪᓕᒐᕐᓂ 

ᒪᓕᑦᑎᐊᕆᐊᖃᕋᑦᑕ ᐊᒻᒪᓗᑦᑕᐅᖅ Hᐋᒻᓚᒃᑯᑦ 

ᑭᓐᖓᕐᓂ ᒪᓕᒐᓕᕆᔨᑎᒎᖅᓯᒪᒻᒪᑕ 

ᐃᖅᑲᖅᑐᐃᕕᒃᑯᑦ ᑕᒪᓐᓇ ᓄᓇ ᐱᔾᔪᑎᒋᓪᓗᒍ 

ᐊᒻᒪᓗᑦᑕᐅᖅ ᓄᓇ ᐱᔭᐅᔪᓐᓇᑐᐊᖅᐸᑦ ᐃᓛᒃ 

ᑐᓂᔭᐅᔪᓐᓇᕋᔭᕐᒪᑦ ᐸᕐᓇᐃᒍᓐᓇᖅᑐᓄᑦ, 

ᐸᕐᓇᑕᐅᕙᓪᓕᐊᓕᕐᓗᓂ ᐊᒻᒪᓗᑦᑕᐅᖅ 

ᕿᓚᒥᐅᔪᒃᑯᖅᑲᐃ ᓂᕆᐅᒐᓗᐊᕆᕗᒍᑦᑕᐅᖅ ᐊᒻᒪᓗ 

ᑕᐃᓐᓇ ᐃᑯᒻᒪᖅᑯᑎᓕᕆᔨᒃᑯᑦ ᐃᓪᓗᔪᐊᖅᓴᔭᖓ 

ᓄᓇᖓ ᑖᓐᓇ ᓴᖅᑭᒋᐊᕈᓐᓇᕋᔭᕐᖓᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑭᐅᒋᐊᕐᒪᖓ. ᐅᖃᖅᑏ, ᑭᓐᖓᕐᒥᐅᑦ 

ᐅᑕᖅᑭᒍᓐᓇᖏᒻᒪᑕ ᐃᓱᖃᖏᑦᑐᒧᑦ ᐊᒻᒪ ᒥᓂᔅᑕ 

ᐊᐱᕆᒍᒪᕙᕋ ᑭᖑᓪᓕᖅᐸᒥ ᐸᕐᓇᒃᓯᒪᒻᒪᖔᖅ, 

ᐃᓱᒪᒃᓴᖅᓯᐅᕈᑎᖃᕋᓱᐊᖅᑎᓪᓗᒋᑦ ᐊᔾᔨᒌᓐᖏᑦᑐᓂᑦ 

ᐊᑐᕈᓐᓇᖅᑕᒥᓐᓂᒃ, ᓲᕐᓗ ᐱᔪᓐᓇᐅᑎᖃᖅᑎᓪᓗᒍ 

ᐊᖅᓵᖅᓯᓂᕐᒥᑦ ᓄᓇᓂ. ᑖᓐᓇ ᑭᓐᖓᐃᑦ 

ᐆᒻᒪᖁᑎᓕᕆᕕᔅᓴᖓ ᓴᓇᔭᐅᖁᓪᓗᖑ, 

ᐃᓅᓯᕆᔭᕗᑦ ᐃᓱᓕᓚᐅᓐᖏᓐᓂᖓᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᑯᒻᒪᖁᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᐋᖅᑭᒃᑕᐅᖁᓇᐅᒐᓗᐊᖅ 

ᐃᓅᓂᑦᑎᓐᓂ. ᒥᔅᑕ ᔪᐊᓇᓯ ᐃᓅᓂᖓᓂ.  

 

ᐅᖃᖅᑏ, ᑖᓐᓇ ᐅᖄᓚᕕᒋᓚᐅᕋᒃᑯ ᑕᒪᒃᑯᐊ 

ᓄᓇᓕᓐᓂᑦ ᐋᖅᑭᒃᑕᐅᖁᓇᐅᒐᓗᐊᖅ ᑕᒪᒃᑯᐊ 

ᐊᑲᐅᓐᖏᓕᐅᕈᑎᐅᔪᑦ. ᑕᐃᒃᑯᐊᓗ ᐃᒻᒥᓂᒃ 

ᓴᐳᑎᔪᓐᓇᕐᓗᑎᒃ Hᐋᒻᓚᒃᑯᑦ ᑲᑎᒪᔨᑦ ᒫᓐᓇᐅᔪᕐᓕ 

ᐊᖅᓵᖅᓯᑐᐃᓐᓇᕐᓂᕐᒧᑦ ᓄᓇᒥᑦ ᐊᑐᕈᒪᓐᖏᓐᓇᒪ 

ᒫᓐᓇᐅᓂᖓᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 404 - 4(2): ᐊᑐᒐᒃᓴᐃᑦ 

ᐱᖃᓯᐅᑎᑦᑎᓂᕐᒧᑦ ᐃᓕᓐᓂᐊᖅᑐᓕᕆᓂᕐᒥ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑕᕋ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᖁᔭᓕᑦᑎᐊᖅᑐᖓ ᐊᔅᓱᐊᓗᒃ 

ᓇᓗᓇᐃᖅᓯᑦᑎᐊᓚᐅᕐᖓᑦ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᓵᖓᓃᑎᓪᓗᒋᑦ 

ᑲᑎᒪᑐᐃᓐᓇᖅᑎᓪᓗᑕ. ᑲᑎᒪᒃᔪᑕᐅᑎᓪᓗᒋᑦ 

ᑮᓇᐅᔭᖅᑐᕈᑎᔅᓴᖏᑦ ᐱᓕᕆᕕᒻᒥ 2015-16-ᒧᑦ. 

 

ᓱᖅᑯᐃᓯᔪᖓ ᐱᓕᕆᕕᖓᓐ ᑖᒃᑯᐊ 

ᓂᕆᐅᓐᓂᐊᓕᕐᒪᑕᒎᖅ ᐅᓂᒃᑳᓂᒃ ᐱᓂᐊᕐᒪᑕ 

ᕿᒥᕐᕈᓇᒃᑕᐅᓚᐅᕐᓂᖓᓂᒃ ᐃᓕᓐᓂᐊᖅᑎᑦᑎᓂᖅ 

ᐃᓘᓇᓂᒃ ᐊᑐᕐᓗᑎᒃ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᓕᖓᓕᕐᒪᖔᖅ ᐅᓄᒃᑳᖅ ᑕᐃᓐᓇ ᖃᖓ 

ᐃᖅᑲᓇᐃᖅᑕᐅᓂᐊᕐᒪᖔᑦ, ᖃᖓᓗ 

ᐊᑐᐃᓐᓇᕈᖅᑕᐅᓂᐊᖅᐸ ᒪᓕᒐᓕᐅᖅᑎᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ. 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2060 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᑕᒪᑐᒥᖓ 

ᐊᐱᖅᑯᑎᖃᕋᕕᑦ ᒪᓕᒐᓕᐅᖅᑎᐅᖃᑎᒐ. ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᓲᖃᐃᒻᒪ ᐱᒻᒪᕆᐅᑎᓪᓗᒍ. 

ᑕᒪᒃᑯᐊ ᑐᑭᓯᔪᒪᔭᐅᑦᑎᐊᕆᐊᖃᕐᒪᑕ. ᑖᓐᓇ 

ᐊᐱᖅᑯᑎᒋᓵᖅᑕᖓ ᑕᐃᒪ ᐅᖃᖅᓯᒪᒐᑦᑕ 

ᖃᐅᔨᓴᖅᐸᓪᓕᐊᓂᐊᕋᑦᑕ ᑕᒪᓐᓇ ᑕᐃᔭᐅᓯᒪᔪᖅ 

Inclusion of Education. ᒫᓐᓇᒧᑦ ᑎᑭᖦᖢᒍ 

ᑕᒪᓐᓇ ᑲᔪᓯᒋᐊᖅᓯᒪᓕᖅᑐᖅ ᑭᓯᐊᓂ 

ᑲᔪᓯᒋᐊᕈᒪᓯᒪᓕᖅᑕᕗᑦ. ᐅᖃᒻᒪᕆᒍᓐᓇᖏᑦᑐᖓ 

ᖃᑯᒍᒻᒪᕆᒃ ᐱᐊᓂᓪᓚᕆᖕᓂᐊᕐᒪᖔᑦ ᑭᓯᐊᓂ 

ᑲᔪᓯᓯᓂᐊᖅᑐᖅ ᑕᒪᓐᓇ ᖃᐅᔨᓴᕈᑕᐅᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑉᐸᔅᓴᖅ ᑲᑎᒪᑎᓪᓗᑕ ᐅᖃᖅᑐᖃᓚᐅᕐᒪᑦ 

ᒫᓐᓇᐅᔪᖅ ᐃᖏᕐᕋᓂᖅ ᐊᑐᖅᑕᐅᓪᓗᓂ 

ᐊᐅᓚᑦᑎᔾᔪᑕᐅᔪᖅ ᐃᓕᓐᓂᐊᖅᑏᑦ ᑕᒪᒃᑯᐊ 

ᐃᓕᓱᕐᓗᒃᑐᑦ ᐃᓕᑦᑎᕇᑦᑐᓪᓗ ᕿᑐᕐᖓᖏᓪᓗ 

ᑕᒪᒃᑯᐊ ᐊᖓᔪᖅᑳᕆᔭᐅᔪᓪᓗ ᐃᓱᒪᓕᕆᔨᒧᑦ 

ᑕᑯᔭᐅᔭᕆᐊᖃᒻᒪᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᑕᐃᒪᓐᓇᐃᑦᑐᒧᒃ ᐃᓱᒪᓕᕆᔨᒧᑦ 

ᑕᑯᑎᑕᐅᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᓲᖃᐃᒻᒪᑦᑕᐅᖅ ᒪᓕᒐᖃᐅᔭᕐᒥᒐᑦᑕ 

ᑕᒪᒃᑯᐊ ᖃᓄᖅ ᐊᑐᖅᑕᐅᓲᖑᖕᒪᖔᑕ. ᑖᒃᑯᐊ ᑕᕝᕙ 

ᒪᓕᒐᕆᔭᕗᑦ ᐊᑐᖅᖢᒋᑦ ᑕᐃᒪᓐᓇᐃᓕᖓᖕᒪᑦ 

ᐊᑐᐊᒐᕗᑦ ᖃᓄᖅ ᐊᑐᖅᑕᐅᓲᖑᖕᒪᖔᑦ ᑕᒪᓐᓇ. 

ᑖᓐᓇ ᑕᕝᕙ ᐱᒻᒪᕆᐅᖏᒻᒪᑦ 

ᖃᐅᔨᓴᖅᑕᐅᑦᑎᐊᕆᐊᖃᖃᑦᑕᕐᒪᑕ 

ᐃᓕᓐᓂᐊᖅᑐᖁᑎᐊᐃᓐᓄᒃᐳᑦ ᑕᒪᒃᑯᐊ 

ᓈᒻᒪᑦᑎᐊᖅᑐᒥᒃ ᐊᐅᓚᒋᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ. ᑕᒪᓐᓇ ᑕᕝᕙ ᐊᑐᕐᓂᐊᖅᑕᕗᑦ 

ᑭᓯᐊᓂ ᐋᖅᑭᑦᑎᐊᖅᓯᒪᔪᒥᒃ ᐱᑕᖃᕆᐊᖃᕐᒪᑦ. 

ᑖᓐᓇ ᑕᕝᕙ ᑕᕝᕘᓇ ᑭᐅᔪᓐᓇᕋᓗᐊᖅᑕᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑑᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᑦᑎᐊᖏᑕᕋᓘᓐᓃᑦ. ᖃᓄᖅ ᑖᒃᑯᐊ 

ᑐᓂᓯᖃᑦᑕᕐᒪᖔᑕ ᐃᖏᕐᕋᓂᕆᔭᖓ. 

ᐊᐱᖅᑯᑎᒋᓂᐊᓕᕆᕙᕋ ᑖᓐᓇ ᑭᖑᓪᓕᖅ ᐃᒻᒪᖃ 

ᒥᓂᔅᑕᒧᑦ ᐊᐱᖅᑯᑎᒋᓚᐅᕐᓗᒍ ᐊᓯᐊᒍᑦ. 

 

ᐅᖃᖅᑏ, ᐃᓕᓴᖅᓯᔪᖓ ᐃᓕᓐᓂᐊᕐᓂᓕᕆᓂᕐᒧᑦ 

ᐃᖏᕐᕋᓂᕆᔭᕗᑦ ᐊᓯᖏᑦᑕᐅᖅ 

ᐊᒃᓱᕉᓴᓐᓇᖅᑐᖃᒻᒪᑕ ᑐᓂᓯᐅᖅᑲᐃᓕᖅᑎᓪᓗᒋᑦ 

ᑮᓇᐅᔭᓂᒃ ᐊᑐᖅᑕᐅᑎᐊᓂᐊᖅᑎᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓇᒃᑯᑦ ᐊᑭᓕᖅᓱᐃᖃᑦᑕᕐᒪᑕ 

ᐱᔨᑦᓯᕈᑎᓄᑦ ᐃᓕᓐᓂᐊᕐᕕᒻᒥ 

ᐃᓱᒪᓕᕆᔨᐅᖃᑦᑕᖅᑐᑦ ᑕᐃᒃᑯᐊ 

ᓇᓗᓇᐃᖅᓯᔭᕌᖓᑕ ᐃᓕᓐᓂᐊᖅᑎᑯᓗᒃ 

ᐃᓗᓯᕐᓗᓂᖓᓂᒃ ᐃᓱᒪᖓᒍᑦ ᐊᒻᒪᓗ 

ᐃᓕᑦᑎᕇᑦᑑᓂᖓᓂᒃ ᖃᐅᔨᑎᑕᐅᓚᐅᖅᑎᓪᓗᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ 

ᐃᓕᓐᓂᐊᖅᑎᑦᑎᖃᑦᑕᖅᐸᑦ ᐱᑐᐃᓐᓇᐅᖏᑦᑐᓂᒃ 

ᐃᓕᓐᓂᐊᕐᕈᑎᔅᓴᐅᔪᓂᒃ ᐊᑐᖅᑕᐅᒐᔭᖅᑐᓂᒃ 

ᐊᑐᓕᖁᔭᓕᐊᕆᔭᐅᓯᒪᔪᓂᒃ ᐃᓕᓐᓂᐊᖅᑎᓄᑦ 

ᐃᓱᒪᓕᕆᔨᖁᑎᒋᔭᐅᔪᒧᑦ ᐃᓕᓐᓂᐊᖅᑎ ᐃᓱᒪᒥᒍᑦ 

ᐃᓗᓯᕐᓗᒃᑎᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑐᖓ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᑖᓐᓇ ᓲᖃᐃᒻᒪ ᐱᒻᒪᕆᐅᑎᓪᓗᒍ 

ᐊᐱᖅᑯᑎᒋᔮᐱᐊ ᑕᒪᓐᓇ ᓴᖅᑭᓵᕐᒪᒍ. ᑕᐃᒪᐃᓛᒃ 

ᑖᒃᑯᐊ ᐅᖃᖅᑲᐅᑎᓪᓗᖓ ᑕᐃᒪ ᐊᑐᐊᒐᑦ 

ᐊᑐᕆᐊᖃᖅᑕᑦᑎᓐᓂᒃ ᓇᓗᓇᐃᔭᑦᑎᐊᖅᓯᒪᔪᓂᒃ 

ᐲᖅᑕᐅᖕᒪᑦ ᑕᕝᕙᓂ ᓲᕐᓗ ᑕᒪᒃᑯᐊ ᐅᖃᐅᓯᕆᔭᖓ 

ᐱᔾᔪᑎᒋᓪᓗᒍ. ᑖᒃᑯᐊ ᑕᐃᒪ ᖃᐅᔨᓴᖅᑕᐅᑎᓪᓗᒋᑦ 

ᑖᒃᑯᐊ ᐃᓕᓐᓂᐊᕐᕕᑦᑎᓃᑦᑐᐃᑦ 

ᓇᓗᓇᐃᔭᑦᑎᐊᖅᓯᒪᔪᒥᒃ ᐊᑐᖃᑦᑕᕆᐊᖃᕐᒪᑕ ᑖᓐᓇ 

ᑕᕝᕘᓇ ᑕᕝᕘᓇᑐᐊᖅ ᑭᐅᔪᓐᓇᖅᐸᒋᑦ ᒫᓐᓇᐅᔪᖅ. 

ᑭᓯᐊᓂ ᐅᖃᖅᑲᐅᑎᓪᓗᖓ ᐊᑐᐊᒐᓂᒃ 

ᐊᑐᕆᐊᖃᖅᑕᑦᑎᓐᓂᒃ ᑖᒃᑯᐊ ᒪᓕᒐᖃᐅᑦᑎᐊᖅᑐᐃᑦ 

ᑕᕝᕙᓂ ᐃᓗᐊᓂ ᑭᒃᑯᑦ ᑕᒪᒃᑯᓂᖓ 

ᖃᐅᔨᓴᕆᐊᖃᓲᖑᖕᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2061 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ.  

 

ᐊᐱᖅᑯᑦ 405 - 4(2): ᓂᕈᐊᕕᔾᔪᐊᖅᑎᑦᑎᓂᖅ 

ᓄᓇᓖᑦ ᓄᓇᖁᑎᖏᑕ 

ᓂᐅᕕᐊᒃᓴᐅᒍᓐᓇᕐᓂᖏᓐᓂᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᑯᓐᓄ.  

 

ᑖᒃᑯᐊ ᐅᑕᖅᑭᑲᓐᓂᓚᐅᕐᓚᖓ 

ᐊᐱᖅᑯᑎᒋᔭᐅᕋᑖᓚᐅᖅᑐᒧᑦ ᐱᓇᓱᐊᕈᓯᕆᔭᑦᑎᓐᓂ 

ᓯᕗᓕᖅᑎ ᑐᓴᖅᑎᑦᑎᓯᒪᓕᕐᒪᑦ ᖃᖓᒃᑯᑦ 

ᐃᓱᒪᓕᐅᕆᓂᕐᒥᑦ ᓂᕈᐊᖅᑎᑦᑎᓂᐊᕐᒪᑕ ᒫᑦᓯ 

2016-ᒥᑦ. ᒥᓂᔅᑕ ᐊᐱᕆᔪᒪᔭᕋ ᖃᖓᒃᑯᑦ 

ᑭᖑᓪᓕᖅᐹᒥ ᐃᓱᒪᓕᐅᖅᑕᐅᓂᐊᕐᒪᖔᖅ ᓇᓕᐊ 

ᐱᓕᕆᕕᒃ, ᓇᓕᐊᓘᓐᓃᑦ ᑎᒥᐅᔪᖅ 

ᑎᒥᖁᑎᒋᔭᐅᓂᐊᕐᒪᖔᑕ ᓂᕈᐊᕈᑕᐅᓕᖅᐸᑦ 

ᓄᓇᐃᑦ ᓇᒻᒥᓂᖅᑖᕆᔭᐅᔪᓐᓇᕐᒪᖔᑕ ᐅᕝᕙᓘᓐᓃᑦ 

ᓴᒃᑯᑕᐅᓂᐊᖅᑐᖅ Hᐋᒻᓚᒃᑯᑦ ᓄᓇᖁᑎᖏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᓚᐅᕋᒪᐃᓛᒃ 

ᖃᖓᑭᐊᖅ ᓱᓕ ᐅᑕᖅᑭᒐᑦᑕ, ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓕᕆᕕᖓᓐᓂ 

ᑎᓕᔭᐅᑦᑎᕋᑦᑕ, ᖃᖓᒃᑯ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᑐᓂᔭᐅᓂᐊᕐᒪᖔᖅ ᑕᒪᓐᓇ ᑕᐃᑯᖓ 

ᑐᓂᔭᐅᓚᐅᖅᑎᓪᓗᒍ ᐃᓱᒪᓕᐅᕐᓂᐊᖅᑐᑦ ᓇᓪᓕᐊ 

ᑎᒥᐅᔪᑦ ᑲᒪᓂᐊᕐᒪᖔᖅ ᐃᓱᒪᓯᐅᕆᓂᕐᒧᑦ 

ᓂᕈᐊᖅᑎᑦᑎᓂᕐᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᖃᓗᒻᒥᐅᑦ ᓂᕈᐊᖅᑎᓪᓗᒋᑦ ᐊᕐᕌᒎ ᒪᕐᕉᒃ  

ᐊᓂᒍᖅᓯᒪᓕᖅᑎᓪᓗᒋᑦ ᓄᓇᓖᑦ ᒐᕙᒪᖏᑕ 

ᐊᑐᖅᑐᐊᕈᑎᔅᓴᖏᓐᓂᑦ. ᑕᐃᒃᑯᐊ ᑭᓯᐊᓂ ᑖᒃᓯᓄᑦ 

ᐊᑭᓕᖅᓱᐃᖃᑦᑕᖅᑐᑦ ᓂᕈᐊᕈᓐᓇᓚᐅᕐᒪᑕ. 

 

ᒥᓂᔅᑕ ᖃᐅᔨᒪᒻᒪᑦ, ᒪᓕᒐᖅ ᑕᐃᓐᓇ 

ᐃᓱᒪᓯᐅᕆᓂᕐᒧᑦ ᒪᓕᒐᖅ ᐅᖃᖅᓯᒪᒻᒪᑦ, 

ᐱᔪᓐᓇᖅᑐᓂᑦ, ᐊᐱᖅᓱᕈᓐᓇᖅᑐᓂᑦ 

ᑭᒃᑯᑐᐃᓐᓇᕐᓂᑦ. ᑭᒃᑯᑐᐃᓐᓇᐃᑦ ᐊᓯᖏᑦ 

ᐱᔪᓐᓇᐅᑎᖃᖅᑐᑦ ᓂᕈᐊᕈᓐᓇᖅᑐᑦ ᓈᓴᐅᑎᖓᑕ 

ᐃᓚᕈᑎᐊᓂ 1, ᑐᓴᖅᑎᑦᑎᔭᕆᐊᖃᖅᑐᑦ 

ᓇᓗᓇᐃᖅᓯᓗᑎᒃ ᐱᔪᓐᓇᕐᓂᕆᔭᖏᓐᓂᑦ ᑕᖅᑲᒃᑯᐊ 

ᓂᕈᐊᕐᓂᐊᓕᖅᑎᓪᓗᒋᑦ ᐃᓱᒪᓯᐅᖅᑕᐅᑎᓪᓗᒋᑦ. 

 

ᖃᓪᓗᓈᑎᑐᖅᑲᐃ… 

 

>>ᐃᓪᓚᖅᑐᑦ 

 

… ᑕᐃᒃᑯᐊ ᓇᓕᐊ ᐱᔪᓐᓇᕐᓂᖃᕐᒪᖔᑕ ᑭᒃᑯᑦ, 

ᑭᓇᒃᑯᑦ ᐱᔪᓐᓇᕐᓂᖃᕐᒪᖔᑕ ᑭᒃᑯᑦ 

ᓂᕈᐊᕈᓐᓇᕐᓂᐊᕐᒪᖔᑕ. ᓱᖅᑯᐃᖅᑕᐅᕈᓐᓇᖅᑐᑦ 

ᑭᓯᐊᓂ ᒪᓕᒐᕐᓂᐊᑎᐅᓗᓂ ᓈᓚᒃᑕᐅᑦᑎᐊᕆᐊᓕᒃ 

ᑖᓐᓇ ᑐᑭᖃᖅᑐᖅ, ᑖᒃᑯᐊ ᐃᓱᒪᓕᐅᕈᓐᓇᖅᑐᑦ 

ᑭᒃᑯᑦ ᓂᕈᐊᕈᓐᓇᕐᒪᖔᑕ ᐃᓱᒪᓕᐅᕆᑎᓪᓗᒋᑦ. 

 

ᑖᒃᑯᐊ ᐃᓱᒪᒋᔭᕋ, ᓂᕈᐊᖅᑎᑦᑎᓗᑎᑦ ᑭᓯᐊᓂ 

ᓄᓇᒥ ᐊᑐᖅᑐᐊᖅᑐᑦ ᓄᓇᓂᑦ 

ᓇᒻᒥᓂᖁᑎᖁᓕᕇᖅᑐᓪᓗ ᓂᕈᐊᕈᓐᓇᓛᕐᓗᑎᑦ. 

ᖃᓄᕐᓕ ᐃᓱᒪᖃᕐᒪᖔᑕ ᒐᕙᒪᒃᑯᑦ ᒥᓂᔅᑕ 

ᐅᖃᕈᓐᓇᖅᐹ ᑕᒪᑐᒥ ᒥᔅᓵᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᓗ ᐱᔨᑦᑎᖅᑎᑯᓐᓄᑦ, ᒥᔅᑐ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᓂᖓᓂ 

ᐅᖃᒃᑲᓐᓂᕐᓗᖓ ᑕᐃᒪᓐᓇ ᑭᓯᐊᓂ 

ᐃᓱᒪᓕᐅᖅᑐᖃᕐᓂᖅᐸᑦ ᑭᒃᑯᑦ ᓂᕈᐊᕈᓐᓇᕐᒪᖔᑕ 

ᐊᓯᔾᔨᖅᑕᐅᔪᓐᓇᖅᓯᑐᐃᓐᓇᓛᖅᑐᖅ ᑕᐃᔅᓱᒪᓂ 

ᑭᓯᐊᓂ ᐅᖃᕈᓐᓇᖏᓐᓇᒪ ᐊᓯᔾᔨᖅᑕᐅᓂᐊᕐᒪᖔᖅ 

ᑕᒪᓐᓇ. ᑭᒃᑯᑦ ᓂᕈᐊᕈᓐᓇᕐᓂᐊᕐᒪᖔᑕ ᒫᓇᓕ 18-

ᓂᑦ ᐅᑭᐅᖃᖅᑐᑦ ᓄᓇᕗᑦᒥᐅᑕᐅᓯᒪᔭᕆᐊᖃᖅᑐᖅ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2062 

ᐊᕐᕌᒍᓕᒫᖅ ᓂᕈᐊᕈᓐᓇᕐᓂᐊᖅᑐᖅ ᑖᒃᑯᓂᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᐃᓐᓇᐅᒐᑦᑕ ᕿᓚᒥᑯᓗᒃ ᐊᓂᒍᖃᑦᑕᕐᒪᑕ 

ᑭᓱᑐᐃᓐᓇᐃᑦ. ᒫᓯ 2016 ᑕᖅᑮᑦ 12 

ᑖᒃᑯᐊᑑᓕᕐᒪᑕ. ᒥᓂᔅᑕ ᐅᖃᕋᑖᕐᒪᑦ ᐅᑕᖅᑭᒪᒎᖅ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓕᕆᕕᖓᓐᓂ 

ᐊᐅᓚᑦᑎᔨᒃᑯᑦ ᐃᑲᔪᖅᑐᕐᓂᐊᕐᒪᑕᒎᖅ. ᑕᐃᒃᑯᐊᒎᖅ 

ᓇᓪᓕᐊ ᐱᓕᕆᕕᐅᔪᖅ ᑲᒪᓂᐊᕐᒪᖔᑕ 

ᐃᓱᒪᓯᐅᕆᓂᕐᒧᑦ ᓂᕈᐊᖅᑎᑦᑎᓂᕐᒧᑦ 

ᐊᐅᓚᔭᐸᓪᓕᐊᔭᕆᐊᖃᓕᖅᑐᓯ ᐊᔅᓱᐊᓗᒃ 

ᐊᖏᔪᐊᓗᒻᒥᒃ ᐱᓕᕆᐊᔅᓴᖃᕋᔅᓯ ᐱᒻᒪᕆᐊᓗᒻᒥᑦ 

ᓂᕈᐊᕈᑎᖃᕐᓂᐊᖅᑎᓪᓗᒋᑦ. ᐸᕐᓇᐃᓂᖅ 

ᐸᕐᓇᐃᖁᓐᖏᓐᓇᑦᑎᒍᑦ ᑐᐊᕕᓗᕌᓗᓪᓗᑎᒃ, 

ᓄᓇᕗᑦᓕᒫᒧᑦ ᑐᕌᖓᒻᒪᑦ ᑕᒪᓐᓇ. ᒥᓂᔅᑕ 

ᐃᖅᑲᓇᐃᔭᖃᑎᖃᖅᐹ ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓕᕆᕕᖓᓐᓄᑦ, 

ᑕᐃᒃᑯᐊ ᑭᒃᑯᑦ ᓇᓪᓕᐊ ᐱᓕᕆᕕᐅᔪᖅ 

ᑲᒪᓂᐊᕐᒪᖔᑕ ᐃᓱᒪᓯᐅᕆᓂᕐᒧᑦ ᓂᕈᐊᖅᑎᑦᑎᓗᑎ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓄ ᒐᕙᒪᒃᑯᓐᓄᓗ ᐱᔨᑦᑎᖅᑎᑯᓐᓄᑦ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄᓛᒃ, ᒪᓕᒐᓕᐅᖅᑎ 

ᐅᖃᖅᑲᐅᖕᒪᑦ ᖃᐅᔨᒪᔪᒃᓴᐅᖕᒪᑦ ᑖᒃᑯᐊ ᑖᓐᓇ 

ᐊᔾᔨᓐᖐᓐᖏᑦᑐᓂᒃ ᓄᓇᖅᑲᑎᒌᓐᖏᑦᑐᓄᑦ, ᐃᓛᒃ 

ᐱᓕᕆᔨᐅᔪᓂᒃ ᑲᒪᒋᔭᐅᖕᒪᑦ, 

ᒐᕙᒪᐅᖃᑎᒌᑐᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᐱᓕᕆᕕᖓᑕ ᑖᒃᑯᓄᖓ ᑲᒪᖕᒪᑎᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 406 - 4(2): ᐃᓱᒫᓘᑕᐅᔪᑦ 

ᖃᒪᓂᑦᑐᐊᑉ Hᐋᒻᒪᓚᒃᑯᖓᑕ 

ᓄᓇᓯᐅᑎᒃᑯᕕᐊᓂᒃ (ᒥᑭᓐᓄᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

ᐊᐱᖅᑯᑎᒋᓂᐊᒐᕋ ᑐᕌᖓᓂᐊᖅᑐᖅ ᒥᓂᔅᑕᐅᔪᒧᑦ 

ᓄᓇᓕᖕᓂᑦ ᒐᕙᒪᓕᕆᓂᕐᒧᑦ. ᐅᖃᖅᑎᑦᓯᔩ, 

ᖃᒪᓂᑦᑐᐊᕐᒥ ᓄᓇᓕᒋᔮᓂ ᕼᐋᒻᓚᒋᔮᓂ  

ᓄᓇᒃᑰᕈᑕᐅᕼᐃᕕᐊ, ᑐᖅᑯᐃᕕᐅᕙᖕᒪᑦ ᑕᒪᒃᑯᓄᖓ 

ᐃᒥᖅᑕᐅᑎᓄᑦ, ᐃᒪᐃᔭᐅᑎᕋᓗᖕᓄᓪᓗ 

ᕼᐊᓇᕝᕕᐅᖕᒫᕼᐅᖅᖢᓂ, ᑕᒪᒃᑯᓂᖓ ᓄᓇᓕᐅᑉ 

ᐊᐅᔭᖅᓯᐅᑎᒋᔭᐃᓐᓂᑦ. ᐱᓗᐊᖅᖢᓂ 

ᐅᑭᐅᖑᓕᕌᖓᑦ. 

 

ᐊᒡᓛᑦ ᑕᖅᑭᐅᔪᒥ ᑖᒻᓇ ᓄᓇᒃᑰᕈᑕᐅᓯᕕᐊ 

ᕼᐋᓚᓚᒋᔭᑉᑎᓐᓂ, ᓄᓇᓕᒋᔭᑉᑎᓐᓂ 

ᖃᐅᔨᕼᐊᖅᑕᐅᖁᓚᐅᕐᒪᑦ ᐋᓐᓂᖅᑕᐅᓕᒪᓕᕆᔨᓂᑦ 

ᖃᐅᔨᕼᐊᖅᑎᐅᔪᒥᑦ ᓇᓗᓇᐃᔭᐃᒻᒫᓚᐅᖅᖢᓂ ᑖᒻᓇ 

ᐋᓐᓂᖅᑕᐅᓕᒪᓂᕐᒧᑦ ᖃᐅᔨᕼᐊᖅᑎᐅᔪᖅ 

ᐃᖢᐃᓪᓕᐅᕈᑕᐅᔪᓂᒃ ᑕᒡᕙᓂ ᓄᓇᒃᑰᕈᑕᐅᕼᐃᕕᖕᒥ 

ᐃᒡᓗᕐᔪᐊᕐᒥ. ᑖᒻᓇ ᖃᐅᔨᕼᐊᖅᑕᐅᓚᐅᖅᑎᓪᓗᒍ 

ᓇᓗᓇᐃᔭᐃᓚᐅᕐᒪᑦ ᓄᓇᒃᑰᕈᑕᐅᕼᐃᕕᐅᑉ ᖁᓛᖓ, 

ᖃᑉᓗᓈᑐᑦ mold, ᐅᖁᒃ, ᐊᒻᒪᓗᑦᑕᐅᖅ ᓇᑎᖓ 

ᕿᑯᖓ ᓇᑎᖓ ᐃᓚᖓ ᕼᐃᖁᖅᑎᖅᐸᓪᓕᐊᖕᒪᑦ. 

 

ᒥᓂᔅᑕᖑᔪᖅ ᓇᓗᓇᐃᔭᐃᔫᓪᓗᐊᖅᐸ ᐱᓕᕆᕝᕕᖓ 

ᐱᓕᕆᖃᑎᖃᕐᓂᐊᕐᒪᖔᑦ ᕼᐋᒻᓚᒃᑯᓐᓂᑦ 

ᖃᒪᓂᑦᑐᐊᕐᒥ, ᑕᒪᒃᑯᐊ ᐃᖢᐃᓪᓕᐅᕈᑕᐅᔪᑦ 

ᓈᒻᒪᒃᓯᑦᓯᐊᖁᓪᓗᒋᑦ. ᒪᑦᓇᓪᓗᐊᕕᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓇᓗᓇᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ, ᒥᔅᑐ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐅᖃᐅᓯᖃᕐᒪᑦ 

ᑭᓯᐊᓂ ᑕᐃᒃᑯᐊ, ᑕᒪᓐᓇ ᐅᖃᐅᓯᕆᔭᖓ 

ᐃᑉᐸᒃᓵᓂᓵᑦᑎᐊᒻᒪᕆᒃ ᓇᒡᒐᔾᔭᐅᑎᓪᓗᒍ ᒫᑦᓯ 4, 

ᖃᐃᑕᐃᓕᓵᓚᐅᕐᒪᑦ ᑐᓴᖅᑎᑕᐃᓵᓚᐅᕋᑉᑕ 

ᑕᒪᑎᒥᖓ, ᑕᒪᑐᒪ ᒥᒃᓵᓄᑦ. ᑕᒪᓐᓇ ᑕᐃᑯᖓ 

ᐱᓕᕆᕝᕕᒋᔭᒻᓄᑦ ᑐᓂᔾᔪᑎᒋᓚᐅᕋᒃᑯ ᐊᒻᒪᓗ ᒫᓐᓇ 

ᐸᕐᓇᒃᐸᓪᓕᐊᔪᒍᑦ ᖃᒪᓂᑦᑐᐊᕐᒧᑦ 

ᑐᑭᓯᔭᖅᑐᑦᓯᐊᕐᓗᑕ ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ 

ᖃᓄᐃᓪᓗᐊᕕᖕᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒫᓐᓇᕈᓗᓚᐅᖅᑐᖅ ᐅᑭᐊᔅᓵᒃᑯᒃ ᑲᑎᒪᕐᔪᐊᑎᓪᓗᑕ 

ᒪᓕᒐᓕᐅᕐᕕᒃ ᐊᖏᖅᓯᔪᒻᒪᑦ $27 

ᒥᓕᐊᖑᓗᐊᖅᑐᓂᒃ ᑮᓇᐅᔭᓂᒃ ᑖᒃᑯᓄᖓ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2063 

ᐊᑭᑐᔪᖅᑐᕈᒃᓴᓯᓐᓄᑦ ᐱᖃᓯᐅᑎᓪᓗᒋᑦ 5 ᒥᓕᐊᓐ 

ᑖᓚᑦ ᐊᑭᑑᔪᓄᑦ ᐊᑭᑭᓐᓂᖅᓴᒐᓛᓄᑦ. ᑕᐃᔅᓱᒪᓂ 

ᐊᖓᔪᖅᑳᖅ ᐅᖃᓚᐅᖅᓯᒪᔪᖅ ᑖᒃᑯᐊ 

ᐊᑭᑭᓐᓂᖅᓴᐃᑦ ᐊᑭᑐᔪᖅᑐᕈᑎᔅᓴᐃᑦ 

ᐊᑐᖅᑕᐅᓂᐊᕐᖓᑕ ᓄᓇᓕᓐᓂ ᐱᖁᑎᖏᓐᓂ 

ᐋᖅᑭᒋᐊᕆᐊᓕᓐᓂᑦ ᐊᑐᖅᑕᐅᓗᑎᒃ ᐊᒻᒪᑦᑕᐅᖅ 

ᓄᑖᕈᖅᑎᑦᑎᓂᕐᒧᑦ ᓄᓇᓄᑦ ᒐᕙᒪᒃᑯᖏᑦᑕ 

ᐱᖁᑎᖏᓐᓄᑦ. 

 

ᑕᕝᕙᓐᖓᑦ ᐊᑭᑭᒃᑑᑕᐅᓂᖅᓴᓄᑦ 

ᐊᑭᑐᔪᖅᑐᕈᑎᔅᓴᓄᑦ ᑮᓇᐅᔭᓂᒃ ᒪᓂᒪᑎᑦᑎᒍᓐᓇᖅᑲ 

ᖃᒪᓂᑦᑐᐊᕐᒥ ᓄᓇᓯᐅᑎᖃᕐᕕᖓᑕ ᐅᖂᓂᖓ ᐊᒻᒪ 

ᓇᑎᖓ ᓴᓇᔭᐅᔾᔪᑎᔅᓴᖏᓐᓂᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᒃᑯᐊ ᐃᓛᒃ ᓄᓇᓕᖕᓂ 

ᒐᕙᒪᒋᔭᐅᔪᑦ ᐊᕐᕌᒍᑕᒫᑦ ᑮᓇᐅᔭᓂᒃ ᑐᓂᔭᐅᕙᖕᒪᑕ 

ᑕᒪᒃᑯᐊ ᐱᖁᑎᒋᔭᖏᑦ 

ᐋᖅᑭᐅᒪᒃᖠᑦᑎᐊᕈᓐᓇᖁᑉᓗᒋᑦ. ᐊᒻᒪᓗ ᑕᒪᒃᑯᓂᖓ 

ᐱᓕᕆᑦᑎᐊᖃᑦᑕᖅᐸᑕ ᑕᒪᒃᑯᐊ 

ᓴᖅᑭᑉᐸᓪᓕᐊᖃᑦᑕᖅᑐᑦ 

ᐱᑕᖃᓗᐊᕋᔭᓐᖏᑦᑑᒐᓗᐃᑦ. 

 

ᑭᓯᐊᓂ ᑕᐃᓐᓇ ᐊᐱᖅᑯᑎᒋᔭᖓ ᐃᒪᓐᓇ 

ᑭᐅᔪᓐᓇᖅᑕᕋ, ᑕᐃᒪ ᐅᖃᖅᑲᐅᒐᒪ 

ᖃᒪᓂᑦᑐᖃᕐᒧᓐᖓᐅᔪᖃᕐᓂᐊᕐᒪᑦ 

ᐱᓕᕆᔨᖁᑎᑉᑎᓐᓂᒃ, ᑐᑭᓯᔭᖅᑐᕐᓗᑎᒃ 

ᖃᓄᓪᓚᑦᑖᖅ ᑕᒪᓐᓇ ᑕᐃᒪᓐᓇᐃᒻᒪᖔᑦ ᐊᒻᒪᓗ 

ᓱᓇ ᐱᓕᕆᐊᕆᔭᕆᐊᖃᕐᓂᐊᕐᒪᖔᑦ. ᑕᒪᓐᓇ 

ᑐᑭᓯᓇᖅᓯᒃᐸᑦ ᑮᓇᐃᔭᓂᒃ ᐊᑐᕆᐊᖃᕐᓂᐊᕐᒪᖔᑦᑕ 

ᑕᐃᒪ ᑐᑭᓯᓇᖅᓯᑦᑎᐊᕈᓐᓇᕈᒫᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᒥᓂᔅᑑᔪᖅ 

ᓇᓗᓇᐃᔭᐃᔫᓪᓗᐊᖅᐸ ᐱᓕᕆᕝᕕᒋᔭᖓ 

ᑕᒪᒃᑯᓂᖓ ᐊᖏᔫᑎᓂᒃ ᐱᓕᕆᐊᖃᕈᒫᖅᑎᓪᓗᒋᑦ 

ᑖᒻᓇ ᐃᕼᐅᒪᒋᔭᐅᕼᐃᒪᔪᒫᓐᖏᒻᒪᖔᑦ ᖃᒪᓂᑦᑐᐊᕐᒥ 

ᑕᐃᓐᓇ ᓄᓇᒃᑰᕈᑕᐅᕼᐃᕕᐊ ᓄᑖᒥᒃ 

ᕼᐊᖅᑭᑦᑎᔫᓪᓗᐊᓐᖏᒻᒪᖔᑖ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

ᓄᓇᒃᑰᕈᑕᐅᓯᕐᕕᒻᒥᒃ ᑕᐃᒃᑯᐊ ᓄᓇᓖᑦ 

ᑐᒃᓯᕋᕐᓂᐊᕐᓂᕈᑎᒃ ᑕᐃᒪ ᐅᖃᐃᓐᓇᖃᑦᑕᕋᒪ 

Building ᓄᓇᕗᑦ ᑕᐃᓐᓇ ᐊᖅᑯᑎᒋᓗᒍ 

ᕼᐋᒻᓚᒃᑯᑦ ᑐᒃᓯᕋᕈᑎᒥᒃ ᓴᖅᑭᑦᑎᔪᓐᓇᖅᑑᒐᓗᐃᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐊᐱᖅᑯᑦ 407 - 4(2): ᓄᓘᔮᓂ 

ᐅᔭᕋᓐᓂᐊᕐᕕᐅᔪᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ.  

 

ᐅᖃᖅᑏ, ᐊᐱᕆᔪᒪᔪᖓ ᒐᕙᒪᒃᑯᑦ 

ᓯᕗᓕᖅᑎᖓᓐᓄᑦ, (ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ.  

 

(ᑐᓵᔨᑎᒎᕈᓐᓃᖅᑐᖅ) ᐃᑉᐸᒃᓴᖅ ᑕᐃᒪ ᑕᕝᕙᓂ 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᖏᓐᓂ 

ᐅᖃᓪᓚᒃᖢᖓ ᐅᖃᐅᓯᖃᓚᐅᕋᒪ ᐊᐅᔭᐅᓚᐅᖅᑐᒥᒃ 

ᓯᕗᓕᖅᑎ ᑕᑉᐸᐅᖓ ᓄᓘᔮᖕᓄᑦ 

ᐳᓛᕆᐊᖃᑎᒋᓯᒪᓚᐅᖅᓯᒪᒐᒃᑯ ᐊᒻᒪᓗ 

ᒥᑦᑎᒪᑕᓕᖕᒦᑦᑐᓐᓇᓚᐅᕐᒪᑕ. 

 

ᐊᒻᒪᓗ ᖃᐅᔨᒪᖕᒪᑕ ᐅᕙᓂ ᑲᑎᒪᕕᑦᑕ ᐃᓗᐊᓂ 

ᓄᓇᕗᒻᒥᐅᓕᒫᓪᓗᖃᐃ ᑖᒃᑯᐊ ᓄᓘᔮᖕᓂ 

ᐱᓕᕆᔨᐅᔪᑦ ᒫᓐᓇ ᓴᖅᑭᑦᑎᓐᓂᕐᒥᖕᒪᑕ 

ᐊᑯᓂᐅᓂᖅᓴᒥᒃ ᐅᓯᑲᖅᑕᖃᑦᑕᕈᒪᓪᓗᑎᒃ ᐃᒻᒪᖄ 

ᒫᓐᓇᐅᔪᖅ ᐊᕐᕌᒎᑉ ᐃᓗᐊᓂ ᑕᖅᑭᓄᑦ 10-ᓄᑦ.  

 

ᐅᖃᖅᑎᑦᑎᔩ, ᐅᒃᐱᕆᔭᖃᓪᓚᕆᒃᑲᒪ ᐊᒻᒪᓗ 

ᐊᔭᐅᖅᑐᐃᖏᓐᓇᐅᔭᕐᓂᐊᖅᖢᖓ ᑖᒃᑯᐊ 

ᑭᒡᒐᖅᑐᖅᑕᒃᑲ ᑕᒪᑐᒧᖓ ᐃᓱᒪᒋᔭᖏᑦ 

ᐃᓚᐅᑎᑕᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 

ᑐᓴᖅᑕᐅᑦᑎᐊᖅᐸᒡᓗᑎᒃ ᐃᓱᒪᒋᔭᖏᓐᓂᒃ ᑕᒪᓐᓇ 

ᐱᕙᓪᓕᐊᔭᐅᔪᒪᑎᓪᓗᒍ, ᐃᓚᐅᑦᑎᐊᕐᓗᑎᒡᓗ 

ᑕᒪᓐᓇ ᖃᐅᔨᓴᖅᑕᐅᓂᖃᕐᓂᐊᖅᑎᓪᓗᒍ ᑕᒪᓐᓇ 

ᑲᔪᓯᕙᓪᓕᐊᑎᓪᓗᒍ ᖃᐅᔨᓴᕐᓂᐅᔪᒃᑯᑦ 

ᑐᓵᑎᑎᓂᒃᑯᓪᓘᓐᓃᑦ 

ᐱᕕᖃᑦᑎᐊᖅᑎᑕᐅᔭᕆᐊᖃᕐᒪᑕ ᐊᒻᒪᓗ 

ᐊᖏᓂᖅᐹᒥᒡᓗ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᓗᐃᔭᐅᔭᕆᐊᖃᓐᖏᑦᑎᐊᒻᒪᕆᖕᒪᑕ 

ᐸᕐᓇᒃᓯᒪᖃᑕᐅᑦᑎᐊᕆᐊᖃᕐᒪᑕ.  

 

ᑕᐃᒪᐃᓐᓂᖓᓄᑦ ᐊᐱᕆᓚᐅᕐᓚᒍ ᓯᕗᓕᖅᑎ: 

ᒥᑦᑎᒪᑕᓕᖕᒥᐅᑦ ᑐᓴᐅᒪᓂᐊᕐᒪᑕ ᐊᒻᒪᓗ 

ᓄᓇᕗᒻᒥᐅᑦ, ᑕᒪᓐᓇ ᑐᓵᑎᑦᑎᓂᐅᒐᔭᖅᑐᖅ 

ᑕᒪᑐᒧᖓ ᐱᓕᕆᐊᖑᒃᑲᓐᓂᕈᒪᔪᒧᑦ 

ᓇᓃᓕᖅᑐᑭᐊᕐᒪᓐᓇᐃᑦ 

ᑐᓴᕆᐊᖅᑎᓚᐅᕐᓛᑎᒍᑦᑐᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕘᒧᑦ, ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᔅᓱᒥᖓ. ᐅᖃᖅᑏ, ᑕᐃᒃᑯᐊ ᒪᓕᒐᕐᓂᒃ 

ᒪᓕᑦᑎᑦᑎᔩᓂᓛᒃ ᑕᖃᒃᑯᐊ 

ᐅᖃᐅᓯᕆᓗᐊᔾᔮᓐᖏᓐᓇᒃᑭᑦ. 

ᑎᑎᖅᑲᐅᓯᐊᖃᑦᑕᖅᓯᒪᔪᖓ ᑕᐃᒃᑯᓇᓐᖓᑦ 

ᑐᔅᓯᕋᖅᑐᓂᑦ ᐊᒻᒪᑦᑕᐅᖅ ᒪᓕᒐᓕᕆᔨᓂᑦ ᓱᒻᒪᑦ 

ᑭᖑᕙᕆᐊᕐᓂᐊᕐᒪᖔᖅ. ᑖᒃᑯᐊᓕ ᑐᔅᓯᕋᖅᑐᐃᑦ 

ᐅᖃᕈᑎᔾᔮᓐᖏᓐᓇᒃᑭᓂᓛᒃ ᐃᓚᐅᔪᒪᑉᐸᑕ 

ᐱᕙᓪᓕᐊᓂᐅᔪᒧᑦ. ᒐᕙᒪᒃᑰᓪᓗᑕᓕ, 

ᓯᕗᓪᓕᖅᑎᐅᓪᓗᑕ, ᑲᑎᒪᔨᕋᓛᖑᓪᓗᑕ 

ᐅᖃᖃᑎᒌᑦᑐᓄᑦ ᐱᖃᑕᐅᕙᓐᖏᓐᓇᑦᑕ.  

 

ᐄ, ᑐᑭᓯᔭᕋ ᑖᓐᓇ ᒪᓕᒐᓕᐅᖅᑎ 

ᖃᓄᐃᓕᒐᓱᒻᒪᖔᖅ. ᖁᕐᓗᖅᑑᕐᒥᓪᓕ 

ᐋᖅᑮᓚᐅᖅᓯᒪᒐᑦᑕ ᐃᖅᑲᓇᐃᔭᖁᔭᑦᑎᓐᓂᑦ 

ᐋᖅᑮᓚᐅᖅᓯᒪᒐᑦᑕ. ᑕᐃᒫᑦᑕᐅᖅ ᒥᑦᑎᒪᑕᓕᒻᒥᐅᓂᑦ 

ᐃᖅᑲᓇᐃᔭᖅᑐᖃᒐᓚᕕᐅᑎᒻᒪᓂᓛᒃ ᑕᒪᓐᓇ 

ᑲᔪᓯᖁᓇᖅᑑᒐᓗᐊᖅ. 

 

ᐅᖃᖅᑏ, ᑭᖑᕙᖅᓯᒪᒻᒪᑦ ᑖᓐᓇ ᖃᐅᔨᒪᔭᕋᓗᐊᕋ. 

ᓱᑯᑦᑎᐊᓃᓪᓚᑦᑖᕐᒪᖔᑦ ᑭᓯᐊᓂ ᖃᐅᔨᒪᓐᖏᓐᓇᒃᑯ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᒋᔪᒪᓪᓗᒍ ᓯᕗᓕᖅᑎ ᑕᒪᑐᒧᖓ 

ᖃᐅᔨᒪᑦᑎᐊᕋᓱᖃᑦᑕᖅᓯᒪᖅᑰᔨᒻᒪᑦ ᒥᑦᑎᒪᑕᓕᐅᓪᓗ 

ᐱᓗᐊᖅᑐᒥᒃ ᐊᒃᑐᖅᑕᐅᓂᕆᔭᖓᓄᑦ ᑕᒪᑐᒧᖓ 

ᐱᓕᕆᐊᕐᖑᕙᓪᓕᐊᔪᒧᑦ ᐊᒻᒪᓗ 

ᓇᐅᒃᑰᖅᑎᑕᐅᓕᕐᒪᖔᑕ ᑕᐃᒃᑯᐊ ᑭᒡᒐᑐᖅᑕᒃᑲ 

ᑕᒪᑐᒧᖓ ᐱᓕᕆᐊᕐᖑᔪᒪᔫᑉ ᒥᒃᓵᓄᑦ. 

 

ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ 

ᑐᑭᓯᐅᒪᑦᑎᐊᕐᓂᐊᕐᕋᒪ ᐅᑯᐊ ᓄᓇᕗᑦ ᒐᕙᒪᒃᑯᖏᑦ 

ᖃᓄᖅ ᐃᓚᐅᑎᒋᕕᓯ ᐅᕝᕙᓘᓐᓃᑦ ᖃᓄᖅ 

ᐊᒃᑐᐊᑎᒋᕕᓯ ᑕᒪᒃᑯᐊ ᖃᐅᔨᓴᕐᓂᐅᒐᔭᖅᑐᑦ 

ᐃᖏᕐᕋᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧ ᓯᕗᓕᖅᑎᐅᔪᖅ, 

ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᖁᔭᓕᒃᑲᓂᖅbᕋ 

ᐊᐱᕆᒻᒪᑦ. ᐅᖃᖅᑏ, ᒐᕙᒪᐅᓪᓗᑕ 

ᐱᓕᕆᓂᖃᕆᐊᖃᒻᒥᒐᑦᑕᑦᑕᐅᖅ 

ᒪᓕᒐᓕᐅᖅᑐᖃᑦᑎᓪᓗᒍ. ᒪᓕᒐᓕᕆᔪᖃᑦᑎᓪᓗᒍ 

ᑕᒪᒃᑯᓗᑦᑕᐅᖅ ᐱᖃᓯᐅᑎᓪᓗᒋᑦ ᐊᖏᖅᑕᐅᓯᒪᔪᐃᑦ 

ᑲᔪᓯᖁᔭᐅᓪᓗᑎᒃ. ᐅᖃᖅᑎ, ᖃᐃᖁᔭᐅᒐᐃᒐᑦᑕ 

ᑕᐃᒪᐃᑦᑐᓕᕆᔪᓄᑦ ᐃᓚᐅᓲᖑᔪᒍᑦ. 

ᑲᑎᒪᔨᕋᓛᖁᑎᖃᑦᑐᒍᑦ ᐃᓚᐅᑎᓲᑦᑎᓐᓂᒃ ᑕᐃᒫᒃ 

ᒪᓕᒐᕐᓂᒃ ᕿᒥᕐᕈᔪᖃᕈᓘᔭᖅᑎᓪᓗᒍ. 

ᒐᕙᒪᑐᖃᒃᑯᓪᓗ, ᐃᓄᐃᑦ ᑲᑐᔾᔨᖃᑎᒌᖏᓪᓗ 

ᐃᓚᐅᑎᓪᓗᒋᑦ, ᐃᓚᐅᖃᑕᐅᖏᓐᓇᓲᖑᔪᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ. 

(ᑐᓵᔨᑎᒍᑦ): ᓯᕗᓕᖅᑎ ᐅᖃᕈᓐᓇᖅᑲ ᐅᓪᓗᒥ 

ᖃᓄᖅ ᒐᕙᒪᑐᖃᒃᑯᓐᓄᑦ ᐅᖃᖅᓯᒪᒻᒪᖔᑦ 

ᐱᔾᔪᑎᒋᓪᓗᒍ ᑕᑉᐱᔅᓱᒪ ᓄᓘᔮᓕᕆᓂᐅᑉ 

ᐊᒃᑐᐃᓯᒪᓂᕆᔭᖓ ᒥᑦᑎᒪᑕᓕᒃᒥᐅᓂᑦ ᑕᒪᐅᓇ ᐊᒻᒪ 

ᐃᓕᐅᖅᑲᐃᑲᓐᓂᕆᐊᖃᖏᒃᑲᓗᐊᕐᒪᖔᑦᓯ  

ᐱᓕᕆᕕᔅᓴᓂᒃ ᑕᑉᐹᓂ ᑖᒃᓱᒪᖓ ᑐᕌᖓᔪᓂᒃ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧᑦ ᓯᕗᓕᖅᑎᐅᔪᖅ, 

ᒥᔅᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᓯᕗᓕᖅᑎᐅᖃᑎᒃᑲᐃᓛᒃ ᐋᑐᕚᒥ 

ᓂᕈᐊᖅᑕᐅᓯᒪᖃᑎᑦᑎᓂᑦᑕᐅᖅ 

ᐊᔭᐅᕆᕈᓘᔭᖃᑦᑕᓲᖑᒻᒪᑕ ᓄᓇᕗᑦᒥ ᖃᓄᐃᓐᓂᕗᑦ 

ᐅᖃᐅᓯᕆᔭᐅᓪᓗᓂ. ᐊᕐᕌᒍᒐᓚᑲᓪᓚᓐᓂᒃ 

ᐅᖃᖃᑦᑕᖅᓯᒪᓕᖅᑐᒍᑦ ᓄᓇᕗᑦᒥ 

ᐊᒥᒐᔅᓯᕕᐅᑎᒃᑲᑦᑕ ᐱᓕᕆᕕᓐᓂ. ᐊᒻᒪᑦᑕᐅᖅ 

ᐃᑉᐸᒡᓵᓂᐅᕙᓪᓚᐃᔪᖅ ᐅᖃᓚᐅᕐᒥᒐᒪ ᑕᕝᕙᓂ 

ᓂᓪᓕᐊᓪᓗᖓ ᐅᖃᖃᑎᒋᖃᑦᑕᖅᑐᑎᒍᑦ ᑕᐃᒃᑯᐊ 

ᐅᕙᖓ ᓯᕗᓕᖅᑎᐅᓪᓗᖓᐃᓛᒃ ᒪᑯᐊ 

ᐱᖁᑎᕐᔪᐊᖅᓴᕈᓘᔭᐃᑦ ᐱᓕᕆᕕᒃᔪᐊᕐᓗ ᐱᓪᓗᒋᑦ 

ᓄᓇᕘᒥ. 

 

ᑕᐃᒃᑯᐊ ᒪᓕᒐᕐᓂ ᒪᓕᒃᑎᑦᑎᔨᐅᓲᑦ, 

ᒪᓕᒐᓕᕆᔨᐅᓲᑦ ᓴᖅᑭᖅᑕᐅᓲᖑᒻᒪᑕ 

ᓄᓇᑖᓂᐅᓯᒪᔪᒃᑯᑦ. ᑖᓐᓇᓗ 

ᐊᒃᑐᓗᐊᕋᓱᓲᕆᖏᓇᑦᑎᒍ.  

ᐃᓚᐅᓪᓚᕆᒋᐊᖃᑦᑐᑎᒃ ᓴᖅᑮᔪᖃᕋᓱᓕᕋᐃᒻᒪᑦ 

ᓄᓇᕘᑦ ᐃᓗᐃᓂ ᓄᓇᑖᕐᕕᐅᓯᒪᔪᓂᒃ. ᐅᖃᖅᑏ, 

ᑐᑭᓯᑦᑎᐊᓪᓚᕆᑦᑐᖓᓕ ᑖᓐᓇ 

ᐅᔭᕋᓐᓂᐊᕐᓂᐅᒐᓱᒃᑐᖅ ᐃᓄᐃᑦ ᓄᓇᖁᑎᖓᓃᒻᒪᑦ 

ᖄᖓᓗ ᐃᑭᐊᖓᓗ ᐃᓄᐃᑦ ᓄᓇᖁᑎᒋᒻᒪᒍ ᐊᒻᒪ 

ᐃᓄᐃᑦ ᐊᒃᑐᖅᑕᐅᓂᕆᒐᔭᖅᑕᖏᓐᓂᒃ, 

ᐱᓂᕆᒐᔭᖅᑕᖏᓐᓂᓪᓗ ᐊᖏᖃᑎᒌᒍᑎᓂᒃ 

ᐊᑎᓕᐅᖅᓯᒪᔪᖃᖃᑦᑕᖅᑐᓂ. ᑖᓐᓇ 

ᐱᓕᕆᐊᖑᓂᖓᐃᓛᒃ ᑲᔪᓰᓐᓇᖁᔭᕋᓗᐊᕘᑦ 

ᐃᓄᓐᓄᑦ ᐱᕕᐅᖃᑦᑕᓂᐊᕐᖓᑦ ᑕᒫᓂᒥᐅᑕᓄᑦ.  

 

ᐅᖃᖅᑏ, ᓇᓗᓇᓐᖏᑎᐊᓪᓚᕆᑦᑐᖅ ᑕᒪᒃᑯᐊ 

ᒪᓕᒐᓕᕆᔨᕈᓘᔭᐃᑦ ᖃᕋᓴᐅᔭᒃᑯᑦ ᕿᒥᕐᕈᐊᖅᑐᓂ 

ᐅᖃᖅᓯᒪᒻᒪᑕ ᑭᒃᑯᑐᐃᓐᓇᑦᑎᐊᖅ ᐃᓚᐅᒍᓐᓇᕐᖓᑕ 

ᐃᓱᒫᓘᑎᒋᔭᒥᓂᒃ ᐅᖃᐅᓯᖃᕈᓐᓇᕐᖓᑕ ᑖᒃᑯᓄᖓ 

ᒪᓕᒐᕐᓂᒃ ᕿᒥᕐᕈᔪᓄᑦ. ᑕᐃᒫᒃ ᑕᕝᕘᓇ ᑕᕝᕙ 

ᒪᑐᐃᖓᑦᑎᐊᖅᑐᑯᓘᓂᖃᕋᓗᐊᖅᐳᖅ ᑕᑯᕙᑦᑕᕘᑦ 

ᓄᓇᕗᑦᒥ ᑕᒪᒃᑯᐊ ᕿᒥᕐᕈᔨᕈᓘᔭᐅᓲᑦ ᓄᓇᑖᕐᓂᒃᑯᑦ 

ᑭᒃᑯᑐᐃᓐᓇᕐᓄᑦ ᐱᖃᑕᐅᒍᓐᓇᕐᕕᐅᓯᒪᒻᒪᑕ. 

ᓄᓇᓕᕋᓛᖑᒐᓗᐊᖅᑲᑦ, 

ᓄᓇᓕᖅᐸᐅᒐᓗᐊᖅᑲᓘᓐᓃᑦ ᓂᓪᓕᐊᕕᖃᕈᓐᓇᖅᑐᑦ 

ᐃᓱᒫᓘᑎᖃᕈᑎᒃ. ᑕᒪᒃᑯᐊ ᒪᓕᒐᐃᑦ  

ᒪᓕᒐᕆᔭᐅᓂᐊᖅᑐᓂᒃ ᕿᒥᕐᕈᓕᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐱᕕᖓ ᐃᓱᓕᒻᒪᑦ. ᐱᕕᖃᕈᓐᓃᕋᑦᑕ. ᑲᔪᓯᓗᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 

 

(ᑐᓵᔨᑎᒍᑦ) 8. ᑭᐅᔾᔪᑏᑦ ᑎᑎᖅᑲᖅᑎᒍᑦ 

ᐊᐱᖅᑯᑎᓄᑦ. 9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ 

ᐅᖃᐅᓯᕐᓄᑦ. 10. ᑭᐅᔾᔪᑏᑦ ᑮᓇᐅᔭᐃᑦ ᒥᔅᓵᓄᑦ 

ᐅᖃᐅᓯᕐᓄᑦ. 11. ᐃᓱᒪᔅᓯᐅᕆᓂᕐᒧᑦ 

ᐊᑎᓕᐅᖃᑎᒌᓯᒪᔪᑦ. 12. ᑭᐅᔾᔪᑏᑦ 

ᐃᓱᒪᔅᓯᐅᕆᓂᕐᒧᑦ ᐊᑎᓕᐅᖃᑎᒌᑦᑐᓄᑦ. 13. 

ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᑦ ᐊᒻᒪ 

ᑲᑎᒪᔨᕋᓛᖑᑲᐃᓐᓇᖅᑐᐃᑦ ᒪᓕᒐᒃᓴᓕᕆᓂᕐᒧᑦ ᐊᒻᒪ 

ᐊᓯᖏᓐᓂᓪᓗ. 14. ᑎᑎᖅᑲᕐᓂᑦ ᒪᓕᒐᓕᐅᕐᕕᖕᒧᑦ 

ᓴᖅᑮᓂᖅ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ 

ᒪᐃᒃ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 109 - 4(2): 

ᓄᓇᒥᐅᑕᓂᑦ ᐱᐅᖅᓱᐊᕐᓂᕐᒧᑦ ᐸᐸᑦᑎᕕᐅᑉ 

ᑮᓇᐅᔭᖃᕐᕕᖓᑕ ᐊᕐᕌᒍᑕᒫᑦ ᐅᓂᒃᑳᖓᑦ - 

ᐄᐳᕈ 1, 2013-ᒥᒃ ᒫᑦᓯ 31, 2014-ᒧᑦ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᑉᐳᖓ ᑕᕝᕗᖓ ᓴᖅᑮᒋᐊᔅᓴᖅ 

ᓄᓇᒥᐅᑕᓂᒃ ᓴᐳᔾᔨᓂᕐᒧᑦ ᑮᓇᐅᔭᓂᒃ 

ᓄᐊᑦᑎᕕᖓᓂᑦ ᐊᕐᕌᒍᑕᒫᖅᓯᐅᑎᖏᓐᓂᒃ 

ᐅᓂᒃᑳᓕᐊᒥᓂᖏᓐᓂᒃ ᐄᐳᓪ 1, 2013-ᓕᓴᕐᓂᑦ 

ᑕᐃᑯᖓ ᒫᑦᓯ 31, 2014-ᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 15. ᐱᒋᐊᖅᑎᑦᑎᔾᔪᑏᑦ. 16. 

ᖃᐅᔨᒃᑲᐃᓂᖅ ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 20 - ᒪᓕᒐᒃᓴᓕᕆᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐅᖃᖅᑏ, 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᒫᑦᓯ 9-ᖑᓕᖅᐸᑦ  

2015, ᒪᓕᒃᓴᖅ 20, ᒪᓕᒐᒃᓴᓕᕆᓂᕐᒧ ᒪᓕᒐᖅ, 

ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓛᕐᖓᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: 17. ᐱᖁᔨᕗᖔᕈᑏᑦ. 18. 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

20. ᐃᓱᒪᓴᔅᓴᑦᓯᐅᕈᑕᐅᓂᖏᑦ ᒪᓕᒐᓕᐅᖅᑏᑦ 

ᑲᑎᒪᓂᑐᐃᓐᓇᖓᓂ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᐱᓕᕆᐊᔅᓴᐃᑦ ᒪᓕᒐᒃᓴᐃᑦ 14, 15, 16 ᐊᒻᒪ 18. 

ᒥᔅᑕᐃᓄᒃ ᐃᔅᓯᕙᐅᑕᐅᓗᓂ. 

 

ᐱᔪᓐᓇᐅᑎᑖᖅᑎᑕᐅᓯᒪᓂᕋ 19-4(2), ᑖᒃᑯᐊ 

ᑲᑎᒪᔨᕋᓛᑦ ᑲᑎᒪᓂᐊᖅᑐᑦ ᓄᖅᑲᕈᒪᓕᕐᓂᕐᒥᓂᒃ 

ᑲᑎᒪᐃᓐᓇᕐᓗᑎᒃ.  

 

ᑲᑎᒪᓂᑐᐃᓐᓇᐃᑦ ᐱᒋᐊᓚᐅᓐᖏᓐᓂᖓᓂ 20 

ᒥᓂᑦᔅ ᑕᖃᐃᖅᓯᑲᐃᓐᓇᓂᐊᖅᑐᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:03ᒥ ᑲᑎᒪᑐᐃᓐᓇᓂᕐᒧᑦ 

ᑲᔪᓯᓪᓗᑎᒃ 15:33ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᑐᐃᓐᓇᕐᓂᖅ ᐱᒋᐊᖅᑎᑦᑐᒪᓕᖅᖢᒍ.  

 

ᓯᕗᓪᓕᖅᐹᒥ ᓄᓇᕗᑦᒥᐅᑦ ᓈᓚᐅᑎᒃᑯᑦ ᑐᓵᔪᑦ, 

ᑕᐅᑐᒃᑐᓪᓗ ᑏᕖᒃᑯᑦ ᑐᙵᓱᒋᔅᓯ 

ᑲᑎᒪᕕᖁᑎᔅᓯᓐᓄᑦ.  

 

ᑕᕝᕙᓂ ᑲᑎᒪᑐᐃᓐᓇᖅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᔪᒍᑦ ᐱᖁᔭᒃᓴᓂᒃ ᓈᓴᐅᑎᓖᑦ 

14, 15, 16, ᐊᒻᒪᓗ 18. ᑲᑎᒪᔨᑐᐃᓐᓇᐃᑦ ᒫᓐᓇ 

ᖃᓄᐃᑦᑐᒪᕕᓯ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᔾᔪᑎᖃᕈᒪᔪᑦ ᕿᒥᕐᕈᓗᑕ 2015-16 

ᑮᓇᐅᔭᖅᑑᑎᒃᓴᖏᓐᓂᑦ ᐃᒡᓗᓕᕆᔨᕐᔪᐊᒃᑯᑦ, 

ᐱᖃᖅᐸᑦ ᑭᖑᓂᐊᒍᑦ ᐃᓄᓕᕆᔨᒃᑯᑦ 

ᑲᒪᒋᓂᐊᕐᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑕ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖅᑑᑎᒋᔪᒪᒐᔭᙳᐊᖅᑕᖏᑦ 

ᐱᓕᕆᐊᕆᖅᑳᕈᒪᓪᓗᑎᒍᑦ, ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ, 

ᑐᙵᓱᒋᑦ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ. 

ᓯᕗᓪᓕᖅᐹᒥᒃ ᐊᐱᕆᖅᑳᓚᐅᕐᓚᒋᑦ 

ᐃᖅᑲᓇᐃᔭᖅᑎᖕᓂᒃ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ? ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᐊᖏᖅᐳᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ ᑖᓐᓇ 

ᒥᓂᔅᑕ ᑕᕝᕙᓃᖃᑎᖃᕈᓐᓇᖅᐹ 

ᐃᖅᑲᓇᐃᔭᖅᑎᒥᓂᒃ ᐊᖏᖅᐱᓰ?  

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᓚᐅᒃᑭᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑦ ᑎᑎᕋᖅᓯᒪᓂᐊᕐᒪᓪᓗ. 

ᑖᒃᑯᐊ ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᐊᖓᔪᖅᑳᖅ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ 

ᐃᒃᓯᕙᐅᑖᖅ ᐊᒻᒪᓗ ᐅᑉᓗᒃᑰᖅᖢᒋᑦ 

ᓄᓇᕗᒻᒥᐅᖃᑎᒃᑲ. ᐅᓐᓄᓴᒃᑯᑦ. ᐄ, ᐅᑉᓗᒥ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2067 

ᑕᒡᕙᓃᖃᑎᖃᖅᑑᓪᓗᐊᕐᓂᐊᖅᐳᖓ ᑖᒻᓇ 

ᑕᓕᖅᐱᒻᓂ, ᓕᐊᕆ ᑳᒻᐳᓪ ᐊᖓᔪᖅᑳᓪᓚᕆᐅᑉᓗᓂ 

ᐊᒻᒪᓗ ᑐᑭᒧᐊᒃᑎᑦᓯᔨᐅᔪᑦ ᐃᒡᓗᓕᕆᔨᕐᔪᐊᒃᑯᓐᓂᑦ. 

ᐊᒻᒪᓗ ᓴᐅᒥᒻᓂ ᑖᒻᓇ ᑎᑉ ᐳᕋᐅᓐ, ᑖᓐᓇ 

ᑲᒪᔨᒋᔭᐅᔪᖅ ᑕᒪᒃᑯᓂᖓ ᐸᕐᓇᒃᐸᓪᓕᐊᔾᔪᑎᓂᒃ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑕ ᐃᓗᐊᓂ. 

ᒪᑦᓇᓪᓗᐊᕕᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᑭᒻᐸᓪ, ᐳᕋᐅᓐ, 

ᑐᙵᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ.  ᒫᓐᓇ 

ᐱᕕᖃᖅᑎᑦᑐᒪᓕᖅᖢᑎᑦ ᑖᔅᓱᒥᖓ 

ᐱᒋᐊᖅᑎᑦᑎᔾᔪᑎᒃᓴᓂᒃ ᐅᓂᒃᑳᒃᓴᖃᕈᕕᑦ. 

ᐱᕕᖃᖅᑎᓕᖅᐸᒋᑦ, ᐊᖓᔪᖅᑳᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ 

ᐃᒃᓯᕙᐅᑖᖅ. ᖃᑉᓗᓈᑐᑦ ᑖᒻᓇ ᐅᖃᓕᒫᕐᓂᐊᕋᑉᑯ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ ᑲᑎᒪᔨᕋᓛᓂᑦ 

ᑲᑎᒪᔨᐅᖃᑕᐅᔪᑦ ᖁᕕᐊᓱᒻᒪᕆᒃᐳᖓ 

ᑲᑎᒪᔨᖃᑎᖃᕋᒪ ᑖᒃᑯᓂᖓ ᑲᑎᒪᑐᐃᓐᓇᖅᑐᓂᒃ 

ᐅᖃᐅᓯᖃᕐᓂᐊᖅᑎᓪᓗᑕ 2015-16 

ᑮᓇᐅᔭᖅᑐᕈᑎᒃᓴᓂᒃ ᐊᒻᒪᓗ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑲᐅᒐᒪ ᐅᓪᓗᒥ ᐱᖃᑎᒋᒐᒃᑯ ᓗᐊᕆ ᑭᒻᐳᓪ 

ᑖᓐᓇ ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎᑦᑎᔨᐅᓪᓗᓂ 

ᐊᒻᒪᓗ ᑎᒻ ᐳᕋᐅᓐ ᐊᐅᓚᑦᓯᔨᐅᔪᖅ 

ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓗ 

ᐃᒡᓗᓕᕆᔨᕐᔪᐊᒃᑯᓐᓂ. 

 

ᑖᒃᑯᐊ ᑕᐅᑐᒃᓱᒋᑦ ᐸᕐᓇᐅᑏᑦ ᖃᐅᔨᓂᐊᖅᑐᑎᑦ 

ᑖᒃᑯᓂᖓ ᐱᕙᓪᓕᐊᑎᑦᓯᔾᔪᑕᐅᔪᑦ ᓂᐅᕕᕈᑕᐅᔪᓪᓗ 

ᐊᖅᑯᑎᖃᕐᓂᖅᓴᐅᓂᐊᕐᒪᑕ ᐱᐅᓯᕚᓪᓕᖁᓪᓗᒋᑦ. 

ᑕᒪᒃᑯᐊ ᐱᖓᓲᓗᐊᖅᑐᑦ ᐱᓕᕆᐊᖓᔪᑦ 

ᐃᒡᓗᖃᖅᑎᑦᓯᓂᖅ ᐃᒡᓗᓕᕆᔨᒃᑯᓐᓂ 

ᐃᖅᑲᓇᐃᔭᖅᑏᑦ ᐅᒡᓗᖃᖅᑎᑕᐅᓂᖏᑦ 

ᓇᖕᒥᓂᖃᕐᓂᕐᓗ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑕᕌᒐᖃᖅᑐᑦ 2015-16 ᑕᑯᒃᓴᐅᑎᑦᓯᑦᓯᐊᖅᑐᑦ 

ᖃᓄᐃᓕᐅᕈᒪᓂᕐᒥᓂᒃ ᐅᓂᖅᓯᒋᐊᕐᓗᒋᑦ. 

ᐃᑲᔪᖅᓲᑕᐅᔪᑦ ᓄᓇᓕᖕᓂ ᐃᒡᓗᓕᕆᓂᕐᒧᑦ 

ᑲᑐᔾᔨᕇᓂ ᐊᒻᒪᓗ ᓄᑖᕈᕆᐊᕐᓗᒋᑦ. ᑕᒪᒃᑯᐊ 

ᐊᑐᖅᑐᐊᖅᑎᓄᑦ ᐱᔨᑦᓯᐅᑏᑦ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᒡᓗᓕᕆᔨᕐᔪᐊᖏᑦ 

ᐊᕐᕌᒍᒥ 2015-16 ᐅᓄᖅᓯᒋᐊᕐᓂᐊᖅᑐᑦ  

$10,983,000-ᓂᒃ ᑕᒡᕙᙵᑦ 2014-2015-ᒥᑦ 

ᑮᓇᐅᔭᖅᑑᑎᒃᓴᐅᓚᐅᖅᑐᓂᑦ. ᐃᓚᒋᐊᖅᑕᐅᕗᑦ 

ᐅᑯᐊ: 

 

 $338,000 ᐊᑭᓕᐅᑕᐅᕗᐃᑦ 

ᒥᑭᒡᓕᒋᐊᕐᓂᖏᓐᓄᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᓕᒃᓴᐃᒍᑎᖏᓐᓄᑦ 

 

 $2 ᒥᓕᐊᓐ ᓄᑖᓄᑦ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᓄᑦ 

 

 $6,813,000 ᐊᑭᓕᐅᑕᐅᓂᐊᖅᑐᑦ ᓄᑖᓄᑦ 

ᐃᓄᓕᒫᖅᓯᐅᑎᓄᑦ ᐃᒡᓗᒃᓴᓄᑦ 

 

 $1,832,000 ᓄᑖᓄᑦ ᐃᖅᑲᓇᐃᔮᒃᓴᓄᑦ 

ᓴᖅᑭᓚᕿᔪᐃᑦ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓚᐅᖅᑎᓪᓗᒋᑦ.  

 

ᑖᒃᑯᐊ ᑐᓂᔭᐅᑎᓪᓗᒋᑦ 248 ᓄᑖᑦ ᐃᒡᓗᐃᑦ ᑖᒃᑯᐊ 

ᐱᐊᓂᒃᑕᐅᔪᐃᓐᓇᐅᓂᐊᖅᑐᑦ 2015, ᑎᓯᐱᕆ 

2015 ᐊᒻᒪᓗ ᐊᐅᓚᔾᔪᑎᓂᒃ ᑕᒫᓃᓐᓂᐊᖅᑐᑦ 

$25,000 ᐊᕐᕌᒍᑕᒫᑦ ᐊᑐᓂ ᐃᒡᓗᓄᑦ. ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐃᓄᖅᓯᒋᐊᕆᒋᐊᖃᕐᓂᐊᖅᑐᑦ 

ᐋᖅᑭᐅᒪᑎᑦᓯᓗᑎᒡ, ᑕᒪᒃᑯᓂᖓ ᐃᒡᓗᓂᒃ. 

 

2015-2016 ᐅᓄᖅᓯᒋᐊᕐᓂᐊᕐᒥᔪᑦ ᑕᒪᒃᑯᐊ 

ᓄᓇᕗᑦ ᒐᕙᒪᖏᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ. 

ᑖᒃᑯᐊ ᐱᐊᓂᒃᑕᐅᒃᐸᑕ ᖁᓖᑦ ᐊᒻᒪᓗ 8 

ᓴᓇᔭᐅᓂᐊᖅᓱᑎᒃ ᐊᒻᒪᑦᑕᐅᖅ ᖃᑦᓯᑲᓪᓚᒻᒪᕆᖕᓂᒃ 

ᓄᑖᓂᒃ ᐊᑐᖅᑐᐊᕈᓐᓇᕐᓂᖅ.  

 

ᑕᒪᓐᓇ ᐱᐊᓂᒃᑕᐅᑦᑎᐊᖁᓪᓗᒍ 

ᐃᖏᕐᕋᑦᓯᐊᖁᓪᓗᒌᓛᒃ ᓴᓇᔭᐅᓂᖓ ᑕᒪᓐᓇ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᔪᙱᒋᐊᖃᖅᑐᑦ 

ᒪᓕᖁᓪᓗᒋᑦ ᐊᐅᓚᔾᔪᑎᓄᑦ ᒪᓕᒋᐊᓕᖕᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑦᓯᑲᐃᓐᓇᑐᐃᓐᓇᖃᑦᑕᖏᓪᓗᑎᒃ. 

ᓄᑖᑦ ᑮᓇᐅᔭᑦ ᐊᖏᕈᑕᐅᓚᐅᖅᑐᑦ 

ᓴᖅᑭᑎᑕᐅᓂᐊᕐᒪᑕ 21 ᓄᑖᑦ ᐃᖅᑲᓇᐃᔭᖅᑎᓄᑦ 

ᐃᓃᑦ ᑖᒃᑯᐊ ᐊᕝᕙᓪᓗᐊᖏᑦᑕ ᐅᖓᑖᓃᑦᑐᑦ 

ᓄᓇᓕᖕᓅᕐᓂᐊᖅᑐᑦ ᓯᐊᒻᒪᒃᑎᑕᐅᓯᒪᔪᓄᑦ 

ᑭᙵᕐᓄᑦ ᐊᕐᕕᐊᓄᓪᓗ. ᑖᒃᑯᐊ ᓄᑖᑦ 

ᐱᑕᖃᕆᐊᖃᓚᐅᕐᒪᑕ ᐃᓱᒪᒃᓴᖅᓯᐅᕈᑎᒋᓪᓗᒋᑦ 

ᑖᒃᑯᐊ ᕿᒥᕐᕈᓚᐅᖅᑎᓪᓗᒋᑦ. ᑕᒪᓐᓇ ᕿᒥᕐᕈᓂᐅᔪᖅ 

ᓇᓗᓇᐃᖅᑕᐅᓚᐅᕐᒪᑦ ᐅᓄᖅᓯᒋᐊᖃᕐᓂᖏᓐᓂᒃ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2068 

ᐊᔪᓐᖏᑦᑐᓂᒃ ᑖᒃᑯᐊ ᐊᐅᓚᑦᑎᐊᓂᐊᖁᓪᓗᒍ 

ᑯᐊᐳᕇᓴᓐ. ᓄᑖᑦ ᐃᖅᑲᓇᐃᔭᖅᑎᓄᑦ ᐃᓂᐅᔪᑦ 

ᐃᖅᑲᓇᐃᔭᖅᑎᑖᕐᓂᐊᖅᑐᑦ ᑕᕝᕙᓂ ᐊᕐᕌᒍ 

ᐊᑐᖅᑎᓪᓗᒍ.  

 

ᑕᒫᓂ ᐊᕐᕌᒎᔪᒥ ᑕᑯᓂᐊᕐᒥᔪᒍᑦ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᓴᓐᖏᓂᖅᓴᐅᔪᒥᒃ 

ᑲᑎᖅᓱᐃᕙᓪᓕᐊᒐᓱᐊᕐᓂᐊᕐᖓᑕ 

ᐊᑭᓕᒃᓴᕆᔭᐅᔪᓂᒃ. ᑕᐅᑐᒐᕆᓗᒋᑦ ᐊᑐᓃᖅᑐᑦ 

ᐃᓄᐃᑦ ᑕᒪᒃᑯᐊ ᐊᑭᓖᒍᓐᓇᖅᑐᑦ ᑭᓯᐊᓂ 

ᐊᑭᓖᑦᑕᐃᓕᒪᔪᑦ. ᑕᒪᒃᑯᐊ ᐊᑭᓕᒃᓴᐃᑦ ᑲᑎᓯᒪᔪᑦ 

ᐃᒡᓗᓄᑦ ᐊᑐᖅᑐᐊᖅᑎᓄᑦ ᐊᒻᒪᓗ 

ᓇᖕᒥᓂᖃᕐᓂᕐᒧᑦ. ᑖᒃᑯᐊ ᐊᑦᑕᕐᓇᕈᑎᖃᕐᒪᑕ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐃᑲᔪᖅᓱᐃᔪᓐᓇᕐᓂᖏᓐᓂᒃ ᓄᓇᕗᑦᒥᐅᓂᒃ 

ᐊᑦᑕᕐᓇᓐᖏᑦᑐᓂᒃ ᓈᒻᒪᒃᑐᓂᒃ ᐊᒻᒪᓗ 

ᐊᑭᑐᓗᐊᖏᑦᑐᓂᒃ ᐊᖏᕐᕋᕆᔭᐅᔪᓂᒃ.  

 

ᑖᒃᑯᐊ ᐅᖓᑖᓂ $25 ᒥᓕᐊᓐ ᐊᑐᖅᑐᐊᓂᕐᒧᑦ 

ᐊᑭᓕᒃᓴᕆᔭᐅᔪᑦ ᒫᓐᓇᐅᔪᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᓖᒍᓐᓇᕋᔭᖅᑐᑦ 

ᑖᒃᑯᓂᖓ ᓄᑖᓂᒃ 60-ᓂᒃ ᐃᒡᓗᒋᔭᐅᒍᓐᓇᖅᑐᓂᒃ. 

ᑖᒃᑯᐊ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐊᒃᓱᕈᕐᓂᐊᖅᑐᑦ ᐊᑭᓕᒃᓴᕆᔭᐅᔪᓂᒃ 

ᑎᒍᓯᒐᓱᐊᕐᓗᑎᒃ ᐊᒻᒪᓗ ᐃᓛᒃ ᓄᐊᑦᓯᓂᖅ 

ᑖᒃᑯᓂᖓ ᐊᑭᓕᒃᓴᕆᔭᐅᔪᓂᒃ 

ᐅᓄᖅᓯᒋᐊᖅᓯᒪᓕᖅᑐᖅ 80.5 ᐳᓴᓐ 90.1 ᐳᓴᒧᑦ 

ᑭᓯᐊᓂ. ᓱᓕ ᑕᒪᓐᓇ ᐱᓕᕆᐊᒃᓴᑲᓪᓚᒻᒪᕆᐊᓘᖕᒪᑦ. 

 

ᑕᕝᕙᓂ 2015-16 ᐊᕐᕌᒍᐊᓂ 

ᐱᒻᒪᕆᐅᓗᐊᕈᑎᒋᓂᐊᖅᑕᖓ ᑯᐊᐳᕇᓴᓐᑯᓐᓄᑦ. 

ᑕᐃᒪ ᓇᐅᑦᓯᑐᖅᑎᓪᓗᒋᑦ ᑖᒃᑯᓂᖓ Blue Print 

for Action ᑖᒃᑯᓄᖓ ᐊᑐᓕᖅᑎᑦᑎᔾᔪᑕᐅᓂᐊᖅᑐᑦ 

ᓄᓇᕗᑦ ᒐᕙᒪᖏᑕ ᓯᕕᑐᔪᒥᒃ ᐃᒡᓗᖃᑦᑎᑦᑎᓂᕐᒧᑦ 

ᐸᕐᓇᐅᑎᓂᒃ. ᓄᓇᕘᒥ ᐃᒡᓗᑭᒃᓴᕐᓂᖅ 

ᐅᖃᐅᓯᐅᒍᓐᓇᖏᒻᒪᑦ ᐃᓄᑑᓗᓂ. ᑕᒪᒃᑯᐊ 

ᐱᓕᕆᔾᔪᑕᐅᓂᐊᖅᑐᖅ Blueprint for Action 

ᑕᐅᑐᒐᖃᕐᓂᐊᖅᑐᑦ ᑕᒪᒃᑯᓂᖓ ᐊᒥᓱᓂᒃ 

ᐃᓚᐅᑎᑦᓯᓗᑎᒃ ᐃᓗᐊᓂ ᓯᓚᑖᓂᓗ ᓄᓇᕗᑦ 

ᒐᕙᒪᖏᑦᑕ. ᑕᒪᒃᑯᐊ ᐋᖅᑭᑦᑎᐊᖅᓯᒪᖁᓪᓗᒋᑦ 

ᐃᒡᓗᒧᑦ ᐊᒃᓱᕈᕈᑎᕗᑦ.  

 

ᐱᒻᒪᕆᐅᔫᕗᑦ ᑖᒃᑯᓂᖓ Blueprint for Action 

ᐱᓕᕆᐊᒃᓴᓂᒃ ᐃᓚᖃᖅᐳᑦ ᐅᑯᓂᖓ: 

 

 ᓄᓇᐃᑦ ᐱᕙᓪᓕᐊᑎᑕᐅᓪᓗᑎᒃ ᐊᒻᒪᓗ 

ᒪᓂᒪᔪᑦ ᓄᑖᑦ ᐃᒡᓗᓕᐅᖅᑕᐅᔪᓐᓇᖅᑐᓄᑦ 

 

 ᐃᓚᐅᓗᑎᒃ ᐊᖏᕐᕋᒃᓴᐃᑦ ᐃᓐᓇᕐᓄᑦ 

 

 ᐆᒻᒪᖅᑯᑎᑐᓗᐊᖏᑦᑐᓂᒃ 

ᐃᒡᓗᖃᕐᓂᖅᓴᐅᖁᓪᓗᒍ ᑮᓇᐅᔭᑐᓐᖏᓂᖅᓴᓂᒃ 

ᐊᕙᑎᒧᓪᓗ ᐊᑦᑐᐃᖏᓂᖅᓴᓂᑦ 

 

ᑕᖅᑲᒃᑯᐊ ᐃᒡᓗᖃᕆᐊᖃᕐᓂᖏᑦ 

ᐊᑭᑐᓗᐊᖏᑦᑐᓂᓪᓗ ᓱᓕ ᐊᒃᓱᕉᑕᐅᖕᒪᑦ 

ᑮᓇᐅᔭᑎᒍᑦ ᒐᕙᒪᒃᑯᓐᓄᑦ. ᐊᓯᐅᒎᕈᑎᒃᓴᓄᑦ 

ᕿᓂᕆᐊᖃᖅᑐᒍᑦ ᐊᒻᒪᓗ ᐃᑲᔫᑎᒃᓴᓂᒃ ᑮᓇᐅᔭᓂᒃ. 

ᑕᒪᒃᑯᓂᖓ ᓈᒻᒪᒃᑐᓂᒃ ᑮᓇᐅᔭᖃᖁᓪᓗᒋᑦ ᑕᒪᒃᑯᐊ 

ᐊᑐᓃᖅᑐᑦ ᐃᓄᐃᑦ ᐋᓐᓂᐊᖃᑦᑕᖁᓇᒋᑦ 

ᐃᓕᓐᓂᐊᖅᓯᒪᑦᑎᐊᖁᓪᓗᒋᑦ ᐊᒻᒪᓗ 

ᐃᖅᑲᓇᐃ.ᔭᑦᓯᐊᖁᓪᓗᒋᑦ ᐅᓄᖅᓯᒋᐊᖅᑎᑕᐅᓂᖏᑦ 

ᑖᒃᑯᐊ ᑮᓇᐅᔭᐃᑦ ᐃᒡᓗᓄᑦ ᐊᔪᓐᓇᖏᔾᔪᑕᐅᓂᖅᑐᑦ 

ᐊᑭᑐᓗᐊᖏᓂᖅᓴᓂᒃ ᓈᒻᒪᓂᖅᓴᓂᓪᓗ 

ᐃᒡᓗᖃᕈᓐᓇᖅᑎᓪᓗᒋᑦ ᑕᒪᒃᑯᐊ ᓄᓇᕗᑦᒥᐅᑦ. 

 

ᒪᓕᒃᑐᒋᑦ ᑐᕌᖅᑕᐅᔪᑦ ᐋᖅᑭᒃᑕᐅᓚᐅᖅᑐᑦ ᓄᓇᕗᑦᒥ 

ᓄᓇᕗᑦ ᒐᕙᒪᖏᑕ ᓯᕕᑐᔪᒧᑦ ᐃᒡᓗᖃᖅᑎᑦᑎᒍᑏᑦ. 

ᑖᒃᑯᐊ ᕿᓚᓈᕈᑎᖃᖅᐳᖓ ᐊᔭᐅᖅᑐᕐᓂᐊᕐᓗᒋᑦ 

ᒐᕙᒪᑐᖃᒃᑯᑦ ᑲᔪᓯᓗᒋᑦ ᑕᒪᓐᓇ ᐅᖃᐅᓯᕆᔭᐅᓂᖓ 

ᐃᒡᓗᖃᕆᐊᖃᕐᓂᖅ ᓄᓇᕘᒥ. 

ᑮᓇᐅᔭᖃᕆᐊᖃᕐᓂᕐᓗ ᐊᑭᑐᔪᓄᑦ ᐊᒻᒪᓗ 

ᐊᐅᓚᔾᔪᑎᓄᑦ. 

 

ᖁᕕᐊᓱᒐᔭᖅᐳᖓ ᓇᓕᐊᑐᐃᓐᓇᕐᓂᒃ 

ᐊᐱᖅᑯᑎᒃᓴᖃᕐᓂᕈᑦᓯ ᐱᔾᔪᑎᒋᓗᒍ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 2015-16 ᑮᓇᐅᔭᖅᑑᑎᒃᓴᖓ 

ᐱᓕᕆᐊᒃᓴᓄᓪᓗ ᐸᕐᓇᐅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᔨᕋᓛᖑᐃᓐᓇᖅᑐᑦ ᐃᒃᓯᕙᐅᑕᖓᑦ 

ᑭᐅᔾᔪᑎᒃᓴᖃᖅᐱᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᖃᕐᓂᐊᕋᒪ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ ᓄᓇᓕᖕᓂ 

ᐱᕙᓪᓕᐊᑎᑦᓯᓂᕐᒧᓪᓗ ᕿᒥᕐᕈᑎᓪᓗᒋᑦ 2015-16 

ᑮᓇᐅᔭᖅᑑᑎᒃᓴᑦ ᐊᒻᒪᓗ 2015-18 ᐱᓕᕆᐊᒃᓴᓄᑦ 

ᐸᕐᓇᐅᑎᖏᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᖅ 

ᐃᒡᓗᓕᕆᔨᕐᔪᐊᒃᑯᑦ ᐱᒍᒪᔭᖏᑦ 2015-16 

ᐊᐅᓚᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖅᑑᑎᒃᓴᑦ 

$183.856,000 ᐅᓄᖅᓯᒋᐊᖅᓯᒪᖕᒪᑕ ᑕᒫᓂ 6.4 

ᐳᓴᓐ ᑕᐃᒪᙵᓂᑦ ᓴᖅᑭᑎᑕᐅᓚᐅᕐᒪᑦ 2014-15 

ᑮᓇᐅᔭᖅᑑᑎᒃᓴᑦ. ᑖᒃᑯᐊ ᐅᓄᕐᓂᖏᑦ 

ᐃᖅᑲᓇᐃᔭᖅᑏᑦ ᐃᓂᖏᑕ ᐃᒡᓗᓕᕆᔨᕐᔪᐊᑯᓐᓂᑦ 

121-ᖑᖕᒪᑕ ᑕᒪᓐᓇ ᐅᓄᖅᓯᒋᐊᕈᑕᐅᔪᖅ 17-ᓂᑦ 

2014-15ᒥᒃ ᑮᓇᐅᔭᖅᑑᑎᒃᓴᐅᓚᐅᖅᑐᓂᑦ.  

 

ᑖᓐᓇ ᒥᓂᔅᑕ ᓯᕗᕌᓃᓚᐅᖅᑎᓪᓗᒍ ᑲᑎᒪᔨᕋᓛᑦ 

ᓴᖅᑭᑎᑦᑎᔪᓐᓇᓚᐅᕐᒪᑕ ᐊᔾᔨᒌᙱᑦᑐᓂᒃ 

ᐃᓱᒫᓘᑕᐅᔪᓂᑦ.  

 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᑎᑎᕋᕆᐊᙵᖅᓯᒪᔭᖏᑦ 2015-18 ᐱᓕᕆᐊᒃᓴᓄᑦ 

ᐸᕐᓇᐅᑏᑦ ᐅᖃᖅᓯᒪᖕᒪᑕ ᐱᐊᓂᒃᓯᒪᓂᕋᖅᑐᑎᑦ 

ᑲᑐᔾᔨᖃᑎᒌᑦ ᕿᒥᕐᕈᔭᐅᓂᖓᓂᑦ, ᐊᒻᒪᓗ ᐃᓚᖓᑦ 

ᓯᕗᓪᓕᐅᑎᓯᒪᔭᖓ 2015-16 ᐊᕐᕌᒍᐊᓂ. 

ᐊᑐᓕᖅᑎᑦᑎᓗᑎ ᐊᖏᕈᑕᐅᓯᒪᔪᓂᑦ 

ᐊᑐᓕᖁᔭᐅᓯᒪᔪᓂᒃ ᑕᒪᒃᑯᐊ ᕿᒥᕐᕈᔭᐅᖁᓪᓗᒋᑦ 

ᑲᑐᔾᔨᖃᑎᒌᓄᑦ ᐋᖅᑭᒃᓯᒪᓂᖓ.  

 

ᑖᒃᑯᐊ 2014 ᑲᑐᔾᔨᖃᑎᒌᖕᓂᐅᑉ 

ᕿᒥᕐᕈᔭᐅᓂᖓᓄᑦ ᐅᓂᒃᑳᑦ ᑐᓂᔭᐅᓚᐅᖅᑐᑦ 

ᑲᑎᒪᔨᕋᓛᓄᑦ ᐅᖃᖅᓯᒪᖕᒪᑕ ᑖᒃᑯᐊ 21 ᓄᑖᑦ 

ᐃᖅᑲᓇᐃᔭᖅᑎᓄᑦ ᑐᒃᓯᕋᖅᑕᐅᔪᑦ ᑖᒃᑯᓇᙵ 

ᒥᓂᔅᑕᓂᑦ, ᑖᒃᑯᐊ ᑭᙴᒪᒋᔭᖏᑦ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑕᐅᑦᑕᐅᑎᒋᖁᓪᓗᒋᑦ. 

2015-18 ᐱᓕᕆᐊᒃᓴᓄᑦ ᐸᕐᓇᐅᑎᓂᑦ 

ᐅᖃᖅᓯᒪᖕᒪᑕ ᑕᒪᑐᒥᖓ ᑲᔪᓯᑎᑦᑎᓕᕐᓂᖏᓐᓂᑦ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᑦ ᕿᒥᕐᕈᓂᕐᒧᑦ, 

ᐊᒻᒪᓗ ᐱᒋᐊᖅᑎᑦᑎᓯᒪᓕᖅᑐᑎᑦ ᑕᒪᒃᑯᓂᖓ 

ᐊᑭᑦᑐᕋᐅᑕᐅᓂᐊᖅᑐᓂᑦ. ᑖᒃᑯᐊ ᐊᒥᐊᒃᑯᖏᑦ  

ᑲᑐᔾᔨᖃᑎᒌᖕᓂᕐᒥᑦ ᕿᒥᕐᕈᓂᕐᒧᑦ 

ᐊᑐᓕᖅᑎᑕᐅᓂᐊᖅᑐᑦ ᐊᑐᖅᑎᓪᓗᒋᑦ 2015-16 

ᐊᕐᕌᒍᐊ.  

 

ᑖᒃᑯᐊ ᑲᑎᒪᔨᕋᓛᑦ ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᕐᒥᓂᒃ 

ᓂᕆᐅᒃᐳᑦ, ᐊᑐᓕᖅᑎᑕᐅᕙᓪᓕᐊᓕᖅᑎᓪᓗᒋᑦ 

ᑖᒃᑯᐊ ᑎᒥᖁᑎᒋᔭᖓᑕ ᕿᒥᕐᕈᓇᒃᑕᐅᓂᖓ. 

ᑲᑎᒪᔨᕋᓛᑦ ᓂᕆᐅᒃᑭᕗᑦ ᐊᕐᕌᒍ ᐊᐅᓚᔪᑏᑦ 

ᒪᑭᒪᐅᑏᓪᓗ ᐊᑐᕈᒫᕐᓂᐊᖅᑐᓂᑦ 

ᖃᐅᔨᓴᖅᑕᐅᓂᐊᕐᒪᖔᑦ, ᑕᒪᓐᓇ ᑲᔪᓯᑦᑎᐊᕐᒪᖔᑦ.  

 

ᔫᓂ 2011 ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐱᖁᔭᕐᔪᐊᖓ ᐋᖅᑭᒋᐊᖅᑕᐅᓚᐅᖅᓯᒪᔪᖅ ᐊᒻᒪ 

ᐊᓂᒍᖅᑎᑕᐅᓪᓗᓂ ᒪᓕᒐᓕᐅᖅᑎᓄᑦ. ᑖᒃᑯᐊ 

ᐋᖅᑭᒋᐊᕈᑏᑦ ᐊᑐᐃᓐᓇᕈᐃᓚᐅᖅᐳᑦ ᑲᑎᒪᔨᓂᒃ 

ᓴᖅᑭᑦᑎᖁᓪᓗᒋᑦ ᐃᒡᓗᓕᕆᔨᕐᔪᐊᑯᓐᓄᑦ 

ᑲᑎᒪᔨᒋᔭᐅᓂᐊᖅᑐᓂᑦ. ᒥᓂᔅᑕ ᒫᓐᓇ 

ᓵᑦᑎᓐᓃᑎᓪᓗᖑ ᐊᑕᐅᓯᐅᙱᑦᑐᓂᒃ 

ᐃᓱᒫᓘᑎᑦᑎᓐᓂᒃ ᓂᓪᓕᐅᑎᖃᓚᐅᖅᑐᒍᑦ ᒐᕙᒪᒃᑯᑦ 

ᐊᐅᓚᓂᖏᑕ ᒥᒃᓵᓅᖓᔪᓂᑦ, ᐃᓚᓕᐅᓪᓗᒋᑦ 

ᑲᑎᒪᔩᑦ ᐱᔪᓐᓇᕐᓂᖅᑖᕆᔭᐅᓯᒪᔭᖏᑦ ᒥᓂᔅᑕᐅᑉ, 

ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪᓗ ᑮᓇᐅᔭᑦ 

ᐊᐅᓚᑕᐅᓂᖏᑕ ᑲᑎᒪᔨᖏᑦ. ᐃᖅᑲᐅᒪᔪᒃᓴᐅᕗᓯ 

ᑕᒪᓐᓇ ᐊᒃᓱᐊᓗᒃ ᐃᓱᒫᓘᑎᒋᔭᐅᓚᐅᖅᓯᒪᖕᒪᑦ 

ᒫᓐᓇᕈᓘᓚᐅᖅᑐᖅ ᖁᓪᓕᒃᑯᑦ ᓈᓚᖕᓂᖃᖅᑎᓪᓗᒋᑦ 

ᐊᕐᕌᒍᑕᒫᖅᓯᐅᑎᖏᑕ ᐅᓂᒃᑳᖏᑦ ᐊᒻᒪ 

ᐸᕐᓇᐅᑎᖏᑦ ᐱᔾᔪᑎᒋᓪᓗᒋᑦ.  

 

2014-15 ᒥᓂᔅᑕᐅᑉ ᓂᕆᐅᒋᔭᖏᑕ ᒥᒃᓵᓄᑦ 

ᑎᑎᕋᓚᐅᖅᑕᖏᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑕ ᐃᒃᓯᕙᐅᑕᖓᓐᓄᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᖅ ᓄᕕᐱᕆ 4, 2014-ᒥᑦ. 

ᓂᕆᐅᒃᐳᒍᑦ ᒥᓂᔅᑕᐅᑉ 2015-16 ᓂᕆᐅᒋᔭᖏᑕ 

ᑎᑎᖅᑲᖏᓐᓂ ᐊᒻᒪ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓗᑎᑦ ᑭᖑᕙᙱᓪᓗᑎᑦ.  

 

ᑲᑎᒪᔨᕋᓛᑦ ᐅᖃᐅᓯᖃᒃᑲᓐᓂᖅᐳᑦ 

ᐊᑐᓕᖁᔭᓕᐊᕆᓚᐅᖅᓯᒪᔭᒥᖕᓂᒃ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᓯᕗᓂᒃᓴᖏᑕ ᐅᓂᒃᑳᖏᓐᓂᑦ, 

ᐃᓗᓕᖃᐅᕐᔫᒥᖁᓪᓗᒋᑦ ᐱᓕᕆᐊᖏᓐᓄᑦ 

ᐅᓂᒃᑳᕆᔭᐅᓯᒪᔪᑦ ᐊᒻᒪᓗ ᑲᑎᒪᔩᑦ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2070 

ᐃᓱᒪᓕᐅᕈᑎᒋᓯᒪᔭᖏᑦ, ᐃᓚᓕᐅᕐᓗᒋᑦ 

ᑕᒻᒪᖅᓯᒪᔪᖅᓯᐅᖅᑏᑦ ᑲᑎᒪᔨᕋᓛᖏᑦ ᒪᓕᒐᑎᒍᑦ 

ᐱᔭᒃᓴᖅᑖᕆᓯᒪᔭᖏᓪᓗ ᐃᓚᒋᓗᒋᑦ ᑕᒪᒃᑯᐊ 

“ᐱᕐᔪᐊᖑᓃᑦ ᑐᕌᒐᓕᐊᕆᔭᐅᓯᒪᔪᓪᓗ 

ᐅᓂᒃᑲᐅᓯᖃᕐᓂᕐᒥᑦ ᐱᔾᔪᑎᓖᒃ ᑮᓇᐅᔭᓕᕆᓂᕐᒧᑦ 

ᐊᒻᒪᓗ ᑐᑭᒧᐊᕈᑏᑦ ᐊᐅᓚᑕᐅᓂᖏᑕ ᑮᓇᐅᔭᓪᓗ 

ᐊᐅᓚᑕᐅᓂᖏᑕ.” 

 

ᖃᐅᔨᒪᔪᒍᑦ ᑕᒪᒃᑯᐊ ᐱᕐᔪᐊᖑᕗᑦ 

ᐃᓱᒪᓕᐊᕆᔭᐅᔪᑦ ᓲᕐᓗ ᑕᖅᑲᒃᑯᓄᖓ ᐃᒡᓗᑦ 

ᑐᓂᐅᖅᑲᖅᑕᐅᖃᑦᑕᕐᓂᖏᑕ 

ᐃᓱᒪᓕᐅᕈᑕᐅᖃᑦᑕᕐᒪᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂᑦ ᐊᒻᒪᓗ ᒪᑐᐃᖓᑦᑎᐊᕐᓗᑎᒃ 

ᑕᐃᒪᐃᓕᐅᖃᑦᑕᕆᐊᖃᕐᓂᖏᑦ, ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᐃᓕᓴᖅᓯᓯᒪᔭᕆᐊᖃᖅᑐᑦ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐱᐅᓂᖅᐹᓂᒃ 

ᐊᑐᕋᓱᖃᑦᑕᖁᓪᓗᒋᑦ ᐊᐅᓚᔭᐃᓂᐊᖅᑎᓪᓗᒋ 

ᓄᓇᓕᖕᓄᑦ ᑐᕌᖓᔪᓂᒃ.  

 

ᑲᑎᒪᔨᕋᓛᑦ ᖃᐅᔨᒪᖕᒥᔪᑦ ᑕᒪᓐᓇ 

ᐃᓚᓕᐅᔾᔭᐅᓚᐅᖅᓯᒪᓂᖓᓂᑦ ᒥᓂᔅᑕᐅᑉ 2014-15 

ᓂᕆᐅᒋᔭᖏᑕ ᑎᑎᖅᑲᖏᓐᓂ, ᑎᑎᕋᕋᒥ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖓᓐᓄᑦ 

ᐊᒻᒪᓗ ᑭᖑᕐᖓᓂ ᑲᑎᒪᔨᕋᓛᑦ 

ᐊᑐᓕᖁᔭᓕᐅᓕᖅᑐᑎᒃ. ᐊᑐᓕᖁᔭᓕᐅᖅᐳᒍᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᔪᑏᑦ ᐊᐅᓚᑦᑎᓂᐊᕐᓂᕐᒧᑦ 

ᐊᖏᕈᑎᓂᒃ ᐊᖏᕈᑎᓕᐊᕆᓯᒪᔭᖏᓐᓂᒃ 

ᐃᒡᓗᓕᕆᔨᒃᑯᓐᓄᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖁᓪᓗᒋᑦ. ᐄ, ᑖᓐᓇ ᐊᖓᔪᖅᑳᖅ ᐅᓪᓗᑦ 

ᖄᖏᓵᓚᐅᖅᑐᓂ ᐅᓂᒃᑳᓂᒃ ᓴᖅᑮᓚᐅᖅᐳᖅ.  

 

ᒪᐃ 13, 2013-ᒥ ᓄᓇᕗᑦ ᒐᕙᒪᒃᑯᑦ 

ᐊᕗᓐᖓᐅᔨᓯᒪᔪᑦ ᐃᓗᓕᒃᑲᐃᑦ ᐃᒡᓗᓕᕆᓂᕐᒧᑦ 

ᐊᖏᕐᕋᖃᙱᑦᑐᓕᕆᓂᕐᒧᑦ ᑐᑭᒧᐊᕈᑏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ. ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ 2014-17 ᐸᕐᓇᐅᑎᖏᑦ 

ᐅᖃᖅᓯᒪᓚᐅᖅᑐᑦ ᓯᕗᓪᓕᐅᔾᔨᓯᒪᓂᕋᖅᖢᑎᒃ 

2014-15 ᐊᕐᕌᒍᐊᓂ ᐋᖅᑭᒃᓯᓗᑎᒃ ᒐᕙᒪᒃᑯᑦ 

ᐱᓕᕆᕝᕕᖏᑦ ᑲᑐᔾᔨᖃᑎᒌᖕᓂᒃᑯᑦ ᐋᖅᑭᒃᓱᐃᓕᑐᒃ 

ᐊᕐᕌᒍᒐᓴᖕᓄᑦ ᐊᐅᓚᔾᔭᒡᓗᑎᒃ ᐸᕐᓇᐅᑎᖏᓐᓂᒃ. 

ᓄᓇᕗᑦ ᒐᕙᒪᒃᑯᓐᓄᑦ ᐊᑐᖅᑕᐅᓂᐊᖅᑐᑦ  

ᐃᒡᓗᓕᕆᓂᕐᒧᑦ ᐊᖏᕐᕋᖃᙱᑦᑐᓕᕆᓂᕐᒧᓪᓗ 

ᑐᑭᒧᐊᕈᑏᑦ. ᐅᔾᔨᕆᓚᐅᕐᒥᒍᒃ ᑕᐃᒃᑯᐊ ᑳᓐᓄᕌᖏᑦ 

ᑐᒃᓯᕋᐅᑏᑦ ᑕᖅᑲᐅᙵᖅᑕᐅᓚᐅᖅᑐᑦ ᐊᒻᒪᓗ 

ᑕᒪᑐᒪᓂ ᐱᒋᐊᓕᓵᖅᑲᐅᑎᓪᓗᒍ ᐊᒻᒪᓗ 

ᐱᔭᕇᖅᑕᐅᓂᐊᖅᖢᓂ ᐅᑭᐊᒃᓵᖅ.  

 

ᐃᒡᓗᓕᕆᔨᕐᔪᐊᒃᑯᑦ 2015-18 ᐸᕐᓇᐅᑎᖏᑦ 

ᐅᖃᖅᓯᒪᓚᐅᕐᒥᔪᑦ ᐊᑐᓂ ᐃᒡᓗᑦ, ᐃᓛᒃ ᐃᒡᓗ 

ᐊᑕᐅᓯᖅ $24,800-ᕌᖅᑐᖅ ᐊᕐᕌᒍᖅ ᐊᑕᐅᓯᕐᒥ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂ ᑮᓇᐅᔭᖅᑖᕆᖃᑦᑕᖅᑕᕗᑦ 

ᐃᒡᓗᓄᑦ ᓄᒃᑎᖅᑕᐅᓚᐅᖅᓯᒪᖕᒪᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ 1996-ᒥ, ᓄᖑᑉᐸᓪᓕᐊᔪᖅ 

ᐊᒻᒪᓗ ᐱᑕᖃᕈᓐᓃᑦᑎᐊᒻᒪᕆᖕᓂᐊᖅᖢᓂ 2037-ᒥ. 

ᑕᖅᑳᙵᑦ ᓴᓇᕐᕈᑎᑖᒃᑲᓐᓂᕆᐊᖃᕐᓂᐊᖅᑐᒍᑦ 

ᑕᒪᒃᑯᐊ ᐊᐅᓚᑕᐅᖏᓐᓇᕈᓐᓇᕐᓂᐊᕐᒪᑕ 

ᒪᑭᒪᑎᑕᐅᓗᑎᒡᓗ ᑕᖅᑲᒃᑯᓄᖓ ᐃᒡᓗᑦ 

ᐊᑐᖅᑐᐊᖅᑕᐅᕙᒃᑐᑦ. ᑲᑎᒪᔨᕋᓛᑦ ᓇᓗᓇᐃᖅᓯᕗᑦ 

ᑕᒪᓐᓇ ᓯᕗᓪᓕᐅᔾᔭᖅ ᐃᓕᔭᐅᔾᔭᐅᓯᒪᓂᖓᓂᒃ 

ᐊᖓᔪᖅᑳᑉ 2014-15 ᑎᑎᕋᓚᐅᖅᑕᖏᑦᑕ 

ᓂᕆᐅᒋᔭᖏᑦᑕ ᒥᒃᓵᓄᑦ. 

 

2004-ᖑᑎᓪᓗᒍ ᒪᓕᒐᓕᐅᖅᑎᐅᖃᑕᐅᔪᖅ 

ᑎᑎᖅᑲᑎᒍᑦ ᐊᐱᖅᑯᒻᒥᒃ ᑎᑎᕋᓚᐅᖅᓯᒪᔪᖅ 

ᐱᔾᔪᑎᓕᒃ ᐃᒡᓗᑦ ᐊᑐᖅᑐᐊᒐᕐᓄᒃ ᐊᑭᓕᖅᓴᕆᔭᐅᔪᑦ 

ᐊᒻᒪᓗ ᓯᖁᑦᑎᕆᖃᑦᑕᕐᓂᖓ ᐊᑐᖅᑐᐊᖅᑏᑦ, 

ᓄᕕᐱᕆ 2004-ᒥ ᒐᕙᒪᒃᑯᑦ ᑭᐅᓚᐅᖅᑐᑦ ᑕᒫᓂ 

$6.6 ᒥᓕᐊᓐ ᐊᑭᓕᒃᓴᕆᔭᐅᓚᐅᖅᑐᑦ ᐃᒡᓗᓄᑦ 

ᓄᓇᕗᑦ ᐃᓗᐊᓂ. 

 

ᐃᒡᓗᓕᕆᔨᕐᔪᐊᒃᑯᑦ 2009-2010 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᓚᐅᕐᒥᔪᑦ ᓯᕗᓪᓕᐅᔾᔨᖃᓯᐅᑎᓯᒪᓪᓗᑎᒃ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑮᓇᐅᔭᖏᑦᑕ 

ᐊᐅᓚᑕᐅᓂᖏᑦ “ᐱᔭᐅᓯᒪᓕᕐᒪᑕ 

ᐊᑭᓕᖅᓱᖅᑕᐅᑎᓪᓗᒋᑦ ᑕᒪᒃᑯᐊ 

ᐊᐅᓚᑕᐅᔪᓐᓇᙱᑦᑐᑦ ᐆᒻᒪᖅᑯᑎᓄᑦ 

ᑮᓇᐅᔭᖅᑐᕈᑏᑦ ᐃᒡᓗᓕᕆᔨᓄᑦ, ᑕᒪᒃᑯᐊ 

ᓴᓇᕐᕈᑎᒐᓛᒍᓗᖏᑦ ᑮᓇᐅᔭᓄᑦ ᐊᐅᓚᑦᑎᔾᔪᑎᓄᑦ 

ᐊᒡᓚᕕᓕᕆᓂᕐᒧᑦ, ᒪᑭᒪᑦᓯᓂᕐᒧᑦ ᐊᒻᒪᓗ 

ᐊᑭᓕᒃᓴᐃᔭᐃᑎᑦᑎᓂᕐᒧᑦ ᐊᑐᖅᑕᐅᖔᕐᓂᐊᕐᒪᑕ.” 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2071 

ᓄᓇᕗᑦ ᒐᕙᒪᒃᑯᑦ ᐊᕗᖓᐅᔾᔨᓯᒪᔪᑦ 

ᐃᒡᓗᓕᕆᓂᕐᒧᑦ ᐊᖏᕐᕋᖃᙱᑦᑐᓕᕆᓂᕐᒧᓪᓗ 

ᑐᑭᒧᐊᕈᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ 

ᒪᐃ 13, 2013-ᒥ, ᐅᖃᖅᓯᒪᓪᓗᑎᒡᓗ ᐊᑭᓕᒃᓴᐃᑦ 

18.5 ᒥᓕᐊᓐ-ᖑᓂᕋᖅᖢᒋᑦ ᒫᑦᓯ 2012-ᒥ. 

ᐃᒡᓗᓕᕆᔨᕐᔪᐊᒃᑯᑦ 2013-14 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ 

ᓄᕕᐱᕆ 4, 2014-ᒥ ᐅᖃᖅᓯᒪᓚᐅᖅᑐᑦ ᐃᒡᓗᓄᑦ 

ᐊᑐᖅᑐᐊᕈᑏᑦ ᐊᑮᑦᑐᑦ $26,998,523-

ᖑᓂᕋᖅᑕᐅᓪᓗᑎᒃ. 

 

ᐃᒡᓗᓕᕆᔨᕐᔪᐊᒃᑯᑦ 2013-14 ᐊᕐᕌᒍᑕᒫᖅᓯᐅᑏᑦ 

ᐅᖃᖅᓯᒪᓚᐅᖅᓯᒪᖕᒥᔪᑦ ᐊᑭᓕᒃᓴᐃᔭᐃᑎᑦᑎᓂᕐᒧᑦ 

ᐊᑐᐊᒐᓕᐅᖅᓯᒪᓕᖅᑐᑦ ᕿᒥᕐᕈᓇᒃᑕᐅᓯᒪᓪᓗᑎᒡᓗ 

ᑲᑎᒪᔨᓄᑦ, ᐊᖏᖅᑕᐅᔪᒃᓴᐅᑕᐅᓪᓗᑎᒡᓗ ᓄᓇᕗᑦ 

ᒐᕙᒪᒃᑯᖏᓐᓄᑦ. ᐅᖃᖅᓯᒪᓚᐅᕐᒥᔪᑦ 2013-14 

ᐊᕐᕌᒍᐊᓂ ᐊᑭᓕᒃᓴᐃᔨᑎᑦᑎᓂᖅ 80.1 ᐳᓴᒥᒃ 89.6 

ᐳᓴᓄᑦ ᑎᑭᑦᑐᒍ. ᑲᑎᒪᔨᕋᓛᑦ ᓂᕆᐅᒃᐳᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᑭᓕᒃᓴᐃᔭᐃᑎᑦᑎᓂᕐᒧᑦ 

ᐊᑐᐊᒐᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᐊᕐᓂᖏᓐᓂᒃ. 

 

ᔭᓐᓄᐊᕆ 24, 2013-ᒥ ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑕᖅᑲᒃᑯᓄᖓ ᐃᒡᓗᑦ 

ᐊᑐᖅᑐᐊᕈᑎᖏᑦ ᐊᓯᔾᔨᖅᑕᐅᓂᐊᖅᖢᑎᒃ. ᐅᑭᐊ 

ᐊᑐᓯᒋᐊᓚᐅᖅᑐᑦ ᕕᕗᐊᕆ 1, 2014-ᒥ, 

ᐃᒡᓗᓕᕆᔨᕐᔪᐊᒃᑯᑦ 2014-2017 ᐸᕐᓇᐅᑎᖏᑦ 

ᐅᖃᖅᓯᒪᓚᐅᕐᒥᔪᑦ ᑐᕌᒐᖃᕐᓂᕋᖅᖢᑎᒃ 

“ᓇᐅᑦᑎᖅᓱᕐᓗᒋᑦ ᖃᓄᖅ ᑖᒃᑯᐊ ᐊᑐᖅᑐᐊᕈᑏᑦ 

ᐊᓯᔾᔨᖅᑕᐅᓂᖏᑦ ᖃᓄᑎᒋ ᐊᒃᑐᐃᓂᐊᕐᒪᖔᑦ 

ᐊᒻᒪᓗ ᓇᓗᓇᐃᕐᓗᒋᑦ ᑕᐃᒃᑯᐊ ᖃᓄᖅ ᓄᑖᑦ 

ᐃᓕᐊᖅᑲᖅᑕᐅᔪᓐᓇᕐᓂᐊᕐᒪᖔᑦ ᖃᕆᓴᐅᔨᓄᑦ 

ᐃᑲᔫᑎᒋᔭᐅᔪᓐᓇᕐᓂᐊᕐᒪᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓄᓇᓖᑦ ᒪᑭᒪᐅᑎᖏᑦ ᖃᓄᖅ 

ᐊᒃᑐᐃᓂᐊᕐᓂᐊᕐᒪᖔᖏᑦ ᐃᒡᓗᓕᕆᓂᖅ 

ᐱᔾᔪᑎᒋᓪᓗᒍ ᓄᓇᕘᓕᒫᒥ.” 

 

ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᑦ 

2015-18-ᒧᑦ ᐅᖃᖅᓯᒪᔪᑦ “ᑕᖅᑭᑕᒫᖅᓯᐅᑎᖏᑦ 

ᐅᓂᒃᑳᓂᒃ ᐋᖅᑭᒃᓱᐃᖃᑦᑕᖅᑐᖅ ᖃᕆᓴᐅᔭᒃᑯᑦ 

ᐊᒻᒪᓗ ᐱᕐᔪᐊᖑᔪᑦ ᐊᕐᕌᒍ ᐱᓇᓱᐊᖅᑕᖅᖢᒍ.” 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᐱᕐᔪᐊᖑᔪᖅ  

ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᐱᖃᕆᐊᖃᕐᓂᖅ 

ᐃᒡᓗᓕᕆᓂᕐᒨᖓᔪᑦ ᓄᓇᕗᑦᒥᐅᓄᑦ 

ᐊᑐᖅᑕᐅᖃᑦᑕᖅᑐᑦ, ᐊᒻᒪᓗ 

ᐊᑭᓕᖅᓲᑎᒋᔭᐅᖃᑦᑕᖅᑐᑦ. ᐱᔪᒥᓲᕈᓐᓃᖃᑦᑕᕐᒪᑕ 

ᐃᖅᑲᓇᐃᔮᒃᓴᖅᓯᐅᓂᕐᒥᑦ ᐊᑭᓕᖅᓱᐃᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ. ᓂᕆᐅᒃᐳᒍ ᑕᒪᓐᓇ 

ᑲᔪᓯᑦᑎᐊᕐᓂᐊᕐᒪᖔᑦ. 

 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᒃᓴᖏᑦ 

ᓇᖕᒥᓂᖃᕐᓂᕐᒧᑦ ᑮᓇᐅᔭᖃᖅᑎᑕᐅᕙᑉᐳᑦ 

ᐊᕐᕌᒍᑕᒫᑦ ᐊᑭᑐᔪᖅᑐᕈᑎᒃᓴᖏᖁᑎᖏᓐᓂᒃ. 2015-

16 ᐊᑭᑐᔪᖅᑐᕈᑏᑦ ᒪᓕᒐᓕᐅᕐᕕᖕᒧᑦ 

ᐊᖏᖅᑕᐅᓚᐅᖅᓯᒪᔪᑦ ᐅᑐᐱᕆ 2014-ᒥᑦ 

ᐃᓚᖃᖅᐳᑦ $4,616,000 ᓇᖕᒥᓂᓕᖕᓄᑦ 

ᐊᑐᖅᑐᒃᓴᐅᑕᐅᔪᓄᑦ. ᐃᒡᓗᓕᕆᔨᕐᔪᐊᒃᑯᑦ 2014-17 

ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᑦ 

ᐅᖃᖅᓯᒪᓚᐅᕐᒥᔪᑦ ᓯᕗᓪᓕᐅᔾᔨᓯᒪᓪᓗᑎᒃ 2014-15 

ᐊᕐᕌᒍᐊᓂ ᐃᒫᒃ, ᖃᐅᔨᓴᐃᓗᑎᒃ ᐋᖅᑭᒃᓱᐃᓗᑎᒡᓗ 

ᐊᓯᔾᔨᐅᑎᒃᓴᓂᒃ ᓇᖕᒥᓂᓕᖕᓄᑦ ᑐᕌᖓᔪᓂᑦ 

ᐊᑐᕐᓗᒋᑦ ᓄᓇᕗᑦᒥ ᒐᕙᒪᒃᑯᑦ ᐊᕗᓐᖓᐅᔾᔨᓯᒪᔪᑦ 

ᐃᒡᓗᓕᕆᓂᕐᒧᑦ ᐊᖏᕐᕋᖃᙱᑦᑐᓕᕆᓂᕐᒧᓪᓗ 

ᑐᑭᒧᐊᕈᑎᖏᑦ. ᓯᕗᓪᓕᖅᐹᖅᓯᐅᑏᑦ 2015-18 

ᐸᕐᓇᐅᑎ ᐅᖃᖅᓯᒪᔪᑦ 2015-16 ᐊᕐᕌᒍᐊᓂ 

ᓯᕗᓪᓕᐅᔾᔨᓯᒪᓂᐊᖅᑐᑎᑦ “ᓇᓗᓇᐃᔭᐃᓗᑎᒃ ᑭᓱ 

ᐊᓯᔾᔨᕆᐊᖃᕐᒪᖔᑦ ᐃᒡᓗᓕᕆᔨᕐᔪᐊᒃᑯᑦ 

ᓇᖕᒥᓂᖃᖅᑐᓄᑦ ᑐᕌᖓᔪᑦ ᐊᒻᒪ 

ᓴᖅᑭᑎᑦᑎᔪᑕᐅᓗᑎᒃ ᐊᐅᓚᔭᐃᔪᑏᑦ 

ᐸᕐᓇᐅᑎᖏᓐᓂᒃ.” 

 

ᐃᒃᓯᕙᐅᑖᖅ, ᑕᖅᑲᒃᑯᐊ ᓇᖕᒥᓂᕆᔭᐅᔪᓄᑦ 

ᑮᓇᐅᔭᖅᑐᕈᑏᑦ ᑐᒃᓯᕌᕆᔭᐅᔪᕐᔪᐊᒻᒪᕆᐊᓗᐃᑦ 

ᐊᒻᒪᓗ 2013-14 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐅᖃᖅᓯᒪᓚᐅᖅᑐᑦ 447-ᓂᒎᖅ ᓄᑖᓂᑦ 

ᑐᒃᓯᕋᐅᑎᓂᑦ ᐱᓚᐅᖅᑐᑦ 2013-14 ᐊᕐᕌᒍᐊᓂ. 

ᒫᓯ 31, 2014-ᒥᑦ ᑲᑎᓕᒫᖅᑐᒋᑦ 293 ᑐᒃᓯᕋᐅᑏᑦ 

ᓱᓕ ᐅᑕᖅᑭᔪᑦ, ᐅᕝᕙᓘᓐᓃᑦ ᐅᑕᖅᑭᑎᑕᐅᔪᑦ.  

 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓇᑦᑎᐊᖁᓪᓗᒋᑦ ᑕᒪᒃᑯᐊ ᓲᕐᓗ ᑮᓇᐅᔭᓕᐊᑦ 

ᑭᒡᓕᓕᐅᖅᑕᐅᓯᒪᔪᑦ 

ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒋᑦ 

ᓇᖕᒥᓂᖅᑖᕈᒪᔪᓄᑦ, ᐊᒻᒪᓗ 

ᐃᓱᒪᒋᔭᐅᖃᓯᐅᔾᔭᐅᓗᑎᑦ ᓄᓇᓕᖕᓂ ᓇᖕᒥᓂᖅ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2072 

ᓂᐅᕈᑎᒋᔭᐅᔪᓐᓇᖅᑐᑦ, ᒪᑯᐊᓗ ᓴᓇᔨᓪᓚᕇᑦ 

ᓴᓇᔪᓐᓇᖅᑐᑦ ᓲᕐᓗ ᐅᑯᐊ ᐊᑐᕐᓗᒋᑦ 

ᑐᐊᕕᕐᓇᖅᑐᒃᑯᑦ ᐃᒡᓗᑦ ᓴᓇᔭᐅᓂᖏᑦ ᐊᒻᒪᓗ 

ᓄᑖᙳᕆᐊᖅᑎᑕᐅᓂᖏᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 2014-15 

ᕿᒥᕐᕈᓇᒃᑕᐅᓂᖓᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑦ, ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓇᓪᓗᑎ ᐅᓪᓗᒥ ᐊᑐᖅᑕᓂ ᖃᑦᑎᓂᑦ 

ᐊᕐᕌᒍᓄᑦ ᓄᓇᕗᑦᒥᐅᑕᐅᔭᕆᐊᖃᕐᒪᖔᖏᑦ 

ᓇᖕᒥᓂᓕᖕᓄᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ ᓲᕐᓗ 

ᐃᓄᐃᑦ ᒪᓕᒐᖅᑎᒍᑦ ᓄᓇᕗᑦᒦᑦᑕᕆᐊᖃᓲᑦ 

ᑕᖅᑭᓄᑦ 12-ᓄᑦ, ᓂᕈᐊᕈᓐᓇᖅᓯᓂᐊᕈᑎᒃ 

ᓂᕈᐊᕐᓂᖅᑕᖃᓕᖅᐸᑦ. ᑕᐃᒫᒃ ᐃᓱᒪᖕᒥᔪᒍᑦ 

ᑖᒃᑯᐊᓴᐃᓐᓇᐃᑦ ᑕᒫᓃᓯᒪᔪᑦ ᐊᕐᕌᒍ ᐊᑕᐅᓯᕐᒥ 

ᑮᓇᐅᔭᖅᑎᒍᑦ ᐃᑲᔪᖅᑕᐅᔪᓐᓇᖅᓯᖁᓪᓗᒋᑦ 

ᒐᕙᒪᒃᑯᑦ ᓇᖕᒥᓂ ᐃᒡᓗᖃᕐᓂᕐᒧᑦ 

ᐊᑐᐃᓐᓇᕆᔭᖏᓐᓂ. ᐊᑐᓕᖁᔭᓕᐅᒃᑲᓐᓂᖅᐳᒍᑦ 

ᑖᓐᓇ ᐊᑐᓕᖁᔭᖅ ᐊᑐᓕᖅᑎᑕᐅᖁᓪᓗᒍ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ.  

 

ᐃᒃᓯᕙᐅᑖᖅ, ᑕᒪᔾᔭᐅᕗᑦ ᒪᑐᐃᖅᓯᔾᔪᑎᒃᑲ 

ᐱᔾᔪᑎᓖᒃ 2015-16 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᒻᒪ 2015-18 ᐸᕐᓇᐅᑎᒋᔭᐅᔪᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

(ᑐᓵᔨᑰᕈᓐᓃᖅᑐᖅ) ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ 

ᐃᖅᑲᐃᑎᓚᐅᑲᑐᐃᓐᓇᕐᓗᓯ. ᒪᕐᕉᖕᓂᒃ ᑖᒃᑯᐊ 

ᐱᔭᕆᐊᑭᑦᑐᓪᓚᕆᐊᓘᖕᓂᒃ ᒪᓕᒐᖃᖅᑎᑕᐅᒐᑦᑕ, 

ᐃᖅᑲᐅᒪᔪᓐᓇᑦᑎᐊᓕᖅᑕᕋᓗᐊᓯ 

ᐃᖅᑲᐃᓯᒋᐊᑐᐃᓐᓇᕐᓗᓯ ᒪᓕᒐᕆᖃᑦᑕᖅᑕᕗᑦ.  

ᓯᕗᓪᓕᖅ ᓈᓴᐅᑎᓕᒃ 77(1) ᐅᖃᓪᓚᒍᒪᓂᐊᕈᔅᓯ 

10 ᒥᓂᔅᓯᒥᒃ ᐱᕕᖃᖃᑦᑕᕐᓂᐊᖅᑐᓯ. ᐊᒻᒪᓗ  

ᒪᓕᒐᑦᑕ ᐊᐃᑉᐸᖓ 77(2) ᐃᒃᓯᕙᐅᑕᐅᑉ 

ᐊᖏᕈᒪᓂᖓ ᐃᓕᓴᖅᓯᔪᒪᓂᖓᓘᓐᓃᑦ ᒪᓕᒡᓗᒍ 

ᑭᓇᑐᐃᓐᓇᖅ ᓇᓕᖅᓯᑐᐃᓐᓇᖅ 

ᐅᖃᓪᓚᒃᑲᓐᓂᕈᒪᒍᓂ 

ᐱᕕᖃᖅᑎᑕᐅᔪᓐᓇᑐᐃᓐᓇᕆᐊᖃᖅᑐᓯ. ᑭᓯᐊᓂ 

ᑖᒃᑯᐊ ᐅᖃᓪᓚᒋᐊᖃᖅᓯᒪᔪᓕᒫᑦ 

ᐅᖃᓪᓚᒌᖅᓯᒪᓕᖅᐸᑕ, ᐅᖃᓪᓚᒌᓚᐅᖅᑎᓪᓗᒋᑦ.  

 

ᒫᓐᓇ ᐱᕕᖃᖅᑎᑦᑎᔪᒪᓪᓗᖓ 

ᐅᖃᐅᓯᒃᓴᑐᐃᓐᓇᑦᑎᐊᒧᑦ ᐅᖃᐅᓯᒃᓴᖃᖅᑐᖃᖅᐸᑦ 

ᐃᖅᑲᐃᓯᓗᓯᓗ ᐅᖃᐅᓯᒃᓴᑐᐃᓐᓇᑦᑎᐊᕐᒥᑦ ᒫᓐᓇ 

ᐅᖃᐅᓯᒃᓴᖃᖅᑐᖃᖅᐸᑦ ᐱᕕᖃᖅᑎᑉᐸᔅᓯ 

ᖃᐅᔨᒪᓗᑕ ᐅᔾᔨᕈᓱᒡᓗᑕᓗ 

ᐊᐱᖅᑯᑎᒃᓴᓕᒫᑦᑎᐊᐸᓗᒃᐳᑦ ᐅᕙᓂ 

ᒪᒃᐱᖅᑐᒐᖏᓐᓂ ᐅᖃᖃᑦᑕᕐᓂᐊᕋᑦᑎᒍᑦ, 

ᑕᐃᑲᓃᑦᑐᐃᓐᓇᐅᓂᐊᖅᑐᒃᓴᐅᖕᒥᖕᒪᑕ 

ᐊᐱᖅᑯᑎᒃᓴᓕᒫᕗᑦ. ᒫᓐᓇᓕ ᐅᖃᐅᓯᒃᓴᑐᐃᓐᓇᕐᒥᒃ 

ᐅᖃᐅᓯᒃᓴᖃᖅᑐᖃᖅᐸᑦ ᒫᓐᓇ ᐱᕕᖃᖅᑎᑦᑎᓪᓗᖓ. 

ᐃᓵᒃᑐᖃᖅᑰᖏᒻᒪᑦ.  

 

ᐅᕗᓐᖓᓚᐅᖅᑕ ᖃᓪᓗᓈᑎᑑᖓᔪᓂᒃ ᒪᒃᐱᖅᑐᖓᒐ 

L3, ᐃᒪᓐᓇ ᐋᖅᑭᒃᓯᒪᒋᐊᕐᓂᐊᕋᒪ 

ᒪᓕᒃᑕᐅᑲᐃᓐᓇᕐᓚᖓᐃᑦ. ᐃᖅᑲᓇᐃᔭᕐᕕᒃ 

ᓇᐃᓐᓈᖅᓯᒪᔾᔪᑎᖏᑦ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᒪᒃᐱᕐᓗᒍ ᖃᓪᓗᓈᑎᑑᖓᔪᓂᒃ N-IV-1. ᑖᓐᓇ 

ᖃᓪᓗᓈᑎᑐᑦ (ᑐᓵᔨᑎᒍᑦ) ᑎᒥᐅᔪᒧᑦ ᓇᐃᓈᕈᑎᒃ. 

(ᑐᓵᔨᒃᑰᖏᑦᑐᖅ) ᑕᕝᕙᓂ ᐃᒻᒥᒃᑯᑦ 

ᐊᐱᖅᑯᑎᒃᓴᖃᕐᕕᐅᕚ? N-IV-1. N-IV-2. 2 

ᐊᐱᖅᑯᑎᒃᓴᖃᕐᕕᐅᕙ? 

 

ᒪᒥᐊᓇᖅ, ᑕᒪᑐᒪᓂ. ᐅᕙᓐᖓᑦ ᐱᒋᐊᕐᓂᐊᖅᑐᒍᑦ 

N-IV-2. ᐊᒻᒪᓗ ᐃᓕᓴᕆᑦᑎᐊᕐᓗᒍ ᒥᔅ ᐊᕐᓇᒃᑲᖅ. 

ᒪᒥᐊᓇᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖃᓄᐃᖏᑦᑐᖅ. ᓇᑯᕐᒦᒃ. 

ᐱᒋᐊᕈᓐᓇᖅᑐᖓᖃᐃ ᐃᒫᒃ. 

 

ᑖᒃᑯᐊ ᐊᕕᑦᑐᖅᓯᒪᔪᓂ 

ᐊᐅᓚᑕᐅᓂᕆᔭᖏᓐᓅᖓᔪᐃᑦ ᑖᒃᑯᐊᓗ 

ᑐᒃᓯᖃᐅᑏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊᑦᑕᐅᖅ 

ᐃᓄᑐᖃᐃᑦ ᐊᐱᕆᒍᒪᒑᖓᑕ ᑐᒃᓯᕋᐅᑎᓂᒃ 

ᑐᒃᓯᕋᖅᑕᐅᔭᕆᐊᓕᓐᓂᒃ ᐊᒻᒪᓗ ᑖᒃᑯᐊ ᐃᓄᑐᖃᐃᑦ 

ᐊᓯᕈᖅᓯᒪᓗᐊᖅᑎᓐᓇᖏᑦ ᑖᒃᑯᐊ 

ᑐᒃᓯᕋᖃᑦᑕᕐᓂᑯᒋᔭᖏᑦ ᕿᒥᕐᕈᐊᖅᑕᐅᓯᒪᓂᕆᔭᖏᑦ  

ᖃᓄᐃᓕᖓᓕᕐᒪᖔᑕ ᑕᒪᒃᑯᐊ 

ᑐᒃᓯᕋᐅᑎᒋᔪᓐᓇᖃᑦᑕᖅᓯᒪᔭᖏᑦ 

ᐊᓯᔾᔨᖅᓯᒪᒻᒪᖓᑕᓘᓐᓃᑦ ᐅᕝᕙᓘᓐᓃᑦ ᒪᑯᐊ 

ᐋᖏᕐᕋᖏᓐᓂ ᐋᖅᑭᒋᐊᖅᑕᐅᒋᐊᖃᕌᖓᑕ. 

ᑖᒪᒃᑯᐊᒐᓚᐃᑦ ᒫᓐᓇ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑭᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᖓᓂᒃ 

ᐊᐱᖅᑯᑎᑦᓯᐊᕙᐅᖕᒪᑦ. ᑖᓐᓇ ᐄ, 

ᐃᓱᒫᓗᒍᑎᒋᔭᐅᓯᒪᐃᓐᓇᓚᐅᖅᓯᒪᑎᓪᓗᒍ ᐊᒻᒪ 

ᐅᕙᑦᑎᓐᓄᓪᓗ ᐋᖅᑭᒋᐊᕆᐊᖃᕐᓂᖓ 

ᑕᑯᒃᓴᐅᓚᐅᖅᓯᒪᖕᒪᑕ. ᓲ, ᑕᐃᒃᓱᒪᓐᖓᑦ ᒫᓐᓇᒧᑦ 

ᐊᑕᐅᓰᓐᓇᓪᓚᕆᖕᒥᒃ One Form, CRA Form-

ᖑᓂᕋᖅᑕᐅᔪᖅ ᑖᓐᓇᑐᐊᖅ ᐊᑐᕐᓗᒍ 

ᐱᓕᕆᔪᓐᓇᖅᑑᓪᓗᐊᓕᖅᐳᑦ. (ᑐᓵᔨᑎᒍᑦ) ᑕᐃᒃᑯᐊ 

ᑭᓯᐊᓂ ᐊᖏᕈᑏᑦ ᑐᒃᓯᕋᖅᑕᐅᔭᕆᐊᓖᑦ ᑕᐃᒃᑯᑐᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ TRA ᑕᑕᑎᖅᑕᐅᓂᖏᑦ ᐸᐃᑉᐹᑦ 

ᐊᐱᕆᔭᐅᓯᒪᖃᑦᑕᕐᒥᒻᒪᑦ ᐱᖓᓱᓄᑦ ᐊᕐᕌᒍᓄᑦ 

ᐅᑭᐅᓄᑦ ᑕᐃᒃᑯᐊ ᑐᒃᓯᕋᖅᑕᐅᔪᐃᑦ 

ᑐᓴᖅᑕᐅᒍᑎᐅᒋᐊᖃᖅᑳᑦ? ᖁᔭᓐᓇᒦ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᓐᓇ ᑕᐃᒃᑯᓇ’ᖓᑦ 

ᐱᔪᓐᓇᑕᒃᑲᕗᑦ CRA-ᑯᓐᓂᑦ. ᐄ, ᐅᑭᐅᓄᑦ 

ᐱᖓᓱᓄᑦ ᑐᒃᓯᕋᕈᑎᐅᓪᓗᐊᖅᑲᕗᑦ. ᑖᓐᓇ CRA-

ᑯᑎᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᐊᓯᖏᓐᓂᒃ ᑐᒃᓯᕋᐅᑎᐅᖃᑦᑕᕐᒪᑕ 

ᐊᕐᕌᓂᖃᐃ ᐅᖃᐅᓯᕆᓚᐅᕐᒥᔭᕋ ᐱᔨᑦᓯᕈᑎᖏᓐᓂᒃ 

ᓄᓇᕗᑦᒥᐅᑕᐃᑦ ᐃᓄᑐᖃᐃᓪᓗ ᑐᒃᓯᕋᕈᓐᓇᕐᒪᑕ. 

ᐊᔾᔨᒌᖏᑦᑐᐃᓐᓇᐅᖕᒪᑕ ᑖᒃᑯᐊ. ᖃᓄᐃᑉᐸᖃᐃ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑕᐅᖃᑦᑕᖅᑐᐃᑦ 

ᐱᔭᕆᐊᑭᑦᑐᓂᒃ ᐃᓛᓐᓂᒃᑯᑦ 

ᐱᔭᕆᐊᑦᑐᖅᑎᑕᐅᖃᑦᑕᕐᖓᑕ. 

 

ᐃᓐᓇᐃᑦ ᐊᕐᕌᒍᐃᑦ ᐱᖓᓱᓄᑦ ᑐᒃᓯᕋᐅᑕᐅᑐᐊᕋᒥᒃ 

ᐃᓛᓐᓂᒃ ᐊᔪᑦᑎᐊᖃᑦᑕᖅᑐᑦ ᐊᑭᓖᔭᕆᐊᒃᓴᖅ 

ᑖᒃᑯᓂᖓ. ᑕᒪᓐᓇ ᖃᐅᔨᓇᓱᓚᐅᖅᓯᐅᒃᑐᖅ. 

ᐅᑎᕐᕕᒋᔪᓐᓇᕈᑦᑎᒍ ᓇᓕᕌᒐᒃᓴᒡᒋᕐᓗᓯ 

ᐃᑲᔫᑎᕚᓪᓕᕋᔭᖅᑐᖅ ᐱᓗᐊᖅᑐᒥ ᐃᓐᓇᕐᓄᑦ 

ᐊᑐᕈᒪᒐᔭᖅᑐᓄᑦ ᐃᑲᔫᑎᑦᑎᓐᓂᑦ, ᐊᖏᕈᓐᓇᕈᑦᑎ 

ᑕᒪᓐᓇ ᕿᒥᕐᕈᓂᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑕᐃᓐᓇ 

ᐊᑕᐅᓯᑐᐊᖑᒐᓗᐊᖅ ᐸᐃᑉᐹᖅ 

ᑕᑕᑎᖅᑕᐅᒋᐊᖃᓲᖅ ᑭᓯᐊᓂ ᕿᒥᕐᕈᐊᑲᓐᓂᕈᒪᒍᑦᑕ 

ᑕᐃᒃᑯᐊ ᑐᓴᕆᐊᒃᑲᓐᓂᕈᒪᒍᑦᑕ CRA-

ᑯᓐᓃᖔᕈᓐᓇᖅᑐᓂᒃ ᑐᒃᓯᕋᕆᐊᒃᑲᓐᓂᕈᓐᓇᖅᑐᒍᑦ 

ᑭᓯᐊᓂ ᐊᑕᐅᓯᓪᓗᐊᖅ ᑕᑕᑎᖅᑕᐅᒋᐊᖃᓲᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓯᔅ ᐊᕐᓇᒃᑲᖅ.  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐊᑕᐅᓯᖅ ᐊᕐᕌᒍᓄᑦ ᐱᖓᓱᓄᑦ 

ᑮᓇᐅᔭᖏᓐᓂ. 

 

ᐅᖃᐅᓯᕆᓗᐊᖅᑕᕋᖃᐃ ᐃᓄᑐᖃᐃᑦ ᐱᓗᐊᖅᑐᒥᒃ 

ᑕᒪᓐᓇ ᐊᓯᔾᔨᓗᐊᖃᑦᑕᖏᒻᒪᑕ 

ᐃᖅᑲᓇᐃᔭᕆᐊᓕᔾᔮᖏᒻᒪᑕ $100,000-ᓂᓪᓗ 

ᑮᓇᐅᔭᓕᐅᓯᑲᓪᓚᓪᓗᑎᒃ. ᓱᕈᓯᒍᓐᓇᖏᒻᒪᑕ 

ᑮᓇᐅᔾᔭᔅᓵᖏᑦ. ᐊᕐᕌᒍᑕᒫᑦ ᐃᓄᑐᖃᒃ 

ᐃᒡᓗᓕᕆᔾᔪᑎᓂᒃ ᑐᒃᓯᕋᕋᓱᓕᕈᓂ ᐅᑏᓐᓇᕆᐊᓖᑦ 

ᐊᕐᕌᒎᓄᓪᓗ ᑖᒃᑯᓄᖓ ᐱᖓᓱᓄᑦ 

ᑲᒪᔭᕆᐊᖃᖅᑐᑎᒃ, ᐃᓚᖏᓪᓗ 

ᐱᒡᒐᓇᖅᓯᐅᕈᑎᖃᓯᕙᒃᑐᑦ ᑕᒪᓐᓇ 

ᐊᐱᖅᑯᑎᒋᓚᕿᕙᕋ. ᑕᒪᓐᓇ ᑕᑯᓇᒍᓐᓇᖅᐱᓯᐅᒃ? 

 

ᐊᓯᖏᑦ ᒐᕙᒪᒃᑯᑦ ᐃᑲᔫᑎᖏᑦ 

ᑕᐃᒪᐃᓕᐅᖅᐸᖏᒻᒪᑕ. ᐊᖏᕈᓐᓇᕈᑦᑎ ᑕᒪᓐᓇ 

ᕿᒥᕐᕈᓂᐊᕐᓗᓯᐅᒃ ᖃᖁᖅ ᒐᕙᒪᒃᑯᑦ ᐱᓲᖑᒻᒪᖔᑕ 

ᐃᑲᔫᑎᒥᓂᒃ ᐱᔨᑦᑎᕋᐅᑎᒥᓂᓪᓗ. 

ᒥᑭᓂᖅᓵᓘᕙᒃᑐᖅ ᐃᒡᓕᕆᔨᕐᔪᐊᒃᑯᑦ 

ᐊᑐᖅᐸᒃᑕᖓᓂᒃ. ᑖᓐᓇ ᐊᐱᖅᑯᑎᒋᕙᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕙᒋᑦ ᐊᒻᒪ ᒥᔅ 

ᐊᕐᓇᒃᑲᖅ ᑐᑭᓯᑦᑎᐊᖅᑲᒋᑦ. ᕿᒥᕐᕈᐊᕈᓐᓇᖅᑐᖓ 

ᐃᒫᒃ ᐆᑦᑑᑎᒋᓗᒍ ᖃᐅᔨᒪᓂᐊᕋᕕᑦᑕᐅᖅ 

ᖃᓄᐃᑦᑐᒥᒃ ᐸᐃᑉᐹᒥᒃ ᐱᓕᕆᒻᒪᖔᑦᑕ. 

ᐊᔾᔨᖓᓂᒃᑕᐅᖅ ᒪᓕᒐᓕᐅᖅᑎᓄᑦ 

ᑐᓂᓯᒍᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᐲᑦ ᓱᓕᓗᑎᑦ ᕿᒥᕐᕈᐊᕐᓂᕆᕕᓯᑦᑕᐅᖅ 

ᑕᒪᒃᑯᐊ ᐱᔨᑦᓯᖅᑕᐅᓂᖏᑦ ᖃᓄᐃᑦᑑᒻᒪᖔᑕ 

ᑮᓇᐅᔭᓂᑦ ᑐᒃᓯᕋᖃᑦᑕᖅᑎᓪᓗᒋᑦ ᑮᓇᐅᔭᐃᑦ  

ᖃᓄᐃᓕᐅᕐᓂᖏᓐᓂᒃ ᑐᒃᓯᕌᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. 

ᑕᐃᒪᓐᓇ ᑐᓴᖅᑲᐅᕚ? ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᐃᒃᓯᕙᐅᑖᖅ, 

ᒪᒥᐊᓇᖅ ᑐᑭᓯᙱᑦᑎᐊᓪᓚᕆᒃᑲᒪ 

ᐊᑦᑎᒥᒃ(ᑐᑭᓯᓇᖏᑦᑐᖅ) ᐱᓕᕆᔪᒥᒃ 

ᐱᓕᕆᐊᓪᓚᒃᑲᒪ ᐃᒻᒪᖃ ᐊᐱᖅᑯᑏᑦ 

ᑐᓴᒃᑲᓂᑦᓯᐊᕆᐊᕋᓗᐊᖅᐸᕋ ᖃᓄᐃᒃᓴᖏᒃᑯᕕᑦ 

ᐃᒃᓯᕙᐅᑖᖅ? ᑐᑭᓯᐊᓪᓚᒃᑲᓗᐊᖅᖢᒍ 

ᑐᑭᓯᐊᓂᖏᓐᓇᒃᑯᑦ ᐃᓚᖓ ᑭᖑᓪᓕᖅᐹᖓᓂ 

ᑭᓯᐊᓂ ᑐᑭᓯᑦᑎᐊᕋᑖᖏᓐᓇᒪ? ᒪᒥᐊᓇᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ ᑐᑭᓯᑎᓚᐅᕈᒃ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓇᓱᐊᖅᐳᖓ ᐃᒫᒃ, ᕿᒥᕐᕈᐊᑲᓐᓂᕈᓐᓇᖅᐲᑦ 

ᑖᒃᑯᐊ ᐱᓕᕆᔭᓯ ᑐᒃᓯᕋᖅᑕᐅᒑᖓᑕ ᒐᕙᒪᐃᑦ 

ᐱᔨᑦᓯᕈᑎᖏᑦ ᓯᓚᑖᓃᑦᑐᐃᑦ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᓯᖃᑦᑕᕐᒪᑕ ᐃᓕᖕᓂᒃ ᑕᑕᑎᕆᔪᖃᕌᖓᑦ 

ᐊᑕᐅᓯᕐᒥᒃ ᑐᓴᕈᑎᓂᒃ ᐊᒥᓱᓂᒃ ᐱᓗᐊᖅᑐᒥ 

ᐃᓄᑐᖃᕐᓂᒃ. ᐊᒻᒪ ᑐᒃᓯᕋᖅᑐᖃᕐᓂᐊᕌᖓᑦ 

ᐊᓯᖏᑎᒍᑦ ᐱᔭᕆᐊᑐᔪᒥᒃ ᐱᑎᑦᑎᖃᑦᑕᖏᒻᒪᑕ 

ᐊᒥᓱᐊᓘᖃᑦᑕᖏᒻᒪᑕ ᐃᓗᓕᖏᓐᓂᒃ. ᑖᓐᓇ ᑕᐃᒫᒃ 

ᕿᒥᕐᕈᐊᕈᒪᒐᔭᖅᑮᑦ ᐊᓯᖏᓐᓂᒃ ᐱᔨᑦᓯᕈᑕᐅᓲᓂᒃ 

ᐃᔾᔪᐊᕈᒥᓇᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᒃ. 

ᒥᔅᑕ ᒥᓂᔅᑕ.  

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2075 

ᐊᖓᔪᖅᑳᖅ ᔪᐊᔾ ᖁᖅᓱᒃ (ᑐᓵᔨᑎᒍᑦ): ᐄ, 

ᐊᖏᖅᐸᒋᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᐊᖏᕋᕕᑦ ᐊᒻᒪ ᖁᔭᓐᓇᒦᒃ 

ᓂᕆᐅᓐᓂᐊᖅᑯᖓ ᓯᕗᓂᑦᑎᓐᓂ 

ᐃᒡᓗᓕᕆᔨᕐᔪᐊᒃᑯᓐᓂ. 

 

ᐅᕙᖓᑦᑕᐅᖅ ᑕᑯᔭᕋᑦᑕᐅᖅ ᐅᓇ. 

ᑐᙵᕕᒋᓪᓗᐊᑕᕋᓗᐊᓯ ᑐᕌᒐᕆᔭᔅᓯᓐᓂ ᐊᑯᓂᐅᔪᒥᒃ 

ᐸᕐᓇᐅᑎᒋᔭᓯ ᐃᒡᓗᖃᖅᑎᑦᓯᓂᕐᒧᑦ 

ᐊᑯᓂᐅᔪᒥᑦᑕᐅᖅ ᐱᓕᕆᐊᕆᔭᓯ ᑭᓯᐊᓂ ᓱᓇ 

ᐊᑦᓱᕈᕈᑕᐅᓗᐊᖑᖃᑦᑕᖅᐸ ᖃᓄᐃᒻᒪᓪᓗ 

ᐊᑯᓂᐅᔪᒥᒃ ᐸᕐᓇᒃᑕᐅᓯᒪᓕᖅᐸ? ᐊᑦᓱᕈᕐᓇᖅᑐᓂᒃ 

ᓱᓇᓂᒃ ᖃᐅᔨᒃᑲᐃᒍᓐᓇᖅᐱᑦ? ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᕐᓇᒃᑲᖅ. ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᑖᒻᓇ ᐱᔭᕆᑐᔫᓚᐅᕐᒪᑕ 

ᐅᕙᒍᑐᐊᖑᙱᑦᑐᖅ ᒐᕙᒪᑐᐊᖑᓗᑕ 

ᑲᒪᒋᓂᐊᙱᓐᓇᑉᑎᒍᑦ ᐊᖏᔪᒥᒃ ᑕᐅᑐᖕᓂᐊᕐᓗᑕ 

ᐃᒡᓗᓕᕆᓂᖅ ᐱᔾᔪᑎᒋᓗᒍ ᐃᓗᐊᓂ ᒪᑯᐊ 

ᐃᓚᐅᔪᑦ ᐊᒥᕼᐆᖕᒪᑕ ᐆᒃᑑᑎᒋᓗᒋᑦ ᐊᒻᒪᖄ ᐊᒡᓛᑦ 

ᓄᓇᕗᒻᒥ ᑐᙵᕕᒃᑯᑦ ᐊᕼᐃᖏᓪᓗ.  

 

ᑕᒪᒃᑯᐊ ᐱᓕᕆᖃᑎᒋᓪᓚᕆᖕᓂᐊᕋᑉᑎᒍᑦ 

ᐅᕙᒍᑐᐊᖑᓚᐅᙱᒻᒪᑦ ᑖᓐᓇ ᑐᙵᕕᒋᔭᐅᔪᖅ 

ᐃᒡᓗᓕᕆᓂᕐᒧᑦ ᖃᓄᐃᓕᐅᕐᓂᕐᒧ  

ᐸᕐᓇᒍᑎᒋᕙᓪᓕᐊᒋᐊᒃᓴᕗᑦ ᐊᒥᕼᐅᓂᒃ ᐃᓚᐅᔪᓂᒃ 

ᖃᐅᔨᒋᐊᕐᕕᒋᔭᖃᕆᐊᖃᓚᐅᕋᑉᑕ ᑖᓐᓇ 

ᕼᐃᕗᒻᒧᐊᕈᑎᒋᒋᓂᐊᕐᓗᑎᒍᑦ. ᒪ’ᓇ.. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅ ᐊᖕᓇᑲᒃ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ, 

ᓇᑯᕐᒦᒃ ᑭᐅᒐᕕᖓ ᐊᒻᒪᓗ ᐃᓱᒪᒋᓗᒍ ᑕᒪᓐᓇ 

ᑐᒃᓯᕋᓚᐅᕐᒥᒐᕕᑦᑕᐅᖅ ᒪᑯᐊ 

ᐋᖅᑭᒍᔾᔭᐅᒍᓐᓇᕐᒪᖔᑕ ᑕᒪᒃᑯᓄᖓ 

ᐱᔨᑦᓯᖅᑕᐅᓂᖏᓐᓄᑦ ᒪᑯᐊ ᐸᕐᓇᒃᑕᐅᓕᖅᑎᓪᓗᒋᑦ 

ᑕᒪᒃᑯᐊ ᐸᕐᓇᐅᑎᒋᔭᓯ ᒪᑉᐱᖅᑐᒐᒥ NHB-6, 

ᑐᓂᓯᒐᔭᖅᑰᔨᒐᕕᑦ ᑖᒃᑯᐊ ᐊᖏᕈᑏᑦ RFP ᑖᓐᓇ 

ᑐᓂᔭᐅᓯᒪᓕᖅᑲ ᑖᓐᓇ ᑳᓐᑐᕌᒃᖑᔪᖅ? ᓇᑯᕐᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒋᔭᖓ 

ᐅᒃᑯᐊᖅᕼᐃᒪᓕᖅᑐᖅ. ᑭᕼᐃᐊᓂ 

ᓇᓗᓇᐃᖅᕼᐃᙱᑦᑐᒍᑦ ᓱᓕ ᓇᓕᐊᖕᓄᑦ 

ᑐᓂᔭᐅᓂᐊᕐᒪᖔᑦ, ᐱᕼᐃᒪᓕᖅᑐᒍᑦ ᐊᒥᕼᐅᓂᒃ 

ᑕᒡᕗᖓ ᐱᔪᒥᕼᐅᒃᑐᓂᒃ ᐋᒃᑐᕈᑎᓂᒃ. ᑕᒡᕗᖓ 

ᐅᒃᑯᐊᖅᕼᐃᒪᓕᖅᑎᓪᓗᒍ ᐱᕼᐃᒪᓕᖅᑐᒍᑦ 

ᑭᕼᐃᐊᓂ ᓇᓗᓇᐃᖅᕼᐃᙱᑦᑐᒍᑦ ᕼᐅᓕ 

ᓇᓕᐊᖑᓂᐊᕐᒪᖔᑦ. ᑭᕼᐃᐊᓂ ᑕᕝᕙᓂ 

ᓂᕆᐅᒃᑐᒍᑦ ᑖᓐᓇ ᒫᑦᓯ ᑕᖅᑭᖅ ᓄᖑᙱᓐᓂᖓᓂ 

ᓇᓗᓇᐃᖅᓯᔫᒍᐊᖅᖢᑕ ᓇᓕᐊᖑᓇᔭᕐᒪᖔᑦ. ᒪ’ᓇ. 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2076 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᖁᒃᓱᒃ. 

ᐊᕐᓇᒃᑲᖅ. 

 

ᐊᕐᓇᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐃᑦᓯᕙᐅᑖᖅ, 

ᖃᑦᓯᓂᒃ ᑐᒃᓯᕋᖅᑐᖃᓚᐅᖅᐸ? 

 

ᐃᒃᓯᕙᐅᑕᖅ: ᒥᓂᔅᑑ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ, ᑕᑦᑯᐊ ᑕᒡᕗᖓ ᐆᒃᑐᓚᐅᖅᑐᖅ 

ᐊᔾᔨᒌᙱᑦᑐᑦ 8-ᖑᓚᐅᖅᑐᑦ. ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. 

ᑖᓐᓇ ᐅᖃᐅᓯᕆᒃᑲᓐᓂᕐᓗᒋᑦ ᒫᓐᓇ 

ᑕᕝᕙᓃᓐᓂᑦᑎᓂ ᐊᒻᒪᓗ ᒪᑯᐊ ᐃᑯᒪᐃᑦ 

ᐱᐅᖅᓱᐊᖅᑕᐅᒍᓐᓇᕐᓂᖅᓴᐅᓪᓗᒋᑦ ᒫᓂ 

ᐅᖃᐅᓯᕆᒍᓐᓇᕐᓗᒍ ᐊᒻᒪᓗ ᑮᓇᐅᔭᐃᑦ 

ᐱᐅᖅᓱᐊᖅᑕᐅᒍᓐᓇᕐᓗᑎᒃ ᐃᒡᓗᐃᑦ ᐱᓪᓗᒋᑦ 

ᖃᓄᐃᑦᑐᓂᒃ ᐅᖃᐅᓯᖃᓗᐊᖅᐱᓪᓕᖃᐃ 

ᑕᒪᒃᑯᓂᖓᓕᕆᑎᓪᓗᑎᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑑ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐊᔾᔨᒌᙱᑦᑑᖕᒪᑕ ᓇᓗᓇᙱᒻᒪᑦ 

ᖃᓄᖅᑑᕈᑏᑦ ᖃᓄᐃᑦᑐᓂᒃ ᕿᓂᕐᓂᐅᓇᔭᕐᒪᖔᑦ, 

ᒪᑯᐊ ᖃᓄᖅ ᐃᒡᓗᕐᔪᐊᑦ ᐃᓂᖅᑳᑐᑦᓯᐊᕐᓂᖓ, 

ᐊᓂᖅᑳᑐᕈᓐᓇᑦᓯᐊᕐᓂᖓ ᐃᒡᓗᑉ ᐅᕝᕙᓗᓐᓃᑦ ᒪᑯᐊ 

ᐹᖏᑦ, ᑐᖅᕼᐅᖏᓪᓗᓐᓃᑦ ᐊᔾᔨᒌᙱᑦᑐᑦ ᖃᓄᖅ 

ᐃᒡᓗᕐᔪᐊᖅ ᑖᒻᓇ ᖃᓄᖅ ᓇᐃᓈᕐᓗᒍ 

ᐃᖢᐊᕐᓂᖅᐹᖑᓇᔭᖅᐸᑦ ᑕᒡᕗᖓ ᐊᑐᕐᓂᐊᖅᑐᒧᑦ. 

ᐊᒻᒪᓗ ᐊᑐᖅᑑᓂᐊᖅᑐᓄᑦ ᖃᓄᖅ ᐃᑦᑑᒃᐸᑕ ᒫᓂᓗ 

ᐱᓗᐊᖅᑐᒥ ᐅᑭᐅᖅᑕᖅᑐᒥ ᐃᒃᑮᕐᓇᕐᔪᐊᖅᑐᒥ 

ᑕᒫᓂᒥᐅᑕᐅᑎᓪᓗᑕ ᖃᓄᖅ 

ᓴᓇᑉᓯᐊᖅᓯᒪᓂᖅᕼᐊᐅᓇᔭᖅᐸᑦ, 

ᐅᖅᕼᐅᖅᑐᓗᐊᖏᓐᓂᖅᕼᐅᓗᑎᒡᓘᓐᓃᑦ, 

ᐃᑯᒻᒪᖅᑯᑎᑐᓗᐊᖏᓐᓂᖅᕼᐊᐅᔫᓪᓗᐊᕋᔭᖅᐸᑕ. 

ᖃᓄᖅ ᐊᔾᔨᒌᖏᑦᑐᑦ ᑕᒪᒃᑯᐊ ᕿᓂᖅᑕᐅᓂᐊᖅᑐᑦ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒃᓴᖅᓯᐅᕌᖓᑕ  ᐃᒡᓗᓕᕆᓂᐅᑉ ᒥᒃᓵᓄᑦ 

ᐅᖃᐅᓯᖃᓲᖑᒻᒥᒐᑦᑕ ᓯᓚᐅᑉ ᖃᓄᐃᓐᓂᕆᔭᖓ 

ᐊᒻᒪ ᐊᔾᔨᒌᖏᒻᒪᒍ ᓄᓇᕗᒻᒥᐅᑕᐅᓂᑦᑎᓐᓂᒃ 

ᖃᓪᓗᓈᑦ ᓴᓂᐊᓂ. ᑕᒪᒃᑯᐊ ᐃᒡᓗᐃᑦ 

ᓴᓇᔭᐅᓂᐊᖅᑎᓪᓗᒋᑦ ᓯᕗᓂᑦᑎᓐᓂ 

ᖃᓄᐃᑦᑑᒐᔭᕐᒪᖓᑕ ᖃᓄᕐᓕ 

ᐃᓱᒪᒋᔭᐅᓚᐅᖅᓯᒪᖏᑦᑐᓂᒃ 

ᐋᖅᑭᒃᓱᐃᓇᓱᐊᖃᑦᑕᖅᑭᓯ ᐅᕝᕙᓘᓐᓃᑦ 

ᓯᕗᓪᓕᖅᐹᒥᒃ ᐊᑐᖅᑕᐅᒋᐊᕋᔭᖅᑐᒥᒃ. ᓄᑖᒥᒃ 

ᐱᕙᓪᓕᐊᔪᖃᖅᐹ ᐊᔾᔨᐅᖏᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐅᕙᖓ ᓇᖕᒥᓂᖅ 

ᖃᓄᐃᓕᐅᕈᑕᐅᓯᒪᓕ’ᒪᖔᑦ ᐅᕙᒻᓄᓪᓕ 

ᑐᓴᖅᑎᑕᐅᓚᐅᖏᑎᓪᓗᖓ ᐃᒻᒪᖄ ᒥᔅ ᑭᒻᐳᓪ 

ᑕᒪᓐᓇ ᑭᐅᔪᓐᓇᓂᖅᓴᐅᓂᐊᕐᒪᒍ. ᐃᒃᓯᕙᐅᑖᖅ 

ᖃᓄᐃᒃᓴᖏᒃᑯᕕᑦ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᐃᒡᓗᐃᑦ ᓴᓇᒪᓂᖓ ᐱᔾᔪᑎᒋᓪᓗᒍ 

ᕿᒥᕐᕈᓇᒃᖢᒍᑦ ᖃᓄᖅ ᐊᑭᑭᓐᓂᖅᓴᐅᔪᓐᓇᕐᒪᖔᑦ 

ᑕᒪᒃᑯᐊ ᐊᔾᔨᒌᖏᑦᑐᑦ ᐃᒡᓗᐃᑦ ᓴᓇᒪᓂᖏᑦ 

ᑎᑎᕋᐅᔭᖅᑕᐅᔪᑦ ᑖᑯᐊ ᖃᑦᓯᕌᕋᔭᕐᒪᖔᑕᓗ 

ᖃᐃᔨᓴᐃᖃᑦᑕᖅᑐᒍᑦ ᖃᓄᕐᓗ 

ᐱᐅᓯᒋᐊᖅᑕᐅᔪᓐᓇᕐᒪᖔᑕ.  

 

ᐊᑭᖏᓪᓗ ᑕᒪᒃᑯᐊ ᐱᖃᓯᐅᑎᖕᒥᖕᒪᑕ ᐊᒻᒪᓗᑦᑕᐅᖅ 

ᕿᒥᕐᕈᓇᒃᖢᒍᑦ ᐃᒡᓗᓕᕆᓂᖅ ᐃᓗᐃᑦᑑᓈᖅᖢᒍ 

ᒫᓐᓇ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᐊᖅᐸᓯᖕᓂᖅᐹᖑᔪᑦ. ᓇᖕᒥᓂᖅᑖᕋᓱᒃᑐᓪᓗ 

ᐅᓄᕐᓂᖅᓴᐅᓪᓗᑎᒃ. ᐊᑯᓐᓂᖓᓃᑦᑐᓂᒃ 

ᐱᑕᖃᓗᐊᖏᒻᒪᑦ. ᑕᕝᕙ ᓴᓇᔭᕆᐊᖃᖅᑐᒍᑦ 

ᐊᑯᓐᓂᖓᓃᑦᑐᓂᒃ ᐊᑐᖅᑕᐅᓂᐊᖅᑐᓄᑦ. ᓲᕐᓗ 

ᐊᑯᓐᓂᖓᓃᑦᑐᓄᑦ, ᐊᑐᖅᑐᐊᖅᑐᓪᓗ 

ᓇᖕᒥᓂᖃᖅᑐᓪᓗ ᐊᑯᓐᓂᖓᓃᑦᑐᒥᒃ ᐱᑕᖃᖏᒻᒪᑦ. 

ᕿᒥᕐᕈᓇᒃᖢᒍᑦ ᑕᐃᒃᑯᐊ ᖃᓄᖅ 

ᐊᑭᖃᖅᑎᒋᓂᐊᕐᒪᖔᑕ ᓄᓇᕗᑦᒧᑦ. 

 

ᐆᒃᑑᑎᒋᓗᒍ ᒫᓐᓇᕋᑖᖑᓚᐅᖅᑐᖅ ᐊᑐᖅᑐᐊᕈᑎᓄᑦ 

ᐊᑭᖏᑦ 79.6-ᐳᓴᓐᖏᑦ ᐃᓘᓐᓇᖏᑦ ᐊᑐᖅᑐᐊᖅᑐᑦ 

ᐃᒡᓗᖁᑎᖏᓐᓂᒃ ᑮᓇᐅᔾᔭᒃᓵᖃᑦᑕᕐᒪᑕ 

ᐊᑭᑭᓐᓂᖅᐹᓂᒃ. ᑭᓯᐊᓂᓕᑦᑕᐅᖅ ᐃᒻᒪᖃ 6-

ᐳᓴᓐᖏᑦ. ᑕᐃᒃᑯᐊ $60,000 ᐅᖓᑖᓂ 

ᑮᓇᐅᔾᔭᒃᓴᖅᑐᑦ. ᑕᐃᒃᑯᐊ $60,000-ᓕᐅᖅᑐᑦ 

ᐅᖓᑖᓄᓪᓗ.  

 

ᑕᐃᒃᑯᐊ ᓲᕐᓗ ᐊᓯᐊᓂᒃ ᐃᑲᔪᖅᑕᐅᔾᔪᑎᖃᕐᓗᑎᒃ 

ᐃᒡᓗᑖᖅᑎᑦᑐᓐᓇᖅᑕᕗᑦ. ᐃᒻᒪᖃ ᐋᖅᑭᒡᓗᒋᑦ 

ᐊᑭᒋᓂᐊᖅᑕᖓ ᐊᑐᖅᑐᐊᕈᑎᒋᔭᖓ ᐊᒻᒪᓗᑦᑕᐅᖅ 

ᓇᖕᒥᓂᖃᖅᑐᑦ ᑕᐃᒃᑯᐊ ᐊᒡᕕᐊᕐᕕᒋᖏᓪᓗᒋᑦ. 

ᑕᐃᒪᓐᓇ ᐊᒃᑐᐃᓂᖃᕈᓐᓇᕐᒥᖕᒪᑦ. ᑕᕝᕙ ᑖᒃᑯᐊ 

ᑐᓴᕋᓱᐊᕈᑎᒋᔭᐅᓂᐊᕐᒥᔪᑦ ᑖᒃᑯᓇᓐᖔᖅᓯᒪᔪᑦ 

ᐆᒃᑐᕋᐅᑎᓕᐅᖅᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐳᖓ ᑭᐅᔭᕐᓂᒃ ᑭᓯᐊᓂ 

ᐊᔾᔨᒌᖏᑦᑐᓂᒃ ᑭᐅᕐᓚᒃᑲᕕᖓ.  

 

ᐃᓱᒪᖅᑲᐅᒐᒪᓕ ᐃᑯᒻᒪᖅᑯᑎᓂᒃ ᐊᑐᓗᐊᖏᓪᓗᑎᒃ, 

ᐆᒪᖅᑯᑎᓂᒡᓗ. ᓲᕐᓗ ᐃᒡᓗᓕᐅᕈᔅᓯ ᓄᑖᑦᑎᐊᒥᒃ 

ᓴᓇᔭᒃᓴᒥᒃ ᐱᑕᖃᖅᐱᓯ ᐆᒃᑐᕋᕈᓐᓇᑕᔅᓯᓐᓂᒃ. 

ᓯᕗᓪᓕᖅᐹᖅᓯᐅᑎᒥᒃ ᐆᒃᑐᕋᖅᑕᐅᓚᐅᖅᓯᒪᖏᑦᑐᒥᒃ. 

ᑭᓯᐊᓂ ᐱᓕᕆᐊᒃᓴᓄᑦ ᐸᕐᓇᐅᑎᔅᓯᓐᓂ 

ᓯᓚᑦᑐᖅᓴᕐᕕᒡᔪᐊᒥᒃ ᐃᖅᑲᓇᐃᔭᖃᖅᑎᖃᕋᑦᓯ. 

ᐃᒻᒪᖄᖃᐃ ᐋᖅᑭᒃᓱᐃᖃᑎᒌᒡᓗᓯ ᐸᕐᓇᐅᑎᓂᒃ. 

ᐅᓂᒃᑳᒐᓛᒍᓐᓇᖅᐱᐅᖅ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᑉᓇ ᒥᔅ ᑭᒻᐳᓪ ᑖᒃᓱᒪ 

ᐊᐱᖅᑯᑎᖓᓂᒃ ᑲᔪᓯᒋᐊᑐᐃᓐᓇᖁᒐᓗᐊᕋᑉᑯ 

ᑭᐅᔾᔪᑎᖓᑕ ᐃᓚᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᔪᓐᓇᖅᑐᓯ ᐅᓂᒃᑳᑦᑎᓐᓂ ᐊᕐᕌᒍᒋᔭᑦᑎᓐᓂ. 

ᐃᒪᕐᒧᑦ ᐊᑐᖅᑐᑦ ᐊᑭᑐᔪᐊᓘᖃᑦᑕᕐᒪᑕ ᑖᒃᑯᐊ 

ᓄᓇᕐᔪᐊᕐᒥ ᐊᑐᖅᑕᐅᕙᒃᑐᓂᒃ ᐊᑉᐸᓯᖕᒪᑦ.  

 

ᑖᒃᑯᐊ ᓴᓇᔭᐅᓕᖅᑐᑦ 

ᓱᓕᖏᓐᓂᖅᓴᐅᑎᓐᓇᓱᖃᑦᑕᖅᑕᕗᑦ ᐊᒻᒪᓗ 

ᐃᑯᒻᒪᖅᑯᑎᓂᒃ ᐊᑐᖏᓐᓂᖅᓴᐅᓪᓗᑎᒃ,  

ᐅᖅᓱᐊᓗᖕᓂᒡᓗ ᐊᑐᖏᓐᓂᖅᓴᐅᓪᓗᑎᒃ, 

ᓱᕕᖏᓐᓂᖅᓴᐅᓗᑎᒡᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕐᓂᐊᓕᕐᒥᔪᖓ ᐊᓯᐊᓂᒃ. 

ᐃᓱᒪᖃᓕᕌᖓᒪ ᐊᑭᑐᓗᐊᙱᑦᑐᓂᑦ 

ᐃᒡᓗᖃᖅᑎᑦᑎᓂᕐᒧᑦ ᓇᓖᕌᕈᑎᑦ ᐃᖅᑲᖃᑦᑕᕋᒃᑯ 

ᐅᓇ, ᑕᑯᓚᐅᙱᑕᕋ ᐱᓕᕆᐊᒃᓴᓄᑦ 

ᐸᕐᓇᐅᑎᔅᓯᓐᓂ ᐱᔾᔪᑎ. ᑕᐃᒃᑯᐊ ᕿᒫᕖᑦ, 

ᐅᖃᐅᓯᕆᔭᐅᓯᒪᙱᑦᑎᐊᕐᒪᑕ ᑖᒃᑯᐊ 

ᐃᖅᑯᓪᓕᐅᑕᐅᓯᒪᙱᒻᒪᑕ 

ᑕᒪᑦᑐᐃᓐᓇᕆᐊᖃᖅᑐᖓᖃᐃ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᓲᕐᓗ ᐃᖃᓗᖕᓂ 

ᓇᔪᒐᖅᑕᖃᕐᒪᑦ ᕿᒫᕕᖕᒥ. ᖃᓄᐃᒻᒪᓕ ᑕᐃᒃᑯᐊ 

ᑕᐱᕇᒡᓗᓯ ᐱᓕᕆᖃᑎᒋᔪᓐᓃᖅᐱᓯᐅᒃ ᑭᐅᔭᐅᓯᒪᕚ 

ᐸᕐᓇᐅᑎᒃᓴᐅᑉ ᐃᓗᐊᓂ? ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑐᑭᓯᓐᓂᕈᒃᑯ 

ᑕᒪᒃᑯᓂᖓ ᐃᓄᒃᑐᑦ ᐅᓇ ᕿᒫᕖᓪᓘᓐᓃᑦ 

ᐅᖃᐅᓯᕆᖅᑰᕐᒪᒍ. ᑖᒃᑯᐊ ᐅᕙᒍᑦ ᑯᐊᐳᕇᓴᓐ 

NHC-ᒧᑦ ᑲᒪᒋᔭᐅᙱᒻᒪᑦ. ᑲᒪᒋᔭᐅᖕᒪᑦ 

ᐊᓯᐊᒍᑦᑕᐅᖅ ᐱᓕᕆᕕᔨᐅᔪᓄᑦ ᐊᓯᐊᒍᑦ 

ᐃᓄᓕᕆᔨᒃᑯᑎᒍᑦ ᑕᒪᓐᓇ ᑲᒪᒋᔭᐅᑦᑕᕐᒪᑦ 

ᕿᒫᕕᓕᕆᓂᖅ ᐱᔾᔪᑎᒋᓪᓗᒍ. 

ᐸᕐᓇᒃᓯᒪᔪᖃᙱᑦᑐᒍᑦ ᑕᐃᒪᓐᓇᐃᑦᑐᓄᑦ 

ᐃᓄᓕᕆᔨᒃᑯᑦ ᑲᒪᒋᑎᓪᓗᒍ ᑕᒪᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᑕᒥᑲᓴᒃᐳᖓ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᓄᓇᕗᒥᐅᓂ ᐃᒡᓗᖁᑎᖃᕐᒪᑕ ᓲᕐᓗ 

ᐃᒡᓗᖃᖅᑎᑦᑎᓂᕐᒥᑦ ᑲᒪᒐᔅᓯ. ᑖᒃᑯᓂᖓ ᑲᒪᒐᔅᓯ 

ᐃᒡᓗᖃᖅᑎᑦᑎᓂᖅ ᑭᙴᒪᔭᐅᔪᓂᒃ ᐃᓄᖕᓄᑦ.  

ᐱᓕᕆᕕᓕᒫᑦᑎᐊᑦ ᐃᖅᑲᓇᐃᔭᖃᑎᒌᒡᔪᐊᕐᒪᑕ. 

ᑕᒪᒃᑯᓂᖓ ᑕᐃᒪᓐᓇ ᐱᔭᕐᓂᖏᒻᒥᖕᒪᑦ.  

 

ᑕᐃᒃᑯᐊᓕ ᐃᒡᓗᒋᔭᐅᓚᐅᑲᐱᓪᓚᖃᑦᑕᖅᑐᑦ 

ᐃᓛᓐᓂᒃᑯᑦ ᕿᒫᕕᖕᒦᓚᐅᖅᖢᑎᒃ ᐃᓚᒌᑦ ᑖᒃᑯᐊ 

ᕿᒫᕕᖕᒥ ᐊᓂᒐᒥ ᓇᖕᒥᓂ ᐊᖏᕐᕋᕆᔭᖏᓐᓄᑦ 

ᐅᑎᕈᓐᓇᖏᖦᖢᑎᒃ. ᐅᖃᖃᑎᖃᖃᑦᑕᖅᓯᒪᕕᓰ 

ᐃᓄᓕᕆᔨᒃᑯᓐᓂᑦ ᑖᒃᑯᐊ ᒥᒃᓵᓄᑦ? 

ᐅᖃᖃᑎᖃᖅᓯᒪᙱᑯᔅᓯ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᕈᒪᙱᓛᑦ 

ᐃᓄᓕᕆᔨᒃᑯᓐᓂᑦ ᑕᒪᓐᓇ ᑭᐅᔭᐅᔪᓐᓇᖁᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄᓪᓚᕆᒃ ᑕᒪᓐᓇ ᐃᓛᒃ 

ᐅᕙᒍᑦ ᐃᓚᐅᓗᑕ ᑕᒪᓐᓇ ᐱᔾᔪᑎᒋᓪᓗᒍ 

ᑲᒪᒋᖃᑕᐅᔪᒪᓪᓚᕆᒃᑕᕗᑦ. ᑕᐃᑰᓇ ᑕᐃᒪ 

ᐊᑐᕐᓗᒍᑦ ᑕᒪᒃᑯᐊ ᐱᓕᕆᕕᓪᓗᐊᖏᑦ ᐊᓯᖏᑦ 

ᓲᕐᓗ ᐃᓄᓕᕆᔨᒃᑰᖅᐸᑕ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓘᓐᓃᑦ, ᐅᕙᒍᓪᓗ 

ᑕᒪᒃᑯᐊᓕᒫᑦ ᐱᓕᕆᖃᑎᒋᔫᓪᓗᐊᕐᓂᐊᖅᑐᒍᑦ. 

ᑕᒪᓐᓇ ᑕᑯᒋᐊᒃᑲᓐᓂᕈᐊᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᖁᒃᓱᒃ. 

ᐃᖅᑲᐃᑎᒋᐊᑐᐃᓐᓇᕐᓗᓯᐊᐃᑦ. ᒫᓐᓇ 

ᐊᐅᓚᔾᔪᑎᓕᕆᒐᑦᑕ ᐊᑭᑐᔪᕐᔪᐊᓂᑦ 

ᐱᓕᕆᐊᖃᙱᓐᓇᑦᑕ, ᑕᕝᕙᓃᔾᔫᒥᕈᓗᒋᐊᕐᓗᑕᓗ 

ᑲᔪᓯᑦᑎᐊᕐᓂᐊᕋᑦᑕ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐅᖃᖅᑏᓚᑲᓴᒃᑕᒋᑦ. ᑖᒃᑯᐊ 

ᐊᒃᑐᐊᓂᖃᖅᑐᐃᓐᓇᐅᖕᒪᑕ ᑖᒃᑯᓄᖓᐅᖅᑰᖅᑐᖅ  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2079 

ᐱᓕᕆᔭᐅᓂᐊᖅᑐᓄᑦ ᐸᕐᓇᐅᑏᑦ. ᐅᖃᐅᓯᖃᕐᒪᑕ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᒥᒃ 

ᐊᒻᒪᓗᑦᑕᐅᖅ ᓄᓇᑖᖃᑕᐅᓯᒪᔪᑦ ᐅᓄᑲᓪᓚᒃᑐᑦ 

ᐃᓕᓐᓂᐊᖅᑎᑕᐅᔪᒪᓪᓗᑎᒃ. ᐃᒻᒪᖄ 

ᐅᓂᒃᑳᒐᓛᒍᓐᓇᖅᐲᑦ ᓄᓇᑖᖃᑕᐅᓯᒪᔪᑦ ᑖᔅᓱᒧᖓ 

ᐱᓕᕆᖃᑕᐅᖕᒪᖔᑕ, ᐊᒻᒪᓗᑦᑕᐅᖅ ᓇᓃᒻᒪᖔᑕ 

ᑭᓱᓕᕆᓪᓗᑎᒃ ᐃᖅᑲᓇᐃᔭᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᑎᒋ ᓇᓗᓇᐃᖅᑎᖅᓯᒪᔪᓂᑦ 

ᑐᓴᒐᒃᓴᓂᑦ ᐱᓯᒪᙱᑦᑐᖓ. ᒥᔅ ᑭᒻᐳᓪ 

ᑭᐅᔪᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᖕᓂᒃ ᐃᖅᑲᓇᐃᔭᖅᑎᖃᖅᑐᒍᑦ. ᐊᐃᑉᐸᖓ, 

ᐃᒪᓐᓇᐃᓕᐅᕋᑦᑕᐃᑦ, ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᔪᒍᑦ ᐊᑉᐸᓯᖕᓂᓴᐅᓪᓗᑎᑦ 

ᐃᓕᓐᓂᐊᖅᑎᑕᐅᓗᑎᑦ ᐊᕐᕌᒎᖕᓄᒃ ᒪᕐᕉᖕᓄᒃ 

ᐃᖅᑲᓇᐃᔭᖅᑎᖓ ᖁᕝᕙᕆᐊᖅᑕᐅᓂᐊᕐᒪᑦ. 

ᐊᑕᐅᓯᖅ ᑕᐃᒪᓐᓇ ᑭᙵᕐᓂ 

ᐃᖅᑲᓇᐃᔭᖅᑎᖃᖅᑐᒍᑦ ᐊᑕᐅᓯᕐᒥᓪᓗ ᐊᕐᕕᐊᓂ 

ᐃᒡᓗᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ. ᑖᒃᑯᐊ 

ᑕᑉᐸᐅᖓ ᖁᕝᕙᓯᖕᓂᖅᓴᒧᑦ ᓅᑉᐸᓪᓕᐊᔪᓐᓇᕐᒪᑕ 

ᐊᖓᔪᖅᑲᐅᑎᐅᓂᖅᓴᓂᒃ ᐃᒡᓗᓕᕆᔨᕐᔪᐊᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᒥᓂᔅᑕ ᐅᖃᕈᓐᓇᖅᐸ ᐸᕐᓇᒃᓯᒪᕕᓰ 

ᓄᓇᕗᒻᒥᐅᑦ ᐃᓚᐅᔪᓐᓇᕐᓂᖅᓴᐅᖁᓪᓗᒋᑦ 

ᑖᒃᑯᓄᖓ ᐱᓕᕆᐊᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ 

ᐊᑐᖅᑕᐅᔪᒪᑦᓯᐊᖅᑑᔭᖅᐸᑦ ᓯᕗᒧᑦ ᐊᓯᖏᓐᓄᑦ 

ᐊᑐᓕᖅᑎᑦᑎᔪᒪᑐᐃᓐᓇᕋᓗᐊᒃᑲᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕖᕈᓕᕋᒪ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᖃᖅᑎᓪᓗᓯ ᑐᕌᒐᒃᓴᖃᖅᐱᓰ 

ᑎᑭᓐᓇᓱᐊᕐᓂᐊᖅᑕᔅᓯᓐᓂᒃ ᐊᕐᕌᒍᑦ ᑕᓪᓕᒪᑦ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐃᓱᓕᑦᑎᐊᖅᖢᓂ. ᐊᔪᓐᖐ. ᒥᓂᔅᑕ ᖁᒃᓱᒃ.  

  

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪᒥᐊᓇᖅ ᐃᒃᓯᕙᐅᑖᖅ 

ᐅᑕᖅᑭᑎᑉᑲᒃᑭᑦ. ᐅᕙᑦᓯᐊᖅ ᐅᖃᓚᐅᕋᒪ ᑖᓐᓇ 

ᑐᑭᓯᒋᐊᕈᑎᐅᔪᖅ ᐱᓯᒪᙱᓐᓇᒃᑯ ᒥᔅ ᑭᒻᐳᓪ-ᒧᑦ 

ᑲᔪᓯᒋᐊᑐᐃᓐᓇᖁᒐᓗᐊᖅᐸᕋ ᐃᒃᓯᕙᐅᑖᖅ 

ᖃᓄᐃᒃᓴᖏᒃᑯᕕᑦ?  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓯᐊᓂ ᑎᑎᕋᖅᓯᒪᔪᑎᒍᑦ ᓈᓴᐅᑎᓂᒃ 

ᐱᓯᒪᙱᓐᓇᑦᑕ ᑎᑎᕋᖅᑕᐅᓚᐅᙱᒻᒪᑕ. ᒫᓐᓇᓕ 

ᕿᒥᕐᕈᓇᒃᑐᒍᑦ ᐊᑐᓂ ᓇᓪᓕᐊᒃ ᐃᖅᑲᓇᐃᔮᒃᓴᖅ 

ᐃᓕᓐᓂᐊᓚᐅᕐᓗᓂ ᐊᕗᖓ ᑭᓱᓕᕆᔪᓐᓇᕐᓗᓂ 

ᐱᔭᕇᖅᓯᒪᔭᕆᐊᖃᕐᒪᖔᑦ 

ᐃᓕᓐᓂᐊᖅᓯᒪᔭᕆᐊᖃᖅᑕᖏᑦ 

ᑎᑎᕋᖅᑕᐅᕙᓪᓕᐊᓕᑕᐃᓐᓇᕐᒪᑕ. ᑖᒃᑯᐊ 

ᐱᔭᕇᖅᑕᐅᒃᐸᑕ 

ᓇᓗᓇᐃᖅᓯᔪᓐᓇᕐᓂᖅᓴᐅᓂᐊᖅᑐᒍᑦ ᓱᓕ 

ᓴᓇᕙᓪᓕᐊᒐᑦᑎᒍᑦ. ᒫᓐᓇ ᑖᒃᑯᐊ  

2080 

ᐱᒋᐊᕈᑎᒋᔭᖏᓐᓂᒃ ᓴᓇᕙᓪᓕᐊᒐᑦᑕ ᑕᐅᕗᖓ 

ᑎᑭᐅᑎᓇᓱᓕᑕᐃᓐᓇᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. 

ᐊᓯᐊᓄᐊᙱᓐᓂᓐᓂᖅᑲᐃ 

ᐃᖅᑲᓇᐃᑎᓚᐅᕐᓚᔅᓯᐊᐃᑦ ᐅᕙᓐᓂᒡᓗ 

ᐃᖅᑲᐃᓯᓗᖓ ᑕᒪᒃᑯᐊ ᐅᖄᓚᐅᑎᕋᓛᓪᓘᓐᓃᑦ 

ᐊᓯᖏᓪᓘᓐᓃᑦ ᓂᓪᓕᕈᓐᓇᖅᑐᑦ 

ᓂᓪᓕᐊᔪᓐᓇᖅᑐᓪᓘᓐᓃᑦ ᖃᒥᓯᒪᔪᓐᓇᕈᑦᑎᒍᑦ 

ᓂᐱᖃᙱᑦᑐᒦᑎᑦᑐᓐᓇᕈᑦᑎᒍᓘᓐᓃᑦ ᒪᑯᑎᒎᓇᖅ 

ᑐᓵᔾᔪᑎᑎᒍᑦ ᑐᓴᖅᓴᐅᓪᓚᕆᖃᑦᑕᕐᒪᑕ.  

 

ᐅᕙᓃᓐᓇᑦᑕ ᖃᓪᓗᓈᑎᑑᖓᔪᓂᒃ N-IV-2. ᑕᕝᕙᓂ 

ᐅᖃᕈᒪᔪᖃᒃᑲᓐᓂᖅᐸᑦ ᐃᓵᒃᓯᒪᖁᔪᖅ. ᑭᓯᐊᓂ 

ᒫᓐᓇ ᐃᓕᓴᕆᔪᒪᔭᕋ ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑭᑕᐅᑲᐅᖅᑐᖅᖢᖓ.  

 

ᐊᐱᖅᑯᑎᒋᓂᐊᖅᑕᕋ 2011-ᒥ 

ᐋᖅᑭᒋᐊᕈᑎᒋᔭᐅᔪᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᖁᔭᕐᔪᐊᖏᑦ ᑲᑎᒪᔩᑦ 

ᑐᒃᓯᕋᐅᑎᒋᔭᐅᓚᐅᕐᒪᑕ ᓴᖅᑭᑕᐅᖁᓪᓗᑎᑦ. ᑖᒃᑯᐊ 

ᓇᐅᑎᖅᓱᐃᖃᑦᑕᕐᓂᐊᕐᒪᑕ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᕆᔭᖏᓐᓂᒃ. ᐅᓪᓗᒥᒧᑦ ᑎᑭᖦᖢᒍ ᑭᓇᒃᑯᑦ 

ᓈᓴᐃᔨᐅᕙᑦ ᑲᑎᒪᔨᕋᓛᖑᓪᓗᑎᑦ ᖃᔅᓯᐅᕙᓪᓗ 

ᑲᑎᒪᔨᕋᓛᑦ ᑲᑎᒪᕕᒋᕙᒃᑕᖏᑦ ᖃᐅᔨᓴᐃᔨᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᑦ 

ᖃᐅᑕᒫᖅᓯᐅᑎᖏᓪᓘᓐᓃᑦ ᐅᕝᕙᓘᓐᓃᑦ 

ᑲᑎᒪᔨᕋᓛᖑᓂᖏᑦ ᐱᓯᒪᙱᒃᑲᓗᐊᖅᑎᓪᓗᑎᒃ 

ᐃᒻᒪᖃ ᑖᑉᑯᐊ ᒥᔅ ᑭᒻᐳᓪ-ᒥᒃ ᖃᐃᑕᐅᔪᑦ ᒪᓕᒃᖢᒋᑦ 

ᑖᒃᑯᐊ. (ᑐᓵᔨᑎᒍᑦ) ᐃᓘᓐᓇᖏᑦ 

ᑲᑎᒪᔨᓕᒫᖑᑦᑕᖅᑐᑦ (ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ  

ᐃᓗᐃᒃᑲᐅᖅᑐᑎᑦ ᑲᒪᒋᔭᖃᖏᒻᒪᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᕼᐃᒃᔅ 1 ᒥᓂᑦ-ᒃᑲᓐᓂᕐᒥᒃ ᑐᓂᓂᐊᖅᑕᒋᑦ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᓯᕿᙳᔭᕋᓱᓕ ᑕᐅᕗᖓ 

ᐱᕙᓪᓕᐊᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᒥᓂᔅᑕ ᐊᐱᖅᑯᑎᒋᖅᑲᐅᔭᕐᓄᑦ ᑭᐅᔪᓐᓇᖅᐳᖅ. 

ᖃᑦᑎᐊᖅᑎᖅᖢᑎᒃ ᑲᑎᒪᔩᑦ ᑖᒃᑯᐊ ᑲᑎᒪᕙᑉᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑖ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ ᐱᖓᓱᐊᖅᑎᖅᖢᑎᒃ 

ᐊᕐᕌᒍᒥ ᑲᑎᒪᕙᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑑ. ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᑲᓪᓚᒃᑐᒥᑦ ᑖᔅᓱᒧᖓ ᐊᐱᖅᑯᑎᒃᓴᖃᕋᒪ. 

ᓯᕗᓪᓕᐅᑎᓇᓱᒃᑕᒃᑲ ᐋᖅᑭᒐᓱᒃᑲᒃᑭᑦ 

ᐱᕖᕈᓚᐅᙱᓐᓂᒃᓂᒃ ᐊᐱᖅᓱᕐᕕᓐᓄᑦ.  

 

ᐱᔾᔪᑎᒋᓪᓗᒍ ᑖᒃᑯᐊ ᓯᕕᑐᔪᒧᑦ 

ᐃᒡᓗᖃᖅᑎᑦᑎᓂᕐᒧᑦ ᐅᐸᓗᖓᐃᔭᐅᑎᐅᔪᖅ 

ᐊᖏᕐᕋᖃᖅᑎᑦᑎᓂᕐᒧᓪᓗ ᒪᐃ 2013 ᐊᕐᕌᒍᓄᑦ 

ᖁᓕᓄᑦ ᐱᓕᕆᓚᐅᖅᓯᒪᖕᒪᑕ ᑐᙵᕕᒃᑯᓪᓗ 

ᐱᖃᑎᒋᔭᐅᓪᓗᑎᒃ, ᓄᓇᕗᑦᒥᓪᓗ 

ᐃᒡᓗᓕᕆᔨᕐᔪᐊᒃᑯᑦ, ᐊᕐᕌᒍ ᖁᓕᑦ ᐃᓗᐊᓄ 

ᐸᕐᓇᐅᑎᒋᔭᖏᓐᓄᑦ. ᐊᑭᒋᔭᖏᓐᓄᑦ 

ᒥᒃᓴᐅᓯᓚᐅᖅᓯᒪᖕᒪᑕ ᐊᑐᖅᑕᐅᒐᔭᖅᑐᓂᑦ, 

ᐊᑐᓕᖅᑎᑕᐅᒍᓂ ᑖᒃᑯᐊ ᓯᕕᑐᔪᒧᑦ 

ᐃᒡᓗᖃᖅᑎᑦᑎᓂᕐᒧᑦ ᐅᐸᓗᖓᐃᔭᐅᑎᐅᔪᖅ, 

ᓯᕕᑐᔪᒧᑦ ᐅᐸᓗᐊᖏᔭᐅᑎᒃᓴᖅ 

ᓴᓇᔭᐅᓂᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᓇᐅᒃ, ᑖᓐᓇ ᖃᓄᖅ ᐊᑭᖃᕋᔭᕐᒪᖔᑦ 

ᓇᓗᓇᐃᖅᓯᒪᔪᖃᙱᑦᑐᖅ ᓱᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᕆᕕᒃᓴᖅ ᕿᒥᕐᕈᓇᒃᑕᐅᓂᐊᖅᐸ 

ᐱᓕᕆᕕᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᐄᖑᑐᐃᓐᓇᕆᐊᓕᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᒃᑰᒋᐊᖃᕐᒪᖔᑦ ᐅᖃᐅᑎᓛᖅᑭᓯᐅᒃ, 

ᐋᖅᑭᔅᓯᓯᒪᓛᖅᑭᓯ? ᐊᑭᓕᖅᓯᒐᐃᒻᒪᑕ 

ᑭᓱᑐᐃᓐᓇᑦᑎᐊᕐᒥᑦ ᐅᕝᕙᓘᓐᓃᑦ 

ᐊᖏᖃᑎᒌᒍᓱᓐᓂᐊᖅᑐᓂᑦ, 

ᐅᖃᖃᑎᒌᒐᓱᓐᓂᐊᖅᑐᓂᑦ ᐊᒻᒪᓗ 

ᑮᓇᐅᔭᖃᖅᑎᑦᑎᔨᐅᒐᔭᖅᑐᓂᑦ ᐊᑭᒋᒐᔭᖅᑕᖓᓂᑦ 

ᑕᐃᓰᓐᓇᓲᖑᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐸᕐᓇᐅᑎᓕᐊᖑᓯᒪᔪᖅ ᐃᒡᓗᓕᕆᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) 

ᐱᕙᓪᓕᐊᑎᑕᐅᓚᐅᖅᑳᖅᑎᓪᓗᒍ, ᑕᐃᑲᓂ  

ᑭᖑᓂᖓᓂᑦ ᖃᐅᔨᒪᓕᖅᑑᓪᓗᐊᕈᒫᖅᐳᒍᑦ 

ᐊᑭᒋᓇᔭᖅᑕᖓᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᔪᖓ ᖃᓄᖅ ᑐᑭᓯᔪᖓ ᐸᕐᓇᐅᑎᑦ ᑖᒃᑯᐊ 

ᐱᔭᕇᖅᑕᐅᓚᐅᖅᑎᓪᓗᒋᑦ ᐊᑭᖓ 

ᖃᐅᔨᔭᐅᒐᔭᕐᖓᑦ.  

 

ᑕᐃᓐᓇᓕ ᖁᓕᓄᑦ ᐊᕐᕌᒍᓄᑦ ᐃᓄᓐᓂ 

ᐃᓪᓗᖃᖅᑎᑦᑎᓂᕐᒧᑦ ᐸᕐᓇᐅᑎ, ᑐᙵᕕᒃᑯ 

ᐱᖃᑕᐅᓪᓗᑎᒃ ᓴᓇᔭᐅᖃᑕᐅᓚᐅᖅᓯᒪᔪᖅ $2 

ᐱᓕᐊᕌᕋᔭᕐᖓᒡᒎᖅ, 5,700 

ᐃᓪᓗᓕᐅᕆᐊᖃᕋᔭᖅᑐᓯ.  

 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ, ᑐᙵᕕᒃᑯᓪᓗ 

ᒐᕙᒪᑐᖃᒃᑯᓐᓄᑦ ᑐᒃᓯᕋᐅᑎᓕᐅᒃᑲᓐᓂᓛᕆᐊᔅᓴᖅ 

ᐸᕐᓇᓯᒪᕚ ᑮᓇᐅᔭᒃᑲᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇᒧᑦ ᑎᑭᖦᖢᒍ 

ᑖᒃᑯᐊ ᑐᙵᕕᒃᑯᑦ ᑕᒪᔅᓱᒥᖓᓱᓕ (ᑐᓵᔨᑎᒍᑦ) 

ᒫᓐᓇ ᑐᙵᕕᒃᑯᓐᓂᑦ ᐅᖃᖃᑎᖃᙱᑎᐊᖅᑐᒍᑦ 

ᓱᓕ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᐊᕐᕌᓂ ᑕᐃᒪ ᐊᐱᖅᓱᔪᒻᒥᒐᒪ, 

ᐊᐱᕆᓚᐅᖅᓯᒪᒐᒫ ᑐᙵᕕᒃᑯᑦ 

ᐅᖃᖃᑎᐅᖃᑦᑕᕐᒪᖔᑕ ᓱᓕ ᑕᒪᓐᓇ ᐱᓪᓗᒍ. 

ᑕᐃᓐᓇ ᖁᓕᓄᑦ ᐊᕐᕌᒍᓄᑦ ᐃᓪᓗᓕᕆᓂᕐᒧᑦ 

ᐸᕐᓇᐅᑎᐅᓚᐅᖅᓯᒪᔪᖅ 

ᓄᑖᕈᕆᐊᖅᑎᑕᐅᒐᓱᐊᕐᒪᖔᖅ, ᑭᐅᓚᐅᖅᓯᒪᒻᒪᑦ 

ᒥᓂᔅᑕ ᐅᖃᖃᑎᒋᔭᐅᓚᐅᖅᓯᒪᙱᒻᒪᑕᒎᖅ 

ᑐᙵᕕᒃᑯᑦ.  

ᐊᕐᕌᒍ ᐊᓂᒍᐸᓗᒻᒪᕆᒻᒪᑦ. ᑐᙵᕕᒃᑯᑦ 

ᐅᖃᖃᑎᒋᔭᐅᓯᒪᕚ ᑲᑎᒪᖃᑎᒋᔭᐅᒍᒪᓗᑎᒃ 

ᓄᑖᕈᕆᐊᖅᓰᖃᑎᒋᓂᐊᕐᓗᒋᑦ ᐊᕐᕌᒍᓄᑦ ᖁᓕᓄᑦ 

ᐃᓪᓗᓕᕆᓂᕐᒧᑦ ᐸᕐᓇᐅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᒪᒥᐊᕕHᐊᓪᓚᕆᑉᐸᕋ ᑕᒻᒪᖅᑐᖓ 

ᑭᐅᒐᒃᑯ. ᒫᓐᓇ ᑕᕝᕙᓂ ᑕᖅᑭᐅᓚᐅᖅᑐᖅ ᔮᓐᓄᐊᕆ 

ᑕᒫᓂ ᐃᒻᒪᖄ ᕿᑎᐸᓗᐊᓂᓗᑭᐊᖅ. ᑖᒃᑯᐊ 

ᑐᙵᕕᒃᑯᑦ ᐅᖃᖃᑎᒋᕙᓪᓕᐊᓕᒃᑲᕗᑦ ᑕᒪᓐᓇ 

ᐃᒡᓗᓕᕆᓂᖅ ᐱᔾᔪᑎᒋᓪᓗᒍ. (ᑐᓵᔨᑎᒍᑦ): ᐄ, 

ᐱᒋᐊᕋᑖᖅᑎᐅᔪᔪᒍᑦ ᒫᓐᓇᕈᓘᔪᔪᖅ 

ᐅᖃᖃᑎᒌᒋᐊᓕᕋᑖᑦᑎᐊᔪᔪᒍᑦ ᒫᓐᓇᕈᓘᔪᔪᖅ 

ᐅᖃᖃᑎᒌᒋᐊᓕᕋᑖᑦᑎᐊᔪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓂ ᐅᖃᖃᑎᒋᓪᓗᓯᐅᒃ, 

ᐅᖃᖃᑎᒋᓐᓂᕐᒪᖔᑦᓯᐅᒃ ᐊᐱᕆᖅᑲᐅᒐᒪ. 

ᐅᖃᖃᑎᒋᓐᓂᖅᑭᓯᐅᒃ, ᐅᖃᐅᓯᖃᓐᓂᖅᑭᓯ 

ᑲᑐᔾᔨᓗᓯ ᒐᕙᒪᑐᖃᒃᑯᓐᓄᑦ 

ᑐᒃᓯᕋᐅᑎᓕᐅᒃᑲᓐᓂᖃᑎᖃᕆᐊᔅᓵᖅ 

ᐃᓪᓗᑖᒃᑲᓐᓂᖁᔨᓗᓯ. ᑕᐃᒪ ᑮᓇᐅᔭᐃᑦ 

ᐊᑐᐃᓐᓇᐅᑎᑕᐅᕙᑦᑐᐃᑦ ᒪᑯᓄᖓ ᒐᕙᒪᒃᑯᓐᓄᑦ 

ᑐᓐᖓᓂᖃᖏᑦᑐᓄᑦ 

ᓴᖅᑮᔪᖃᕈᓘᔭᖃᑦᑕᖅᓯᒪᒻᒪᓂᓛᒃ. ᑖᒃᑯᐊ 

ᐃᓱᒪᒋᔭᐅᒋᐊᖅᓯᒪᕚᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, 

ᓇᐅᖑᒐᓗᐊᖅ 

ᓇᓗᓇᐃᖅᑐᐃᓯᒪᓪᓚᕆᖏᒃᑲᓗᐊᖅᑐᒍᑦ ᖃᓄᖅ 

ᑲᑐᔾᔨᖃᑎᒌᒡᓗᑕ ᒐᕙᒪᑐᖃᒃᑯᓪᓗ ᑐᒃᓯᕋᐅᒻᒥᒃ 

ᑐᓂᕼᐃᕼᐅᐊᕐᓗᑕ ᑭᕼᐃᐊᓂ ᒫᓐᓇᒧᑦ 

ᐅᖃᖃᑎᒌᑉᐸᓪᓕᐊᑐᐃᓐᓇᓕᖅᑎᓪᓗᑕ ᑕᒪᓐᓇ 

ᐃᕼᐅᒪᒋᔭᐅᒃᑲᓐᓂᕐᓂᐊᖅᑐᖅ ᑕᐃᑲᓂ NTI-ᑯᓪᓗ  

ᐅᕙᒍᓪᓗ ᒐᕙᒪᐅᔪᒍᑦ ᑕᒪᑦᓱᒥᖓ ᐃᒡᓗᓕᕆᓂᕐᒥᒃ 

ᑲᑎᒪᖃᑎᒌᖕᓂᑦᑎᓐᓂ. (ᑐᓵᔨᑎᒍᑦ) ᐄ. ᑖᓐᓇ 

ᐅᖃᐅᓯᐅᓛᖅᑐ ᑐᓐᖓᕕᒃᑯᑦ ᑲᑎᒪᖃᑎᒋᓕᕈᑦᑎᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ, 1 ᒥᓂᑦ-

ᖃᒃᑲᓐᓂᕋᕕᑦ, 1 ᒥᓂᑦᑖᑎᒃᑲᓂᖅᐸᒋᑦ. 

 

Hᐃᒃᔅ (ᑐᓵᔨᑎᒍᑦ): 1-

ᒥᓂᖑᓗᐊᖅᐸᓪᓚᐃᖅᑲᐅᔫᒐᓗᐊᕐᖏᓐᓇ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᓂᖓ ᐊᒃᑐᖅᑕᐅᓲᓂᒃ 

ᐊᔾᔨᒌᖏᑦᑐᕈᓘᔭᕐᓂᒃ ᐅᖃᐅᓯᖃᕋᐃᒐᑦᑕ ᑕᐃᒃᑯᐊ 

ᐊᖏᖃᑎᒌᒍᑏᑦ ᐋᖅᑭᒃᓯᒪᔪᑦ ᑳᓇᑕᒥ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ ᐊᐅᓚᑦᑎᒍᑎᔅᓴᐃᓐᓂᓛᒃ 

ᑮᓇᐅᔭᐃᑦ ᑕᐃᑲᓐᖔᐸᒻᒪᑕ, 2037-ᒧᑦ 

ᓄᖑᑉᐸᓕᐊᓐᖑᓱᒻᒪᒡᒎᖅ. 2037-ᐸᕈᖅᑲᑦ 0-

ᖑᖅᑐᓂ. 

 

ᐊᕐᕌᓂ ᑭᐅᔭᐅᑦᑎᐊᕈᓐᓇᔪᓐᖏᑦᑎᐊᕋᒪ ᖃᓄᖅ 

ᐊᖏᖃᑎᖃᕋᓱᐊᕐᓂᐊᕐᒪᖔᑦᓯ ᑮᓇᐅᔭᖏᑦ ᑖᒃᑯᐊ 

ᓄᖑᑉᐸᓪᓕᐊᒍᓐᓃᖁᔭᐅᓗᑎᒃ ᐃᓪᓗᓕᕆᔨᕐᑯᓐᓄᑦ 

ᑐᓂᔭᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᐅᕙᖓᓕ 

ᓇᖕᒥᓂᖅ CAMH-ᑯᓐᓄᑦ ᑕᒪᓐᓇ ᐱᔾᔪᑎᒋᔭᖓ 

ᐊᐱᖅᑯᑎᒋᔭᖓ ᐅᖃᖃᑎᖃᓪᓗᐊᕕᒃᓯᒪᖏᑦᑐᖓ 

ᓱᓕ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᑕᐃᒪ ᑎᑎᕋᔪᒐᒃᑯᐃᓛᒃ $24,000. ᑖᓚ 

ᒥᑭᓂᖅᓴᒐᓛᒃ ᐊᕐᕌᒍᓕᒫᒥ ᒪᑭᒪᑎᓐᓂᐊᕐᓗᒍ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓐ $25,000-ᒦᐸᓗᒻᒪᑦ. 

ᑕᐃᒪ ᓄᑖᓂᓪᓗ ᐃᓪᓗᓕᐅᕋᐃᒐᑦᓯ ᖃᐅᒪᒥᒃ 

ᐅᖅᑰᓴᐅᒻᒥᓪᓗ ᐊᑐᓐᖏᓂᖅᓴᐅᖃᑦᑕᓂᐊᕐᖓᑕ. 

ᑕᐃᒫᓪᓗ ᐃᓪᓗᒥᒃ ᒪᑭᒪᑎᑦᑎᒍᑎᑦ 

ᐊᑭᑦᑐᐸᓪᓕᐊᔪᐊᓗᑐᐃᓐᓇᐅᒋᕗᑦ. ᐊᕐᕌᓂ 

ᐃᓱᒫᓘᑎᒋᓪᓚᕆᔪᒐᒃᑯ ᑕᒪᓐᓇ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ ᓱᖃᑦᑕᖅᑲᑦ 

ᐊᑭᑐᓂᐊᓗᒋᖃᑦᑕᖅᑕᖓ ᐊᑭᓕᖅᓱᖃᑦᑕᖅᑕᖏᑦ 

ᓱᒋᐊᕋᓱᑦᑐᓯᐅᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ, 3 

ᓴᑲᓐᓯᑖᖅᑎᒃᑲᓐᓂᕋᑖᕋᒃᑭᑦ ᖃᐅᔨᒪᓂᐊᖅᐳᑎᑦ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᖃᓄᐃᒃᓴᖏᒃᑯᕕᑦ ᑖᓐᓇ ᒥᔅ ᑳᒻᐳᓪ 

ᑭᐅᔪᒪᒐᓗᐊᕐᒪᒍ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ ᑕᐃᒃᑯᐊ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᑲᑎᒪᖃᑎᒋᓕᕈᑦᑎᒍ, 

ᑲᑎᒪᖃᑎᒋᓛᕋᑦᑎᒍᑦ ᐱᓇᓱᐊᕈᓯᐅᓛᖅᑐᒥᒃ. ᑖᓐᓇ 

ᑕᕝᕙ ᑲᑎᒪᖃᑎᒋᓕᕋᐃᒐᑦᑎᒍᑦ ᐅᖃᐅᓯᕇᓐᓇᓲᕗᑦ 

ᐊᒻᒪᓗ ᑖᓐᓇ ᑲᓇᑕᒥ ᐊᕕᑦᑐᖅᓯᒪᓂᖏᓪᓗ, 

ᐊᕕᑦᑐᖅᓯᒪᕋᓛᖏᓪᓗ ᑲᑎᒪᓂᖃᑦᑎᓪᓗᒋᑦ ᑖᓐᓇ 

ᐅᖃᐅᓯᐅᔪᒻᒥᔪᖅ ᓄᕕᐱᕆᐅᓚᐅᖅᑐᒥ. 

 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᑦᑎᐊᖅᓯᒪᔪᐃᑦ ᑕᒪᓐᓇᒎᖅ 

ᐅᖃᐅᓯᐅᔪᓐᓇᖏᑦᑎᐊᕐᒪᑦ. ᐅᖃᖅᑰᓚᐅᖅᑐᓂᒃᑯᐊ 

ᐊᖏᕈᑕᐅᓯᒪᔭᕇᕐᒪᑦ. ᑲᓇᑕᓕᒫᒥ ᑭᓯᐊᓂ 

ᐊᐅᓚᔾᔭᐃᒐᓱᐊᖅᓯᒪᔪᕕᔾᔪᐊᕌᓗᐃᑦ ᒐᕙᒪᑐᖃᒃᑯᑦ 

ᐊᓯᔾᔩᖁᐅᔭᐅᓪᓗᑎᒃ ᐋᖅᑭᒃᓯᒪᔭᖓᓂᒃ.  

 

ᑕᐃᒪ ᐃᓪᓗᓕᕆᔨᕐᔪᐊᒃᑰᖃᑎᕗᑦ 

ᑲᑎᒪᖃᑎᒋᒐᐃᒐᑦᑎᒍ ᑕᐃᒪᐃᓕᐅᖅᐸᑦᑐᒍᑦ 

ᑖᒃᑯᐊᓗ ᓄᓇᑦᓯᐊᕐᒥ, ᔫᑳᓐᒥᐅᓪᓗ ᐱᖓᓱᓄᑦ 

ᑲᓇᑕᐅᑉ ᐊᕕᑦᑐᖅᓯᒪᕋᓛᖏᓐᓄᑦ ᑲᑐᔾᔨᓗᑎᒃ 

ᑐᒃᓯᕋᓐᓂᐅᒐᔭᖅᑐᒥᒃ ᐅᑭᐅᖅᑕᖅᑐᖅ ᐱᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑭᒻᐳᓪ. 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖓᓱᑯᓗᓐᓂᒃ ᓯᑲᓐᓯᓂᒃ ᐃᓚᓂᕋᕋᑖᕋᕕᐅᒃ 

ᑕᐃᒪᓕ ᓄᖑᒌᖅᑯᑦ.  

 

>>ᐃᓪᓚᖅᑐᑦ 

 

ᐊᕐᕌᓂᑦᑕᐅᖅ ᐅᖃᐅᓯᖃᔪᒻᒥᒐᒪ ᐊᐱᖅᑯᑎᖃᔪᒐᒪ 

ᐅᑯᐊ ᐆᒻᒪᖅᑯᑎᓄᑦ ᐊᑐᓗᐊᔾᔭᐃᑯᑎᐅᖃᑦᑕᖅᑐᐃᑦ 

ᐃᓄᓐᓄᑦ ᐊᐅᓚᑕᐅᒍᓐᓇᓪᓚᕆᙱᑦᑐᐃᑦ 

ᐆᒻᒪᖅᑯᑏᑦ ᐊᑭᖏᑦ, ᖁᔭᒋᔭᐅᕙᑦᑑᒐᓗᐊᑦ 

ᐃᓚᖏᓐᓄᑦ ᐃᓕᓴᕆᔭᐅᑦᑎᐊᐸᙱᒻᒪᑕ. 

ᐅᖃᐅᓯᕆᔪᒐᒃᑭᑦ ᑎᑎᖅᑲᐅᓯᐊᖃᑦᑕᖅᑲᑕᓘᓐᓃᑦ 

ᐊᑭᓕᕋᔅᓴᖑᐊᕐᔫᔮᖅᑐᒥ ᖃᓄᑭᐊᖑᓇ 

ᐊᑎᖃᖅᑎᔪᔭᕋᓗᐊᕋ. 

 

ᑕᐃᔅᓱᒪᓂᓗ ᒥᔅ ᑭᒻᐳᓪ ᑭᐅᓚᐅᖅᓯᒪᒻᒪᑦ 

ᖃᕋᓴᐅᔭᓕᕆᔾᔪᑎᑕᓕᒎᖅ ᐃᓪᓗᐃᑦ ᐃᓛᒃᑯᑦ 

ᖃᓄᑎᒋ ᐆᒻᒪᖅᑯᑎᓂᒃ ᐊᑐᖅᐸᒻᒪᖔᑕ 

ᖃᐅᔨᒪᔅᓴᐅᓕᖅᑐᐃᑦ. ᑕᐃᒫᒃ ᑕᕝᕙ ᑖᓐᓇ 

ᓇᓗᓇᐃᖅᑕᐅᖃᑦᑕᖅᓯᒪᒻᒪᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᖃᐅᔨᒪᔭᐅᒍᒪᓪᓗᑎᑦ. ᐸᕐᓇᐅᑎᓕᐅᖃᑦᑕᖅᓯᒪᔪᑦ 

ᑕᐃᒫᒃ ᖃᐅᔨᒪᓕᕈᒪᓪᓗᑎᑦ. ᐅᓪᓗᒥᒧᑦ ᖃᓄᖅ 

ᑕᒪᓐᓇ ᐱᕙᓪᓕᐊᓯᒪᕙ? ᖁᔭᓐᓇᒦᒃ.  

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᒥᔅ ᑭᒻᐳᓪ ᑖᓐᓇ 

ᐅᓪᓗᒥᒨᖓᔪᓂᒃ ᑐᓴᖅᑎᑦᑎᑦᑎᐊᕈᒪᕙᓪᓚᐃᔪᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᒡᒍᓇᖅᑑᒐᓗᐊᕐᖏᓛᖅ ᖃᕋᓴᐅᔭᓕᕆᓂᖅᐳᑦ 

ᑖᓐᓇ ᐃᖏᕐᕋᓯᓪᓗᐊᓪᓚᕆᒃᓯᒪᙱᒻᒪᑦ. ᓄᓇᕗᓕᒫᒥ 

ᖃᕋᓴᐅᔭᒃᑯᑦ ᐊᐅᓚᑕᐅᒋᐊᖃᕐᓂᖓ 

ᐱᓕᕆᐊᖑᔭᕆᐊᖃᓪᓚᕆᑦᑐᖅ ᒫᓐᓇᒧᑦ ᓱᓕ 

ᖃᕋᓴᐅᔭᒧᑦ ᐊᐅᓚᑦᑎᐊᖏᓪᓚᕆᒃᑲᑦᑕ 

ᑲᑐᖅᓯᒪᑦᑎᐊᖏᓪᓚᕆᒃᑲᑦᑕ. ᓄᓇᕗᓕᒫᕌᓗᒻᒧᑦ 

ᐋᖅᑭᒋᐊᕈᑎᔅᓴᐅᒐᔭᖅᑐᒥᒃ ᐃᓱᒪᖃᕋᓗᐊᖅᑐᒍᑦ, 

ᓂᐅᕕᕆᐊᓕᕕᔾᔪᐊᕌᓘᒐᔭᕆᓪᓗᑕᓗ.  

 

ᑭᓯᐊᓂᓕ ᒫᓐᓇᑦᑎᐊᒧᑦ ᐊᑐᖅᑐᐊᖅᑎᖁᑎᑦᑎᓐᓂᒃ 

ᐊᐅᓚᔾᔭᐃᒐᓱᐊᕐᓂᐅᓴᔪᒍᑦ ᐃᒫᒃ ᐅᖃᖃᑎᒋᓗᒋᑦ 

ᐆᒻᒪᖅᑯᑎᖏᑦ ᐊᑐᓗᐊᙱᓂᖅᓴᕈᖅᑎᒐᓱᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᑭᒻᐳᓪ ᖁᔭᓐᓇᒦᒃ ᑭᐅᒐᕕᙵ ᐊᒻᒪ 

ᐊᐱᖅᑯᑎᒋᙳᓱᑦᑕᒪ ᑭᐅᒐᓛᔅᓯᓐᓈᕋᑖᕋᕕᑦ.  

 

ᖃᕋᓴᐅᔭᓕᕆᔾᔪᑎᖃᙱᒃᑲᓗᐊᖅᑐᓰᓛᒃ 

ᐅᖃᕋᑖᕋᕕᑦ. ᒫᓐᓇ ᖃᐅᔨᒪᔾᔪᑎᔅᓴᓂᒃ ᖃᓄᑎᒋ 

ᐆᒻᒪᖅᑯᑎᓂᒃ ᐊᑐᖅᐸᓪᓕᐊᒻᒪᖔᑕ ᐊᒻᒪᑦᑕᐅᖅ 

ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ 

ᓂᓪᓕᐊᕈᓘᔭᖃᑦᑕᖅᓯᒪᒐᔅᓯ ᐅᓪᓗᖅᓯᐅᑎᓂᒃ 

ᓴᖅᑮᓚᐅᖅᓯᒪᓪᓗᓯᓗ. ᐊᕐᕌᓂ ᐊᐱᖅᑯᑕᐅᔪᒧᑦ 

ᐊᐱᖅᑯᑎᖃᓚᐅᖅᓯᒪᒻᒥᒐᒪ. 

 

ᑕᐃᒪ ᐃᑲᔫᓯᐊᖅᑎᑦᑎᓂᕆᓂᕐᒥ 

ᐱᔾᔪᓯᐊᖅᑎᑦᑎᓂᕐᒥᓘᓐᓃᑦ ᐃᓱᒪᖃᖅᓯᒪᕕᓯ 

ᐊᑐᓗᐊᙱᓂᖅᓴᐅᓕᖅᑐᓄᑦ? ᐃᒫᒃ 

ᐱᒐᓱᐊᕈᒪᔾᔪᒻᒥᒃ ᑲᔪᖏᖅᓴᐃᔾᔪᑎᔅᓴᒥᒃ ᒪᑯᐊ 

ᐃᓪᓗᓕᕆᔨᒃᑯᓐᓂ ᐃᓪᓗᖃᖅᑐᐃᑦ ᐆᒻᒪᖅᑯᑎᓂᒃ 

ᐊᑐᓗᐊᙱᒍᒪᓕᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᒥᔅ ᑭᒻᐳᓪ ᑖᓐᓇ 

ᑲᔪᓯᒋᐊᑐᐃᓐᓇᖁᕙᕋ ᐊᐱᖅᑯᑎᖓᑕ ᐃᓚᒋᒻᒪᒍ. 

(ᑐᓵᔨᑎᒍᑦ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔾᔭ 

ᑕᐃᒪᐃᑦᑐᑦ ᑕᒪᔾᔭ ᕿᒥᕐᕈᐊᖅᑕᕗᑦ 

ᑕᑯᓐᓈᖃᑦᑕᖅᑕᕗᑦ. ᑕᐃᒪᐃᑦᑐᓂᒃ 

ᑲᔪᖏᖅᓴᐃᔾᔪᑎᓂᒃ ᓴᖅᑮᒋᐊᔅᓴᖅ 

ᑕᑯᓈᓗᐊᑦᑎᐊᖅᑐᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑭᒻᐳᓪ. 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐊᐱᖅᑯᑎᖃᕈᒪᔪᖓ ᑕᕝᕙᓂ 

ᐸᕐᓇᐅᑎᔅᓯᓐᓂᖃᑕᐅᙱᑦᑐᒥᒃ. 

ᐱᕙᓪᓕᐊᔪᓕᕆᔨᒃᑯᖔᖅ ᐸᕐᓇᐅᑎᖓᓃᑦᑐᒥᒃ 

ᑕᐃᒃᑯᐊ ᐊᒃᑐᖅᑕᓯ ᐊᑭᓕᖃᑦᑕᕐᓗᒋᑦ ᓇᒻᒥᓂᖅ. 

ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᓪᓚᕝᕕᖏᑦ 

ᐆᒻᒪᖅᑯᑎᓕᕆᔨᒃᑯᓐᓂ ᐱᓕᕆᖃᑎᖃᖅᓯᒪᒻᒪᑕ 

ᐊᑭᓖᖃᑦᑕᓂᐊᕐᓗᑎᑦ ᐆᒻᒪᖅᑯᑎᖏᓐᓂ 

ᐊᑐᖅᑕᖏᓐᓂ ᐊᒻᒪᑦᑕᐅᖅ ᐊᑐᖅᑐᐊᖅᑏᑦ 

ᐆᒻᒪᖅᑯᑎᓂᒃ ᐊᑐᓗᐊᔾᔭᐃᒃᑯᑎᔅᓴᖏᓐᓂᒃ.  



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑐᕌᒐᕆᒐᓱᑦᑕᖏᑦ ᖃᓄᑎᒋᓗ 

ᐊᒃᑐᐃᓂᐊᕐᒪᖔᑦ ᓇᓗᓇᐃᕈᓐᓇᖅᑭᓯᐅᒃ ᓱᒻᒪᓪᓗ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐸᕐᓇᐅᑎᖏᓐᓃᖃᑕᐅᙱᒻᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ'ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᒻᓇ ᐄᑯᓗᒃ ᐅᕙᒻᓄᑦ 

ᓇᓗᓇᐃᔭᖅᑕᐅᑦᑎᐊᖅᓯᒪᙱᒻᒪᑦ 

ᖃᓄᐃᓪᓚᕆᒐᔭᕐᒪᖔᑦ ᑭᓯᐊᓂ ᒥᔅᑕ ᐳᕋᐅᓐ ᑕᒪᓐᓇ 

ᑲᒪᒋ’ᒪᒍ. ᐃᒃᓯᕙᐅᑖᖅ, ᖃᓄᐃᒃᓴᖏᒃᑯᕕᑦ 

ᑐᑭᓯᓇᑦᓯᐊᕐᓗᒍ ᐅᓂᒃᑳᖁᒐᓗᐊᖅᐸᕋ. (ᑐᓵᔨᑎᒍᑦ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᓐᓇ ᐆᒪᖅᑯᑎᓂᒃ ᐊᑐᖅᑕᓐᓂᒃ 

ᐊᑭᓖᑎᑦᑎᖃᑦᑕᕐᓂᐅᓇᓱᒃᑲᔭᖅᑐᖅ ᑲᑎᑎᑦᑎᔪᖅ, 

ᑲᑎᖅᓱᐃᔪᖅ ᐱᒋᐊᖅᑎᑕᐅᓯᒪᔪᓂᒃ 

ᐊᔾᔨᒌᖏᑦᑐᕈᓘᔭᕐᓂᒃ. ᑕᐃᒃᑯᐊᓗ ᖃᓄᑎᒋ 

ᐆᒪᖅᑯᑎᓂᒃ ᐊᑐᖅᐸᒻᒪᖔᑕ 

ᖃᐅᔨᒪᒐᓱᓐᓂᐅᓂᐊᓕᖅᑐᓂᒃ ᐅᖃᐅᓯᐅᖅᑲᐅᔪᓂ. 

ᖃᓄᑎᒋ ᐆᒪᖅᑯᑎᓂᒃ ᐊᑐᖅᐸᒻᒪᖔᑦᑕ 

ᖃᐅᔨᒪᓕᕐᓗᑕ. 

 

ᐊᓯᖔᖏᑦᑕᐅᖅ ᐱᓕᕆᐊᕆᒻᒥᔭᕗᑦᑕᐅᖅ 

ᐊᑐᖅᑐᐊᖅᑎᖁᑎᑦᑎᓐᓂᒃ ᐊᐅᓚᔾᔭᐃᒐᓱᓪᓗᑕ 

ᐆᒪᖅᑯᑎᓂᒃ ᐊᑐᓗᐊᖅᑕᐃᓕᒍᒪᓕᖁᓪᓗᒋᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᐅᖃᑎᒃᑲ 

ᑕᒪᑦᓱᒥᖓ ᐱᓕᕆᐊᖃᑦᑎᐊᕐᒥᔪᐃᒡᒎᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐳᕋᐅᓐ. 

ᐱᐊᓂᒃᑳᖓᕕᑦ ᓇᓗᓇᐃᖃᑦᑕᕐᓗᑎᒃ ᑖᒃᑯᐊ 

ᐅᐊᔭᓕᕆᔩᑦ ᖃᐅᔨᒪᓂᐊᕐᒪᑕ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᒋᕙᕋ ᑖᓐᓇ ᒥᔅᑕ ᐳᕋᐅᓐ ᑕᕝᕙᓂ 

ᐅᓂᒃᑳᕋᑖᕐᖓᑦ.  

 

ᑕᐃᓐᓇ ᐱᔾᔪᑎᒋᓪᓗᒍ ᑖᒃᑯᐊ ᐊᑭᓖᖃᑦᑕᕐᓗᓂ 

ᐊᑐᖅᑎᓄᑦ. ᖃᓄᖅ ᑕᒪᒃᑯᓄᖓ ᐆᒃᑑᑏᑦ metrics-

ᓗ ᐊᓯᖏᓪᓗ ᐊᑐᖅᑕᐅᖃᑦᑕᖅᑐᑦ. 

ᖃᕋᓴᐅᔭᓕᕆᔨᒃᑯᑦ ᑕᒪᓐᓇ ᐆᒪᖅᑯᑎᓕᕆᓂᕐᒧᑦ 

ᐃᑲᔪᖅᑕᐅᓗᑎᒃ ᑖᒃᑯᐊ ᑲᑎᖅᓱᐃᕙᓪᓕᐊᑎᓪᓗᒋᑦ 

ᐃᒡᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐳᕋᐅᓐ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖃᓄᐃᒃᓴᖏᒃᑯᕕᑦ ᒥᔅ 

ᑭᒻᐳᓪ ᑭᐅᔪᒪᒐᓗᐊᕐᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ): 

ᑭᐅᒍᒪᑦᑎᐊᕋᕕᐅᒃ ᑖᓐᓇ. 

 

>>ᐃᓪᓚᖅᑐᑦ 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᒋᐊᕈᑎᔅᓴᖃᑦᑐᒍᑦ ᐃᒡᓗᓂᒃ ᑕᒪᒃᑯᐊ 

ᕿᒥᕐᕈᒍᓐᓇᕐᓂᐊᖅᑕᕗᑦ ᖃᓄᖅ ᑐᑭᖃᕋᔭᕐᒪᖔᑦ 

ᐋᖅᑭᒃᓱᕆᐊᖃᕋᔭᕐᒥᖕᒪᑦ ᑖᒃᑯᓇᓂ 

ᐆᒪᖅᑯᑎᓕᕆᔨᒃᑯᓐᓂᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᕿᓚᓈᕈᑎᒋᕙᒃᑲ ᑕᒪᓐᓇ 

ᐱᓕᕆᐊᖑᓂᐊᕐᓂᖓ ᐱᐅᔫᓂᐊᖅᑰᕐᒪᑦ ᑮᓇᐅᔭᓂᒃ 

ᐅᑎᖅᑎᑦᑎᒍᑕᐅᓗᓂ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᐅᓯᖄᔾᔪᒍᒪᖕᒥᒐᒪ ᐊᑭᓕᒃᓴᕆᔭᐅᔪᓂᒃ 

ᖁᕕᐊᓱᒃᑲᒪ ᑖᒃᑯᐊ ᐅᓄᖅᓯᒋᐊᖅᑕᐅᒻᒪᑕ 

ᑲᑎᖅᓱᐃᒐᓱᐊᕐᓂᖅ ᐊᑭᓕᔅᓴᕆᔭᐅᔪᓂᒃ. ᑭᓯᐊᓂ 

ᑕᐃᒫᑦᓴᐃᓐᓇᖅ 2013-ᒥ ᐊᑭᓕᒃᓴᐅᔪᑦ $18.5 

ᒥᓕᐊᖑᓚᐅᕐᒪᑕ $25 ᒥᓕᐊᖑᓂᕋᖅᑲᐅᒻᒪᒋᑦ 

ᒪᑐᐃᖅᓯᔾᔪᑎᑦᑎᓐᓂ. ᑕᒪᓐᓇ 

ᐊᒃᓱᕉᑕᐅᒐᓗᐊᖅᑎᓪᓗᒍ ᐊᑭᓕᒃᓴᐃᑦ 

ᑲᑎᖅᓱᖅᑕᐅᓇᓱᐊᕐᓂᖏᑦ ᑕᒪᓐᓇ 

ᐅᓄᖅᓯᕙᓪᓕᐊᑐᐃᓐᓇᕐᒪᑦ 

ᖃᓄᐃᒃᑲᓐᓂᕈᓐᓇᖏᓐᓇᑦᓯ ᑖᒃᑯᐊ ᐊᑭᓕᒃᓴᐃᑦ 

ᓄᐊᑕᐅᓇᓱᐊᖅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ. ᐄ, 

ᑖᓐᓇᐃᓛᒃ ᐃᓱᒫᓗᓐᓇᖅᑐᖅ ᓇᓗᓇᓐᖏᑦᑐᖅ 

ᐊᑮᑦᑐᖅ. ᑕᒪᒃᑯᓄᖓ ᐊᑮᑦᑐᕆᔭᐅᔪᑦ 

ᒥᑭᓪᓕᕙᓪᓕᐊᓗᐊᓐᖏᑎᓪᓗᒍ. ᑭᓯᐊᓂ ᑖᒻᓇ 

ᐊᑐᖅᑕᐅᖕᒥᔪᖅ Collection Project-

ᖑᓂᕋᖅᑕᖅᑕᕗᑦ ᐅᕝᕙᓘᓐᓃᑦ ᑖᓐᓇ ᐃᓂᐊᖃᑖ 

Collection Agent Polly Project. ᑖᑉᑯᐊ 

ᐱᒋᐊᓚᐅᖅᑎᑉᓗᒋᑦ ᐊᑮᑦᑐᖅ ᑕᒪᓐᓇ 

ᒥᒃᖡᕚᓪᓕᐊᑐᐃᓐᓇᓂᖅᕼᐊᐅᔫᒐᓗᐊᖅ ᑕᕝᕘᓇ 

ᑎᐊᓐᓇ ᐅᖃᑦᑑᓪᓗᐊᖅᐳᖓ ᒫᓐᓇ. (ᑐᓵᔨᑎᒍᑦ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᒃᓱᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ. ᐊᓯᒐᓄᑦ 

ᐅᖃᐅᓯᐅᑐᐃᓐᓇᕆᐊᖃᖅᑐᖅ. 

 

ᑭᓯᐊᓂ ᐅᑎᕆᐊᕐᓗᖓ ᐊᕐᕌᓂ ᑕᐃᒫᒃ 

ᑭᐅᔾᔪᑕᐅᓚᐅᕐᒪᑦ. ᑕᒪᒃᑯᐊ ᐃᑲᔪᖅᑐᐃᔾᔪᑎᒃᓴᐃᑦ 

ᐃᓐᓇᕐᓄᑦ ᐃᒡᓗᖃᕆᐊᖃᕐᓂᖏᓪᓗ, 

ᐅᖃᐅᓯᖃᕐᒪᓪᓘᓐᓃᑦ.  

 

ᑖᓐᓇ ᐅᖃᐅᓯᕆᓂᐊᕋᒃᑯ ᐅᖃᐅᓯᐅᓚᐅᖅᑐᖅ, 

ᑕᐃᒫᔅᓴᐃᓐᓇᖅ ᕿᒥᕐᕈᒐᑦᑕ ᐃᒡᓗᒃᓴᓂᑦ ᓲᕐᓗ 

ᐆᒃᑐᑎᒋᓗᒍ ᑕᓪᓕᒪᓂᑦ ᑲᑎᒪᔪᓂᑦ ᐃᒡᓗᑕᖃᖅᐸᑦ 

ᐊᒻᒪᓗ ᐸᖅᑭᔨᖃᖅᐸᑕ ᑖᒃᑯᓇᓂ ᑕᓪᓕᒪᓂᑦ 

ᐃᒡᓗᒋᔭᐅᒍᓐᓇᕋᔭᕐᓂᖏᓐᓂᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐅᖃᓕᒪᖃᑎᖃᕋᑦᑕ. ᑖᒃᑯᐊ ᒥᓂᔅᑕᐅᖃᐃ 

ᐅᖃᐅᑎᒍᓐᓇᖅᐹᖓ ᖃᓄᖅ ᐅᖃᐅᓯᖃᓚᐅᕐᒪᖔᑕ 

ᐊᕐᕌᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᖑᒻᒪᑦ ᑕᒪᒃᑯᐊ 

ᑖᒃᑯᐊᖏᓛ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᖃᑎᒋᓗᒋᑦ ᑖᒃᑯᐊ ᖃᓄᖅ ᑕᒪᒃᑯᓄᖓ 

ᐃᓄᑐᖃᐅᔪᓄᑦ, ᐃᓐᓇᐅᓂᖅᓴᓄᑦ (ᑐᓵᔨᑎᒍᑦ) 

ᓄᑦᑎᖔᖅᑕᐅᔪᓐᓇᕋᔭᙱᒻᒪᖔᑖ. (ᑐᓵᔨᒃᑰᖏᑦᑐᖅ) 

ᑖᑉᑯᐊ ᐊᑐᖅᑕᐅᙱᑦᑐᑦ (ᑐᓵᔨᑎᒍᑦ) 

ᐊᑐᖅᑕᐅᖏᑦᑐᑦ ᐃᓄᓕᒫᖅᓯᐅᑎᑦ ᐃᒡᓗᐃᑦ 

ᐃᑲᔪᕈᑎᖃᕐᕕᐅᓕᕐᓗᑎᑦ ᑲᒪᒋᔭᐅᕕᐅᓗᑎᓪᓗ. 

(ᑐᓵᔨᒃᑰᖏᑦᑐᖅ) ᐄ, ᑖᑉᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑕᒪᓐᓇ  

ᑲᒪᒋᕙᓪᓕᐊHᐅᐊᖅHᐃᒪᒐᓗᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᕿᒥᕐᕈᒋᐊᓕᕋᑖᖅᑕᓯ ᖃᐅᔨᒐᓗᐊᖅᑐᖓ. 

ᖃᓄᕐᓕ ᐊᕐᕌᓂ ᐅᖃᓕᒪᐅᑎᒋᓚᐅᖅᑕᓯ ᖃᓄᐃᑉᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇ ᐱᔾᔪᑎᒋᓗᒍ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᐸᕐᓇᒃᐸᓪᓕᐊᔪᒪᔾᔪᑎᒋHᐅᐊᕌᑉᑎᒍᑦ ᖃᓄᖅ 

ᑲᑐᔾᔨᖃᑎᒌᒡᓗᑕ ᐊᑐᖅᑕᐅᓕᖅᑐᒥᑦ ᓱᓕ 

ᐋᖅᑭᒃᓯᒪᙱᑦᑐᒍᑦ ᒫᓐᓇᒧᑦ. ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᑦᑕᐅᖅ ᕿᒪᑲᐃᓐᓇᕐᒥᓗᒍ.  

 

ᑕᐃᒪᑦᑕᐅᖅ ᐃᓚᖓ, ᑕᐃᒪᙵᓂᑦ 

ᓂᕈᐊᖅᑕᐅᒐᓱᐊᓕᓚᐅᖅᓯᒪᒐᒪ ᑕᒪᒃᑯᐊ 

ᐃᓐᓇᕈᖅᑐᑦ ᐅᕕᒃᑲᐸᐅᔭᐃᑦ ᐃᒻᒥᒃᑯᑦ 

ᐃᓅᕙᓪᓕᐊᓂᐊᓕᖅᑐᑦ ᐃᓄᒋᐊᑦᑐᓃᒻᒪᑕ. ᐃᒪᓐᓇ 

ᑭᖑᕚᕇᑦ ᐱᖓᓲᓪᓗᑎᑦ ᑕᒪᒃᑯᐊ 

ᐃᒡᓗᒥᐅᖃᑎᒌᖃᑦᑕᕐᒪᑕ.  

 

ᓱᕐᓗ ᐊᑕᐅᓯᕐᒥᑦ ᐃᒡᓗᕈᓯᖃᕐᓗᓂ, 

ᐃᒡᓗᕈᓯᖃᙱᑦᑐᓪᓘᓐᓃᑦ ᑕᒪᒃᑯᐊ ᐃᓐᓇᕈᖅᑐᑦ 

ᐅᕕᒃᑲᐸᐅᔭᐃᑦ ᐊᓂᒍᓐᓇᕐᓂᐊᕐᒪᑕ ᓇᖕᒥᓂ 

ᐃᓕᑉᐸᓪᓕᐊᒍᓐᓇᖅᓯᓗᑎᑦ. ᐃᓅᒐᓱᐊᕐᓂᕐᒥᑦ 

ᑲᔪᓯᓗᒍ ᐃᓅᓯᓂ, ᐃᓅᓯᕆᓂᐊᖅᑕᒥᓄᑦ  

ᖃᑕᓐᖑᑎᑖᖅᐸᓪᓕᐊᓂᖅ ᕿᑐᕐᖓᑖᖅᐸᓪᓕᐊᓂᖅ 

ᑕᒪᒃᑯᓄᖓ. ᓇᖕᒥᓂᕐᓘᓐᓃᑦ 

ᐃᒡᓗᑖᖅᐸᓪᓕᐊᒍᓐᓇᖅᓯᓗᑎᑦ. ᖃᐅᔨᒪᒐᒪ ᑖᒃᑯᐊ 

ᐃᒡᓗᓕᕆᔨᕐᔪᐊᑯᓐᓄᑦ ᑕᒪᓐᓇ ᐊᕐᕌᒍᒐᓴᓐᓄᑦ 

ᕿᒥᕐᕈᔭᐅᓯᒪᓕᕐᒪᑦ.  

 

ᑖᓐᓇ ᒥᓂᔅᑕ ᖃᓄᖅ ᐃᓱᒪᒻᒪᖔᖅ ᑕᒪᓐᓇ 

ᓯᕗᒧᐊᒃᐸᓪᓕᐊᕚ, ᐊᒻᒪᓗ 

ᖃᓄᐃᓕᐅᖅᑐᖃᓪᓚᕆᔅᓯᒪᕚ ᑕᒪᒃᑯᐊ ᐅᕕᒃᑲᕗᑦ 

ᐃᓐᓇᕈᖅᑐᑦ ᐃᒻᒥᒃᑰᕆᐊᓖᑦ ᐃᓅᓯᕐᓂᑦ 

ᐃᓕᑉᐸᓪᓕᐊᒋᐊᓖᑦ, ᓇᖕᒥᓂᖅ ᐃᒡᓗᖃᓕᕐᓗᑎᑦ. 

ᑖᒃᑯᐊ ᖃᑕᙳᑎᖄᓂᒃᑐᓪᓘᓐᓃᑦ ᑖᒃᑯᐊ 

ᐃᓄᒋᐊᒃᑐᐊᓗᓐᓃᑦᑐᐃᑦ, ᐃᒪᓐᓇ 

ᐱᕕᒃᓴᖃᕆᐊᖃᕐᒪᑕ ᐃᓕᑉᐸᓪᓕᐊᕆᐊᖃᕐᒪᑕ 

ᖃᓄᖅ ᐃᓅᑦᑎᐊᕋᓱᐊᕐᓂᕐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ Hᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ 

ᐅᖃᐅᓯᕆᔭᖏᑦ ᒥᔅᑕ Hᐃᒃᔅ, ᓲᕐᓗ ᐃᒡᓗᓂᒃ 

ᒥᑭᓐᓂᖅᓴᓂᑦ, 

ᐃᒡᓗᑕᖃᓗᐊᙱᓐᓂᖅᓴᐅᔪᓂᒡᓘᓐᓃᑦ 

ᐊᑐᕆᐊᖃᖅᑕᕋᔭᕐᓂᖏᑦ. ᒫᓐᓇᒧᑦ ᑕᒪᓐᓇ ᖃᓄᖅ 

ᐊᑭᑐᑎᒋᓇᔭᕐᒪᖔᑦ ᑕᐃᒪᓐᓇᐃᑦᑐᓂᑦ ᑕᒪᒃᑯᓄᖓ 

ᒥᔅᑕ Hᐃᒃᔅ ᐅᖃᐅᓯᕆᔭᖏᑦ ᐅᕙᒍᖃᕆᐊᖃᖅᑐᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ. ᒫᓐᓇ ᐊᓯᖓᓂᑦ 

ᐊᑕᐅᓯᕐᒥᑦ ᐃᒡᓗᕈᓯᓕᒃ ᖃᓄᖅ ᐊᑭᖃᕋᔭᕐᒪᖔᑦ 

ᖃᐅᔨᓴᖅᐸᓪᓕᐊᔪᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑑ. ᒥᔅᑕ Hᐃᒃᔅ 

ᒫᓐᓇ ᓄᖑᕈᑎᑲᐃᓐᓇᕋᕕᑦ ᐃᓕᓴᕆᔭᐅᔪᒪᒍᕕᑦ 

ᐃᓕᓴᕆᒃᑲᓐᓂᕈᓐᓇᕐᓂᐊᖅᐸᒋᑦ ᑭᖑᓂᖓᒍᑦ, ᓱᓕ 

ᐊᑎᖁᑎᖃᕋᒪ. ᒥᔅᑕ ᓴᕕᑲᑖᖅ.  

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᓚᖏᑦ ᐅᖃᐅᓯᐅᕌᓂᒃᓯᒪᔫᒐᓗᐊᑦ  

ᐅᖃᐅᓯᕆᖅᑲᓐᓂᕈᒪᒐᒃᑭᑦ ᐃᓚᖏᑦ.  

 

ᒥᔅᑕ ᕼᐃᒃᔅ ᐅᖃᐅᓯᖃᕋᑖᕐᖓᑦ ᑖᒃᑯᐊ 

ᐊᑭᓕᒃᓴᕆᔭᐅᔪᑦ $25 ᒥᓕᐊᖑᖕᒪᑕ. ᒥᓂᔅᑕᐃᑦ 

ᒪᑐᐃᖅᓯᔾᔪᑎᖏᓐᓂᒃ ᐅᖃᖅᓯᒪᖅᑲᐅᖕᒪᑦ ᑖᒃᑯᐊ 

ᑲᑎᖅᓱᖅᑕᐅᕙᓪᓕᐊᔪᑦ ᐊᑭᓕᒃᓴᕆᔭᐅᔪᑦ 80-90 

ᐳᓴᓐᒦᒻᒪᑕ. ᑖᒃᑯᐊ ᐊᑭᓕᒃᓴᕆᔭᐅᔫᑦ 

ᐅᓄᕈᓐᓃᖅᐸᓪᓕᐊᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᐊᑭᓕᐅᑎᑕᐅᔪᑦ 10 ᐳᓴᒥᒃ 

ᐱᕚᓪᓕᕐᔪᐊᖅᓯᒪᑎᒋᓕᕐᒪᑦ ᑕᐃᒫᒃ 

ᐅᖃᓐᓂᓗᒃᑲᓗᐊᖅᑐᖓ. ᐊᑮᑦᑐᖅ ᑲᑕᑉᐸᓪᓕᐊᕚ 

ᑕᐅᑐᒃᖢᒍ ᒥᔅᑕ ᓴᕕᑲᑖᖅ $18 ᒥᓕᐊᓂᒃ $25 

ᒥᓕᐊᓐᒧᑦ ᑐᑭᖃᓗᐊᖅᑑᔭᓐᖏᖅᑰᕐᒪᑦ ᑕᐃᓐᓇ 

ᖁᑦᑎᓐᓂᖅᓴᐅᔮᓕᖅᑎᓪᓗᒍ ᓇᒻᒪᖓ ᑭᓯᐊᓂ ᑖᑉᓇ 

ᖃᓄᖅ ᑎᐊᓐᓇᐃᒻᒪᖓᑦ ᒥᔅ ᑭᒻᐳᓪ 

ᑭᐅᑎᑦᑐᒪᒐᓗᐊᖅᖢᒍ ᒥᔅᑕ ᓴᕕᑲᑖᕐᒥᒃ. 

ᐃᒃᓯᕙᐅᑖᖅ ᖃᓄᐃᒃᓴᖏᒃᑯᕕᑦ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᑖᒃᑯᐊ 

ᑲᑎᑦᑐᒋᑦ 89 ᐳᓴᓐ ᑲᑎᖅᓱᖅᑕᐅᕙᓪᓕᐊᔪᑦ ᓱᓕ 

11 ᐳᓴᓐ. ᑖᒃᑯᐊ ᓱᓕ ᐱᔭᐅᖏᑦᑐᑦ ᐊᕐᕌᒍᑕᒫᑦ 

ᑕᒪᓐᓇ ᓱᓕ ᐱᕈᖅᐸᓪᓕᐊᑐᐃᓐᓇᕐᓂᐊᕐᒪᑦ 100 

ᐳᓴᓂᒃ ᐃᒪᓐᓇ ᑲᑎᖅᓱᐃᒍᓐᓇᓕᕈᑦᑕ ᑭᓯᐊᓂ 

ᐃᒪᐃᓕᐅᕋᓱᐊᕐᒥᔪᒍᑦ.  

 

ᑖᒃᑯᐊ ᐊᑭᓕᒃᓴᐃᑦ ᐅᓄᖅᓯᕙᓪᓕᐊᔪᑦ 

ᐱᔾᔪᑎᖃᖅᖢᑎᒃ ᒪᕐᕉᖕᓂᒃ ᑖᒃᑯᐊ ᐃᒡᓗᐃᑦ 

ᐅᓄᖅᓯᒋᐊᖅᓯᒪᖕᒪᑕ ᐊᑐᖅᑕᐅᔪᓐᓇᖅᑐᑦ 

ᑕᐃᒪᐃᒻᒪᑦ ᑕᐃᒪ 

ᐊᑭᓕᒃᓴᓂᒃᐸᓪᓕᐊᑐᐃᓐᓇᕐᓂᐊᖅᑐᑦ 10 ᐳᓴᒥᒃ.  

 

ᑎᒍᓯᕙᓪᓕᐊᒐᓗᐊᕋᑦᑕ ᑕᒪᓐᓇ ᑭᓯᐊᓂ 

ᐊᑭᓕᒃᓴᑐᖃᐃᑦ ᑕᐃᒃᑯᐊ ᖃᓄᖅ 

ᐱᔭᐅᔪᓐᓇᕐᒪᖔᑕ, ᖃᑦᓯᓪᓗ 

ᐱᔭᐅᔪᓐᓇᕐᓂᐊᖅᑐᔮᖏᑉᐸᑕ ᑖᒃᑯᓇᓐᖓᑦ 

ᓇᓴᐅᑎᓂᒃ ᐲᕐᓂᐊᕐᒪᑦ. ᑭᓯᐊᓂ ᑕᒪᓐᓇ 

ᐲᖅᓯᒪᖏᓐᓇᑦᑎᒍᑦ ᓱᓕ ᑖᒃᑯᓇᓐᖓᑦ 

ᓈᓴᐅᑎᐅᔪᓂᒃ, ᐲᔭᖅᐸᓪᓕᐊᓕᕐᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᔅᑕ  

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓪᓗᖓ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᐅᔪᐃᑦ 

ᐊᑭᓕᐅᑕᐅᒋᐊᖃᖅᑐᓂᒃ ᐊᑐᖅᑐᐊᕐᓂᕐᒧᑦ 

ᑲᑎᑦᓱᐃᔨᐅᖕᒪᑕ. ᑕᐃᒃᑯᐊ ᐊᑭᓕᒃᓴᑐᖄᓗᐃᑦ 

ᑮᓇᐅᔭᖅᑑᑎᒃᓴᓂᒋᐊᖃᖅᐸᑦ ᐅᕝᕙᓘᓐᓃᑦ 

ᐊᐅᓚᔾᔪᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ 

ᓴᕕᑲᑖᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᓲᕐᓗ ᐆᒃᑑᑎᒋᓗᒍ ᑖᒃᑯᐊ ᓄᓇᓖᑦ ᐃᒡᓗᓕᕆᔨᖏᑦ  

$1 ᒥᓕᐊᓂᒃ ᐊᑭᓕᒃᓴᖃᖅᐸᑕ ᐃᒡᓗᓕᕆᔨᕐᔪᐊᒃᑯᑦ 

$1 ᒥᓕᐊᓂᒃ ᒥᑭᓐᓂᖅᓴᐅᒐᔭᖅᐸᑦ 

ᑮᓇᐅᔭᖅᑑᑎᒃᓴᖏᓐᓂ. ᑖᓐᓇ $1 ᒥᓕᐊᓐ 

ᓴᖅᑭᑎᑕᐅᒋᐊᖃᓚᐅᖅᑑᒐᓗᐊᖅ. ᑕᐃᒪᓐᓇ 

ᐆᒃᑑᑎᒋᑐᐃᓐᓇᖅᑕᕋ ᖃᑦᓯᑐᐃᓐᓇᕐᓂᒃ 

ᐊᑐᕈᓐᓇᖅᑐᖅ. ᑮᓇᐅᔭᖅᑑᑎᒃᓴᖏᑦ ᑐᓂᔭᐅᒑᖓᑕ 

ᐊᑭᓕᒃᓴᖏᑦ ᐲᖅᑕᐅᖃᑦᑕᖅᐸᑦ ᑖᒃᑯᐊ 

ᑮᓇᐅᔭᖅᑑᑎᒃᓴᕆᒐᔭᓐᖑᐊᖅᑕᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑐᑭᓯᑦᑎᐊᖏᓐᓇᒃᑯᑦ 

ᐄᑯᓗᒃ. ᒥᔅ ᑭᒻᐳᓪ ᑐᑭᓯᓪᓚᕆᖅᑰᕐᒪᒍ ᖃᓄᖅ 

ᐅᐃᒪᓈᓪᓚᒐᔮᒃᑐᒥᒃ ᑐᑭᖃᖅᑑᔭᕋᔭᕐᒪ ᒥᔅ ᑭᒻᐳᓪ 

ᑖᓐᓇ ᑭᐅᑦᑎᐊᕈᐊᕋᓗᐊᖅᖢᓂᐅᒃ 

ᖃᓄᐃᒃᓴᖏᒃᑯᕕᑦ, ᒥᔅᑕ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ, 

ᑭᐅᔪᒪᓕᕐᒥᒐᕕᒡᒎᖅ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ ᐱᔭᕆᐊᑐᔪᕈᓘᖕᒪᑕ 

ᑭᓯᐊᓂ ᓈᓴᐅᒻᒥᒃ ᐊᑐᑐᐃᓐᓇᕐᓗᖓ $2 ᒥᓕᐊᓂᒃ 

ᐊᐅᓚᔾᔪᑎᖃᕆᐊᖃᖅᐸᑕ ᒥᔅᓴᐅᓴᒃᓯᒪᔪᒍᑦ 

ᑭᓱᖃᕐᓂᐊᕐᓂᖏᓐᓂᑦ, ᐊᒻᒪᓗ ᓇᒻᒥᓂᖅ 

ᕿᒥᕐᕈᓯᒪᔭᒥᓂᒃ 3 ᐳᓴᒥᒃ ᐃᒪᓐᓇ ᐊᑭᓕᔅᓴᓄᑦ 

ᐲᖅᓯᒍᓐᓇᖃᑦᑕᖅᑐᒍᑦ, ᒥᑭᓂᖅᓴᐅᑉᐸᑕ ᓄᐊᑕᖏᑦ, 

ᑎᒍᓯᒍᓐᓇᕐᓂᖏᑦ. ᐊᑦᑐᐃᖃᑦᑕᕐᒪᑕ ᑕᒪᒃᑯᓂᖓ 

ᐊᕐᕌᒍᒥ ᑕᕝᕙᓂ ᑮᓇᐅᔭᖅᑑᑎᔅᓴᑦᑎᓐᓂ ᑭᓯᐊᓂ  

ᐊᑦᑐᐃᖃᑦᑕᖏᑦᑐᐃᑦ ᐃᓪᓗᓕᕆᔩᑦ 

ᑮᓇᐅᔭᓴᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑭᒻᐳᓪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᑭᒻᐳᓪ ᓇᓗᓇᐃᕆᐊᕐᒪᑦ. 

ᑕᐃᒪᑦᑕᐅᖅ ᓴᖅᑭᑎᑕᐅᓚᐅᕐᒥᔪᖅ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᒃᓂᑦ ᑖᒃᑯᐊ 

ᑎᑎᕋᖅᓯᒪᔪᑦ ᐊᐅᓚᒃᔭᐃᔪᑎᔅᓴᑦ, ᐃᒪᓐᓇ 

ᑐᒃᓯᕋᓕᕌᖓᔅᓰ ᑳᓐᑐᕌᒃᑎᑦᑎᔪᑎᔅᓴᓂᒃ, ᓱᒻᒪᑦ 

ᓯᓚᑖᓄᑦ ᕿᓂᖃᑦᑕᖅᐱᓯ ᑕᒪᒃᑯᐊ 

ᐱᑕᖃᖅᑐᐃᓐᓇᐅᓪᓗᓯ ᖃᐅᔨᒪᔪᓂᑦ 

ᑮᓇᐅᔭᓕᕆᔨᓂᒃ, ᒪᓕᒐᓕᕆᔨᓂᒃ ᑕᒪᒃᑯᓂᖓ 

ᖃᐅᔨᒪᑦᑎᐊᖅᑐᓂᑦ ᐱᒻᒪᕆᐅᔪᓂᑦ 

ᖃᐅᔨᒪᒋᐊᖃᖅᑐᓂᑦ. ᓱᓇᒥᒃ ᓇᒻᒥᓂᖅ 

ᑲᑐᔾᔨᖃᑎᔅᓯᓐᓂᒃ ᐊᔪᓚᐅᕋᔅᓯᐅᒃ? ᖁᔭᓐᓇᒥᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐃᓛᒃ ᖃᓄᖅ ᐅᕙᒍᑐᐃᓐᓇᖅ 

ᐱᓕᕆᔨᑐᐊᖑᓪᓗᑕ ᑲᒪᒋᙱᓇᑉᑎᒍ 

ᓂᐊᖏᓐᓇᑉᑎᒍᐃᓛᒃ ᑖᒃᑯᐊ ᐊᔾᔨᒌᙱᑐᓪᓗ 

ᐱᓕᕆᕖᑦ, ᐃᓪᓗᓕᕆᔨᕐᔪᐊᒃᑯᑦ ᓯᓚᑖᓂ, ᓲᕐᓗ 

ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ, 

ᐊᕙᑎᓕᕆᔨᒃᑯᓪᓘᓐᓃᑦ ᑕᒪᒃᑯᐊ ᐃᓗᐊᓂ ᒐᕙᒪᐃᑦ 

ᐱᓕᕆᕕᒋᔭᖏᑦ. 

 

ᑕᒪᓐᓇ ᑲᒪᒋᖃᑎᒌᓪᓗᑕ ᐱᓕᕆᐊᕆᓂᐊᕋᑦᑎᒍ, 

ᑕᐃᒪᓐᓇᐃᑉᐳᖅ ᐅᕙᒍᑐᐊᖅ ᐊᔪᕐᓂᐊᓚᐅᕋᑦᑎᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑖᓐᓇ ᖁᔭᓐᓇᒦᖅᑐᒍ ᑕᓐᓇ ᒥᓂᔅᑕᕆᔭᐅᔪᖅ 

ᐅᖃᕐᒪᑦ ᐃᖅᑲᓇᐃᔭᖅᑎᑭᔅᓴᕋᒥᒡᒎᖅ. ᐊᓯᐊᓄᑦ 

ᓅᓕᕐᓗᖓ, ᓄᓇᓕᓐᓂᑦ ᓱᓕ 

ᐃᓪᓗᓕᕆᔨᒃᑯᓐᓅᖓᔪᖅ. ᖃᖓᑦᑎᐊᑯᓗ ᑖᓐᓇ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᒻᒪᑦ 

ᐊᖏᕈᓯᐊᕆᔭᐅᓯᒪᔪᕕᓂᕐᓂᑦ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓄ, ᐃᓪᓗᓕᕆᔨᕐᔪᐊᑯᓐᓄᓪᓗ. ᐅᓇ 

ᐅᓪᓗᓕᖅᓯᒪᓂᖓ 2006-ᓚᓯᒪᒻᒪᑦ. ᑕᐃᔅᓱᒪᓂ 

2006 ᑎᑎᕋᖅᑕᐅᕐᖓᓚᐅᖅᓯᒪᔪᓂᒃ 

ᑐᙵᕕᖃᖅᑐᑎᒃ ᑖᒃᑯᓂᖓ ᑎᑎᕋᓚᐅᕋᒦ. 

ᐊᓯᔾᔨᖅᓯᒪᔪᕐᔪᐊᕌᓘᒻᒪᑕ 9 ᐊᕐᕌᒍᑦ 

ᐊᓂᒍᕋᓱᑦᑎᓪᓗᒋᑦ. ᑐᑦᑕᕐᕕᓪᓗᐊᑕᖏᑦ ᑖᒃᑯᐊ 

ᓱᕐᕋᒃᑐᔅᓴᐅᙱᑦᑑᒐᓗᐊᑦ, ᑭᓯᐊᓂ 

ᓇᓗᓇᐃᖅᓯᔪᓐᓇᖅᐲᑦ ᐅᓇ 

ᓄᑖᙳᕆᐊᖅᑎᑕᐅᓚᐅᖅᓯᒪᙱᑦᑐᖅ 2006-ᒥᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ 2006 ᑭᖑᓪᓕᖅᐹᒥ 

ᓄᑖᙳᕆᐊᖅᑕᐅᓚᐅᖅᓯᒪᔪᖅ, ᒫᓐᓇᒧᑦ ᓄᑖᒥᒃ 

ᐅᓪᓗᒥᒨᖓᔪᒥᑦ ᑲᒪᒋᔭᐅᕙᓪᓕᐊᓂᐊᖅᑐᖅ ᓄᑖᒥᑦ 

ᓄᑖᙳᕆᐊᖅᑎᑕᐅᓗᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᒃᓱᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᑦᑕᐅᓂᐊᖅᑐᕉᕐᖑᓇ 

ᓄᑖᙳᕆᐊᖅᑎᑕᐅᓂᐊᕐᒪᑦ. ᖃᖓ ᑕᐃᒪ 

ᑕᑯᓛᖅᐱᑕ ᓄᑖᓂᒃ? ᐊᒻᒪᓗ ᖃᖓ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒻᒪᖄ ᑕᐃᑲᓂ 2015  

ᐃᓗᐊᓂᐅᓇᔭᙱᑦᑐᖅ 2016-ᒥᑦ 

ᓂᕆᐅᓇᕐᓂᖅᓴᐅᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᒪᑐᐃᖅᓯᔪᑎᓂᒃ 21-ᓂᒡᒎᖅ 

ᐃᖅᑲᓇᐃᔮᓂᑦ ᓄᑖᓂᒃ ᓴᖅᑭᑦᑎᓚᐅᕋᔅᓯ 

ᐱᔭᔅᓴᖅᑖᕆᓯᒪᔭᓯ ᑲᔪᓯᑦᑎᐊᕐᓂᖅᓴᐅᓂᐊᕐᒪᑦ, 

ᐊᒻᒪᓗ ᐅᑯᐊ ᕿᒥᕐᕈᓇᒃᑐᒋᑦ ᓇᐃᓪᓕᑎᖅᓯᒪᔪᑦ 

ᐃᓚᖓ ᐃᖅᑲᓇᐃᔮ ᐊᑐᖅᑕᐅᓂᐊᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐱᖅᑯᓯᖏᓐᓂᓪᓗ ᑲᒪᔨᐅᓂᐊᖅᑐᒥᒃ ᐃᓕᓯᓂᐊᕋᑦᓯ. 

ᓇᓗᓇᐃᖅᓯᔪᓐᓇᖅᐸ ᑖᓐᓇ ᒥᓂᔅᑕ ᑖᓐᓇ ᐃᓄᐃᑦ 

ᐱᖅᑯᓯᖏᓐᓂᒃ, ᐅᖃᐅᓯᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᓪᓗ ᑭᓱᓕᕆᔨᐅᓂᐊᕐᖓᑦ 

ᐃᓪᓗᓕᕆᓂᖅ ᐱᔾᔪᑎᒍᓪᓗᒍ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᒃᓱᒃ. 

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᒐᕙᒪᑦ ᐃᓗᐊᓂ IQ-

ᓕᕆᓂᖅ ᐅᑉᓗᒥ ᐅᖃᐅᓯᐅᓚᐅᕐᒥᒻᒪᑦ 

ᖃᐅᔨᒪᑦᑎᐊᖅᑐᑎᒃ ᒪᓕᒐᓕᐊᖅᑎᐅᖃᑏᒃ.  

 

ᑖᒃᑯᐊ ᐱᓕᕆᕖᑦ ᐊᔾᔨᒌᖏᑦᑐᑦ ᒐᕙᒪᑦᑕ ᐃᓗᐊᓂ 

IQ ᐊᑐᖅᑕᐅᔭᕆᐊᖃᖃᑕᐅᑦᑕᓕᖅᑎᓪᓗᒍ ᐱᓕᕆᕕᒃ 

ᐃᒻᒥᒍᑦ ᑲᒪᔨᖃᑦᑎᑕᐅᒻᒪᑦ IQ ᑕᐃᒃᑯᐊ ᐃᓗᓕᖏᑦ 

ᐱᓕᕆᕕᐅᑉ ᐃᓗᐊᓂ ᑲᒪᒋᔭᐅᔭᕆᐊᖃᑦᑐᑦ.  

 

ᐅᕙᖓ (ᑐᓵᔨᑎᒍᑦ) ᐃᖅᑲᐅᒪᔭᒃᑯᑦ 

(ᑐᓵᔨᒃᑰᖏᑦᑐᖅ) ᓱᓇᐅᒐᔭᕐᒪᖔᑕᓕ 

ᐃᓪᓗᓕᕆᔨᕐᔪᐊᒃᑯᑦ ᐃᓗᐊᓂ ᕼᐅᓇᒡᓚᕆᐊᒻᒪᖔᑕ 

ᓂᐊᖁᓐᓃᖏᑦᑑᒐᓗᐊᑦ. ᑭᕼᐃᐊᓂ ᐃᓚᖏᑦ ᒪᑯᐊ 

ᐅᖃᐅᕼᐃᓕᕆᓂᖅ, ᑕᒪᒃᑯᐊ ᐃᓄᒃᑐᑦ ᐅᖃᐅᕼᐃᖅ 

ᐊᑐᕐᓗᒍ ᐅᓇ ᐃᒡᓗᓕᕆᔨᕐᔪᐊᑉ ᐃᓗᐊᓂ 

ᑲᒪᒋᔭᐅᔭᕆᐊᓖᑦ. 

ᑕᐃᓐᓇ IQ ᐊᑐᓕᖅᑎᑕᐅᖃᑕᐅᓯᒪᓕᖅᑎᓪᓗᒍ 

ᐱᓕᕆᕕᓗᒃᑖᓄᑦ  

ᑕᒪᓐᓇ ᑲᒪᒋᔭᐅᑎᑕᐅᕼᐃᒪᒡᒪᑦ. ᑕᕝᕙ 

ᐃᓪᓗᓕᕆᔨᕐᔪᐊᑯᑦᑕᐅᖅ ᐅᕙᒍᑦ ᕼᐆᕐᓗ 

ᐅᖃᐅᕼᐃᕆᔭᕗᑦ ᐃᓅᑉ ᑎᑎᕋᐅᓯᖓ ᐅᕝᕙᓘᓐᓃᑦ 

ᐅᖃᐅᕼᐃᖓ ᐊᑐᕐᓗᒍ ᑖᓐᓇ IQ ᑕᕝᕙ 

ᑲᒪᒋᔭᐅᔾᔪᑎᒋᓂᐊᖅᐸᖓ ᐃᓪᓗᓕᕆᔨᕐᔪᐊᒃᑯᑦ 

ᐃᓗᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᔭᐃᒻᒪᑦ. ᓱᓖᓛᒃ 

ᐃᖅᑲᓇᐃᔮᖅᓴᖅᑖᑕᖃᓕᕐᒥᔪᖅ ᓇᒻᒥᓂᖅ 

ᐃᓪᓗᖁᑎᒋᔭᐅᔪᓂᒃ ᑐᕌᖓᓪᓗᐊᑕᓐᓂᐊᖅᑐᖅ. 

ᐊᑕᐅᓯᐅᕐᓗᓂ ᑖᓐᓇ 1999-ᒥᓂᖅᑲᐃ ᑖᓐᓇ 

ᐊᑕᐅᓯᐅᓚᐅᖅᓯᒪᒻᒪᑦ ᐃᓚᒃᑲᓐᓂᓕᖅᑐᖅ 

ᒪᕐᕉᓂᐅᓯᔫᒃ ᓇᒻᒥᓂᖅ ᐃᓪᓗᖃᓐᓂᕐᒥᒃ 

ᐱᓕᕆᐊᖃᓐᓂᐊᖅᑐᖅ. ᐃᓛᒃ ᑕᐃᒪᐃᓕᖓᕚ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᑯᓇᓂ ᑐᑭᓯᓐᓂᕈᒃᑯ 

Centralized-Hᐅᓇᐅᑯᐊ, ᖃᓄᑦᑎᐊᑐᐊᑭᐊᕐᖑᓇ.  

 

ᐊᑕᐅᓯᕐᒧᑦ (ᑐᓵᔨᑎᒍᑦ) ᓇᒻᒥᓂᖅ ᐃᒡᓗᖃᓐᓂᕐᒧᑦ 

ᑕᑕᑎᕈᑎᐅᔪᑦ. ᑖᓐᓇ ᐊᖓᔪᖅᑳᖃᕐᕕᒦᓯᒪᓂᓗᖅᑐᖅ 

(ᑐᓵᔨᒃᑰᖏᑦᑐᖅ ᐊᑕᐅᓯᕐᒧᑦ ᑐᕌᓚᐅᕐᓗᑎᒃ ᐆᑦᑐᕈᑎ 

(ᑐᓵᔨᑎᒍᑦ) ᓇᒻᒥᓂᖅ ᐃᒡᓗᖃᓐᓂᕐᒧᑦ 

(ᑐᓵᔨᒃᑰᖏᑦᑐᖅ) ᑲᒪᒋᔭᐅᒋᐊᑦᑕᖁᑉᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᖏᓐᓇᒪᖃᐃ ᒫᓐᓇ ᓇᒻᒥᓂᖅ 

ᐃᓪᓗᖃᑦᑐᓄᑦ ᑐᕌᖓᔪᒥᒃ ᐃᖅᑲᓇᐃᔮᖅᑕᖃᒻᒪᑦ 

ᐊᑕᐅᓯᒃᑲᓂᕐᒥᒃ ᐅᓇ ᐃᓚᔭᐅᔪᖅ. 

ᑐᑭᒧᐊᑦᑎᒋᔭᐅᓂᐊᖅᑐᕉᖅ ᓇᒻᒥᓂᖅ 

ᐃᓪᓗᖁᑎᒋᔭᐅᔪᓂᒃ ᑲᒪᔪᔅᓴᐅᑕᐅᓗᓂ. ᖃᓄᕐᖑᓇ 

ᖃᓄᐃᓕᐅᕐᓂᐊᕐᒪᓄᓇ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᒥᔅ ᑭᒻᐳᓪᒧᑦ 

ᑭᐅᖁᒐᓗᐊᖅᖢᒍ ᑖᓐᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖃᓄᐃᔅᓴᖏᒃᖣᖔᓯᑦ. 

ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐊᕐᕕᐊᓂ ᓇᒻᒥᓂᖅ ᐃᓪᓗᖃᑦᑐᓄᑦ ᑐᕌᖓᔪᒥᒃ 

ᐃᖅᑲᓇᐃᔮᖃᕐᒪᑦ ᖃᐅᔨᓴᖅᑎᒋᔭᐅᔪᖅ. ᐅᓇᓕ 

ᑐᑭᒧᐊᑦᑎᒋᔭᐅᓂᐊᖅᑐᖅ. ᑭᖑᓂᑦᑎᓐᓂ 

ᐃᓕᓯᓯᒪᑲᐃᓐᓇᖃᑦᑕᓚᐅᖅᑐᒍᑦ 

ᐃᖅᑲᓇᐃᔭᐃᔭᑲᐃᓐᓇᖃᑦᑕᖅᑐᒥᒃ ᒫᓐᓇ 

ᐅᓪᓗᓕᒫᖃᑦᑕᓂᐊᕐᓕᖅᑐᖅ 

ᐃᖅᑲᓇᐃᔭᖅᑎᓪᓚᕆᓐᖑᓕᕐᓗᓂᓗ. ᐊᒻᒪᓗ 

ᐃᖅᑲᓇᐃᔮᔅᓴᖃᓗᐊᖃᑦᑕᕐᒪᑕ ᑖᓐᓇ 

ᐅᕿᓪᓕᒋᐊᑎᑎᔾᔪᑕᐅᓂᐊᖅᑐᖅ ᐱᔭᔅᓵᓗᐃᑦ 

ᐅᓄᖃᑦᑕᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᖅᑲᓇᐃᔭᖅᑏᓪᓗ ᖃᐅᔨᒪᒻᒪᑎᒃ ᓇᒻᒥᓂᖅ 

ᐃᓪᓗᑖᖅᐸᓪᓕᐊᓂᕐᒥᒃ ᐊᒃᓱᐊᓗᒃ ᐃᑲᔪᖅᓱᖃᑦᑕᕋᒪ. 

ᑕᐃᒪᖃᐃ ᐃᓐᓄᑦᑕᐅᑉᐸᑦ ᑖᓐᓇ ᑕᐃᒪᑐᖅ ᓄᑖᓂᒃ  

ᐱᓕᕆᐊᙳᖅᑎᑕᐅᓯᒪᔪᓂᒃ 

ᓴᖅᑭᖅᑐᑲᒃᑲᓂᕐᓂᐊᓕᖅᐳᖅ. ᒫᓐᓇ 

ᐊᑐᐃᓐᓇᕈᖅᑎᑕᐅᓯᒪᔪᑦ ᒪᑯᓄᖓ ᒪᑭᒪᕙᒌᖅᑐᓄᑦ 

ᑐᕌᖓᔪᑦ, ᓲᕐᓗ ᐃᓪᓗᒥ ᓂᐅᕕᕈᒪᒍᓂ 

ᑮᓇᐅᔭᒃᑯᕕᒻᒥ ᑎᒍᓯᔪᓐᓇᕐᓗᓂ 

ᓂᐅᕕᐊᑎᒋᓇᔭᖅᑕᖓᓄᑦ ᐃᓕᓇᔭᖅᑐᑦ. 

ᐅᓄᖅᓯᒃᑲᓐᓂᕐᒪᑕ ᐃᖅᑲᓇᐃᔭᖅᑏᑦ ᑕᐃᒪ ᓇᒻᒥᓂᖅ 

ᐃᓪᓗᑖᖅᐸᓪᓕᐊᔪᓄᑦ ᑐᕌᖓᓪᓗᓂ ᓄᑖᓂᒃ 

ᑕᑯᕙᓪᓕᐊᓂᐊᓕᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕ, 

ᐃᒃᓯᕙᐅᑖᖅ. ᑕᒪᒃᑯᐊ ᑕᑯᕙᓪᓕᐊ, ᖃᓄᖅ 

ᑕᑯᔭᐅᑦᑎᐊᕆᐊᖃᑕᐅᓂᐊ ᑖᓐᓇ ᐊᐱᖅᑯᑎᒋᔭᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᕿᒥᕐᕈᓇᑦᑕᐅᓂᐊᕐᒪᑦ. 

ᑭᓱᓂᒃ ᓇᒻᒥᓂᖅ ᐊᖏᕐᕋᖃᖅᑐᓄᑦ 

ᐃᑲᔪᖅᓲᑎᒃᓴᓂᑦ ᐃᑲᔫᑎᔅᓴᓂᓪᓗ ᐱᑕᖃᕆᐊᖃᕐᒪᑦ. 

 

ᐃᓪᓗᑖᕋᓗᐊᖅᑐᑎᑦ ᐃᓄᐃᑦ ᒥᔅ ᑭᒻᐳᓪᓗ 

ᐅᖃᖅᓯᒪᒻᒪᑦ, ᐊᑯᓂᐊᓗᒃ ᑕᒪᓐᓇ ᐱᓯᒪᓕᕆᕈᓂᐅᒃ 

ᐃᑲᔫᑎᔅᓴᖏᓐᓂᑦ ᐱᑕᖃᕆᐊᓕᒃ, ᐊᒻᒪᓗ ᐃᒃᑯᐊ 

ᐊᑐᖅᑐᐊᖅᑐᑦ ᓇᒻᒥᓂᕆᔭᐅᔪᓂᒃ 

ᓇᒻᒥᓂᖅᑖᖅᐸᓪᓕᐊᑎᓪᓗᑎᒃᑯ, ᐊᒻᒪᓗ ᑖᓐᓇ 

ᒪᑭᒪᑎᑦᑐᓐᓇᕐᓗᓂᐅᒃ ᐃᓪᓗᑖᕆᔭᓂ. 

 

ᑖᓐᓇᐅᑎᓪᓗᒍ ᐅᖃᐅᓯᕆᖃᑦᑕᖅᓯᒪᒥᔭᕋᓗᐊᕗᑦ 

ᐃᓪᓗᑖᖅ, ᓇᒻᒥᓂᖅ ᐃᓪᓗᒃᓴᖅᑖᕈᓐᓇᕐᓂᖅ. ᒫᓐᓇ 

ᖃᓄᑐᐃᑦᑐᓂᒃ ᐅᕝᕙᓘᓐᓃᑦ ᖃᑦᑎᓂᒃ ᐅᓄᓛᕐᓂᒃ 

ᑮᓇᐅᔭᓕᐅᕆᐊᖃᖅᐸ, ᐅᕙᓘᓐᓃᑦ ᒥᑭᓛᓂᒃ 

ᑮᓇᐅᔭᓕᐅᕆᐊᖃᖅᐸᑦ ᐃᑲᔫᓯᐊᖅᑖᕈᓐᓇᕈᓂ  

ᐃᓪᓗᒥ ᓂᐅᕕᐅᑕᐅᒍᓐᓇᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᔾᔨᒌᙱᒻᒪᑦ ᓄᓇᓖᑦ 

ᐊᔾᔨᒌᙱᑑᓪᓗᑎᒃ ᐆᑦᑐᑎᖃᕈᓐᓇᖅᐳᒍᑦ ᐊᕐᕕᐊᒥᒃ 

ᐅᕙᓂ $158,500-ᒦᓐᓇᔭᖅᑐᖅ ᐊᕐᕕᐊ ᑖᓐᓇ 

ᑮᓇᐅᔭᓕᐅᕐᓂᖓ. ᑖᓐᓇ $158,500 ᒦᓐᓇᔭᖅᑐᓂᑦ. 

ᓄᓇᓖᑦ ᑕᑯᓪᓗᒋᑦ ᐊᔾᔨᒌᙱᒻᒪᑕ ᐊᕐᕕᐊ ᑕᕝᕙ 

ᑖᓐᓇ ᑕᐃᒪᐃᓐᓇᐃᑦᑑᕗᕐᓕ ᐊᕐᕕᐊ ᐆᑦᑐᑎᒋᕙᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓪᓗᓕᕆᓂᖅ ᖃᓄᑭᐊᖅ 

ᓇᒻᒥᓂᕆᔭᐅᔪᓅᖓᒻᒪᖔᖅ ᓇᓗᔪᖓ. ᑭᓯᐊᓂ 

ᒫᓐᓇ ᐅᑯᐊ ᑎᑎᖅᑲᑦ ᖃᐃᑕᐅᖅᑲᐅᔪᑦ 

ᑕᑯᓐᓇᕐᓗᑎᒃᑯ ᑕᐃᒃᑯᐊ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᒐᑦ ᑕᒫᓂ $25,000-ᕌᓲᖑᒻᒪᑕ 

ᐊᐅᓚᑕᐅᓂᐊᕐᓗᑎᑦ, ᐅᖅᑰᓴᕐᓗᑎᑦ, ᖃᐅᒪᖃᕐᓗᑎᑦ 

ᑕᐃᒪᓐᓇ. ᐃᖅᑲᓇᐅᔭᖅᑏᓪᓗ ᐃᓪᓗᖁᑎᖏᑦ 

$18,000-ᖏᓐᓃᑦᑐᑎᑦ ᐊᕐᕋᒍ ᐊᑕᐅᓯᖅ ᐃᓗᐊᓂ.  

 

ᐃᓱᒪᔅᓴᖅᓯᐅᕈᑎᖃᖅᓯᒪᕕᓰ ᐊᑭᓪᓕᒋᐊᖅᑎᑕᐅᓗᑎ 

ᑕᐃᒃᑯᐊ ᐃᓪᓗᒥ ᐊᑐᖅᑐᐊᕈᒪᔪᑦ, 

ᓂᐅᕕᕈᒪᔪᓪᓘᓐᓃᑦ ᐃᓪᓗᒥ. ᐅᓄᒃᑲᓐᓂᖅᑐᓂᑦ 

ᑕᐃᒃᑯᐊ ᐊᑐᖅᑐᐊᒐᐃᑦ ᐅᓄᒃᑲᓐᓂᖅᑐᑦ 

ᐊᑐᐃᓐᓇᕈᖅᑎᑕᐅᓂᐊᕐᒪᑕ. ᑭᓇᑐᐃᓐᓇᖅ 

ᐊᑐᖅᑐᐊᕈᓐᓇᖅᑐᖅ ᓇᑭ ᑳᒻᐸᓂᒥᓪᓘᓐᓃᑦ, 

ᐃᓄᒻᒥᓘᓐᓃᑦ, $1,000-ᖃᑦᑕᕐᓗᓂ ᐊᕐᕌᒍ 

$12,000-ᒐᔭᖅᑐᖅ. 

ᐊᑭᓪᓕᒋᐊᕈᑎᔅᓴᖅᑖᕈᓐᓇᙱᓚᑦ ᑕᐃᒃᑯᐊ 

ᑭᒃᑯᑐᐃᓐᓇᐃᑦ ᐃᓪᓗᖏᓐᓂ ᐊᓂᓗᑎ, 

ᓇᒻᒥᓂᕆᔭᐅᔪᒥᖔᖅ ᐊᑐᖅᑐᐊᓕᕐᓗᑎ? ᑕᐃᒪᐃᑉᐸᑦ 

ᓇᒻᒥᓂᕆᔭᐅᔪᒥᒃ ᐊᑐᖅᑐᐊᖔᓕᖅᐸᑦ  

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ 

ᐅᓄᖅᓯᒃᑲᓐᓂᕋᔭᖅᑐᑦ, ᐅᓄᒃᑲᓂᖅᑐᓄᓪᓗ 

ᐃᓯᖅᑕᐅᔪᓐᓇᖅᓯᓗᑎᒃ. ᑖᓐᓇᖃᐃ 

ᑭᐅᓇᓱᒍᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᒃᓱᒃ.  

 

ᐊᖓᔪᖅᑳᖅ ᔪᐊᔾ ᑯᒃᓱᒃ: ᓇᐃᓈᕐᓗᒍ ᐃᒃᓯᕙᐅᑖᖅ 

ᐊᐱᖅᑯᑎᒋᔭᖓ. ᑕᓐᓇ ᐊᔾᔨᒌᙱᑦᑐᓂᑦ 

ᐊᑐᕈᓐᓇᑕᑦᑎᓐᓂᒃ 

ᑕᑯᕙᓪᓕᐊᒋᐊᕈᐊᖅᓯᒪᒐᓗᐊᖅᑐᒍᑦ ᑭᓯᐊᓂ, ᖃᓄᖅ 

ᐋᖅᑭᒃᓯᒪᔪᓪᓚᕆᒻᒥ ᐊᐱᖅᑯᑎᖓᓄᑦ 

ᑲᔪᓯᔪᖅᑕᖃᙱᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑐᑭᓯᑦᑎᐊᕈᒃᑯᑦ ᑖᓐᓇ 

ᒥᓂᔅᑕ ᐅᖃᖅᑐᖅ ᕿᒥᕐᕈᓇᒃᑕᐅᔪᒡᒎᖅ ᓇᓖᕌᕈᑏᑦ, 

ᑖᓐᓇ ᐃᓚᒋᔭᐅᖃᑕᐅᕙ, ᐃᓚᒋᔭᐅᖃᑕᐅᔪᓐᓇᖅᐹ 

ᓇᓖᕌᓕᐅᕈᑎᓕᐅᓕᕈᔅᓯ ᐊᒻᒪᓗ ᐃᒡᓗᓕᕆᓂᕐᒧᑦ 

ᑐᑭᒧᐊᕈᓯᐅᓕᕈᔅᓯ ᑖᓐᓇ 

ᐃᓕᔭᐅᖃᓯᐅᔾᔭᐅᔪᓐᓇᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, 

ᑕᑯᖃᑕᐅᒋᐊᕼᐅᐊᖅᓯᒪᖃᑕᐅᓯᒪᔭᕗᑦ ᑕᐃᒪᓂ 

ᖃᐅᔨᓴᕐᓂᕐᔪᐊᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐊᐱᖅᑯᑎᒃᓴᒃᑲ. ᐅᖃᐅᓯᒃᓴᑐᐃᓐᓇᕐᖑᓇ, 

ᑭᒥᕐᕈᓇᒋᐊᖃᖅᑐᒍᑦ ᖃᓄᖅᑑᕈᑎᖃᕆᐊᖃᖅᑐᒍᑦ 

ᓄᓇᕗᒻᒥᐅᑕᐃᑦ ᓇᖕᒥᓂᕐᒥᓄᑦ 

ᐃᓯᖅᐸᓪᓕᐊᔪᓐᓇᕐᓂᐊᕐᒪᑕ ᑕᐃᒃᑯᐊ 

ᐊᑭᓕᖅᓱᐃᔪᓐᓇᖅᑐᑦ. ᓇᖕᒥᓂᕐᒥᓄᑦ 

ᐃᓯᖅᐸᓪᓕᐊᔭᕆᐊᓖᑦ ᑖᓐᓇ ᒥᓂᔅᑕ 

ᖃᐅᔨᒪᑦᑎᐊᕐᒪᑦ ᐃᓄᓗᒃᑖᕐᓂᒃ ᑭᒃᑯᑐᐃᓐᓇᕐᓂᒃ  

ᐊᑐᖅᑐᐊᒐᕐᓄᑦ ᐃᓯᖅᑎᑦᑎᔾᔮᖏᑦᑐᒍᑦ 

ᑮᓇᐅᔭᖃᓐᖏᓐᓇᑦᑕ ᒪᑭᒪᐅᑏᓪᓗ ᒪᑯᐊ 

ᐊᑭᑐᔫᓪᓗᑎᒃ. ᓄᓇᕗᒻᒥᐅᑕᐃᑦ ᐃᑲᔪᕆᐊᖃᖅᑕᕗᑦ 

ᐊᑭᑭᔾᔫᒥᔪᓂᒃ ᓇᖕᒥᓂᖅᑖᑦᐸᓪᓕᐊᔪᓐᓇᕐᓂᐊᕐᒪᑕ 

ᒪᑭᒪᑎᓪᓗᓂᔾᔪᒡᓗ ᐊᒻᒪᓗ ᐅᐱᒍᓱᒡᓗᑎᒃ 

ᓇᖕᒥᓂᖃᕋᒥᒃ ᐃᒡᓗᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᑖᒃᑯᐊ ᐃᕿᖅᑯᐊᓂ 4-2 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᓂᐊᕋᒐ ᑕᒡᕙᓂ 

ᑕᐅᑐᒃᖢᒍ ᐅᓇ ᐊᓯᖏᑦ ᐊᑭᓕᒐᒃᓴᐃᑦ ᐊᒡᓕᒋᐊᕐᒪᑦ 

ᓱᓇᒥᒃ ᑕᒪᓐᓇ ᑲᒪᒋᔭᖃᖅᐸ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᕙᓂ ᐊᐱᖅᑯᑎᖓ 

ᐅᕙᓃᑦᑑᓐᓂᖅᐸᑦ ᒪᒃᐱᖅᑐᒐᖓ ᑖᓐᓇ N-IV-2, 

ᐊᐱᖅᑯᑎᒋᔮ. ᑕᒡᕙᓃᒃᐸᖄ, ᒪᒥᐊᓇᖅ ᑕᒻᒪᐃᒐ’ᒪ 

ᓇᓃᒻᒪᖔᖅᐱᑦ. ᐃᒃᓯᕙᐅᑖᖅ, ᐊᐱᖅᑯᑎᖓ 

ᑐᓴᒃᑲᓐᓂᕈᐊᕋᓗᐊᖅᐸᕋ.  

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᑕᐃᒪ N-IV-2 

ᒦᑦᑐᒍᑦ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᒪᒥᐊᓇᖅ, ᐃᑯᓗᒃ. 

ᓇᓂᕙᕋ.  

ᑖᒻᓇ, ᐃᒃᓯᕙᐅᑖᖅ, ᐊᐱᖅᑯᑎᒋᔭᐅᔪᖅ 

ᐊᑭᑦᑐᕆᐊᕈᑎᖃᓗᐊᖅᑐᖅ ᑖᓐᓇ ᑕᒫᓂ $47,000-

ᒥᒃ ᐱᔾᔪᑎᖃᓗᐊᖅᑐᑦ ᑕᒪᒃᑯᐊ IT-ᖑᓂᕋᖅᑕᐅᔪᓄᑦ 

ᑖᑉᑯᓄᖓ ᐊᑭᑦᑐᕆᐊᒃᑲᓐᓂᕈᑕᐅᔪᖅ. (ᑐᓵᔨᑎᒍᑦ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒋᔭᕋᒪ ᐃᓚᖏᑦ 

ᐊᐱᖅᓱᕐᓂᐊᓚᐅᒃᑲᒃᑳ ᐊᐱᖅᓱᓚᐅᕐᒪᒋᑦ. ᑭᓯᐊᓂ 

ᑕᐃᒪ ᐊᑮᑦᑐᓕᖕᓂᒃ ᑲᑎᖅᓯᓂᓗᖕᓂᖅ, ᑕᒪᓐᓇ 

ᓄᓇᓕᖕᓂᒃ ᐆᒃᑐᕋᓪᓗᐊᕕᒃᑲᑉᓯ ᑕᐃᒪ ᐊᑮᑦᑐᓂᖅ 

ᑲᑎᖅᓱᐃᓂᖅ ᐊᑐᖅᑐᐊᖅᑎᐅᔪᓄᑦ. ᑖᒃᑯᐊ ᓄᓇᓖᑦ 

ᓇᓗᓇᐃᔭᖅᑑᓪᓗᐊᖅᐱᓯᐅᒃ ᓇᓕᐊᖕᓂᒃ ᓄᓇᓕᖕᓂᒃ 

ᑕᒪᓐᓇ ᐊᑮᑦᑐᖃᓗᐊᕐᓂᕐᒥᒃ ᑲᑎᖅᕼᐅᐃᓂᕐᒥᒃ 

ᐆᒃᑐᕋᕐᓂᕐᒪᖔᑉᓯ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᑦᓯᕙᐅᑖᖅ. ᑖᑉᑯᐊ pilot project no.1, ᑖᒻᓇ 

ᐊᑮᑦᑐᓂᒃ ᑲᑎᖅᓱᐃᓂᖅ ᐊᑐᖅᖢᒍ ᓄᓇᓖᑦ 

ᑎᓴᒪᓄᑦ ᓄᓇᕗᓕᒫᖅ ᑕᐅᑐᒃᖢᒍ ᑖᒃᑯᐊ ᐊᕐᕕᐊᑦ, 

ᖃᒪᓂᑦᑐᐊᖅ, ᖁᕐᓗᖅᑐᖅ ᐊᒻᒪᓗ ᐅᖅᓱᖅᑐᖅ. 

ᑖᒃᓱᒥᖓ ᐊᑐᖅᖢᒍ ᐱᓕᕆᓯᒪᔪᑦ ᒫᓐᓇ, 

ᐱᓕᕆᖃᑎᒋᓯᒪᔭᕗᑦ. (ᑐᓵᔨᑎᒍᑦ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᑖᑉᑯᐊ ᓇᓗᓇᐃᔭᖅᑕᐅᑎᓪᓗᒋᑦ 

pilot project-ᖑᔪᑦ ᐃᒡᓗᓕᕆᔨᕐᔪᐊᒃᑯᓐᓂᑦ  

ᐱᓕᕆᕝᕕᖏᓐᓂᒃ ᖃᓄᖅ ᐃᑲᔪᕆᐊᓚᐅᓯᒪᕙᑦ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, ᑖᑉᑯᐊ 

ᓄᓇᓖᑦ ᐆᒃᑐᕋᐅᑎᒋᔭᕗᑦ ᐅᖃᐅᓯᕆᔭᒃᑲ 

ᐆᑦᑐᕋᖅᑕᐅᓂᖅ ᖃᐅᔨᓴᐅᑕᐅᑉᓗᓂ ᓯᑕᒪᐅᔪᑦ 

ᑖᑉᑯᐊ ᓄᓇᓖᑦ. ᑐᑭᓯᓐᖏᓇᒃᑯ ᓱᓇᒥᒃ 

ᑮᓇᐅᔭᒃᑯᓪᓘᕝᕙ ᖃᓄᖅ ᐃᑲᔪᖅᑕᐅᕙᑦ. ᑖᒻᓇ 

ᑲᑐᔾᔨᖃᑎᒌᖑᔪᖅ ᐃᒡᓗᓕᕆᔩᑦ ᐱᓕᕆᓂᖓᓄᑦ 

ᐊᐱᖅᑯᑎᖃᖅᐱᓪᓘᕝᕙᒃᑭᐊᖅ ᓱᓇᒥᒃ ᖃᓄᖅ 

ᐅᕙᑉᑎᓐᓄᑦ ᐃᒡᓗᕆᔨᕐᔪᐊᑯᓐᓄᑦ ᖃᓄᖅ 

ᐃᑲᔪᖅᑕᐅᓂᖓᓂᒃ ᑐᑭᓯᓐᖏᓇᒃᑭᑦ. ᐄᑯᓗᒃ 

(ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᒃᑲᓐᓂᓕᕐᓚᒍ ᐊᐱᖅᑯᑎᒐ. ᑖᒃᑯᐊ ᐊᕐᕕᐊᑦ, 

ᖃᒪᓂᑦᑐᐊᖅ ᐅᖅᓱᖅᑑᕐᓗ ᐆᑦᑐᕋᕐᕕᐅᒻᒪᑕ 

ᐊᑭᓕᒃᓴᕆᔭᓄᑦ ᐊᑭᓖᑎᑦᑎᓂᕐᒧᑦ ᐊᓯᖏᓐᓂᓪᓗ, 

ᖃᓄᕐᓕ ᐊᖓᔪᖅᑳᖃᕐᕕᒻᒥ ᐃᖅᑲᓇᐃᔭᖅᑏᑦ 

ᐃᒡᓗᓕᕆᔨᕐᔪᐊᑯᓐᓂ ᐃᑲᔪᖅᓯᒪᕙᑦ ᑖᒃᑯᓂᖓ 

ᓄᓇᓕᓐᓂᑦ ᐆᑦᑐᕋᐅᑎᒥ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, ᑖᑉᑯᐊ 

ᐃᒡᓗᓕᕆᔨᕋᓛᒃᑯᑦ ᑕᒪᓐᓇ ᐊᖏᖃᑎᒌᒃᖢᑎᒃ 

ᑲᒪᒋᔭᐅᕙᓪᓕᐊᔮᖅᑎᑉᓗᒍ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒌᓐᓇᖅᑕᖏᑦ ᐃᓚᖏᑦ ᐃᒡᓗᓕᕆᔨᐊᓛᑦ 

ᑲᑎᖃᑎᒋᕙᒃᖢᒋᓪᓗ ᖃᓄᖅ ᑕᒪᓐᓇ 

ᐆᑦᑐᕋᐅᑕᐅᔪᖅ ᐊᐅᓪᓛᑦᑎᐊᕐᒪᖔᑦ. ᑕᕝᕘᓇ 

ᐃᒡᓗᓕᕆᔨᐊᓛᒃᑯᑦ ᐅᕙᒍᓪᓗ ᐃᒡᓗᓕᕆᔨᕐᔪᐊᒃᑯᑦ 

ᖃᐅᔨᓴᐃᓐᓇᑦᑎᐊᒃᑲᕗᑦ ᑖᑉᑯᐊ ᐊᑮᑦᑐᓂᒃ 

ᑲᑎᖅᓱᐃᓂᖅ ᐱᔾᔪᑎᒋᑉᓗᒍ ᐆᑦᑐᕋᐅᑎᒋᔭᕗᑦ. 

(ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᖁᔭᒋᕙᕋᑦᑕᐅᖅ ᑭᐅᔾᔪᑎᐊᓄᑦ. ᑕᒪᑐᒨᓇᓕ 

ᐊᔾᔨᒌᖃᑦᑕᔾᔮᖏᑦᑐᐃᑦ ᐊᑐᓂ ᑖᒃᑯᓇᓂ ᑎᓴᒪᓂ 

ᓄᓇᓕᐅᔪᓂ ᖃᓄᑎᒋ ᐆᑦᑐᕋᐅᑕᐅᓂᐊᕐᒪᖔᑕ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᑦᓯᕙᐅᑖᖅ, 

ᑐᑭᓯᓐᓂᕈᒃᑭᑦ ᓄᓇᓕᒃ ᑖᓐᓇ ᑲᔪᓯᒥᐊᒥᐊᕋᔭᖅᑐᖅ 

ᑖᑉᑯᐊ ᐊᑮᑦᑐᖅ ᑖᓐᓇ ᑖᒃᑯᓄᖓ 

ᓇᓗᓇᐃᖅᓯᒪᔪᓄᑦ ᓄᓇᓕᓐᓄᑦ ᐆᑦᑐᕋᐅᑕᐅᔪᖅ 

ᑕᐃᑲᓐᖓᑦ ᐃᓱᓕᓪᓗᒍ ᑖᓐᓇ ᑲᒪᒋᓇᔪᖔᑦ ᑖᑉᑯᐊ 

ᐆᑦᑐᕋᐅᑕᐅᔪᖅ ᓄᓇᓖᑦ ᑖᒃᑯᐊ ᓯᑕᒪᑦ.  

 

ᑐᑭᓯᓐᓇᕐᓂᕈᒪ ᓱᓇᓂᒃ ᐊᔾᔨᐅᖏᓐᓇᔭᕐᒪᖔᑦ 

ᓇᓪᓕᐊᓐᓄᑦ. ᓇᓕᐊᑦ ᓈᒻᒪᒃᓯᔫᔭᖅᐸᑦ ᐲᕈᒫᖅᐳᖅ 

ᐅᕝᕙᓘᕝᕙ ᑎᐊᓐᓇᐃᑦᑐᒥᒃ ᐊᐱᕆᕕᑦ, ᓄᓇᓕᒃ 

ᐊᑮᑦᑐᖓ ᓄᖑᓕᕐᓂᖅᐸᑦ ᐲᖅᑕᐅᓗᓂ. ᐃᒻᒪᖄ 

ᑖᓐᓇ ᐅᕙᓂ ᐸᕐᓇᒍᑎᒋᓯᒪᔭᑦᑎᓐᓂ 

ᐊᑕᓐᖏᒃᑲᓗᐊᖅᑎᓪᓗᒋ. ᑭᓯᐊᓂ ᐊᑮᑦᑐᕐᒥᒃ 

ᐊᓂᑉᐸᑦ ᐲᕋᔭᖅᑐᖅ ᑕᐃᓐᓇ ᓄᓇᓕᒃ ᓇᓕᐊᑭᐊᖅ. 

 

ᐊᒻᒪ ᓇᓗᓇᓐᖏᒻᒪᑦ ᑖᓐᓇ ᐊᐅᓪᓛᑦᑎᐊᕐᓂᖓᓄᑦ 

ᓄᓇᓕᓐᓂᒐᓛᒃ ᐊᓯᖏᓐᓂᒃ ᑕᐅᑐᒃᑲᑦᑕ 

ᑎᐊᑦᓇᐃᑦᑐᒥᒃ ᐊᔾᔨᖓᓂᒃ 

ᐱᓕᕆᓕᖅᐸᓪᓕᐊᑎᑦᑎᒐᓱᐊᖅᑐᑕ. (ᑐᓵᔨᑎᒍᑦ) ᐄ, 

(ᑐᓵᔨᒃᑰᖏᑦᑐᖅ) ᐊᑮᑦᑐᐃᕈᑎᑉᐸᑦ ᑖᓐᓇ ᑕᐃᑯᖓ 

ᐃᓪᓗᐊᓃᑦᑐᖅ ᐆᑦᑐᕋᐅᑕᐅᔫᑉ ᐃᓗᐊᓂ ᐲᕐᓗᓂ 

ᐱᓇᔭᖅᑐᖅ (ᑐᓵᔨᑎᒍᑦ) ᖁᔭᓐᓇᒦᒃ.ᑕᒪᓐᓇ 

ᐊᖏᖃᑎᒌᒃᖢᑎᒃ ᑲᒪᒋᔭᐅᕙᓪᓕᐊᒋᐊᖅᑎᓪᓗᒍ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒌᓐᓇᖅᑕᖏᑦ 

ᐃᒡᓗᓕᕆᔨᕋᓛᑦ ᑲᑎᖃᑎᒋᕙᒃᖢᒋᓪᓗ ᖃᓄᖅ 

ᑕᒪᓐᓇ ᐆᑦᑐᕋᐅᑕᐅᔪᖅ Pilot Project-ᖑᔪᖅ 

ᐊᐅᓛᑦᓯᐊᕐᒪᖔᑦ. ᓱᖅ, ᑕᕝᕘᓇ ᐃᒡᓗᓕᕆᔨᕋᓛᒃᑯᑦ 

ᐅᕙᒍᓪᓗ ᐃᒡᓗᓕᕆᔨᕐᔪᐊᒃᑯᑦ 

ᖃᐅᔨᓴᐃᓐᓇᑦᑎᐊᖅᑕᕗᑦ ᑖᒃᑯᐊ ᐊᑮᑦᑐᓂᒃ 

ᑲᑎᖅᓱᐃᓂᕐᒥᒃ ᐱᔾᔪᑎᒋᑉᓗᒍ ᐱᓕᕆᐊᕆᔭᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑖᓐᓇ ᐊᐱᖅᓲᑎᒋᕙᕋ 

ᓇᓗᓇᙱᒻᒪᑦ ᐃᓚᖏᑦ ᐊᑮᑦᑐᖃᖅᑐᑦ 

ᐱᓕᕆᔪᐃᓐᓇᐅᖏᒻᒪᑕ ᐃᓚᖏᓪᓗ 

ᓂᖃᐃᑑᑏᓐᓇᕐᓄᑦ, ᐅᕝᕙᓘᓐᓃᑦ ᐅᑐᖅᑲᓅᕈᑎᓄᑦ 

ᐃᒡᓗᒥᐅᑕᐃᑦ ᐃᓚᖏᑦ ᑎᐊ’ᓇ ᐅᕙᒍᖃᕐᒪᑕ 

ᐊᑐᖅᑐᐊᖅᑎᐅᒻᒫᖅᖢᑎᒃ ᐃᒡᓗᓕᕆᔨᓂᒃ.  

 

ᑖᓐᓇ ᐊᐱᖅᓲᑎᒋᓗᐊᖅᐸᕋ ᑕᐃᒪ ᑖᓐᓇ 

ᐆᑦᑐᕋᐅᑕᐅᓂᖓ ᖃᓄᖅ ᓯᕕᑐᑎᒋᓂᐊᕐᒪᖔᑦ. 

ᐃᓚᖏᑦ ᐊᑮᑦᑐᖏᑦ ᐱᓕᕆᓕᓚᐅᖅᑳᖅᑎᓐᓇᒋᑦ 

ᓄᖑᓚᓘᔭᙱᒻᒪᑕ ᐅᕝᕙᓘᓐᓃᑦ 

Hᐅᖏᓪᓕᓗᐊᓚᖏᖦᖢᑎᒃ. 

 

ᑭᓯᐊᓂ ᐃᓄᓕᕆᔨᒃᑯᓐᓂᐅᓐᓂᖔᖅ 

ᐃᑲᔪᖅᑕᐅᓇᔭᕐᓂᕈᑎᒃ ᑖᓐᓇ ᐊᑮᑦᑐᕐᓂᒃ 

ᑲᑎᖅᓱᐃᓂᖅ ᑖᓐᓇᐅᑎᓪᓗᒍ ᑕᐃᒪ ᐆᒃᑑᑕᑦ 

ᐱᓕᕆᐊᖑᑎᓪᓗᒋᑦ ᓄᑖᒥ ᓄᐊᑦᑎᓂᕐᒧᑦ 

ᐊᑐᐊᒐᕐᒥᒃ ᐱᓕᕆᐊᖃᖅᓯᒪᕕᓰ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᒫᓐᓇᒧ ᓇᐅᒃ. ᑭᓯᐊᓂ ᑖᓐᓇ ᐅᖃᕈᓐᓇᖅᑐᒍᑦ 

ᐊᑐᖅᖢᒍ ᑕᒪᒃᑯᓂᖓ ᐊᑮᑦᑐᓂᒃ 

ᐊᑮᑦᑐᐃᔭᐃᑦᑎᐊᖅᑐᔾᔫᖕᒪᑦ ᑎᐊ’ᓇ 

ᐅᖃᕈᓐᓇᖅᑐᒍᑦ. ᐊᒡᓛᑦ ᑖᒃᑯᐊ 

ᐃᓚᒋᐊᕈᐊᖅᓯᒪᒐᑦᑎᒍᑦ ᑎᑭᖦᖢᒍ 8 ᓄᓇᓕᖕᓂ. 

ᑖᓐᓇ ᐊᑐᕐᓗᒍ ᐱᓕᕆᐊᕆᔭᕗᑦ  

ᐊᐅᓚᑦᑎᐊᖅᓯᒪᖕᒪᑦ, ᐊᐅᓪᓛᑎᐊᑐᔫᖕᒪᑦ 

ᐃᓚᒋᐊᕈᐊᕋᓗᐊᖅᑐᒍ ᐊᒡᓛᑦ ᐊᔪᕐᓇᖏᑉᐸᑦ 

ᐊᒥᓱᒃᑲᓐᓂᕐᓂᑦ ᓄᓇᓖᑦ ᐱᓕᕆᐊᒧᑦ 

ᐃᑎᖅᑎᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᑦᑎᐊᕋᕕᑦ, ᐊᒻᒪᓗ ᓈᒻᒪᒃᑐᒥᒃ 

ᐃᖏᕐᕋᑦᑎᐊᕐᖓᑦ ᑖᒃᑯᐊ 

ᑲᑎᖅᓱᐃᔭᕆᐊᖃᖅᑎᓪᓗᒋᑦ ᐊᑮᑦᑐᕆᔭᐅᔪᓂᒃ.  

ᑖᒃᑯᐊ ᐃᒡᓗᓕᕆᔨᒃᑯᑦ ᐊᑭᓕᒃᓴᕆᔭᖏᑕ ᓱᓇᓂᒃ 

ᓇᓗᓇᐃᓗᐊᖅᓯᒪᕕᓰ? ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓱᓇᓪᓚᕆᐅᖕᒪᖔᑕ ᐅᕙᖓ 

ᓇᖕᒥᓂᖅ ᖃᐅᔨᒪᙱᓐᓇᑉᑭᑦ. ᒥᔅ ᑭᒻᐳᓪ 

ᖃᓄᐃᒃᓴᖏᒃᑯᕕᑦ ᑕᒪᔅᓱᒧᖓ ᑭᐅᔭᐅᖁᒐᓗᐊᖅᐸᕋ 

ᐊᐱᖅᑯᑎᖓᓄᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐃᒃᑯᐊ 

ᐃᒡᓗᓕᕆᔨᒃᑯᑦ ᐊᑭᓕᒃᓴᐃᔭᐃᖁᓪᓗᑎᒍᑦ 

ᐊᑭᓕᖅᓱᐃᒋᐊᖃᖅᑎᓪᓗᒋᑦ, ᖃᓄᕐᓗ 

ᑮᓇᐅᔭᖅᑖᖃᑦᑕᕐᓂᕆᔭᖏᓐᓂᒃ ᐊᒻᒪᓗ 

ᑮᓇᐅᔭᖅᑖᖃᑦᑕᕐᓂᖏᓐᓂᑦ 

ᐃᖅᑲᓇᐃᔮᖃᖅᑎᑦᑎᒋᓂᖏᑦᑕᐅᖅ ᒪᓕᖃᑦᑕᕋᑦᑕ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᕆᔭᖏᓐᓂᒃ.  

ᖃᑦᑎᑦ ᐊᒥᓱᕈᖅᐸᓪᓕᐊᓯᒪᓪᓗᑎᓪᓗ 

ᐃᖅᑲᓇᐃᔭᖅᑎᑖᕆᓂᖏᑦ.  

 

ᑭᓯᐊᓂ ᑲᑎᖅᓱᐃᒋᐊᖃᖅᑎᓪᓗᒋᑦ 

ᐊᑭᓕᒃᓴᐃᑎᑦᑎᒐᓱᐊᕐᓗᒋᑦ, ᐊᑮᑦᑐᕆᔭᖓ 

ᐊᑉᐸᖅᐹᓪᓕᒍᓐᓇᒥᒻᒪᑦ, ᐊᒻᒪᓗ ᐊᔾᔨᐅᖏᑦᑐᓂᒃ  

ᐱᐅᖅᓱᐊᕈᓐᓇᕐᓂᕈᑎᒃ ᑕᒪᓐᓇ ᐊᑲᐅᔪᓂᒃ. 

ᓴᖅᑭᑲᓐᓂᕈᓐᓇᖅᐸᑕ ᐊᒃᓱᐊᓗᒃ 

ᐃᑲᔪᕋᓱᐊᖃᑦᑕᖅᑐᒍᑦ. 

 

ᑕᐃᒪᓐᓇ ᖃᓄᐃᒻᒪᑦ 

ᐊᑭᓕᒃᓴᓐᖑᖅᐸᓪᓕᐊᓂᕆᔭᖏᑦ 

ᐊᔪᕐᓇᖏᑦᑐᖃᕌᖓᑦ 

ᐋᖅᑭᒋᐊᕈᑎᔅᓴᖅᑕᖃᕈᓐᓇᖅᑐᖅ ᐊᔪᓐᓇᕐᓂᕌᖓᑦ 

ᓇᓗᓇᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᐃᓄᒃ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ. 

ᒪᓕᒐᓕᐅᖅᑎᐅᖃᑎᒋᔭᕐᒪ ᐊᐱᖅᓱᒻᒫᓚᐅᕐᒪᑦᑕᐅᖅ 

ᐃᓄᐃᑦ ᖃᐅᔨᒪᔭᑐᖃᖓᑦ. ᑖᓐᓇ 

ᐱᓕᕆᔨᐅᓂᐊᖅᑐᖅ ᑖᒃᑯᐊ ᐃᓚᖏᑦ 

ᓴᓇᔭᐅᑦᑕᖅᑐᑦ ᒫᓐᓇᐅᔪᖅ ᐃᒡᓗᓕᕆᔨᒃᑯᓐᓂᑦ 

ᐃᓚᖏᑦ ᐊᒡᒍᒧᑦᓯᐊᒥᐊᖅ ᕼᐋᖓᑉᓗᑎᒃ. ᑖᒻᓇ 

ᐃᓄᐃᑦ ᖃᐅᔨᒪᔭᑐᖃᖓᑦ ᐊᑐᖅᑕᐅᓂᐊᖅᑎᓪᓗᒍ 

ᐃᒡᓗᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑎᖃᒻᒫᕐᓂᐊᕐᓕᖅᖢᓂ. ᑕᒪᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᖅ 

ᕼᐋᖓᔭᕆᐊᖃᕐᓂᖓᓂᒃ. 

 

ᐊᒻᒪᓗ ᓇᑭᓐᖔᕐᓂᖓᓂᒃ ᐊᓄᕆ ᐅᐊᖕᓇᒥᒃ 

ᐆᒃᑑᑎᒋᓗᒍ ᖃᒪᓂᑦᑐᐊᕐᒥ ᐅᐊᖕᓇᒥᒃ 

ᐱᖅᕼᐃᕋᔪᑉᑑᔾᔪᒐᑕ. ᐅᐊᖕᓇᒧᓪᓗ ᕼᐋᓐᖓᒃᐸᑦ 

ᐅᖅᓱᐊᓗᖕᒥᒃ ᐊᑐᕐᓂᖓ ᑖᓐᓇ ᐃᒡᓗᕐᔪᐊᖅ 

ᐊᑐᑦᓯᐊᒥᐊᕐᓂᐊᕐᒪᑦ. ᑕᕝᕘᓇ ᐃᓄᐃᑦ 

ᖃᐅᔨᒪᔭᑐᖃᖓᑦ ᑖᓐᓇ ᐱᓕᕆᔨᐅᓂᐊᖅᑐᖅ  

ᖃᓄᖅ ᕼᐋᓐᓇᒋᐊᕐᓂᖓᓂᓪᓗ 

ᐱᓕᕆᐊᖃᕐᓂᐊᖅᐸ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᒻᓇ ᐃᓚᖓᒍᑦ ᐅᕙᒍᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ ᑖᑉᑯᐊ ᐃᒡᓗᕐᔪᐃᑦ 

ᖃᓄᐃᓐᓂᖏᑦ, ᓇᒧᑦ ᕼᐋᓐᖓᓂᖏᑦ. ᐄ, 

ᐊᖏᖃᑎᒋᓪᓚᕆᒃᖢᑎᒃ ᐃᓚᖏᑦ ᑐᕼᐊᖅᕼᐃᒪᒐᑉᑕ 

ᐊᒥᕼᐅᐃᖅᖢᑕ ᐹᖏᓪᓗ ᐅᕝᕙ, ᐃᒐᓛᖏᓪᓗ ᐅᕝᕙ 

ᓯᕿᓂᐅᑉ ᓈᓛᓄᑦ ᓵᓐᖓᓂᖅᓴᐅᒍᓂ, 

ᖃᐅᒪᓂᖃᕐᓂᖅᕼᐊᐅᑉᓗᓂ 

ᐃᑉᐱᑭᑦᑕᖅᑐᖅᑐᓗᐊᖏᓐᓂᖅᕼᐅᑉᓗᓂ. 

 

ᑕᒪᒃᑯᐊᕋᓘᑉᒪᑕ ᐅᕝᕙᓘᓐᓃᑦ ᐊᕼᐃᖏᑦ 

ᐅᖃᐅᔾᔪᐃᒍᑎᒋᔭᐅᕼᐃᒪᔪᑦ ᐅᕙᑦᑎᓐᓄᑦ 

ᐊᑐᕈᒪᓂᓗᒃᑕᒃᑲᕗᑦ ᐊᑐᖅᑑᓪᓗᐊᕈᑦᑎᒍᑦ ᐊᑐᕐᓗᒋᑦ 

ᕿᓯᐊᓂ ᐅᕘᓇ ᐃᓚᖓᒍᑦ ᑐᓗᕈᑎᑕᖃᑦᑕᕐᒪᑦ. 

ᐃᒃᓯᕙᐅᑖᖅ, ᓄᓇᓕᐅᑉ ᐃᓗᐊᓂ ᑕᒪᒃᑯᐊ ᑖᒃᑯᐊ 

ᐃᒡᓗᖁᑎᒋᔭᕗᑦ ᐅᕙᒍᑦ ᓄᓇᓕᖕᒧᑦ 

ᕼᐊᓇᔭᐅᑎᓐᓂᐊᒃᑲᕗᑦ ᓄᓇᒃᕼᐊᕆᓂᐊᖅᑕᖏᑦ 

ᕼᐋᒻᓚᒃᑯᑎᒎᓚᐅᑉᓗᑕ, ᓄᓇᑉᓴᒥᒃ ᓇᓗᓇᐃᕆᑉᓗᑕ 

ᐆᒥᖓ ᐱᕼᐅᐊᖅᐳᒍᑦ. ᐅᕝᕙᓘᓐᓃᑦ ᐅᑯᓂᖓ 

ᓂᐊᖓᖏᑎᒃᑐᒥᒃ ᐃᒡᓗᕐᔪᐊᕐᒥᒃ ᐃᓕᕼᐃᓂᐊᕋᑉᑕ 

ᓈᒻᒪᒋᔭᖓᓂᒃ ᓄᓇᑖᕆᐊᖃᕐᓂᐊᕐᒪᑦ. ᑖᑉᓱᒪᓗ 

ᓄᓇᐅᑉ ᖃᓄᖅ ᐃᓕᑉᑎᖅᓯᒪᓂᖓ ᐃᓛᓐᓂᒃ 

ᑎᐊᑦᓇ ᐃᒡᓗᕐᔪᐊᕐᒥᐊᕼᐊᖅ ᕼᐋᓐᖓᓗᒍ 

ᐃᓕᕼᐅᐊᕋᓗᐊᖅᖢᒍ ᓄᓇ ᑭᓯᐊᓂ ᐃᒡᓗᓕᐊᖅᑕᑉᑕ 

ᕼᐋᓐᖓᓗᓂ ᓈᒻᒪᒐᔭᕐᒪᑦ. ᑕᒪᑉᑯᐊ ᕼᐋᒻᓚᒃᑯᓪᓗ 

ᐊᒻᒪᓗ CGS-ᑯᓐᓄᑦ ᑕᒪᓐᓇ ᐃᓚᖓᒍᑦ 

ᐅᕙᑉᑎᓐᓄᑦ ᐱᒍᐊᒃᑲᑉᑎᑦᓂᒃ ᐊᔪᕐᓇᕈᑎᑕᖃᑦᑕᕐᒪᑦ. 

 

ᓄᓇ ᐱᔾᔪᑎᒋᓪᓗᒍ ᐅᕙᒍᑦ ᐊᐅᓚᓐᖏᓐᓇᑉᑎᒍᑦ 

CGS-ᑯᓪᓗ ᕼᐋᒻᓚᒃᑯᓪᓗ ᓯᕗᓪᓕᖅᐸᐅᓪᓗᑎᒃ  

ᖃᓄᐃᓕᐅᖁᔨᑎᑦᓯᔪᓐᓇᕐᒪᑕ ᓄᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᐊᕼᐃᐊᓂᓪᓗ ᓅᓪᓗᖓ, 

ᑖᑉᑯᓄᖓ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᕝᕕᐊᓄᑦ 

ᒥᓂᔅᑑᔪᒧᑦ ᐊᐱᕆᓚᖅᓯᒪᒐᒪ ᑖᓐᓇ ᓄᑖᖅ 

ᐊᑭᒃᓴᓄᑦ ᐃᒡᓗᓄᑦ ᐊᐱᖅᓲᑎᒋᓚᐅᖅᓯᒪᒐᑉᑯ 

ᑕᒪᓐᓇ ᖃᓄᖅ ᐊᒃᑐᐃᓂᖃᖅᓯᒪᕙ 

ᐃᒡᓗᓕᕆᔨᕐᔪᐊᒃᑯᓐᓄᑦ. (ᑐᓵᔨᑎᒍᑦ) ᓄᑖᖅ ᑖᓐᓇ 

ᐃᒡᓗᓄᑦ ᐊᑭᒃᓴᐅᔪᓄᑦ ᐲᖅᓴᐃᔪᒪᓚᐅᕐᒪᑕ. 

ᑕᐃᒃᑯᓂᖓ ᑲᔪᖏᖅᓴᐅᑕᐅᖏᑦᑐᓂᒃ 

ᐃᖅᑲᓇᐃᔭᓐᖏᔾᔪᑕᐅᖃᑦᑕᖅᑐᓂᒃ 

ᐲᖅᓯᓂᐊᕐᒪᑕᒎᖅ. ᑕᐃᒃᑯᐊᒎᖅ ᐃᒡᓗᓄᑦ ᐊᑭᒃᓴᐃᑦ 

ᓄᑖᑦ ᑕᐃᒪᐃᑦᑐᓂᒃ ᐲᔭᐃᓂᐊᕐᒪᑕ. 

ᐊᒃᑐᐃᓂᖃᖅᓯᒪᓕᖅᐹ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᑦᓯᕙᐅᑖᖅ. ᑖᓐᓇᐃᓛᒃ ᐊᐱᖅᑯᑎᒋᔭᖓ 

ᐊᑐᖅᑐᐊᕐᓂᕐᒧᑦ ᐊᑭᒋᔭᐃᑦ ᓄᑖᖑᓚᐅᖅᓯᒪᔪᖅ 

ᐊᑐᓕᖅᑎᑉᓗᒍ ᑕᒪᑉᑯᓂᖓ ᑕᖅᑭᑕᒫᑦ 

ᐊᑭᓕᖅᑐᕈᑕᐅᔪᒧᑦ. ᑖᒃᑯᐊ ᐅᖃᓕᒫᕈᓐᓇᖅᐸᕋ ᐅᓇ 

ᑐᑭᖓ, (ᑐᓵᔨᑎᒍᑦ) “ᐅᓄᖏᑦᑐᑯᓄᐃᑦ ᐃᒡᓗᖃᖅᑐᑦ 

ᐃᓚᖏᑦ ᑮᓇᐅᔾᔭᓂᖅᐹᖑᖃᑕᐅᔪᐃᑦ 

ᐊᑭᑦᑐᕆᐊᕈᑕᐅᓚᐅᖅᐳᑦ ᐊᑐᖅᑐᐊᕈᑎᖏᓐᓂᒃ 

ᑕᒪᓐᓇ ᑲᔪᓯᑎᑕᐅᓂᖓᓄᑦ.” 

 

(ᑐᓵᔨᑎᒎᕈᓐᓃᖅᑐᖅ) ᐊᒥᓲᓗᐊᓐᖏᓐᓂᖅᓴᑦ 

ᐊᑭᑦᑐᕆᐊᕐᓇᒥᒃ ᑕᑯᓚᐅᖅᐳᑦ ᑖᒻᓇ ᐃᒡᓗᓂᑦ 

ᐊᑐᖅᑐᐊᕐᓂᕐᒧᑦ ᓄᑖᖅ ᐊᑐᓕᖅᑎᑉᓗᒍ. 

ᐃᑦᓯᕙᐅᑖᖅ, ᑐᑭᓯᓐᓇᖅᐳᖓᖄ. (ᑐᓵᔨᑎᒍᑦ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᒥᑭᓐᖑᐊᖅ. 

 



ᕿᑎᖅᑰ, ᒫᑦᓯ 5, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2098 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᓄᑖᖅ ᐃᒡᓗᓂᑦ ᐊᑐᖅᑐᐊᕐᓂᕐᒧᑦ ᐊᑭᒋᐃᑦ 

ᑖᓐᓇᐅᑎᓪᓗᒍ, ᑕᑯᓪᓗᒍᓗ ᖃᒪᓂᑦᑐᐊᖅ 

ᐆᒃᑐᕋᐅᑕᕕᓂᐅᒋᐊᒃᓴᖓᓂᒃ, ᑕᑯᓯᒪᕖᑦ 

ᐊᑐᖅᑐᐊᖅᑐᐃᑦ ᐊᑭᓕᒃᓴᖏ ᐃᒡᓗᓄᑦ 

ᐊᑐᖅᑐᐊᕐᓂᕐᒧᐊᖓᔪᓂᒃ ᐃᓚᒃᑲᓐᓂᖅᑕᐅᔪᑦ 

ᐅᕝᕙᓘᓐᓃᑦ ᒥᑭᒡᓕᒋᐊᖅᑕᐅᔪᐃᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

(ᑐᓵᔨᑎᒍᑦ) ᒥᓂᔅᑖ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᑦᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇᐃᓛᒃ 

ᐱᒋᐊᓕᓵᓚᐅᖅᑎᓪᓗᒍ ᓯᕗᓪᓕᖅᐹᖓᓂ 

ᐊᕐᕌᒍᖓᓂ ᖃᐅᔨᓴᖅᑕᐅᓚᐅᕐᓗᓂ 

ᑕᒻᒪᖅᓯᒪᔪᖅᓯᐅᖅᑕᐅᑦᑎᐊᓚᐅᕐᓗᓂ ᐃᒻᒪᖄ ᑕᒫᓂ 

ᔫᓂ 2015-ᒥ ᑕᕝᕙᓂ 

ᓇᓗᓇᕈᓐᓃᕐᓂᖅᓴᐅᓂᐊᖅᑐᖅ. (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᒥᑭᓐᖑᐊᖅ 

ᐱᔭᕇᕐᒪᒡᒎᖅ. ᒫᓐᓇ 10 ᒥᓇᒥᒃ 

ᓄᖅᑲᖓᑲᐃᓐᓇᓚᐅᖅᑕ ᐅᑎᕐᓂᐊᕆᕗᒍᑦ. 

ᑲᔪᓯᓂᐊᖅᖢᑕ ᐊᑎᖁᑎᖃᕋᒪ ᓱᓕ ᑕᕝᕙᓂ. 10 

ᒥᓇᒥᒃ ᒫᓐᓇ ᓄᖅᑲᖓᑲᐃᓐᓇᕐᓂᐊᖅᑐᒍᑦ 

(ᑐᓵᔨᑎᒍᑦ) ᒥᓂᔅᑕ (ᑐᓵᔨᒃᑰᖏᑦᑐᖅ) 

ᑕᖃᐃᖅᓯᕆᐊᖃᖅᑰᓕᕋᕕᑦ. 

 

>>ᓄᖅᑲᖓᑲᐃᓐᓇᖅᑐᑦ 17:37ᒥ ᑲᔪᓯᒃᑲᓂᖅᑐᑎᓪᓗ 

17:49ᒥ 

 

ᐃᒃᓯᕙᐅᑕᖅ: ᑲᔪᓯᓚᐅᕐᒥᑕᐃᕐ. ᑲᑎᒪᔨᐅᖃᑎᒃᑳ 

ᐃᒪᓐᓇ ᐃᓱᒪᖃᓕᕋᓗᐊᕆᓪᓗᖓ 

ᐊᑲᐅᓂᖅᓴᐅᓂᐊᕐᒪᖔᑦ ᐊᒻᒪᓗ ᐊᔾᔨᒌᒡᔫᒥᔪᒥᒃ 

ᐋᖅᑭᒃᓯᒪᓂᐊᕐᒪᖔᑦᑕ ᐅᕗᓐᖓᕈᓐᓇᕈᑦᑕ 

ᖃᓪᓗᓈᑎᑑᖓᔪᓂᒃ L-3. 

ᐅᑯᐊ ᐃᒻᒥᒃᑰᖓᔪᑦ N-IV-2, N-IV-3. 

ᐃᒻᒥᒃᑰᖓᐅᖅᑑᒐᓗᐊᑦ 4 ᐊᒻᒪᓗ 5 

ᐃᒻᒥᒃᑰᖓᐅᖅᑑᒐᓗᐊᑦ. ᐅᕘᓇ L-3-ᑯᑦ 

ᐊᐱᖅᑯᑎᒋᔪᓐᓇᖅᑕᐃᓐᓇᕆᒍᑦᑎᒍᑦ 

ᐊᑲᐅᓂᖅᓴᐅᓂᐊᖅᑰᕐᒪᑦ ᑕᕝᕙᓃᔅᓴᐃᓐᓇᕐᓗᑕ.  

 

ᑕᐃᒃᑯᓄᖓ ᓇᓗᓇᐃᕈᓐᓇᖅᐸᒡᓗᓯ 

ᐊᐱᖅᑯᑎᒋᔪᒪᔭᔅᓯᓐᓂᒃ. ᑕᐃᒪᓕᖓᓂᐊᖅᑎᓪᓗᒍ 

ᑖᒃᑯᐊ ᐊᑕᖏᕐᓗᑎᒍᑦ L-3-ᒦᓐᓂᐊᕋᑦᑕ. 

ᑕᕝᕙᓃᓐᓂᑦᑎᓐᓂ ᐃᓗᐊᓃᑦᑐᓕᒫᓄᑦ 

ᐊᐱᖅᑯᑎᒃᓴᖃᕈᒪᔪᖃᖅᐸᑦ ᐃᓵᒃᐸᒌᕆᑦᓯ. 

 

ᒫᓐᓇ ᐊᑎᖁᑎᖃᖅᑐᖓ ᑎᓴᒪᓂᒃ 

ᐊᐱᕆᔪᒪᔪᖃᒃᑲᓐᓂᖅᐸᑦ ᐃᓵᒃᐸᒌᕐᓂᐊᖅᐳᓯ. 

ᑕᕝᕙᓂ L-3-ᒦᖏᓐᓇᕐᓂᐊᓕᖅᑐᒍᑦ ᐃᓗᐊᓃᑦᑐᓂᒃ 

ᓇᓗᓇᐃᕈᒪᔭᕌᖓᔅᓯ ᓇᓗᓇᐃᖃᑦᑕᕐᓂᐊᕐᓗᓯ. 

ᑕᐃᒪᓐᓇ ᑲᔪᓯᓂᐊᖅᑰᕋᑦᑕ. ᐊᒻᒪ ᒫᓐᓇ 

ᑲᔪᓯᕙᓪᓕᐊᑎᓪᓗᑕ ᐱᒋᐊᕈᑎᖃᒃᑲᓐᓂᓚᐅᖅᑕ. 

ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᒃᓯᔩ. ᐊᒻᒪ ᑐᓐᖓᓱᒋᑦ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᓯᕗᓪᓕᕐᒥᖃᐃ 

ᐱᒋᐊᕐᓗᖓ ᐱᓕᕆᔾᔪᑎᒃᓴᖏᓐᓂᒃ ᐸᕐᓇᐅᑎᖃᕐᒪᑕ 

ᑖᒃᑯᐊ NHC-5-ᒥ ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᓪᓗ 

ᑖᒃᑯᐊ ᑮᓇᐅᔭᐃᑦ ᐊᖏᓪᓕᒋᐊᕐᓂᖅᐹᖑᖅᑰᕐᒪᑕ 

ᑖᒃᑯᓇᓐᖓᑦ ᕿᒥᕐᕈᓇᑦᑕᒃᑲᓂ 

ᒪᕐᕈᐊᖅᑎᑲᓴᑐᐊᒻᒪᕆᒃ ᐊᖏᓪᓕᒋᐊᖅᓱᓂ 

$659,000-ᓚᐅᕋᓗᐊᖅᑐᖅ. ᑭᓯᐊᓂ 

ᑐᒃᓯᕋᖅᑕᖏᓐᓂᒃ $1,265,000-ᖑᒻᒪᑕ. 

ᓯᕗᓪᓕᖅᐹᒥᒃ ᐊᐱᖅᑯᑎᒐ, ᓱᓇᒥᐅᓇ 

ᐱᔾᔪᑎᖃᓗᐊᖅᑲ ᑖᒃᑯᐊ ᑮᓇᐅᔭᑦ 

ᐊᖏᓪᓕᒋᐊᕐᓂᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᖢᒍ ᑖᑉᓱᒥᖓ 

ᐊᐱᖅᑯᑎᑦᓯᐊᖑᒻᒪᑦ ᖃᓄᐃᒻᒪᖔᑦ. ᑖᒃᑯᐊ 

ᓄᑖᖑᖕᒪᑕᐃᓛᖑᓂᐊᕐᒪᑕ new PYs 

ᐱᔾᔪᑎᒋᓗᐊᖅᖢᒍ ᑖᒃᑯᐊ ᐃᓚᖓᑦ 21-ᖑᓂᐊᖅᑐᑦ  

2099 

ᐃᖅᑲᓇᐃᔮᒃᓴᐅᓇᔭᖅᑐᑦ ᑕᒡᕙ ᑖᒻᓇ 

ᑖᒃᑯᐊᓪᓗᐊᖑᔪᖅ ᐱᔾᔪᑕᐅᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᐊᒻᒪ (ᑐᓵᔨᑎᒍᑦ) 

ᑕᑯᓇᒍᒪᕋᑖᖅᑐᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᖃᑦᑕᕐᒪᑕ ᐃᓅᓯᕐᒧᑦ 

ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐊᒃᑐᐊᓂᖃᖃᑦᑕᕐᒪᑕ 

ᐃᒡᓗᐃᑦ. ᑖᓐᓇ ᑲᔪᓰᓐᓇᖅᑑᕚ ᐱᓕᕆᐊᕆᔭᐅᔪᖅ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᔪᐊᓇᓯ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑲᔪᓯᓂᐊᕐᒪᖔᓪᓗ 

ᖃᓄᐃᓪᓚᕆᖕᒪᖔᑦ ᒥᔅᑕ ᐳᕋᐅᓐ 

ᑭᐅᔪᓐᓇᕋᓗᐊᕐᒪᒍ ᐃᒃᓯᕙᐅᑖᖅ, ᖃᓄᐃᒃᓴᖏᒃᑯᕕᑦ.  

 

ᐃᒃᓯᕙᐅᑕᖅ: ᒥᔅᑕ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᒡᓗᑭᒃᓴᖅᑐᒻᒪᕆᐊᓘᒐᑦᑕ 

ᑐᓴᒐᒃᓴᒃᑲᓐᓂᕐᓂᒃ ᐱᔭᕆᐊᖃᕋᑦᑕ ᐊᔾᔨᒌᓐᖏᑦᑐᓂᒃ 

ᑖᒃᑯᐊ ᕿᓃᓐᓇᐅᔭᖅᑐᒍᑦ 

ᖃᐅᔨᓴᖅᑕᐅᖃᑦᑕᖅᑐᓂᒃ. ᑕᐃᒪᓐᓇ 

ᑭᐅᔪᓐᓇᑦᑎᐊᕐᓂᐊᕐᒪᑕ. 

 

ᐆᒃᑑᑎᒋᓗᒍ ᒫᓐᓇ ᐆᒃᑑᑎᒋᔪᓐᓇᖅᑕᕗᑦ 

ᐱᓕᕆᖃᑎᒋᔭᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

ᐱᓕᕆᐊᖑᔪᑦ ᑖᒃᑯᐊ ᕿᒥᕐᕈᓇᖕᒪᑕ 

ᓱᒃᑲᐃᒡᓕᒋᐊᕐᓂᐊᖅᐳᖓ. ᕿᒥᕐᕈᓇᒃᑲᑦᑕ 

ᐊᒃᑐᐃᓂᕆᒐᔭᖅᑕᖏᓐᓄᑦ ᓄᑖᓂᒃ ᐃᒡᓗᓕᐅᖅᐸᑕ 

ᐃᒡᓗᖃᖅᑐᑦ ᑖᒃᑯᐊ ᐸᖕᒥᐅᖅᖢᑎᒃ 

ᕿᒥᕐᕈᓇᒍᑎᒋᔭᕗᑦ ᑖᒃᑯᐊ ᑕᐃᒪᓐᓇᐃᑦᑐᓂᒃ 

ᖃᐅᔨᓴᐃᔾᔪᑏᑦ ᓇᓗᓇᐃᖅᓯᔾᔪᑎᒋᓇᓱᖕᓂᐊᖅᑕᕗᑦ 

ᑮᓇᐅᔭᖅᑖᒃᑲᓐᓂᕈᑎᒋᓇᓱᒡᓗᑎᒍᑦ  

ᐃᒡᓗᓕᐅᕈᑎᒃᓴᓂᒃ. ᖃᔅᓯᐅᒐᔭᕐᒪᖔᑕ 

ᐊᒃᑐᐃᓂᕆᖃᑦᑕᖅᑕᖓ ᑖᔅᓱᒧᖓ. ᑕᕝᕙ ᐃᓕᓚᖓᑦ 

ᐱᓕᕆᐊᒃᓴᖅ ᕿᒥᕐᕈᓇᒃᑕᕗᑦ ᒫᓐᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᐊᒻᒪᓗ ᖁᔭᓐᓇᒦᒃ, ᑕᒪᓐᓇ 

ᑐᑭᓯᓇᕆᐊᖅᑎᑦᑎᐊᕐᒪᒍ (ᑐᓵᔨᑎᒍᑦ) ᐊᒻᒪᓗᑦᑕᐅᖅ 

ᑖᒃᑯᐊ ᓯᓚᑦᑐᖅᓴᕐᕕᒡᔪᐊᖅᑎᑐᑦᑕᐅᖅ 

ᐱᓕᕆᔭᐅᓂᐊᕐᒪᑕ. ᐃᒪᓐᓇᐃᑦ ᓇᓪᓕᐊᖕᓂᒃ 

ᓄᓇᓕᖕᓂᒃ ᕿᒥᕐᕈᓇᒃᐱᓯ ᖃᐅᔨᓴᐃᔾᔪᑎᐅᔪᓂᑦ 

ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᒻᓇ ᐃᓚᒋ’ᒪᒍ, ᖃᓄᐃᒃᓴᖏᒃᑯᕕᑦ 

ᓇᓕᐊᖕᓄᑦ ᓇᓕᐊᑐᐃᑦᓈᒻᓄᑦ ᐅᓂᒃᑳᖁᒐᓗᐊᖅᖢᒍ 

ᒥᔅᑕ ᐳᕋᐅᓐ.  

 

ᐃᒃᓯᕙᐅᑕᖅ: ᒥᔅᑕ ᐳᕋᐅᓐ. 

 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ 

ᐊᓯᖏᑦ 6-ᓂᑦ ᓄᓇᓕᖕᓄᑦ ᐱᓕᕆᐊᖃᕐᓂᐊᖅᑐᑦ 

ᖁᕐᓗᖅᑐᕐᒥ, ᑕᓗᕐᔪᐊᕐᓂ, ᑲᖏᖅᖠᓂᕐᒥ, 

ᐊᕐᕕᐊᓂᓗ, ᑲᖏᖅᖠᓂᖅ, ᐅᖅᓱᖅᑑᖅ, 

ᑲᖏᖅᖢᒑᐱᒃ, ᐃᖃᓗᐃᓪᓗ. ᖁᔭᓐᓇᒦᒃ, ᒥᔅᑕ 

ᕗᕈᐅᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕗᕈᐅᓐ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ (ᑐᓵᔨᑎᒍᑦ) ᖁᔭᓐᓇᒦᒃ, 

ᑭᐅᒐᕕᑦ. ᐊᓯᐊᓄ ᓅᓪᓗᖓ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ ᖃᓄᐃᒃᓴᖏᒃᑯᕕ. 5,000 

ᐅᖓᑖᓃᒻᒪᑕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᒥᐊᓂᕆᕙᒃᑕᖏᑦ ᐃᒡᓗᓕᕆᔨᕐᔪᐊᒃᑯᑦ, 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ, ᐃᒻᒪᖄ ᓈᓴᐅᑎᓂᑦ  

2100 

ᐱᓯᒪᕕᓰ ᖃᔅᓯᐅᖕᒪᖔᑕ 5,000 ᐃᒡᓗᓂᑦ 

ᐃᒡᓗᖃᖅᑎᐅᔪᑦ. ᐃᒃᓯᕙᐅᑖᖅ, ᓈᓴᐅᑎ ᐱᓯᒪᒃᐸᒋᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᐊᖓᔪᖅᑳᖅ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᐅᑐᒃᑐᒋᑦ ᐊᐱᖅᑯᑎᖓᓄᑦ 

ᓄᓇᕗᑦᓕᒫᒥ ᑲᑎᖦᖢᒋᑦ ᑖᒃᑯᐊ ᐃᒡᓗᖃᖅᑎᑕᐅᔪᑦ 

19,138-ᒦᑦᑐᑦ ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ (ᑐᓵᔨᑎᒍᑦ) 

ᐅᖃᐅᓯᖃᖅᑲᐅᖕᒪᑦ ᐊᑭᓕᒃᓴᓂᒃ 

(ᑐᓵᔨᑎᒎᕈᓐᓃᖅᑐᖅ) ᐊᑭᓕᔅᓴᐃᑦ ᑕᐃᒃᑯᐊ 

ᐊᑭᓕᖅᑕᐅᒋᐊᖃᖃᑦᑕᖅᑑᒐᓗᐊᑦ ᑕᒫᓂ $25 

ᒥᓕᐊᓐ ᐅᖓᑖᓃᓐᓃᕋᖅᑕᐅᓪᓗᑎᑦ. ᐊᐱᕆᒍᒪᔪᖓ 

ᑖᓐᓇ ᖃᓄᑎᒋᐅᓇ ᖃᖓᓂ ᓄᐊᓯᒪᕙ ᑖᓐᓇ $25 

ᒥᓕᐊᓐ ᐃᒻᒪᖄ 1999-ᒥᓂᒃ ᐅᕝᕙᓗ 

ᑐᑭᓯᓇᖅᓯᒋᐊᕈᓐᓇᖅᐸᖓ ᑖᓐᓇ ᖃᓄᑎᒋ 

ᓄᐊᑉᐸᓪᓕᐊᓯᒪᒻᒪᖔᖅ ᐊᑭᓕᔅᓴᐅᒐᓗᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᐊᖓᔪᖅᑳᖅ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᑎᒋᔮᓂᒃ 

ᒪ`ᓈᖅᐸᕋ. ᑕᐃᒪᙵᑦ ᑐᑭᓯᐅᒪᓂᑦᑎᒍᑦ ᑕᒪᒃᑯᐊ 

ᓄᓇᑦᑎᐊᖑᓚᐅᖅᑎᓪᓗᒍᓘᓐᓃᑦ ᐃᒡᓗᓕᕆᔨᑦ 

ᑕᒪᔅᓱᒥᖓ ᑲᒪᒋᔭᖃᓕᖅᑎᓪᓗᒋᑦ. ᑕᕝᕘᓇ ᑎᐊ`ᓇ 

ᑭᐅᔪᓐᓇᖅᐳᖑᑦ. ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᐊᒻᒪᑦᑕᐅᖅ ᐃᓛᖃᐃ. 

ᐃᑲᔪᖅᑎᕆᐊᒃᑲᓐᓂᑐᐃᓐᓇᖅᑐᒋᑦ 

ᐅᖃᐅᓯᕆᔭᐅᖅᑲᐅᔪᑦ ᒪᓕᒐᓕᐅᖅᑎᐅᖃᑎᓐᓄᑦ 

ᐊᐱᖅᑯᑕᐅᓪᓗᑎᓪᓗ. ᑕᒪᓐᓇ 

ᓄᐊᓴᐃᒐᓱᐊᖃᑦᑕᕐᓂᐅᔪᖅ ᑖᒃᑯᓇᙵᑦ 

ᐊᑭᓕᔅᓴᐅᔪᓂᒃ ᐊᑐᖅᑐᐊᖅᑎᐅᔪᓐᓃᙶᖅᑐᓂᑦ. 

ᖃᓄᖅ ᐱᕚᓪᓕᕆᐊᕈᓐᓇᕐᒪᖔᖅ 

ᐃᓱᒪᔅᓴᖅᓯᐅᕆᐊᑲᓐᓂᖁᔪᒋᓪᓗᑦᑕᐅᖃᐃ 

ᐃᓪᓗᓕᕆᔨᕐᔪᐊᒃᑯᑦ ᑕᒪᔅᓱᒥᖓ ᑖᒃᑯᐊ $25 

ᒥᓕᐊᖑᖅᑕᓕᕐᒪᑕ, ᖃᑦᑎᕈᓛᑕᕐᒪᖔᑕᑭᐊᖅ 

ᐊᕐᕌᒎᓂᐊᖅᑐᓂᑦ ᓯᕗᓂᑦᑎᓐᓂᒃ? 

 

ᐊᒻᒪᑦᑕᐅᖅ ᑐᓴᖅᑲᐅᒻᒥᒐᒃᑯ 

ᐃᖅᑲᓇᐃᔭᖅᑎᒋᖅᑲᐅᕙᓪᓚᐃᔭᖓᓂᒃ ᑭᐅᖃᐅᒻᒪᑦ. 

ᑖᓐᓇ ᐅᑯᐊ ᒪᑐᐃᕈᑎᓄᑦ ᐅᖃᐅᓯᔅᓴᐅᖃᐅᔪᑦ 90.1 

ᐳᓴᖑᓕᕐᒪᑕᒎᖅ ᑖᒃᑯᐊ ᐊᑭᓕᔅᓴᓂᑦ 

ᓄᐊᑕᐅᖃᑦᑕᖅᑐᑦ. ᑭᓯᐊᓂ 100 ᐳᓴᒧᑦ 

ᑎᑭᐅᑎᔮᕋᓱᒋᓇᑎ ᑕᐃᒫᒃ ᑐᑭᓯᔭᕐᔪᐊᕆᔮᖅᑲᐅᒐᒃᑯ. 

ᑕᕝᕗᖓ 100 ᐳᓴᒧᑦ ᑎᑭᐅᑎᓛᖅᑐᕆᕙᑦ 

ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᐊᑭᓕᔅᓴᓂᑦ 

ᓄᐊᓴᐃᒐᓱᐊᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᔪᐊᓇᓯ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᔪᕐᓇᖏᑉᐸᑦ ᐄᖑᔪᒪᔫᒐᓗᐊᑦ 

ᑭᓯᐊᓂ ᐊᔪᕐᓇᕐᓗᕿᓐᓂᐊᖅᑐᖅ ᓇᓗᓇᓐᖏᑦᑐᖅ 

ᐃᒻᒪᖄ ᑐᕌᒐᖃᕋᔭᕋᓗᐊᖅᑐᒍᑦ ᑐᕌᒐᖃᖅᑐᒍᓂᓛᒃ 

97 ᐳᓴ-ᒧᐊᕋᔭᕈᒃᑕ, ᑕᐃᑲ ᑎᑭᑦᓱᒪᓇᔭᕋᓗᐊᖅᑲᕗᑦ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓱᒻᒪᓪᓕ 100 ᐳᓴᓐ, ᐃᓛᒃ 

ᐊᐱᕆᓐᖑᐊᓕᖅᑲᕋ ᑭᓯᐊᓂ ᐋᕼᐊᐃᓪᓛᒃ 

ᐊᓯᖓᓅᕐᒥᓗᖓᐃᑦ ᑖᓐᓇ ᑖᒃᑯᐊ ᑭᒃᑯᑐᐃᓐᓇᕐᓄᑦ 

ᐃᒡᓘᖃᑦᑐᑦ ᓲᕐᓗ ᒪᑯᐊ ᐊᓕᖅᑕᐅᒋᐊᖃᖃᑦᑕᖅᑐᑦ 

ᐃᒡᓘᑉ ᐊᐅᓚᓂᖓᓄᑦ ᒪᑯᐊ ᐆᒻᒪᖅᑯᑏᑦ, 

ᐅᖅᓱᐊᓗᒃ ᒪᑯᐊ ᐊᑭᑦᑐᖅᐹᓪᓕᖅᑐᐹᓘᒻᒥᒪᑦᑕᐅᖅ 

ᐊᕐᕌᓂᐅᔪᔪᒥᒃ. ᓇᓕᐊᑭᐊᕐᖓᐃᑦ 

ᐱᔾᔪᑎᒋᔭᐅᓂᖅᐸᐅᕙ ᐊᑭᑦᑐᕆᐊᕈᑎᓂᒃ 

ᐊᐱᕆᒍᓐᓇᕈᒃᑯ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᖏᓂᖅᐹᖑᓚᐅᖅᑐᖅ ᑕᒪᓐᓇ 

ᐊᑭᑦᑐᕆᐊᕈᑕᐅᑎᑦᓗᒍ ᐃᒪᖃᖅᑎᑦᓯᔭᕆᐊᖃᕐᓂᖏᑦ 

ᐃᒡᓗᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑭᐅᒐᔭᖅᑕᖓᓂ 

ᐃᓱᒪᒋᔭᖃᖅᑲᐅᒐᓗᐊᕋᒪ ᐊᓯᖓᓂᒃ ᓱᓇᐅᕝᕙ 

ᐃᒥᖅ. ᑕᓐᓇᖃᐃ 

ᕿᒥᕐᕈᓇᒃᑕᐅᒋᐊᓪᓚᑲᓐᓂᕈᓐᓇᕋᔭᖅᑲ ᑕᐃᒃᑯᓄᖓ 

ᓄᓇᓕᓐᓂ ᐃᒥᕐᒥᒃ ᓲᕐᓗ ᖁᕕᓯᖃᑦᑕᖅᑎᓪᓗᒋᑦ 

ᑕᒪᓐᓇᖃᐃ ᕿᒥᕐᕈᔭᐅᒋᐊᓪᓚᒃᑲᓐᓂᕈᓐᓇᖅᑲ 

ᐃᒥᖅᑐᓗᐊᖅᑐᐊᓘᔮᓕᑐᐊᕈᑎᒃ ᓄᓇᓕᓐᓂᒃ 

ᐅᕝᕙᓘᓐᓃᕐ ᐃᒡᓗᐃᑦ ᐊᑐᖅᑕᐅᖃᑦᑕᖅᑎᓪᓗᒋᑦ, 

ᕿᒥᕐᕈᓇᒃᑕᐅᒍᓐᓇᖅᐸᖃᐃ, ᐃᓯᒃᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇᐃᓛᒃ ᐅᕙᒍᑦ ᐃᒪᐅᑉ 

ᐅᕝᕙᓘᓐᓃᑦ ᒥᓗᑲᖅᑕᐅᓂᐅᑉ ᐅᐊᑦᑕᑯᑕᐅᑦ ᐊᑭᖓᑦ 

ᑲᒪᓐᖏᑉᑎᒍ, ᕼᐋᒻᓚᒃᑯᓐᓄᑦ ᐊᐅᓚᑕᐅᑎᓪᓗᒍ, 

ᖃᓄᖅ ᑎᐊ’ᓇᐃᑦᑐᒥᒃ ᐋᖅᑭᒃᓯᒪᔪᖅᑕᖃᓐᖏᒪᑦ, 

per litre-ᓂᐊ’ᓇᕐᕕᖃᖅᐳᖅ. ᑭᐅᔪᓐᓇᖏᓐᓇᑉᑯ 

ᑖᓐᓇ ᐄᑯᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ. ᐃᒻᒪᖄ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᖅᑎᒃᑯᖏᓐᓄᑦ ᐊᐱᖅᑯᑎᒋᓛᓕᖅᑲᕋ. 

 

ᑭᓯᐊᓂ ᐊᓯᖓᓅᕐᒥᓗᖓ, ᐃᖅᑲᓇᐃᔭᖅᑏᑦ 

ᐃᒡᓗᖁᖏᑦᑕ ᒥᒃᓵᓄᑦ ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᕙᒃᑐᑦ ᑖᓐᓇᑦᑕᐅᖅ ᐅᔾᔨᕆᖅᑲᐅᒐᒃᑯ 

1,424-ᖑᒻᒪᑕ ᑖᒃᑯᐊ ᐃᓪᓗᐃᑦ 

ᐊᑐᖅᑐᐊᖅᑕᐅᔪᓪᓘᓐᓃᑦ. ᑖᒃᑯᐊᓕᑭᐊᖅ ᖃᑦᓯᓂᒃ 

ᐃᖅᑲᓇᐃᔭᖅᑎᓂᒃ ᖃᑦᓯᓄᑦ ᐃᖅᑲᓇᐃᔭᖅᑎᓄᑦ 

ᐊᑐᖅᑕᐅᕙᑦ. ᐊᐱᕆᖅᑲᐅᒐᒪ ᑭᒃᑯᑐᐃᓐᓇᕐᓄᑦ 

ᐃᒡᓗᒋᔭᐅᕙᑦᑐᑦ ᖃᑦᓯᓄᑦ ᐊᑐᖅᑕᐅᕙᑦ, ᑖᒃᑯᐊᓕ 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᕙᒃᑐᑦ 

ᐊᑐᖅᑕᐅᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᔾᔨᒌᓐᖏᑑᒻᒪᑦᑕ 

ᑕᒪᒃᑯᐊ ᐃᖅᑲᓇᐃᔭᖅᑐᓄᑦ ᐃᓪᓗᒋᔭᐅᕙᒃᑐᑦ 

ᐱᔾᔪᑎᒋᓪᓗᒍ ᒐᕙᒪᑦ ᐃᓗᐊᓂ ᐊᑐᖅᑕᐅᔪᑦ ᐃᒡᓗᑦ. 

ᑭᓯᐊᓂ ᖃᓄᖅ ᐊᒥᓲᑎᒋᕙᑦ ᐄᑯᓗᒃ 

ᑭᐅᔪᓐᓇᖏᓐᓇᑉᑎᒍᑦ ᒫᓐᓇ, ᐊᔾᔨᒌᓐᖏᒻᒪᑕ 

ᐃᓚᖏᑦ ᐊᖏᓂᖅᓴᐅᓪᓗᑎᒃ ᐊᒥᓲᓂᖅᓴᐅᓪᓗᑎᒡᓗ  

ᐃᒡᓗ ᐃᓗᐊᓂ. ᒪᒥᐊᓇᐅᒐᓗᐊᖅ ᖃᓄᖅ 

ᐊᒥᓲᑎᒋᒻᒪᖔᑕ ᑖᓐᓇ ᐊᐱᖅᑯᑎᒋᔮ ᑐᑭᓯᔫᔭᕋᒃᑯ 

ᑐᓴᒐᒃᓴᖅ ᑕᐃᑯᖓ ᑎᐊ’ᓇᐃᑦᑐᒧᑦ ᐱᓯᒪᓐᖏᓇᑉᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ. ᓯᕗᓂᑦᑎᓐᓂᖃᐃ 

ᑕᐃᒪᐃᑦᑐᓂᒃ 

ᑐᑭᓯᐅᒪᔾᔪᑎᑖᕆᐊᓪᓚᑲᓐᓂᕈᓐᓇᕋᔭᖅᑭᑕ. ᐃᓛᒃ 

ᐃᓱᒪᓕᐅᕆᕙᓪᓕᐊᖃᑦᑕᑎᓪᓗᑕ ᖃᑦᓯᓄᑦ 

ᐊᑐᖅᑕᐅᒻᒪᖔᑕ ᐃᒡᓗᐃᑦ ᑐᑭᓯᓇᕆᐊᖃᑦᑕᕐᒪᑦ. 

ᐃᒻᒪᖄ ᑕᐃᒃᑯᐊ 1,424-ᖑᔫᒐᓗᐊᑦ ᐃᒡᓗᐃᑦ 

1,000 -ᑐᐃᓐᓇᕐᓄᖃᐃ ᐊᑐᖅᑕᐅᑉᐸᑕ. ᑖᓐᓇ 

ᓂᓪᓕᐅᑎᒋᑐᐃᓐᓇᓕᖅᑲᕋ ᑭᓯᐊᓂᑦᑕᐅᖅ 

ᐊᓯᖓᓅᕐᒥᓗᖓ ᐃᒡᓗᓄᑦ, ᐃᒡᓗᖁᑎᑖᕋᓱᐊᕐᓂᕐᒧᑦ.  

 

ᐊᐱᖅᑯᑎᒋᖅᑲᐅᔭᓐᓄᑦ, ᐃᓛᒃ ᑕᕝᕗᖓ 

ᓄᖅᑲᑲᐃᓐᓇᓕᕐᓚᖓ ᐊᓯᓐᓂᒃ 

ᐱᕕᖃᑦᑎᑎᑲᐃᓐᓇᕐᓂᐊᕋᒪ. ᐊᐱᖁᑎᒃᑲ 

ᐸᕐᓇᒋᐊᖃᒃᑲᓐᓂᕈᓐᓇᕈᒃᑭᑦ ᐅᓪᓗᒥ 

ᐱᕕᖃᔾᔮᖏᒃᑯᒪ ᖃᐅᑉᐸᑦ ᐱᕕᖃᑐᐃᓐᓇᕆᐊᖃᕋᒪ. 

ᓇᑯᒻᒦᒃ, ᐃᒃᓯᕙᐅᑖᖅ ᑕᕝᕗᖓ ᓄᖅᑲᑲᐃᓐᓇᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᑕᐃᓐᓇᐃᓛᒃ ᐊᐱᖅᑯᑎᒋᔪᒪᑲᓴᖅᑲᐅᔭᐃᑦ 

ᑲᔪᓯᑎᑦᑎᐊᒻᒪᕆᑲᐃᓐᓇᕈᓐᓇᕈᒃᑯᑦ ᖃᓄᐃᒻᒪᑦ 100 

ᐳᓴᓐ ᐊᔪᕐᓇᖅᐸ? ᐅᖃᖅᑲᐅᒐᑦᓯ 97 ᑕᒫᓂᒎᖅ.  

ᑐᑭᓯᔪᒪᓪᓚᕆᓕᕐᒥᔪᖓ ᖃᓄᐃᒻᒪᑦ 100 ᐳᓴᓐ 

ᓴᐱᖅᐱᓯᐅᒃ, ᐊᔪᕐᓇᖅᐸ? ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐃᒃᓯᕙᐅᑖᖅ. ᐊᑮᑦᑐᖅ ᑕᐃᓐᓇ ᑐᑭᓯᖅᑰᕋᑉᑯ. 97- 

ᐳᓴᒥᒃ ᑎᑭᑕᒃᓴᖃᕐᓂᕋᓚᐅᕋᒪ ᖃᓄᐃᒻᒪ 100-

ᐳᓴᖑᖏᑉᐸ. ᐊᐱᖅᑯᑎᒋᓕᖅᑰᒐᖕᓂ. ᐄ, 

ᐃᒃᓯᕙᐅᑖᖅ, ᒥᔅ ᑭᒻᐳᓪᒧᑦ ᑭᐅᖁᒐᓗᐊᖅᐸᕋ ᑖᓐᓇ 

ᑭᐅᔪᓐᓇᕐᓂᖅᐸᒍ. 100 ᐳᓴᒧᑦ ᑎᑭᑦᑐᓐᓇᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ 

ᑭᐅᔪᓐᓇᖅᐱᐅᒃ? 

 

ᑭᒻᐳᓪ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᕆᐊᑐᐃᓐᓇᕐᓗᒍᐊᐃᑦ ᑖᒃᑯᐊ 

ᑮᓇᐅᔭᖃᑦᑎᑦᑎᕙᒃᑲᑦᑕᐃᓛᒃ ᐃᓪᓗᓕᕆᔨᕐᑯᓐᓄᑦ. 

97 ᐳᓴᒥᒃ ᐅᖃᐅᑎᓯᒪᔭᕗᑦ 97-ᐳᓴᓐ 

ᐊᑭᓕᖅᑕᐅᖁᓪᓗᒋᑦ. 100 ᐳᓴᓂᒃ 

ᐊᑭᓖᖁᔨᕙᒃᑲᓗᐊᖅᑐᒍᑦ. ᐃᓛᓐᓂᒃᑯᑦ 100 

ᐳᓴᖑᓗᐊᒻᒪᕆᑦᑐᓂᒃ ᑕᕝᕙᓂ ᐊᕐᕌᒍᑦᑎᓐᓂᒃ 

ᐊᑭᓕᒃᓴᓕᐊᖑᔪᓂᒃ ᐊᕐᕌᒎᐃᓗ ᐊᓯᖏᓐᓂ 

ᐊᑭᓕᒃᓴᖅᑖᒥᓂᕐᓂᒃ ᓄᐊᑦᑎᖁᔨᓪᓗᑕ. ᑕᐃᒫᒃ 100 

ᐳᓴᖑᓗᐊᒻᒪᕆᑦᑐᓂᒃ ᐃᓚᖏᓐᓂᒃ 

ᐊᑭᓖᖃᑦᑕᖅᑐᒍᑦ ᐊᑭᓕᒃᓴᑐᖃᒥᓂᖏᓐᓂᒃ 

ᐊᑭᓖᓚᕿᔪᖃᕋᐃᒻᒪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᓱᓕ 

ᐊᑎᖁᑎᖃᕋᒪ, ᐃᓛᑎᒍᑦ ᐅᑕᖅᑭᔪᓯ 

ᐊᑯᓂᐅᔪᒥᐅᒐᓗᐊᖅ. ᑭᓯᐊᓂ ᐊᑎᖁᑎᖃᕋᒪ ᓱᓕ 

ᐅᑯᓂᖓ ᐋᖁᐊᖅ, ᒥᔅᑕ ᓴᒻᒧᖅᑐᖅ, ᒥᔅᑕ ᕼᐃᒃᔅ, 

ᒥᔅ ᐊᕐᓇᒃᑲᖅ, ᒥᔅᑕ ᒥᑭᓐᖑᐊᖅ. ᓲᖅ 

ᐅᑕᖅᑭᔅᓲᔭᕈᔅᓯ ᖃᐅᔨᒪᓂᐊᕋᔅᓯ 

ᐊᑎᖁᑎᖃᐅᑲᓪᓚᒃᑲᒪ ᓱᓕ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᑦᑑᔮᖅᑐᖓᓕ. 

ᑕᐃᒃᑯᐊ ᐊᑐᖅᑐᐊᖅᑎᖁᑎᕘᑦ ᑮᓇᐅᔭᓂᒃ  

ᐊᑐᓗᐊᖅᑕᐃᓕᒪᖁᒐᓗᐊᕋᑦᓯᐅᒃ ᐆᒪᖅᑯᑎᓄᑦ 

ᐊᑭᓖᓗᐊᕆᐊᖃᓐᓂᐊᖏᒻᒪᑕ 

ᑕᐃᒪᐃᒐᓱᑉᐸᑦᑑᒐᓗᐊᓂᒃᑯᐊ ᐃᓚᖏᑦ. ᑭᓯᐊᓂ 

ᐃᓪᓗᖏᑦᑕ ᐱᐅᖏᓐᓂᖏᑦ ᐃᓛᒃ ᐱᐅᑦᑎᐊᖏᒻᒪᑕ 

ᐃᓚᖏᑦ. ᑕᐃᒫᓪᓗ ᐆᒪᖅᑯᑎᓂᒃ 

ᐊᑐᓗᐊᖅᑕᐃᓕᒪᔾᔪᑎᔅᓴᐅᒐᑎᒃ ᐃᒫᒃ 

ᐱᐅᖏᓗᐊᖅᑎᓪᓗᒋᑦ. ᐊᕙᓗᖏᓪᓗ ᐊᒻᒪᖅᓯᒪᔪᑦ 

ᓯᓚᒻᒧᑦ, ᐃᒐᓛᖏᓪᓗ ᐱᐅᒥᓇᑎᒃ, ᒪᑐᖏᓪᓗ 

ᐱᐅᒥᓇᑎᒃ. ᑕᐃᒫᒃ ᑮᓇᐅᔭᒥᒃ 

ᐊᑐᓗᐊᖅᑕᐃᓕᒪᖁᓪᓗᑎᒍᓪᓗ ᐆᒪᖅᑯᑎᓄᑦ. 

ᑕᐃᒃᑯᐊ ᓴᓇᒋᐊᖅᑕᐅᔪᓐᓇᕋᔭᖅᑲᖅᑲᐃ? 

ᓴᓇᒋᐊᖅᑕᐅᓚᐅᕐᓗᑎᖅᑲᐃ ᑕᐃᒫᒃ 

ᐃᑲᔪᖅᑕᐅᔪᓐᓇᕋᔭᖅᑐᖅ. 

ᐃᓪᓗᑦᑎᐊᕙᖃᓐᓂᖅᓴᐅᒍᕕᑦ 

ᐱᓯᒪᑦᑎᐊᖅᑕᐅᓂᖅᓴᐅᓲᖑᒻᒪᑕ 

ᐃᓪᓗᑦᑎᐊᕙᐅᓂᖅᓴᐃᑦ. ᐊᒻᒪ ᐆᒪᖅᑯᑎᓂᒃ 

ᐊᑐᓗᐊᖏᓂᖅᓴᐅᑦᑕᕋᔭᖅᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᒃᑯᐊ ᐄ, ᑕᒪᓐᓇᐃᓛᒃ ᐃᒡᓘᑉ 

ᓴᓇᔭᐅᔭᕆᐊᖃᕐᓂᖓ ᐊᑭᑐᖕᒪᑦ, 

ᐅᖃᐅᓯᕆᑦᑕᖅᓯᒪᒐᑦᑎᒍᓗ ᑕᒫᓂ 25,000 

ᖃᕐᓂᖓᓂᒃ ᐋᖅᑭᒃᓱᖅᑕᐅᑐᐃᓐᓇᕐᓂᖓ ᑕᒪᓐᓇ 

ᐊᑭᑐᓪᓚᕆᑦᑕᕐᒪᑦ. ᖃᓄᓗᕿ ᑕᒪᔅᓱᒥᖓ ᐃᒡᓗᒥ 

ᒥᐊᓂᖅᓯᑦᑎᐊᕐᓂᕐᒥᑦ ᐅᕝᕙᓘᓐᓃᑦ ᑲᒪᑦᑎᐊᕐᓂᕐᒥᑦ 

ᐋᖅᑭᒃᓱᐃᑕᖅᑐᖅᓯᒪᔪᒍᑦ ᐃᓚᖓᒍᑦ ᐃᑲᔪᖅᓯᒪᔪᖅ 

ᑕᒪᓐᓇ. 

 

ᑖᒃᑯᐊ ᐃᒡᓗᖃᖅᑎᐅᔪᑦ ᖃᓄᖅ ᐃᒡᓗᐃ 

ᐅᖅᓱᖅᑐᓗᐊᑏᖏᒋᐊᖅᑑᓪᓗᕋᔭᕈᓂ ᐅᕝᕙᓘᓐᓃᑦ 

ᐅᑭᐅᒥᒃ ᐃᒐᓛᑎᓪᓗ 

ᐅᒃᑯᐊᖅᓯᒪᑦᑎᐊᑑᓪᓗᐊᖅᑕᕋᔭᕈᓂ ᑕᒪᒃᑯᑎᒎᓇᓗᕿ 

ᑖᔅᓱᒥᖓ ᐃᒡᓗᖃᖅᑐᒥᑦ ᐅᕙᒍᑦ Campaign-

ᒍᑎᖃᖅᓯᒪᒐᑦᑕ ᑕᑯᒃᓴᐅᓚᐅᖅᑐᓂ. 

 

ᓇᓗᓇᙱᑦᑎᐊᓚᐅᖅᑐᕐᓗ ᐃᑲᔪᕐᓂᖃᓚᐅᖅᑐ 

ᐅᕙᒃᑎᓐᓄᓪᓗ ᑖᕝᕗᖓᓗ ᐃᒡᓗᒧᑦ ᐊᑐᖅᑐᐊᖅᑐᒧᑦ.  

ᐱᓕᕆᖃᑎᒌᖏᓗᒃᓯᒪᐃᓐᓇᔭᕋᓗᐊᖅᐳᒍ ᐅᕙᒍᑦ 

ᑯᐊᐴᕇᓴᐅᓪᓗᑕ, LHO-ᑯᓪᓗ ᐊᑐᖅᑐᒋᑦ, ᐊᒻᒪ 

ᑖᓐᓇ ᐃᒡᓗᒥᒃ ᐊᑐᖅᑐᐊᖅᑎᐅᔪᖅ. 

ᖃᓄᖅᑑᖅᑲᑎᒌᒃᓯᒪᓂᓗᐃᓐᓇᖅᐸᒃᑲᓗᐊᖅᑐᒍᑦ  

ᑕᒪᔅᓱᒥᖓ, ᒥᔅᑕ ᐋᖁᐊᖅ ᐊᐱᖅᑯᑎᖓᓂᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊᖏᓛᒃ ᓴᓇᒋᐊᖅᑕᐅᑉᐸᑕ 

ᐅᖅᑰᓴᓗᐊᕆᐊᖃᙱᓂᖅᓴᐅᖃᑦᑕᕋᔭᕐᖓᑕ, 

ᐆᒻᒪᖁᑎᖓᓗ ᐊᑭᑭᓐᓂᖅᓴᐅᒐᔭᖅᑐᓂ. ᑕᐃᒫᒃ 

ᑕᐃᒪᐃᑦᑐᒥᑦ ᐱᒍᒪᑐᐃᓐᓇᖅᑐᒍ, 

ᑕᐃᒪᐃᑦᑐᑐᐃᓐᓇᕐᒥᑦ ᑐᒃᓯᕋᖅᑐᒍ. ᑕᕝᕙᑐᐊᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᖁᐊᖅ. 

ᐊᖓᔪᖅᑳᖅ ᒥᓂᔅᑕ ᓂᓪᓕᕈᒪᒍᕕᑦ. 

 

ᐊᖓᔪᖅᑳᖅ ᔪᐊᒃ ᖁᒃᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᓈᕆᐊᕐᓗᒍ ᐄ, 

ᐊᖏᖃᑎᒋᑦᑎᐊᖅᐸᒋᑦ ᐊᒻᒪᓗ ᑕᒪᒃᑯᐊ 

ᓄᑖᖑᑎᕆᓂᖅ ᐱᐅᓯᒋᐊᕆᓂᕐᓗ 

ᑲᒪᒋᓂᓗᐃᓐᓇᕋᑉᑎᒎᒐᓗᐊᖅ ᑕᒪᒃᑯᐊ 

ᐋᖅᑭᒃᓱᕆᐊᖃᖅᑕᑉᑯᑦ ᐃᒡᓗᖁᑎᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑲᔪᓯᓗᑕ. ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᑭᑐᓗᐊᙱᑦᑐᒥᑦ ᐊᖏᕐᕋᖅᑖᕋᓱᐊᖅᑎᑦᑎᒍᑏᑦ 

ᐱᓕᕆᓂᐅᔪᐃᑦ ᐱᓪᓗᒋᑦ, ᓄᓇᓕᓐᓂ 

ᐃᓪᓗᓕᕆᔨᒃᑯᐃᑦ ᓴᓇᒋᐊᖅᑕᐅᔭᕆᐊᓕᓐᓂ 

ᑲᒪᓲᖑᒻᒪᑕ. ᑮᓇᐅᔭᖃᖅᑎᑕᐅᓲᖑᒻᒪᑕ ᐊᕐᕌᒍᓕᒫᖅ 

ᓴᓇᒋᐊᖅᓯᖃᑦᑕᕈᑎᒋᓂᐊᖅᑕᒥᓂᒃ. 

ᑐᑭᓯᓚᐅᖅᓯᒪᒐᒪ ᑮᓇᐅᔭᖃᖅᑎᑦᑎᓲᖑᖏᓇᔅᓯ 

ᑐᐊᕕᕐᓇᖅᑐᓄᑦ, ᐅᕝᕙᓘᓐᓃᑦ ᐅᖄᓚᐅᒻᒥᑦ 

ᐅᑕᖅᑮᓇᖅᑐᓄᑦ ᖃᐃᖅᑯᔭᐅᓲᓂᒃ, ᑕᐃᒪᐃᑦᑐᓂᒃ 

ᐃᖅᑲᓇᐃᔭᖅᑎᖃᖅᐸᖏᖅᑐᓰᓛᒃ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᖁᒃᓱᒃ.  

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᑦᑎᐊᕐᓂᕈᒃᑯ 

ᐊᐱᖅᑯᑎᒋᔭᖓ ᑕᒪᒃᑯᓂᖓ 

ᑮᓇᐅᔭᖅᑑᑎᒃᓴᖃᑦᑕᕐᒪᑕ ᐃᒡᓗᓕᕆᔨᐊᓛᒃᑯᑦ 

ᐊᐱᖅᑯᑎᒋᔭᖏᑦ ᑲᒪᒋᔫᓪᓗᐊᕐᓂᐊᖅᑐᒋᑦ 

ᑐᐊᕕᕐᓇᖅᑐᑦ ᐅᕝᕙᓘᓐᓃᑦ ᐅᕋᑲᐅᑎᒋᒋᐊᓖᑦ 

ᑐᑭᓯᑦᑎᐊᖅᐱᒋᖄ ᐃᒡᓗᖁᑎᕗᑦ ᐃᒡᓗᓕᕆᔨᐊᓛᒃᑯᑦ 

ᑲᒪᒋᔭᖏᑦ ᐃᒡᓗᑦ ᓴᓇᔭᐅᔭᕆᐊᖃᖅᐸᑦ 

ᑐᐊᕕᕐᓇᖅᑐᒥᒃ, callout-ᕋᓗᐃ ᑕᒪᒃᑯᐊ ᑮᓇᐅᔭᖅ 

ᑐᑎᒃᓴᖃᑦᑎᐊᖅᐸᒃᑑᒐᓗᐃᑦ ᐃᒡᓗᓕᕆᔨᐊᓛᒃᑯᑎᒍᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑰᕈᓐᓃᖅᑐᖅ) ᖃᓄᒃᑲᓐᓂᖅ 

ᐊᐱᖅᑯᑎᒋᒋᐊᒃᓴᖅ ᓇᓗᓕᖅᐳᖓ ᑭᓯᐊᓂ 

ᑐᓴᖅᑎᑕᐅᓚᐅᕋᒪ ᓄᓇᓕᖁᑎᒋᔭᕐᓂᑦ (ᑐᓵᔨᑎᒍᑦ) 

ᑮᓇᐅᔭᖅᑑᑎᔅᓴᖃᖅᑎᑕᐅᙱᑦᑐᑦ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔪᑎᔅᓴᑦ. (ᑐᓵᔨᑰᕈᓐᓃᖅᑐᖅ) 

ᐃᓱᒪᒋᔭᐅᒃᑲᓐᓂᕈᓐᓇᖅᐳᖃᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᐃᕝᕕᓪᓗᑦᑕᐅᖅ, ᖁᔭᒋᒋᕙᒋᑦᑕᐅᖅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᓯᖁᖅᑎᖅᓯᒪᓗᒍ ᐃᒻᒪᖄ ᒥᔅ ᑭᒻᐳᓪᒧᑦ 

ᑖᓐᓇ ᖃᓄᐃᒻᒪᖔᖅ ᑐᑭᓯᓐᓇᑦᓯᐊᖁᑉᓗᒍ 

ᖃᓄᐃᒃᓴᖏᒃᑯᕕᑦ ᑭᐅᖁᒐᓗᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑮᓇᐅᔭᖅᑖᖅᑎᑦᓯᔾᔪᑕᐅᖃᑦᑕᖅᑐᑦ ᓄᓇᓖᑦ  

ᐃᒡᓗᓕᕆᔨᖏᓐᓄᑦ ᓈᓴᖅᑕᐅᖃᑦᑕᕐᒪᑕ ᐊᒻᒪᓗ 

ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ 

ᐊᑐᕆᐊᖃᕐᓂᐊᖅᑕᖏᑦ. ᐃᓚᖏᑦᑕᐅᖅ ᐃᒪᓐᓇ 

ᑖᒃᑯᐊ ᓱᕋᑦᑕᐃᓕᑎᒃᔪᑎᒃᓴᓂᒃ 

ᑮᓇᐅᔭᖃᑦᑎᑕᐅᖃᑦᑕᖅᑐᑦ. ᑕᐃᒃᑯᐊ ᐋᖅᑭᐅᒪᔾᔪᑏᑦ 

ᑕᕝᕙᓂ ᐋᖅᑭᒃᓯᒪᒋᐊᓖᑦ ᐃᓚᐅᑎᑕᐅᒋᐊᓖᑦ 

ᑮᓇᐅᔭᖅᑑᑎᒃᓴᓂᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᐊᑎᖁᑎᒃᑲ 

ᒪᓕᒡᓗᒋᑦ ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᓯᑲᓪᓚᓐᓂᒃ ᐊᐱᖅᓲᑎᒃᓴᖃᕋᒪ, ᑕᐃᒪ ᔪᐊᓇᓯᐅᑉ 

ᒥᔅᑕ ᔪᐊᓇᓯᐅᑉ ᐊᒃᑐᖅᑲᐅᔭᖓ. ᑕᐃᒪ 

ᐅᑎᕐᕕᒋᒍᒪᒐᒃᑯ ᑕᐃᓐᓇ ᑭᖑᓪᓕᖅᐹᒥᒃ 

ᐊᐱᖅᓲᑎᒋᖅᑲᐅᔭᕋ ᐅᖃᐅᓯᖃᖅᑐᑦ ᑕᒪᒃᑯᐊ 

ᐅᕕᒃᑲᐃᑦ ᐱᓕᒻᒪᒃᓴᑕᐅᒋᐊᖃᕋᓗᐊᕐᒪᑕ, ᖃᓄᖅ 

ᑕᑯᒍᑎᒃᓴᓂᒃ ᑕᒪᓐᓇ ᐃᑲᔫᑎᒃᓯᐊᕋᔭᕐᒪᑦ ᑖᒃᑯᐊ 

ᑭᓐᖒᒪᒋᔭᐅᔪᑦ ᑕᐃᒪᓐᓇ ᐃᓱᒪᒋᔭᐅᒋᐊᖅᐸᑕ 

ᑕᒪᒃᑯᐊ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): 

ᐃᒃᓯᕙᐅᑖᖅ. ᑭᐅᒍᓐᓇᖏᓐᓇᒃᑯ ᑖᓐᓇ ᒥᔅ ᑭᒻᐳᓪ 

ᑭᐅᑎᓐᓂᐊᖅᐸᕋ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐱᓕᒻᒪᒃᓴᖅᑕᐅᓂᖏᑦ ᑕᒪᓐᓇ  

ᕿᒥᕐᕈᓯᒪᔭᕗᑦ ᐱᖃᑎᒋᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ, 

ᐃᓕᓐᓂᐊᖅᑐᓕᕆᔨᒃᑰᖏᓐᓇᑦᑕ ᐊᓯᖏᑦ 

ᐱᓕᕆᕕᐅᔪᑦ. ᑖᒃᑯᐊ ᐅᖃᕐᕕᒋᒍᓐᓇᖅᑕᕗᑦ 

ᓇᖕᒥᓂᖃᖅᑐᑦ ᐊᒻᒪᓗ ᐊᑐᖅᑐᐊᖅᑎᐅᔪᑦ ᑭᓯᐊᓂ 

ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂᒃ ᕿᒥᕐᕈᓯᒪᖕᒪᒐᒃᑕ 

ᑕᕐᕆᔮᓂᕐᓗ ᓲᕐᓗ ᓇᖕᒥᓂᖃᖅᑐᓂᒃ ᖃᓄᖅ 

ᓱᕋᒃᓯᒪᔪᓂᒃ ᐋᖅᑭᒃᓱᐃᒍᓐᓇᕐᓂᖏᑦ. ᓲᕐᓗ 

ᐃᓕᓐᓂᐊᖅᑎᑕᐅᒐᔭᖅᐸᑕ ᑖᒃᑯᐊ 

ᓯᓚᑦᑐᓴᕐᕕᒃᑰᖅᐸᑕ ᑭᓯᐊᓂ 

ᐱᐅᓂᖅᓴᐅᒐᔭᖅᑰᖅᑐᖅ. ᑖᒃᑭᐊ ᐃᓱᒪᒋᓪᓗᒋᑦ 

ᑎᑎᕋᖅᓯᒪᔪᑦ ᐊᐅᓚᔾᔭᐃᒋᐊᕈᑎᒃᓴᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅ ᑭᒻᐳᓪ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᐅᒐᕕᑦ. 

ᑐᑭᓯᐅᒪᔪᖓ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᓐᖏᒻᒪᔾᔪᒃ. ᑕᒪᒃᑯᐊ ᒥᑭᓂᖅᓴᐃᑦ 

ᐃᒡᓗᓂ ᐱᑕᖃᖅᐸᑦ ᑕᒪᒃᑯᐊ ᐃᓐᓇᕈᓕᖅᑐᑦ 

ᐃᒪᓐᓇ ᓲᕐᓗ ᐃᓅᒐᓱᐊᕐᓂᕐᒥᖅ 

ᐃᓕᑉᐸᓕᐊᒍᓐᓇᖅᓯᒐᔭᕋᓗᐊᕐᒪᑕ. ᑕᒪᓐᓇ 

ᕿᒪᑲᐃᓐᓇᕐᒥᓗᒍ ᐃᒃᓯᕙᐅᑖᖅ. 

 

ᐅᖃᐅᓯᖃᕐᒪᑦ ᑕᒡᕙᓂ ᓇᖕᒥᓂᖅ ᐃᓛᒃ 

ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᓄᑖᑦ 

ᐊᑐᐊᒐᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᒃᓯᓂᕐᒧᑦ. ᑖᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᑐᑦ ᓇᖕᒥᓂᖅᑖᖅᑎᒐᓱᐊᓗᒋᑦ 

ᐊᓯᖏᓐᓂᓪᓘᓐᓃᑦ ᐊᑐᖅᑐᐊᖅᑎᒐᓱᐊᕐᓗᒋᑦ. 

ᖃᓄᐃᓕᐅᖅᓯᒪᓕᖅᑭᓯ ᑖᒃᑯᐊ ᐊᑐᐊᒐᐃᑦ ᓄᑖᑦ 

ᑕᒪᓐᓇ ᑕᑯᒃᓴᐅᑎᒋᐊᕐᓗᒍ ᐃᖅᑲᓇᐃᔭᖅᑎᓄᑦ 

ᐊᓯᐊᒎᕈᑕᐅᒍᓐᓇᖅᑐᓂᒃ ᐃᒡᓗᖃᖅᑎᒃᓯᓂᑐᐃᓐᓇᐅᑉ 

ᓴᓂᐊᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᒪ’ᓈᖅᖢᒍᓗ ᐊᐱᖅᑯᑎᒋᔭᖓᑦ ᑕᒪᒃᑯᐊ 

ᐃᖅᑲᓇᐃᔭᖅᑐᓄᑦ ᐃᒡᓗᖃᖅᑎᒃᑎᓂᖅ 

ᐊᐱᖅᑯᑎᖓᑕ ᐃᓚᒋᖕᒪᒍ, 

ᖃᐅᔨᓴᖅᑕᐅᓯᒪᖃᑕᐅᖕᒪᑕ ᑕᒪᒃᑯᐊ 

ᐊᐱᖅᑯᑎᒋᔭᖏᑦ ᖃᓄᖅ ᐸᕐᓇᒃᓯᒪᕕᑕ. ᑕᒪᒃᑯᐊ 

ᐃᒡᓗᒥᑦ ᐊᑐᖅᑐᐊᖅᑐᑦ ᒐᕙᒪᒃᑯᑦ ᐃᒡᓗᖁᑎᖓᓂᑦ, 

ᓇᖕᒥᓂᖅ ᐃᒡᓗᑖᕐᓂᕐᒧᖅ ᐱᔫᓪᓗᐊᖅᐸᑕ 

ᐱᔫᒥᓵᖅᑕᐅᓯᒪᖕᒪᑕ ᑭᓯᐊᓂ ᐃᖅᑲᓇᐃᔭᖅᑎᓄᑦ 

ᐃᒡᓗᓕᕆᓂᖅ ᕿᒥᕈᔾᔭᐅᒃᑲᓐᓂᖅᓯᒪᓂᐊᖅᑎᓪᓗᒍ 

ᑭᑐᒍᐃᓛᒃ ᓱᓕ ᖃᓄᖅ ᓇᓗᓇᐃᖅᓯᒪᔪᒥᒃ ᒫᓐᓇᒧᑦ 

ᐊᐱᖅᑯᑎᓪᓚᕆᖓᓄᑦ ᑭᐅᔾᔪᑎᒃᓴᖃᓐᖏᓇᑉᑕ 

ᒫᓐᓇ, ᐄᑯᓗᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

>>ᐃᓪᓚᖅᑐᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᓲᑎᒃᓴᖃᒃᑲᓂᕐᓂᐊᖅᑲᐅᒐᓗᐊᕋᒪ 

ᒪᕐᕉᕈᕐᒪᑎᒃ. ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᐃᒡᓗᖃᑦᑎᑦᑎᓂᖏᑕ ᐅᕙᓂ ᐃᖃᓗᖕᓂ 

ᐱᓗᐊᖅᑐᓂ ᑐᐊᕕᕐᓇᒻᒪᕆᓕᕐᒪ ᑕᒪᒃᑯᐊ 

ᓂᕈᐊᖅᑕᐅᓯᒪᔭᒃᑲᓐᓄᑦ ᐅᖃᕐᕕᐅᖃᑦᑕᖅᓯᒪᒐᒪ 

ᐃᒪᓐᓇ ᐊᑯᓂᐊᓗᒃ ᐅᑕᖅᑭᓕᕐᒪᑕ 

ᐊᕐᕌᒎᓪᓗᐊᓂᓪᓘᓐᓃᑦ. ᖃᐅᔨᒪᒐᒪ ᑖᒃᑯᐊ 

ᑐᓂᐅᖅᑲᐃᓂᕐᒧᑦ ᑲᑎᒪᔨᕋᓛᖁᑎᓯ 

ᐊᒃᓱᕈᖅᑑᒐᓗᐊᑦ ᐃᒡᓗᑖᒃᑲᓐᓂᕆᐊᖃᒻᒪᕆᖕᒪᑕ 

ᑕᒪᒃᑯᐊ ᐃᖅᑲᓇᐃᔭᖅᑏᑦ. ᖃᓄᖅ ᑕᑯᒍᓐᓇᖅᐱᑖ 

ᐱᐅᔾᔫᒥᔪᒥᒃ ᑕᒪᑐᒥᖓ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ. ᒥᔅ 

ᑭᒻᐳᓪᒧᑦ ᑭᐅᖁᔭᕋ ᖃᓄᐃᒃᓴᖏᒃᑯᕕᑦ. (ᑐᓵᔨᑎᒍᑦ)  

ᖃᓄᐃᒃᓴᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᕿᒥᕐᕈᒋᐊᓕᕋᑦᑕ 

ᓇᓗᓇᐃᖅᓯᒐᓱᐊᓚᐅᖅᑐᒍᑦ ᑖᒃᑯᐊ ᖃᑦᓯᐅᖕᒪᖔᑕ 

ᑕᒪᒃᑯᐊ ᒐᕙᒪᒃᑯᓐᓂ ᐃᒡᓗᖃᕆᐊᖃᒻᒪᖔᑕ ᐊᒻᒪᓗ 

ᖃᑦᓯᐅᒻᒪᖔᑕ ᐃᓄᖃᖏᑦᑐᑦ. ᑕᒪᒃᑯᐊ  

ᓈᓴᖅᐸᓪᓕᐊᒐᑦᑎᒍᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐅᖃᕐᕕᒋᓗᒋᑦ. 

 

ᓱᓕᔪᑎᑦ ᑕᒪᒃᑯᐊ ᐃᒡᓗᖃᕆᐊᖃᖅᑐᑦ 

ᐃᖅᑲᓇᐃᔭᖅᑎᐅᔪᑦ. ᑖᒃᑯᐊ 

ᐃᖅᑲᓇᐃᔭᖅᑎᓕᒫᒥᓂᒃ ᐃᒡᓗᖃᑦᑎᑦᓯᔪᓐᓇᖏᒻᒪᑕ. 

ᑕᐃᒪᐃᒻᒪᑦ ᑕᐅᑐᒐᖃᑦᑐᒍᑦ 

ᓇᓗᓇᐃᖅᓯᕙᓪᓕᐊᓪᓗᑕ ᖃᓄᖅ ᐃᖅᑲᓇᐃᔭᖅᑏᑦ 

ᐊᓯᐊᓅᖅᑎᒍᓐᓇᕐᒪᖔᑦᑎᒍᑦ. ᑖᓐᓇ $18,000 

ᐊᕐᕌᒍ ᐊᓂᒍᓚᐅᖅᑎᓪᓗᒋᑦ ᓲᕐᓗ 

ᑲᔪᖏᖅᓴᕈᓐᓇᕋᑦᑎᒍᑦ ᓇᖕᒥᓂᖅᑖᖁᓗᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᕐᓗᓯ ᑐᓵᔨᖃᕋᑦᑕ ᐊᖑᒻᒪᑎᒋᐊᓕᖕᓂᒃ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑑᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᕋᕕᑦ. ᐄ, ᑖᓐᓇ ᖁᔭᒋᕙᕋ 

ᓂᓪᓕᐅᑎᒋᔭᐃᑦ ᑕᒪᓐᓇ ᖃᐅᔨᒪᒐᒃᑯ 

ᐊᒃᓱᕈᕐᓇᖅᑐᕈᓗᒃ.. 

 

ᑲᔪᓯᒋᐊᕐᓗᖓᑦᑕᐅᖅ 14-15 ᐅᖃᐅᓯᖃᒻᒪᑦ 

ᓯᕕᑐᔪᒧᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕈᒪᓂᖅ 

ᐃᓕᓐᓂᐊᖅᑎᑉᐸᓪᓕᐊᓗᒋᓪᓗ, 

ᐊᔪᕆᖅᓲᑎᕙᓪᓕᐊᓗᒋᓪᓗ ᐱᖓᓱᓄᑦ ᐊᕐᕌᒍᓄᑦ  

ᐊᑎᖃᖃᑕᐅᔪᓄᑦ. ᐊᑕᐅᓯᑐᐊᖅ ᑕᐃᒪᓐᓇ 

ᐃᓕᓐᓂᐊᖅᑎᑦᑎᖃᑕᐅᕙ?  

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᑖᓐᓇ 

ᓇᓗᓇᐃᒃᑯᑕᖅ ᐱᔫᓪᓗᐊᕋᑉᑕ ᐊᑎᓕᐅᖃᑕᐅᔫᔪᒥᒃ 

ᑭᓯᐊᓂ ᐅᖓᑖᓅᓗᐊᖅᐸᑦ, 

ᐅᖓᑖᓅᕈᓐᓇᑦᑎᐊᕐᒥᔪᖅ. 

ᐊᑕᐅᕼᐃᐅᓇᐅᓐᖏᑐᐃᓐᓇᕆᐊᖃᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᑐᑭᓯᓂᕐᓗᖅᑰᕋᒪ ᑖᓐᓇ 

ᑭᐅᔭᖓᓂᒃ ᐅᖃᐅᑎᖃᕋᑖᕋᕕᑦ ᑕᒪᒃᑯᐊ 

ᐊᑎᖃᖃᑕᐅᔪᑦ ᐃᓕᓐᓂᐊᖅᑎᑕᐅᕙᓪᓕᐊᔪᐃᑦ 

ᐱᓕᕆᐊᒃᓴᖏᓐᓄᑦ. ᐊᑕᐅᓯᖅ ᐊᒡᓚᒡᕕᒃ 

ᐊᕕᒃᑐᖅᓯᒪᓂᐅᔪᓂᒃ ᐃᓕᓐᓂᐊᖅᑎᑦᑎᓂᖃᓕᕐᒪᑕ 

ᐊᕐᕌᒎᓄᑦ ᐱᖓᓱᓄᑦ. ᑕᐃᒪ ᐊᐱᖅᓱᕋᑖᕋᒪ ᓱᖕᒪᑦ 

ᑖᓐᓇ ᐊᑕᐅᓯᑐᐊᖅ ᐊᒡᓚᒡᕕᒃ 

ᐃᓕᓐᓂᐊᖅᑎᑦᑎᓂᖃᖅᑎᑕᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᑖᓃᑦᑐᖅ ᐸᕐᓇᐅᑎᑦᑎᓐᓂ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅ ᑭᒻᐳᓪ ᑭᐅᑎᓐᓂᐊᕋᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑭᒻᐳᓪ. 

ᑭᒻᐳᓪ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑐᖅᐸᓪᓕᐊᔭᕗᑦ ᓇᓗᓇᐃᖅᓯᕙᓪᓕᐊᓪᓗᑕ  

ᐃᓂᒃᓴᓂᒃ ᐱᓕᕆᐊᖃᒃᑲᓐᓂᕈᒪᔪᓂᓪᓗ 

ᐃᓕᓐᓂᐊᖅᑎᒍᓐᓇᕋᔭᖅᑕᕗᑦ ᒪᓕᒡᓗᒋᑦ 

ᐊᔪᓐᖏᑕᖏᑦ ᖃᓄᑎᒋᑦ ᐸᕐᓇᐅᑕᐅᓯᒪᒋᐊᖃᕐᒪᖔᑦ 

ᐊᒻᒪᓗ ᐃᓕᓐᓂᐊᕌᓂᒃᓯᐊᖅᑎᑕᐅᒍᓐᓇᕐᒪᖔᑦ. 

ᑖᒃᑯᐊ ᐱᖓᓱᓄᑦ ᐊᕐᕌᒍᓄᑦ ᐋᖅᑭᒃᑕᐅᓯᒪᔪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᖕᓂᖃᐃ ᐊᐱᖅᑯᑎᒃᓴᖃᖅᑐᖓ, 

ᐃᓚᒋᐊᕈᓐᓇᕐᒥᔪᑦ. 

 

ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᖃᐅᔨᓚᐅᕋᔅᓯ 

ᐊᐱᖅᓱᖃᑦᑕᓚᐅᕐᒥᒐ ᒐᕙᒪᒃᑯᑦ ᐱᔨᑦᑎᖅᑎᖏᓐᓄᑦ 

ᐱᓗᐊᖅᑐᒥᒃ ᐅᑭᐅᖅ ᐱᕈᔪᒃᓯᒪᔪᐊᓘᓚᐅᖅᑎᓪᓗᑕ, 

ᖁᐊᕈᔾᔨᖃᑦᑕᖅᑐᐊᓘᓪᓗᑕᓗ 

ᐊᑲᐅᓐᖏᓕᐅᕈᑎᓕᐊᓘᓚᐅᕋᑦᑕ. ᓲᖃᐃᒻᒪ ᑕᒪᓐᓇ 

ᐸᕐᓇᒃᓯᒪᓐᖏᑦᑎᐊᒻᒪᕆᖕᒪᑦ ᓄᓇᓕᖕᓂ 

ᐊᐱᖅᓱᖃᑦᑕᓚᐅᕋᒪ ᐊᐱᖅᓲᑎᖃᖅᖢᖓ 

ᓄᓇᕗᒻᒥᐅᑉ ᓄᓇᓖᓪᓗ ᖃᐅᔨᒪᖃᑦᑕᕐᓂᐊᕐᒪᑕ 

ᑕᐃᒪᐃᑦᑐᒃᑰᕐᓂᕈᑎᒃ, ᑭᒃᑯᑦ 

ᐃᑲᔪᕈᓐᓇᕋᔭᕐᒪᖔᑕᓘᓐᓃᑦ. 

 

ᐆᒥᖓ ᐊᐱᕆᔪᒪᔪᖓ ᖃᐅᔨᒪᓪᓗᖓ 

ᐅᓄᖅᑐᒻᒪᕆᐊᓗᖕᓂᒃ ᐃᑲᕐᕋᓂᒃ 

ᐊᑭᓕᖅᓱᐃᒃᑲᓐᓂᕆᐊᖃᓕᓚᐅᕐᒪᑕ ᓄᓇᑦᑎᓐᓂ 

ᐃᒡᓗᓕᕆᔨᒃᑯᑦ, ᓱᕋᒃᑐᓕᕆᔨᒃᑯᑦ. 

ᓄᖅᑲᔪᐃᑦᑐᓪᓚᒃᑖᖑᓕᓚᐅᕐᒪᑕ ᐊᒻᒪᓗ  

ᖁᔭᒋᓪᓚᕆᒃᖢᒋᑦ ᓄᖅᑲᕈᓐᓇᖏᓪᓚᒃᑖᓚᐅᕐᒪᑕ 

ᖁᕕᐊᓱᒡᕕᐅᓪᓗ ᐅᓪᓗᖏᓐᓂᑦ ᐱᓗᐊᖅᑐᒥᒃ 

ᔮᓐᓄᐊᓕ, ᕖᕝᕗᐊᓕ ᑎᑭᒃᖢᒍ. ᖁᔭᒋᓪᓚᕆᒃᑕᕗᑦ 

ᑕᐃᒃᑯᐊ ᑭᓯᐊᓂ ᐊᑭᓕᖅᑕᐅᔭᕆᐊᖃᕐᒪᑕ 

ᐃᖅᑲᓇᐃᔭᖅᑏᑦ. 

 

ᐃᒡᓗᓕᕆᔨᒃᑯᑦ ᓲᖃᐃᒻᒪ ᑕᒪᑐᒧᖓ 

ᐸᕐᓇᒃᓯᒪᓐᖏᑦᑎᐊᕐᒪᑕ. ᑖᒃᑯᐊᓕ ᑕᕝᕙ 

ᑮᓇᐅᔭᕐᔪᐊᕐᒪᕆᐊᓘᖅᑰᖅᑐᑦ ᓇᑭᑦ 

ᐱᑕᖃᖅᖤᑐᐊᖅᖢᓃ ᓴᓂᕐᕙᒃᓯᒪᓂᒃ 

ᐃᓗᐊᓐᖏᑦᑐᐊᓗᒃ ᐊᒃᓱᕈᓐᓇᖅᑐᒃᑰᖅᑐᖃᖅᐸᓗᓂᒃ 

ᑮᓇᐅᔭᓂᒃ ᐊᑐᖅᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ 

ᑖᒃᑯᐊ ᐃᒡᓗᓕᕆᔨᖁᑎᕗᑦ ᓄᓇᑦᑎᓂᒃ 

ᑮᓇᐅᔭᖁᓚᓐᓇᔪᖕᒥᓂᒃ ᐊᑭᓖᔭᕆᐊᖃᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒫᓐᓇ ᑖᓐᓇ 

ᐅᖃᐅᓯᕆᔭᖓᑦᑕ ᒥᑦᓯᒪᑕᓕᖕᒥᑦ ᐃᒡᓗᑦ 

ᖁᐊᓗᕿᕐᔪᐊᓚᐅᖅᑎᓪᓗᒌᓂᓛᒃ, ᑖᒃᑯᐊ 

ᐱᓕᕆᐊᕆᔭᐅᒐᓂᒃᓯᒪᓕᖅᑎᓪᓗᒋᑦ ᐃᓛᒃ 

ᐋᖅᑭᒃᑕᐅᓯᒪᓕᖅᑎᓪᓗᒋᓪᓘᓐᓃᑦ ᖁᐊᖅᓯᒪᓂᖏᑦ 

ᐃᒡᓗᓕᕆᔨᐊᓛᒃᑯᓐᓄᑦ ᖃᐅᔨᒋᐊᕐᕕᒋᔪᒪᓯᒪᔭᕗᑦ 

ᖃᓄᖅ ᐊᑭᖃᕐᒪᖔᑦ. ᑕᒪᓐᓇ ᐱᓕᕆᓂᐅᓚᐅᖅᑐᖅ 

ᑕᐃᑲᓂ ᒥᑦᑎᒪᑕᓕᖕᒥ ᑕᖅᑮᑦ ᒪᕐᕈᒐᓘᒃ 

ᖄᖏᓕᖅᑐᖅ. ᑕᐃᑲᓐᖓᓪᓗ ᐃᒡᓗᓕᕆᔨᐊᓛᒃᑯᓐᓂᑦ 

ᑕᑯᑎᑕᐅᒍᑉᑕ ᖃᓄᖅ ᐊᑭᑐᑎᒋᓚᐅᖅᐸ ᑕᐃᑲᓐᖓᑦ 

ᖃᓄᖅᑑᕈᑎᒋᕙᓪᓕᐊᒋᐊᕈᓐᓇᕈᒫᕋᑉᑎᒍ ᑭᓯᐊᓂ 

ᒫᓐᓇ ᐅᑕᖅᑭᒐᑉᑎᒍ ᑕᒪᓐᓇ ᐊᑭᓪᓗᐊᕕᖓᓗ ᒫᓐᓇ 

ᐱᓯᒪᓐᖏᓇᑉᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᓯᕗᑦᑕᐅᖅ 

ᑕᐃᒪᐃᑦᑐᒃᑰᕋᔭᕐᓂᖅᐸᑦ ᑐᑭᓯᐅᒪᕙᒌᕐᓂᐊᕐᒪᑕ 

ᐆᒥᖓ ᐊᐱᕆᓚᐅᕐᒪᖓ. ᖃᓄᖅ ᑐᑭᓯᒻᒪᕆᓚᐅᕐᓗᓯ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᓇᖕᒥᓂᒃ  

ᑮᓇᐅᔭᖁᑎᖕᒥᓂᒃ ᐊᑭᓖᖁᔨᑐᐃᓐᓇᕆᐊᖃᕋᔅᓯᐅᒃ 

ᑐᑭᓯᑦᑎᐊᓚᐅᕐᓗᓯ? ᑭᓱᒥᒃ ᑐᑭᓯᔭᕆᐊᖃᖅᐱᓯ 

ᖃᔅᓯᑦᑖᓚ ᐅᖓᑖᓃᑉᐸᑦ ᐊᑭᓕᕐᓂᐊᕈᔅᓯᐅᒃ 

ᐅᕝᕙᓘᓐᓃᑦ ᖃᔅᓯᑖᓚᐅᑉ ᑐᖔᓃᑉᐸᑦ ᓇᖕᒥᓂᖅ 

ᐊᑭᓖᔭᕆᐊᖃᕐᓂᐊᕐᒪᑖ? ᑭᓱᒥᒃ 

ᑐᑭᓯᔭᕆᐊᖃᕋᔭᕐᒪᑕ, ᑐᑭᓯᔭᕆᐊᖃᕋᔅᓯ ᑖᔅᓱᒥᖓ 

ᑐᑭᑖᓚᐅᓐᖏᓐᓂᔅᓯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᒪᓐᓇ 

ᑐᐊᕕᕐᓇᖅᑑᓚᐅᖅᑎᓪᓗᒍ ᑐᐊᕕᕐᓇᖅᑐᒃᑯᑦ 

ᑲᒪᒋᔭᐅᔭᕆᐊᖃᓚᐅᖅᑎᓪᓗᒍᐃᓛᒃ. ᐊᑭᒋᓚᐅᖅᑕᖓ 

ᑲᒪᒋᔭᐅᒐᓂᒃᐸᑦ ᐃᒻᒪᖄ ᐃᒡᓗᓕᕆᔨᐊᓛᒃᑯᑦ 

ᐊᑭᓕᕆᐊᖃᓚᐅᕐᓂᐊᓂᖅᐸᒍ, claim-

ᒍᓐᓇᕐᓂᐊᕐᒪᒍ. ᑕᒪᓐᓇ ᑐᐊᕕᕐᓇᖅᑑᓂᖅ 

ᑐᐊᕕᕐᓇᖅᑑᓚᐅᕐᓂᖓ, ᑐᐊᕕᕐᓇᖅᑑᓚᖕᒪᑦ 

ᑲᒪᒋᔭᕆᐊᖃᓪᓚᕆᓚᐅᒪᔾᔪᒃ ᑐᐊᕕᕐᓇᖅᑐᒧᑦ 

ᑐᐊᕕᕐᓇᖅᑑᔪᑦ ᐃᓕᑕᓐᓇᖅᖢᓂ. ᑮᓇᔭᐅᒥᒃ 

ᐊᑐᕐᓂᑯᒥᓂᒃ ᖃᓄᖅ, ᐊᑐᒃᓯᕈᐊᕈᓐᓇᕐᓂᐊᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑕᒪᓐᓇ 

ᑐᑭᓯᓇᑦᑎᐊᕐᒪᑦ ᐊᒻᒪᓗ ᓂᕆᐅᓇᖅᖢᓂ ᓇᖕᒥᓂᖅ 

ᑮᓇᐅᔭᖁᑎᒐᓗᑯᓗᖕᒥᓂᒃ ᐊᑐᔾᔮᖏᑦᑐᑦ ᓲᖃᐃᒻᒪ 

ᑐᐊᕕᕐᓇᖅᑑᓚᐅᕐᒪᑦ ᐊᒻᒪᓗ ᑕᒪᓐᓇ 

ᑐᑭᓯᓇᖅᓯᑦᑎᐊᕐᒪᑦ ᐊᓕᐊᓇᐃᑦ.  

ᐊᐃᑉᐸᖓ ᐅᓇ ᐊᒻᒪᓗ ᑭᖑᓪᓕᖅᐹᖑᓪᓗᓂᖃᐃ 

ᐊᐱᖅᑯᑎᒋᓚᐅᕐᓚᒍ. ᑕᐃᒃᑯᐊ ᐊᐱᕆᓚᐅᕐᒥᒐᒃᑭᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑏᑦ. ᒥᑦᑎᒪᑕᓕᖕᒥᑦ ᑕᐃᒪ 

ᐃᒡᓗᐃᑦ ᑭᒡᓕᖏᓐᓂᒡᓗ ᐃᒡᓗᐃᓪᓘᓐᓃᑦ 

ᐃᓚᖏᓐᓂᒃ ᐃᓗᐊᓂ ᑯᕕᓂᑯᐊᓗᒃᑕᖃᐅᕐᒪᑦ 

ᖄᕈᑎᖃᑦᑕᕐᓂᑯᐃᑦ ᖁᐊᕈᑎᖃᑦᑕᕐᓂᑯᐊᓗᐃᑦ. 

ᑕᑯᒥᓇᙱᓪᓚᕆᒃᖢᓂᓗ ᐊᒻᒪᓗ ᐊᐅᒃᐸᓪᓕᐊᓪᓗᓂ 

ᑕᑯᒥᓇᕈᓐᓃᖅᐸᓪᓕᐊᑐᐃᓐᓇᓪᓚᕆᖕᓂᐊᕐᒪᑦ ᐊᒻᒪᓗ 

ᖃᓂᒪᖃᖅᑕᐃᓕᒪᓂᕐᒧᑦ ᑕᒪᓐᓇ 

ᐱᒻᒪᕆᐅᓂᐊᖅᖢᓂ ᐅᖅᑰᓯᕙᓪᓕᐊᓕᖅᐸᑦ.  

 

ᖃᐅᔨᒪᒐᓗᐊᖅᑐᖓ ᒐᕙᒪᒃᑯᓐᓄᑦ ᐱᔨᑦᑎᖅᑏᑦ 

ᐃᒪᐃᓕᐅᕋᓱᖕᓂᐊᓂᕐᒥᓂᒃ ᐅᖃᓚᐅᖅᑑᒐᓗᐊᑦ. 

ᐃᒡᓗᓕᕆᔨᕐᔪᐊᒃᑯᓪᓕ ᖃᓄᖅ ᐅᕝᕙᓘᓐᓃᑦ ᓇᐅᒃᑯᑦ 

ᐃᑲᔪᕋᓱᖕᓂᐊᖅᐱᓯ ᐅᕝᕙᓘᓐᓃᑦ 

ᖃᓄᐃᓕᐅᕋᓱᖕᓂᐊᖅᐱᓯ ᑕᒪᓐᓇ 

ᐊᑦᑕᕐᓇᖅᓯᓚᐅᙱᓐᓂᖓᓂ 

ᐱᓕᕆᐊᕆᔭᐅᔪᓐᓇᖁᓪᓗᒍ 

ᓴᓗᒻᒪᖅᓴᕐᔪᐊᕆᐊᓕᐊᓘᓂᐊᕋᑦᑕ ᒥᑦᑎᒪᑕᓕᖕᒥ? 

ᖁᔭᓐᓇ ᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇᐃᓛᒃ, ᐄ, ᓇᓗᓇᙱᑦᑐᖅ 

ᐅᖃᐅᓯᕆᔭᑎᑦ 

ᓴᓗᒻᒪᖅᓴᖅᑕᐅᓂᔭᕆᐊᖃᓪᓚᕆᖕᓂᐅᓂᐊᕐᒪᑦ. 

 

ᐅᕙᒍᑦᑕᐅᖅ ᐃᒡᓗᓕᕆᔨᕐᔪᐊᖑᔪᒍᑦ 

ᐊᔪᙱᓐᓂᓕᒫᕗᑦ ᖃᓄᖅ ᐃᒡᓗᓕᕆᔨᕋᓛᑦ 

ᐱᓕᕆᖃᑎᒋᓗᒍ ᐊᒻᒪᓗ ᑖᒃᑯᐊ ᓄᓇᓕᐅᑉ 

ᒐᕙᒪᖏᓐᓂ ᑲᒪᔨᐅᔪᑦ ᐊᒻᒪᓗ ᕼᐋᒻᓚᒃᑯᑦ ᑖᒃᑯᐊ.  

ᐅᕙᒍᑦ ᐱᓕᕆᖃᑎᒌᒃᑑᓗᑕ ᑕᒪᓐᓇ 

ᓴᓗᒻᒪᖅᓴᐃᓂᐅᓂᐊᖅᑐᖅ 

ᑲᒪᒋᖃᑕᐅᓲᓪᓚᕆᒃᓯᒪᓂᐊᒃᑲᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓇᑯᓘᖕᓂᒃ ᐊᐱᖅᑯᑎᒃᓴᖃᖅᑐᖓ. 

ᓯᕗᓪᓕᖅᐹᖅ ᐱᔾᔪᑎᓕᒃ ᐅᕙᓂ ᒪᒃᐱᒐᖅ 8-ᒥ 

ᐸᕐᓇᐅᑏᑦ ᐃᓗᓕᖏᓐᓂᒃ. 2015-18 

ᐸᕐᓇᐅᑎᖏᓐᓂᒃ ᐊᑐᖅᑐᐊᕐᓂᕐᒧᑦ ᐃᒡᓗᓕᐅᕈᑏᑦ 

ᐊᑐᖅᑐᐊᕈᑏᑦ $13.58 ᒥᓕᐊᓐᖑᔪᑦ ᐊᒻᒪᓗ 3 

ᐳᓴᒧᑦ ᐋᖅᑭᒃᑕᐅᓯᒪᓪᓗᑎᑦ ᐊᑭᓕᒃᓴᑐᖃᕐᓄᑦ 

ᐊᑭᓕᖅᑕᐅᖏᑦᑐᓄᓪᓘᓐᓃᑦ 

ᓈᒻᒪᓈᖅᑯᖅᑎᑕᐅᓪᓗᓂ. ᖃᓄᖅ ᑖᓐᓇ 3 ᐳᓴᓐ 

ᐋᖅᑭᒃᑕᐅᖕᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐃᓄᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᒥᔅ ᑭᒻᐳᓪ 

ᓇᓗᓇᐃᑦᑎᐊᕐᓂᖅᓴᐅᒐᔭᕐᒪᒍ ᐅᕙᒻᓂᒃ 

ᑭᐅᖁᒐᓗᐊᖅᐸᕋ ᒥᔅ ᐊᕐᓇᒃᑲᐅᑉ ᐊᐱᖅᑯᑎᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ 97 ᐳᓴᒧᑦ ᐋᖅᑭᒃᓯᒪᒐᑦᑕ 

ᐊᑐᖅᑐᐊᕈᑎᓄᑦ. ᑖᓐᓇ ᐊᑐᖅᓯᒪᓕᖅᑐᖅ 

ᐊᑯᓂᑲᓪᓚᒃ ᓄᓇᓕᖕᓂ ᐃᒡᓗᓕᕆᔩᑦ 

ᐊᑭᓕᒃᓴᑐᖃᕐᓂᒃ 97 ᐳᓴᓂᒃ ᐅᓄᕐᓂᖅᓴᓂᒡᓘᓐᓃᑦ  

ᐊᑭᓕᒃᓴᑐᖃᕐᓂᖅ ᐊᑭᓖᑎᑦᑎᓯᒪᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᓂᓪᓕᐅᑎᒋᔭᕐᓂᒃ 

ᐅᓂᒃᑲᐅᑎᒋᔭᕐᓂᒡᓗ.  

 

ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᒐ. ᖃᓄᖅ ᓇᓕᐊ 

ᐃᒡᓗᑦ ᓄᑖᙳᕆᐊᖅᑎᑕᐅᓂᐊᖅᑎᓪᓗᒋᑦ ᖃᓄᖅ 

ᓯᕗᓪᓕᐅᔾᔨᓯᒪᖃᑦᑕᖅᐱᓯ? ᐳᓚᕋᑎᓪᓗᖓ 

ᐃᓚᖏᓐᓄᑦ ᐃᓯᖃᑦᑕᓚᐅᖅᑐᖓ 

ᐱᐅᙱᑐᕐᔪᐊᒻᒪᕆᐊᓗᖕᓄᑦ ᐃᓐᓇᕐᓄᑦ ᐃᒡᓗᒋᔭᐅᔪᑦ 

ᓱᕈᓰᓪᓗ ᒪᑯᐊ ᓇᑎᖓᓗ ᓯᖁᖅᑐᓯᒪᕈᓘᔭᖅᖢᓂ 

ᑕᐃᒪᐃᑦᑐᓂᑦ ᑕᑯᖃᑦᑕᓚᐅᖅᑐᖓ. ᐆᒻᒪᑎᒐᓘᓐᓃᑦ 

ᓯᖁᒥᓚᐅᖅᓯᒪᔪᖅ ᑕᐃᒪᐃᑦᑐᓂᒃ 

ᐃᒡᓗᕐᓘᑎᒻᒪᕆᐊᓗᖕᓂᒃ ᓇᔪᒐᓖᑦ. ᖃᓄᖅ ᑕᐃᒪ 

ᓯᖁᖅᑎᖅᓯᒪᑎᒋᓕᖅᐸᑦ ᐃᒡᓗᓕᕆᔨᒃᑯᓐᓄᑦ 

ᓴᓇᔭᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 

ᐊᕐᓇᒃᑲᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇᐃᓛᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᓴᓇᔭᐅᕙᓪᓕᐊᓂᐊᓕᕌᖓᑕ ᖃᓄᖅ 

ᓇᓕᐊᑦ ᓴᓇᔭᐅᔭᕆᐊᖃᖅᐸᑦ ᐱᓕᕆᔨᕗᑦ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑕᐃᑲᓂ ᑲᒪᒋᔭᖓ 

ᑕᒪᓐᓇ ᐃᓘᑉ ᖃᓄᐃᓐᓂᖓᑕ ᖃᐅᔨᓴᕐᓂᐅᔪᒥᒃ 

ᐊᑐᖃᑦᑕᕐᒪᑕ. ᑕᒪᓐᓇ ᖃᓄᐃᓐᓂᕆᔭᖓ 

ᖃᐅᔨᓴᖅᑕᐅᑎᓪᓗᒍ ᐃᒡᓘᔪᖅ ᑖᔅᓱᒪ ᐃᒡᓘᔪᖅ 

ᑕᕝᕙ ᑕᐃᓐᓇ ᒪᓕᒃᖢᒍ ᓇᓕᐊᑦ 

ᐱᔭᕆᐊᖃᕐᓂᖅᐹᖑᓂᖅᓴᐅᕙᑦ. ᑖᓐᓇ 

ᑐᑭᓯᐅᒪᓂᑦᑎᒍᑦ ᑖᓐᓇ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐊᑐᖅᑕᕐᒪᒍ ᖃᓄᐃᑦᑑᓂᖓ ᑖᔅᓱᒪ ᐃᒡᓘᑉ  

ᖃᓄᐃᑦᑑᓂᖓ ᓇᓗᓇᐃᖅᑕᐅᒑᓂᖕᒪᑦ. ᐅᓇ ᑕᕝᕙ 

ᓯᖁᒥᓐᓂᖃᕐᓂᖅᐹᖑᔪᑦ ᐅᑯᐊᖑᕗᑦ ᑕᕝᕙ ᑖᒃᑯᐊ 

ᐱᔭᕆᐊᖃᕐᓂᖅᐹᖑᓇᔭᖅᐳᑦ. (ᑐᓵᔨᑎᒍᑦ) 

ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᐄ, ᑖᓐᓇ 

ᑭᖑᓪᓕᖅᐸᐅᓂᐊᕐᓂᕋᖅᑲᐅᔭᕋᓗᐊᕋ ᑭᓯᐊᓂ ᑖᓐᓇ 

ᑐᓴᕋᒃᑯ ᐃᓚᒃᑲᓐᓂᕐᓂᐊᓕᕋᒃᑯ ᐊᐱᖅᑯᑎᒃᓴᕋ.  

 

ᕿᒥᕐᕈᓇᒃᑕᐅᓚᐅᖅᖢᑎᒍᑦ ᑕᒪᒃᑯᐊ ᓱᕐᕋᑯᐃᑦ 

ᓯᖁᖅᑎᕐᓂᑯᐃᓪᓗ ᓈᓴᐅᑎᖏᓐᓂᒃ 

ᓈᓴᐅᓯᖅᑐᕋᒥᔾᔪᒃ ᓇᓗᓇᐃᖅᓯᖃᑦᑕᖅᐳᑦ ᓇᓕᐊᒃ 

ᓯᕗᓪᓕᐅᓂᐊᕐᒪᖔᖅ. ᐃᓚᖏᑦ ᑕᐃᒃᑯᐊ 

ᑕᑯᓚᐅᖅᑕᒃᑲ ᐊᒃᓱᐊᓗᒃ ᐱᐅᙱᒻᒪᑕ. 

ᐱᓕᕆᐊᕆᔭᐅᙱᑉᐸᑕ, ᐃᓛᒃ ᓇᓗᔪᖓ 

ᖃᓄᐃᑦᑐᓂᒃ ᓈᓴᐅᑎᓂᒃ ᐊᑐᖃᑦᑕᕐᒪᖔᔅᓯ, 

ᐆᒃᑑᑎᖃᕐᓗᑎᖅᑲᐃ ᑕᑯᓐᓇᙳᐊᓕᕐᓂᐊᖅᐳᖓ. 

ᓲᕐᓗ ᐃᒡᓗ ᑲᒪᒋᔭᐅᑦᓴᐅᑎᒋᔭᕆᐊᓕᒃ 

ᐃᒪᐃᓕᓂᐊᕈᕕᒃ ᖃᓄᑎᒋ 

ᓯᖁᖅᑎᑦᑎᒋᓯᒪᔭᕆᐊᖃᖅᐸ ᓈᓴᐅᑎᖏᓪᓗ ᖃᓄᖅ 

ᐋᖅᑭᒃᓱᖅᑕᐅᓂᐊᖅᐸᑦ ᑖᓐᓇ 

ᓄᑖᙳᕆᐊᖅᑎᑕᐅᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, ᐃᒃᓯᐅᑖᖅ. 

ᑖᓐᓇ ᐃᓗᓕᓪᓚᕆᖏᑦ ᖃᓄᖅ ᐃᑦᑑᓕᖅᐸᑦ ᐅᕙᖓ 

ᓇᖕᒥᓂᖅ ᐅᓂᒃᑲᐅᑕᐅᓯᒪᙱᑦᑐᖓᓗ. ᐃᒻᒪᖃ 

ᑖᓐᓇ ᒥᔅ ᑭᒻᐳᓪ ᑭᐅᔪᓐᓇᑦᑎᐊᕐᓂᖅᓴᕆᓇᔭᕐᒪᒍ 

ᖃᓄᐃᒃᓴᖏᒃᑯᕕᑦ ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓈᓴᐅᑏᑦ ᐊᑐᖃᑦᑕᖅᑕᕗᑦ ᐃᒡᓗ  

ᖃᐅᔨᓴᖅᑕᐅᖃᑦᑕᕐᒪᑕ ᐊᕐᕌᒎᒃ ᒪᕐᕉᒃ ᓈᒑᖓᑕ. 

ᐃᒡᓘᑉ ᑭᓱᓗᑦᑖᑦᑎᐊᖏᑦ 1-ᒥᒃ 3-ᒧᑦ 

ᓈᓴᐅᓯᖅᑕᐅᖃᑦᑕᕐᒪᑕ.  

 

ᐆᒃᑑᑎᒋᓗᒍ ᐃᖃᓗᖕᓂ 75.1 ᐳᓴᖑᒻᒪᑦ 

ᐊᑦᑎᖕᓂᖅᓴᐅᓪᓗᓂ ᓄᓇᕗᒻᒥᐅᑕᐅᖃᑎᕗᑦ 

ᑕᑯᓐᓇᕈᑦᑎᒃᑯᑦ. ᑕᐃᒪ 78 ᐳᓴᖏᑎᑦᑎᒍᑦ 

ᐋᖅᑭᒃᓱᖅᑕᐅᖦᖤᖅᐳᑦ ᐃᒡᓗ ᖃᐅᔨᓴᖅᑕᐅᒐᒥ 

ᐱᐅᙱᓐᓂᖅᐹᖅ ᑕᑯᓐᓇᒃᖢᒍ ᐃᒪᓐᓇᑎᒋ 

ᒪᑭᒪᐅᑎᓄᑦ ᓄᑖᙳᕆᐊᕈᑎᓂᒡᓗ 

ᑮᓇᐅᔭᖁᑎᖏᓐᓂᒃ ᐊᑐᖦᖤᖅᐳᑦ. 

 

ᖃᓄᕐᓗ ᑕᐃᒃᑯᐊ ᐊᒡᒍᖅᑐᖅᑕᐅᖃᑦᑕᕐᒪᖔᖏᑦ 

ᓄᓇᓕᖕᓄᑦ. ᐆᒃᑑᑎᒋᓗᒍ ᐃᖃᓗᐃᑦ ᐳᓴᖏᑦ 

ᐊᑦᑎᖕᓂᖅᓴᐅᒃᐸᑕ ᑕᐃᒪ ᐊᔾᔨᒌᓕᖅᑎᑕᐅᓇᔭᖅᐳᑦ 

ᑕᐃᒃᑯᐊ ᓄᓇᓖᑦ ᐃᖃᓗᐃᑦ ᓯᓚᑖᓃᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᒐᕕᑦ ᑐᑭᓯᒃᑲᓐᓂᖅᐳᖓ ᖃᓄᖅ 

ᓇᓗᓇᐃᔭᖅᑕᐅᖃᑦᑕᕐᒪᖔᖏᑦ ᑕᒪᒃᑯᐊ 

ᓄᑖᙳᕆᐊᖅᑎᑕᐅᔭᕆᐊᓖᑦ. ᐃᓱᒪᒋᔭᐅᖃᑦᑕᕆᕚᑦ 

ᐃᓐᓇᑐᖃᖅ ᐃᒡᓗᖃᖅᐸᑦ ᖃᓄᖅ ᓈᓴᐅᑎᖏᑦ 

ᖁᕝᕙᕆᐊᖅᑕᐅᖃᑦᑕᖅᐹᑦ ᐅᕝᕙᓘᓐᓃᑦ ᖃᓄᖅ 

ᑕᒪᓐᓇ ᐊᐅᓚᑕᐅᖃᑦᑕᖅᐸ? ᖃᓄᖅ ᑕᒪᒃᑯᐊᓕ 

ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒥᑦᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇ ᐃᒡᓗᓕᕆᔨᕋᓛᒃᑯᓐᓄᑦ 

ᑲᒪᒋᔭᐅᓪᓗᓂ ᓇᓗᓇᐃᖅᓯᓪᓗᑎᒡᓗ, ᐊᒻᒪᓗ  

ᑕᐃᒪᓐᓇ ᑲᒪᒋᔭᐅᑦᑕᖅᐳᑦ ᑕᒪᒃᑯᐊ ᐊᐱᖅᑯᑎᖓ 

ᐱᔾᔪᑎᒋᓪᓗᒍ. ᑐᑭᓯᓐᓇᕐᓂᕈᑉᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. 

ᐱᔭᕇᖅᐲᑦ ᒥᓯᔅ ᐊᕐᓇᒃᑲᖅ? ᐊᑎᖁᑎᒐ 

ᑭᖑᓪᓕᖅᐹᖅ-ᓚᐅᑲᒃ? ᐋᒃᑲᐅᓕᖅᑐᕉᖅ. ᒥᔅᑕ 

ᒥᑭᙳᐊᖅ.  

 

ᒥᑭᙳᐊᖅ: ᒪ’ᓇᓪᓗᐊᕕᒃ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒃᓴᒃᑲ ᐅᓄᙱᑦᑐᑦ ᐅᑯᐊ ᐸᕐᓇᐅᑏᑦ 

ᐃᓗᓕᖏᓐᓃᑦᑐᑦ NHC 13 ᐃᒡᓗᑦ 

ᓇᖕᒥᓂᕆᔭᐅᔪᑦ. ᐊᐱᖅᑯᑎᒋᔭᐅᖅᑲᐅᔫᒐᓗᐊᖅ 

ᒪᓕᒐᓕᐅᖅᑎᐅᖃᑎᓐᓄᑦ ᑭᓯᐊᓂ ᐅᓇ 

ᓯᕗᓪᓕᐅᑎᓂᐊᕋᒃᑯ. ᐃᓐᓇᑐᖃᐃ ᐃᒡᓗᖏᑦᑕ 

ᓄᑖᙳᕆᐊᖅᑎᑕᐅᓂᖏᓐᓅᖓᔪᖅ. ᑖᓐᓇ 

ᐊᐱᖅᑯᑎᒋᓚᐅᖅᑕᕋᓗᐊᕋ ᑕᕝᕙᓂ ᒪᓕᒐᓕᐅᕐᕕᖕᒥ. 

ᒐᕙᒪᒃᑯᑦ ᐱᓕᕆᕝᕕᖏᑦ ᐊᔾᔨᒌᙱᑦᑐᑦ ᐃᒪᓐᓇ 

ᐊᕌᒍᖃᓕᖅᐸᑦ ᐃᓐᓇᑐᖃᐅᓂᕋᖅᑕᐅᓕᕋᔭᖅᐳᖅ.  

ᐊᔾᔨᒌᖃᑦᑕᖏᒻᒪᑕ ᑕᐃᒃᑯᐊ ᓈᓴᐅᑎᖏᑦ. ᖃᔅᓯᓂᒃ 

ᐊᕐᕌᒍᖃᓕᕌᖓᑦ ᐃᓐᓇᐅᓂᕋᖅᑕᐅᓕᓲᖑᕙᑦ ᐊᒻᒪᓗ 

ᑮᓇᐅᔭᑎᒍᑦ ᐃᑲᔫᓯᐊᕈᓐᓇᖅᓯᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ. 60.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᙳᐊᖅ 

ᐅᕙᒎᙱᓱᖔᕐᔪᒃᑐᖅ. ᐊᑏᒎᖅ.  

 

ᒥᑭᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᑦᓴᐅᑎᒋᖕᒪᑦ ᑕᒪᑐᒥᖓ. ᐊᒻᒪ 

ᑐᕌᒐᓕᐊᕆᔭᐅᓯᒪᔪᑦ ᐅᓇ ᐱᖓᔪᐊᓂ 

ᐋᖅᑭᙳᐊᑯᓗᐊᓂ ᑕᕝᕙᓂᑦᓴᐃᓐᓇᖅ  

ᓇᖕᒥᓂᕆᔭᐅᔪᖅ ᓄᓇᕗᒻᒥ ᓇᖕᒥᓂᕆᔭᐅᔪᑦ ᐃᒡᓗᑦ 

ᐆᒻᒪᖅᑯᑎᑐᓗᐊᖅᑕᐃᓕᒪᑎᓪᓗᒋᑦ. 

ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ 

ᐆᒻᒪᖅᑯᑎᑐᓗᐊᕐᓂᐊᙱᑉᐸᑦ ᑕᐃᒃᑯᐊ 

ᓇᖕᒥᓂᕆᔭᐅᔪᑦ ᖃᓄᕐᖑᓇ ᑖᓐᓇ 

ᕿᒥᕐᕈᓇᒃᑕᐅᓂᐊᖅᐸ ᓄᓇᕗᓕᒫᒥ ᐅᕝᕙᓘᓐᓃᑦ 

ᐊᐅᓚᔾᔭᐃᔾᔪᓰᑦ ᐸᕐᓇᐅᑎᖏᓐᓂ ᐋᖅᑭᒃᓯᓯᒪᕙᑦ  

ᐃᒡᓗᓕᕆᔨᕐᔪᐊᒃᑯᑦ? ᑕᐃᒃᑯᐊ ᓇᖕᒥᓂᕆᔭᐅᔪᑦ 

ᐃᒡᓗᑦ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ ᓄᓇᓕᖕᓂ 

ᐊᔾᔨᒌᙱᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᑖᑉᑯᓄᖓ 

ᐃᓄᒃᑐᓄᑯᐊ ᓱᓇ? Energy Secretariat 

ᖑᒐᓗᐃᑦ. ᑖᒃᑯᐊ ᐊᓯᐊᓂ ᑲᒪᒋᔭᐅᖕᒪᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒥᑭᙳᐊᖅ.  

 

ᒥᑭᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᑕᐃᒃᑯᐊ 

ᐃᒡᓗᑦ ᓇᖕᒥᓂᕆᔭᐅᔪᑦ NDAP 

ᐊᔾᔨᒌᙱᑦᑐᓂᓃᒃᑯᐊ ᑕᐃᒎᓯᖃᐅᖅᑎᑕᐅᖕᒪᑕ 

ᓴᓇᔭᐅᓂᖏᑦ ᐱᔾᔪᑎᒋᓪᓗᒋᑦ ᒪᑯᐊᓗ 

ᓄᑖᙳᖅᑎᑕᐅᔪᑦ ᑮᓇᐅᔭᖃᖅᑎᑕᐅᓂᖏᑦ 

ᑮᓇᐅᔭᒃᑯᕕᖕᒥᒃ ᐊᑐᖅᑐᐊᕈᑎᓄᑦ ᐃᑲᔫᑏᑦ. ᒥᓂᔅᑕ 

ᐅᐊᑦᑎᐊᖅ ᓴᕕᑲᑖᖅ ᐊᐱᖅᓱᖅᑎᓪᓗᒍ ᑭᐅᖃᐅᖕᒪᑦ 

ᓇᖕᒥᓂᖅ ᐃᒡᓗᑖᕈᓐᓇᖅᓯᓂᐊᕈᕕᑦ ᖃᒪᓂᑦᑐᐊᕐᒥ 

ᐅᑯᓂᖓ ᐃᑲᔫᑎᓂᒃ ᐊᑐᕐᓂᐊᕐᓗᒍ 

ᖃᔅᓯᑖᓚᓕᐅᖃᑦᑕᕆᐊᖃᖅᐸᑦ ᐊᒻᒪᓗ 

ᒥᑭᓐᓂᖅᐹᓂᒃ ᖃᔅᓯᓂᒃ ᑮᓇᐅᔭᓕᐅᕆᐊᖃᕐᓂᐊᖅᐸᑦ 

ᑖᒃᑯᓂᖓ ᑎᒍᓯᔪᓐᓇᕐᓂᐊᕈᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᒥᑭᓐᓂᖅᐹᓂᒃ ᑮᓇᐅᔭᓂᑦ 

ᐱᑕᖃᙱᑦᑐᖅ ᑭᓯᐊᓂ ᖃᒪᓂᑦᑐᐊᖅ ᖃᐅᔨᒪᒍᖕᓂ 

ᑕᕝᕙ ᑮᓇᐅᔭᓕᐅᕈᑎᒋᒋᐊᖃᖅᑕᖓ ᐊᕐᕌᒍᑕᒫᖅ 

$161,000. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᙳᐊᖅ.  

 

ᒥᑭᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓄᒃ ᐊᑐᖅᑐᐊᒐᕐᒦᑉᐸᑦ ᑭᒃᑯᑐᐃᓐᓇᖅ 

ᐊᑐᖅᑐᐊᒐᖓᓂᒃ ᐊᑐᖅᐸᑦ ᐅᓄᓛᕐᓂᒡᓗ 

ᑮᓇᐅᔭᐃᔭᖃᑦᑕᖅᐸᑦ ᓇᖕᒥᓂᖅ 

ᐃᒡᓗᑖᕈᓐᓇᕐᓂᕋᖅᑕᐅᔪᓐᓇᖅᓯᕚ ᐅᓄᓛᓂᒃ 

ᐊᑐᖅᑐᐊᕈᑎᓂᒃ ᐊᑭᓕᖅᓱᐃᓐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᙳᐊᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐄ, $161,000 

ᐅᖓᑖᓃᙱᓱᖓᖅᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᙳᐊᖅ.  

 

ᒥᑭᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒐᖃᐃ ᑭᖑᓪᓕᖅᐹᖑᓕᖅᑐᖅ. 

ᐋᖅᑭᒃᓯᒪᓂᖏᑦ ᐊᔾᔨᒌᖃᑦᑕᖏᑉᐹ $161,000 ᓲᕐᓗ 

ᑕᐃᒃᑯᓄᖓ ᐊᔾᔨᒌᙱᒻᒪᑕ NDAP-ᑯᓪᓗ, DOBS-

ᑯᓪᓗ ᑖᒃᑯᐊᓗ ᐋᖅᑭᒋᐊᖅᑕᐅᒋᐊᖃᖅᑐᐃᑦ 

ᐃᒡᓗᐃᑦ ᐊᔾᔨᒌᖃᑦᑕᙱᓛᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᐃᒃᑯᓂᖓ ᐱᓕᕆᐊᓕᒫᓄᑦ ᑖᓐᓇ 

ᓇᓗᓇᐃᒃᑯᑕᕆᔭᐅᓇᔭᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ 

ᐊᑎᖁᑎᒐ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᐃᓕᑕᕆᒐᕕᙵ ᐊᒻᒪ ᐊᐱᖅᑯᑎᒐ 

ᐊᑕᐅᓯᓪᓗᐊᖅ.  

 

ᐃᑉᐸᒃᓴᖅ ᑲᑎᒪᑎᓪᓗᑕ ᓈᓚᓚᐅᕋᑦᑎᒍᑦ ᑕᐃᓐᓇ 

ᐅᖃᓪᓚᒃᑐᖅ ᒪᑯᐊ 42-ᓂᒎᖅ ᓄᑖᖑᕐᓂᐊᕐᒪᑕ 

ᐃᓂᒋᔭᐅᔪᐃᑦ ᐊᒻᒪ ᐱᔭᕆᐊᑐᔪᒥᒃ 

ᐃᓕᓐᓂᐊᖅᓯᒫᓂᑦᑎᐊᖅᓯᒪᓪᓗᑎᑦ ᑕᐃᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᐃᑦ.  

 

ᑐᒃᓯᕋᖅᓯᒪᕚ ᐃᓕᓐᓂᐊᖅᑐᓕᕆᔨᒃᑯᑦ ᐃᒡᓗᒃᓴᓂᒃ 

ᑕᐃᒃᑯᓄᖓ ᐃᓐᓄᒋᐊᖃᕐᓂᖏᓐᓂᒃ ᐃᓂᒋᔭᖏᑦ 

ᐃᖅᑲᓇᐃᔮᑦ ᐃᒡᓗᒃᓴᒥᒃ ᖃᓄᖅ 

ᐃᓱᒪᒃᓴᖅᓯᐅᕈᑕᐅᓯᒪᕚᑦ? ᑕᒪᓐᓇ ᑐᒃᓯᕋᖅᓯᒪᕚᑦ 

ᑕᐃᒃᑯᓇᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᓕᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐅᕙᓃᑦᑐᒍᑦ 

ᐃᖅᑲᓇᐃᔭᕐᕕᒃ ᓇᐃᓈᖅᓯᒪᔾᔪᑎᖏᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᖏᑦ. ᑲᑎᖦᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᑦ. 

$183,856,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᐃᓗᐃᑦᑑᓪᓗᒍ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᔭᕇᕐᓂᕋᕈᓐᓇᖅᓯᕙᕘᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ 

ᐱᔭᕇᕋᑦᑕᓕ ᐃᕝᕕᓪᓕᑭᐊᖅ? ᐅᖃᐅᓯᒃᓴᖃᕈᕕᑦ  

ᐱᔭᕇᕈᑎᒃᓴᕐᓂᒃ ᒫᓐᓇ ᐱᕕᖃᖅᑎᑉᐸᒋᑦ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᒪ’ᓈᖅᖢᒋᑦ ᑲᑎᒪᔨᐅᖃᑎᒃᑲ 

ᐊᐱᖅᑯᑎᑦᑎᐊᕙᒡᔪᐊᓂᒃ ᑭᐅᓂ ᐊᔪᓚᐅᕋᓗᐊᒃᑲᒥ. 

 

ᐅᑯᐊᓗ ᐱᓗᐊᖅᖢᒋᑦ ᑕᒫᓃᖃᑎᒋᔮᒃᑲᒃ 

ᑭᐅᔪᒪᑦᓯᐊᓚᐅᕐᒪᑎᒃ. 

 

ᑕᐃᒪᓪᓗᐊᑐᐊᖅ ᖁᔭᓐᓇᒦᓕᖅᖠᓐᓇᖅᐳᒍᑦ 

ᑲᑎᒪᔨᐅᖃᑎᓕᒫᑉᑎᓐᓂᒃ ᐃᕝᕕᓪᓗ ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ. ᑖᒃᑯᓂᖓᓕ ᐊᐱᖅᑯᑎᓂᒃ 

ᑭᐅᔪᓐᓇᑦᑎᐊᖃᑦᑕᕋᔅᓯ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕙᖓᑦ ᑲᑎᒪᕕᖕᒥ 

ᐊᓂᑎᑲᐃᓐᓇᕈᕕᒋᒃ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᔭᕇᕐᖓᑦ 

ᐅᓂᒃᑳᕆᐊᖁᑐᐃᓐᓇᓕᕈᒃᑯᑦ ᓅᑦᑎᒋᐊᖅᑯᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᐱᖁᔨᕗᖔᖁᑎᑕᖃᕐᒪᑦ ᐅᓂᒃᑳᖁᔭᐅᓕᖅᖢᖓ 

ᑖᓐᓇᓗ ᐱᖁᔨᕗᖔᕈᑦ ᓂᓪᓕᕐᕕᒋᔪᓐᓇᕋᓯᐅᒃ 

ᓂᕈᐊᕐᕕᒋᔪᓐᓇᕋᓗᐊᖅᖢᓯᐅᒃ. ᑖᔅᓱᒥᖓ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᑲᔪᓯᔪᖅ. 

ᓇᖏᖅᓯᓂᐊᖅᐳᖓ ᐅᖃᖅᑎᒧᓪᓗ 

ᐅᓂᒃᑳᕐᓂᐊᖅᖢᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 21. ᑲᑎᒪᑐᐃᓐᓇᕐᓂᕐᒧᑦ 

ᐅᓂᒃᑳᑦ. ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᒥᑦ ᓈᓴᐅᑎᓕᒃ 16, ᑮᓇᐅᔭᓂᒡᓗ 

ᐊᑐᖅᑕᐅᔪᒪᒐᔭᖅᑐᓂᑦ ᐅᓂᒃᑳᕈᒪᓕᖅᖢᑕᓗ, 

ᐊᒻᒪᑦᑕᐅᖅ ᐅᖃᖅᑏ ᐱᖁᔨᕗᖓ ᑖᓐᓇ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᖓᑦ 

ᓇᑎᕐᒥ, ᐊᐃᑉᐲᔪᖃᖅᑳᖅ? ᒥᔅᑕ ᐋᓕᒃᔅ ᓴᒻᒧᖅᑐᖅ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᙱᑦᑐᐃᑦ. ᑲᔪᓯᔪᖅ. 

 

22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 6-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 16 

 ᒪᓕᒐᒃᓴᖅ 18 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖓᑲᐃᓐᓂᐊᖅᐳᒍᑦ 

ᐅᓪᓗᑐᐃᓇᓐᖑᕋᓱᓐᓂᖓᓄᑦ ᒫᑦᓯ 6, 2015, 9:00 

ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 18:52ᒧᐊᖅᑎᓪᓗᒍ



 

 

 


